ಪರಿಷೆ v/s ಮಾನ್ಯೇವು: ಪರಾಮರ್ಶನ ಗ್ರಂಥಗಳು
೦೧. ಕಡೆ ತೋಟದ ಎಸ್. ಕೆ., ೧೯೮೩, ಎಲ್ಲಮ್ಮನ ಜೋಗುತಿಯರು ಹಾಗೂ ದೇವದಾಸಿ ಪದ್ಧತಿ, ಧಾರವಾಡ, ಕರ್ನಾಟಕ ವಿಶ್ವವಿದ್ಯಾಲಯ.
೦೨. ಕಮಲ ಹೆಮ್ಮಿಗ ೧೯೯೩, ಮಂಗಳ ಮಾಪೂರ, ಧಾರವಾಡ, ಸಮಾಜ ಪುಸ್ತಕಾಲಯ.
೦೩. ಗುರುಮೂರ್ತಿ ಕೆ. ಜಿ., ೧೯೯೧, ಶ್ರೀರೇಣುಕಾ ಎಲ್ಲಮ್ಮನ ಸಂಪ್ರದಾಯದಲ್ಲಿ ಸಾಂಕೇತಿಕ (ಸಂಶೋಧನೆ : ಸಂ. ಲಕ್ಷಣ್ ತೆಲಗಾವಿ). ಡಾ. ಚಿದಾನಂದಮೂರ್ತಿ, ಅಭಿನಂದನಾ ಸಮಿತಿ, ಬೆಂಗಳೂರು.
೦೪. ಗುರುಮೂರ್ತಿ ಕೆ. ಜಿ., ೨೦೦೩, ಜಾನಪದ ಮಾಹಿತಿಯ ಮರು ಅರ್ಥೈಸುವಿಕೆ, ಪ್ರಿಯದರ್ಶಿನಿ ಪ್ರಕಾಶನ, ಬೆಂಗಳೂರು.
೦೫. ಗುರುರಾಜ ಭಟ್‌, ಶ್ರೀ ಹೊಸೂರಮ್ಮ ದೇವಿಯ ಸ್ಥಳ ಪುರಾಣ, ಶ್ರೀ ಶಾರದ ಪವರ್ ಪ್ರಿಂಟರ್ಸ್, ಹೊಸಪೇಟೆ.
೦೬. ಡಾ. ತಾರೀಹಳ್ಳಿ ಹನುಮಂತಪ್ಪ, ೨೦೧೦, ಹೊಸೂರಮ್ಮ, ವಿದ್ಯಾರಣ್ಯ, ಪ್ರಸಾರಾಂಗ, ಕನ್ನಡ ವಿಶ್ವವಿದ್ಯಾಲಯ, ಹಂಪಿ.
೦೭. ನಾಗರಾಜಯ್ಯ, ಹಂಪ, ೧೯೮೫, ಕರ್ನಾಟಕ ಜಾತ್ರೆಗಳು, ಬೆಂಗಳೂರು ಕನ್ನಡ ಸಾಹಿತ್ಯ ಪರಿಷತ್ತು.
೦೮. ನಾರಾಯಣ ಗೌಡ (ಸಂ) , ೧೯೭೪, ಚೌಡಿಕೆ ಕಾವ್ಯಗಳು, ಮೈಸೂರು, ಸಂಯುಕ್ತ ಪ್ರಕಾಶನ.
೦೯. ಲಿಂಗಣ್ಣ ಸಣ್ಣಕ್ಕಿ, ೧೯೮೧, ಎಲ್ಲಮ್ಮನ ಜೋಗಿಗಳು, ಬೆಂಗಳೂರು, ಐಬಿಹೆಚ್ ಪ್ರಕಾಶನ.
೧೦. ಪುರುಷೋತ್ತಮ ಬಿಳಿಮಲೆ, ೧೯೯೯, ಹುಲಿಗೆಮ್ಮ, ವಿದ್ಯಾರಣ್ಯ, ಪ್ರಸಾರಾಂಗ ಕನ್ನಡ ವಿಶ್ವವಿದ್ಯಾಲಯ, ಹಂಪಿ.
೧೧. ಭಗವತ್ ಶರಣ ಉಪಾಧ್ಯಾಯ, ೧೯೮೬, ಭಾರತೀಯ ಸಮಾಜದ ಐತಿಹಾಸಿಕ ವಿಶ್ಲೇಷಣೆ, ಬೆಂಗಳೂರು, ನವ ಕರ್ನಾಟಕ ಪಬ್ಲಿಕೇಷನ್ಸ್ ಲಿ. ಅನು: ಪ್ರಧಾನ ಗುರುದತ್.
೧೨. ಮಂಜುನಾಥ ಬೇವಿನ ಕಟ್ಟಿ, ೧೯೯೪, ಮಲಿಯಮ್ಮ ನಿನ್ನಾಲ್ಕುದೋ… ಉಧೋ… ಹೊಸಪೇಟೆ, ಅಂಬಿಕಾ ಪ್ರಿಂಟರ್ಸ್ ಅಂಡ್ ಪಬ್ಲಿಷರ್ಸ್.
೧೩. ಮಂಜುನಾಥ ಬೇವಿನ ಕಟ್ಟಿ, ೧೯೯೬, ಮಾತಂಗಿ, ವಿದ್ಯಾರಣ್ಯ ಪ್ರಸಾರಾಂಗ, ಕನ್ನಡ ವಿಶ್ವವಿದ್ಯಾಲಯ, ಹಂಪಿ.
೧೪. ಮಂಜುನಾಥ ಬೇವಿನ ಕಟ್ಟಿ, ೧೯೯೯, ಮೈಲಾರಲಿಂಗನ ಕಾವ್ಯ, ವಿದ್ಯಾರಣ್ಯ, ಪ್ರಸಾರಾಂಗ, ಕನ್ನಡ ವಿಶ್ವವಿದ್ಯಾಲಯ, ಹಂಪಿ.
೧೫. ಮಂಜುನಾಥ ಬೇವಿನ ಕಟ್ಟಿ, ೨೦೦೮, ಮೌಖಿಕ ಕಥನ, ಹೆಚ್. ವಿ. ಎಸ್. ಪಬ್ಲಿಷರ್ಸ ಆಂಡ್ ಡಿಸ್ಟ್ರಿಬ್ಯೂಟರ್ಸ್, ಬೆಂಗಳೂರು.
೧೬. ವಿರೂಪಾಕ್ಷ ಬಡಿಗೇರ, ೧೯೮೭, ಎಲ್ಲಮನ ಜಾತ್ರೆ ಮತ್ತು ಪೂಜೆ (ಜಾನಪದ ಸಾಹಿತ್ಯ ದರ್ಶನ-೧೧ (ಸಂ), ಎಂ. ಎಂ. ಕಲಬುರ್ಗಿ) ಧಾರವಾಡ, ಕನ್ನಡ ಅಧ್ಯಯನ ಪೀಠ, ಕರ್ನಾಟಕ ವಿಶ್ವವಿದ್ಯಾಲಯ.
೧೭. ಶಂಕರ ನಾರಾಯಣ, ತಿ. ನಂ. ೧೯೭೮, ಜಾನಪದ ವಿಚಾರ, ಬೆಂಗಳೂರು, ಹಂಸಧ್ವನಿ ಪ್ರಕಾಶನ.
೧೮. ಸಿದ್ಧಲಿಂಗಯ್ಯ , ೧೯೯೭, ಗ್ರಾಮದೇವತೆಗಳು, ಬೆಂಗಳೂರು, ಮೂಲಭಾರತಿ ಪಕಾಶನ.
೧೯. ಸುಂಕಾಪುರ ಎಂ. ಎಸ್. (ಸಂ), ೧೯೭೭, ಜೋಗತಿ ಹಾಡು, ಧಾರವಾದ ಕನ್ನಡ ಅಧ್ಯಯನ ಪೀಠ, ಕರ್ನಾಟಕ ವಿಶ್ವವಿದ್ಯಾಲಯ.
೨೦. ಹಿರೇಮಠ ಎಸ್. ಎಸ್., ೧೯೯೩, ಜಾತ್ರೆಗಳು, ಹೊಸಪೇಟೆ ಸಮತಾ ಪ್ರಕಾಶನ.
ಪರಿಷೆ v/s ಮಾನ್ಯೇವು: ಶಬ್ದಪಾರಮಾರ್ಗಮಶಕ್ಯಂ
ಕರ್ನಾಟಕದ ಆಧುನಿಕ ಚರಿತ್ರೆಯಲ್ಲಿ ಕರ್ನಾಟಕ ಏಕೀಕರಣ ಒಂದು ಮಹತ್ವ ಪೂರ್ಣ ಐತಿಹಾಸಿಕ ಘಟನೆ. ಹಾಗೆಯೇ ಕನ್ನಡ ವಿಶ್ವವಿದ್ಯಾಲಯದ ಸ್ಥಾಪನೆಯೂ ಮತ್ತೊಂದು ಮಹತ್ವದ ಘಟನೆ. ಕನ್ನಡ-ಕನ್ನಡಿಗ-ಕರ್ನಾಟಕ ಸಂಸ್ಕೃತಿಯ ಕಲ್ಪನೆಯಡಿಯಲ್ಲಿ ಅಸ್ತಿತ್ವಕ್ಕೆ ಬಂದ ಕನ್ನಡ ವಿಶ್ವವಿದ್ಯಾಲಯದ ಹರವು ವಿಸ್ತಾರವಾದದ್ದು. ಈ ಕಾರಣದಿಂದ ಕನ್ನಡ ವಿಶ್ವವಿದ್ಯಾಲಯದ ಆಶಯ ಮತ್ತು ಗುರಿ ಇತರ ವಿಶ್ವವಿದ್ಯಾಲಯಗಳಿಗಿಂತ ಭಿನ್ನ ಹಾಗೂ ಪ್ರಗತಿಪರ. ಕನ್ನಡದ ಸಾಮರ್ಥ್ಯವನ್ನು ಎಚ್ಚರಿಸುವ ಕಾಯಕವನ್ನು ಉದ್ದಕ್ಕೂ ಅದು ನೋಂಪಿಯಿಂದ ಮಾಡಿಕೊಂಡು ಬಂದಿದೆ. ಕರ್ನಾಟಕತ್ವದ ‘ವಿಕಾಸ’ ಈ ವಿಶ್ವವಿದ್ಯಾಲಯದ ಮಹತ್ತರ ಆಶಯವಾಗಿದೆ.
ಕನ್ನಡ ಅಧ್ಯಯನ ಮೂಲತಃ ಶುದ್ಧ ಜ್ಞಾನದ, ಕಾಲ, ದೇಶ, ಜೀವನ ತತ್ವದ ಪರವಾಗಿರುವುದರ ಜೊತೆಗೆ ಅಧ್ಯಯನವನ್ನು ಒಂದು ವಾಗ್ವಾದದ ಭೂಮಿಕೆ ಎಂದು ನಾವು ಭಾವಿಸಬೇಕಾಗಿದೆ. ಕನ್ನಡ ಬದುಕಿನ ಚಿಂತನೆಯ ಭಾಗವೆಂದೇ ಅದನ್ನು ರೂಪಿಸಿ ವಿವರಿಸಬೇಕಾಗಿದೆ. ಅಂದರೆ, ದೇಸಿ ಬೇರುಗಳ ಗುರುತಿಸುವಿಕೆ ಕನ್ನಡ ಅಧ್ಯಯನದ ಮುಖ್ಯ ಭಿತ್ತಿಯಾಗಬೇಕಾಗಿದೆ. ಕನ್ನಡ ಸಂಸ್ಕೃತಿಯು ಬಹುತ್ವದ ನೆಲೆಗಳನ್ನು ಆಧರಿಸಿದೆ. ಸಮಾಜಮುಖಿ ಚಿಂತನೆಗಳ ವ್ಯಾಪಕ ಅಧ್ಯಯನ ಬದುಕಿನ ಸಂಕೀರ್ಣ ಲಕ್ಷಣಗಳ ಸ್ವರೂಪವನ್ನು ಇದು ಪರಿಚಯಿಸುತ್ತದೆ. ನಾವು ಇದನ್ನು ಎಲ್ಲ ವಲಯಗಳಲ್ಲಿ ಕನ್ನಡದ ಅನುಷ್ಠಾನದ ಮೂಲಕ ಉಳಿಸಿ, ಬೆಳಸಬೇಕಾಗಿದೆ. ಆಗ ಕನ್ನಡ ಸಂಸ್ಕೃತಿಯು ವಿಶ್ವಪ್ರಜ್ಞೆಯಾಗಿ ರೂಪುಗೊಳ್ಳಲು ಸಾಧ್ಯವಾಗುತ್ತದೆ. ‘ಕನ್ನಡದ್ದೇ ಮಾದರಿ’ಯ ಶೋಧ ಇಂದಿನ ಮತ್ತು ಬರುವ ದಿನಗಳ ತೀವ್ರ ಅಗತ್ಯವಾಗಿದೆ.
ಕನ್ನಡ ಸಂಸ್ಕೃತಿಯ ಭಾಗವಾಗಿರುವ ಕನ್ನಡ ಅಧ್ಯಯನವು ಕಾಲದಿಂದ ಕಾಲಕ್ಕೆ ಹೊಸ ತಿಳಿವಳಿಕೆಯನ್ನು ತನ್ನ ತೆಕ್ಕೆಗೆ ಜೋಡಿಸಿಕೊಳ್ಳುತ್ತ ಬಂದಿದೆ. ಹೀಗಾಗಿ ವಿದೇಶಿ ಮತ್ತು ದೇಶೀ ವಿದ್ವಾಂಸರು ತೊಡಗಿಸಿಕೊಂಡ ಈ ವಿದ್ವತ್‌ಕ್ಷೇತ್ರದಲ್ಲಿ ಮುಂದಿನ ವಿದ್ವಾಂಸರು ಕಾಲದಿಂದ ಕಾಲಕ್ಕೆ ಹೊಸಬೆಳೆಯನ್ನು ತೆಗೆಯುತ್ತ ಬಂದಿದ್ದಾರೆ. ಕನ್ನಡ ಅಧ್ಯಯನ ಪಳೆಯುಳಿಕೆಯ ಶಾಸ್ತ್ರವಾಗದೆ, ಬದಲಾಗುತ್ತಿರುವ ಕಾಲಮಾನದಲ್ಲಿ ಎದುರಾಗುತ್ತಿರುವ ಆಹ್ವಾನಕ್ಕೆ ತಕ್ಕಂತೆ ತನ್ನ ಗತಿಯನ್ನು ಬದಲಾಯಿಸಿಕೊಳ್ಳುತ್ತ ಬಂದಿರುವುದು ಗಮನಿಸತಕ್ಕ ಅಂಶ. ಸಾಂಪ್ರಾದಾಯಿಕ ಚಿಂತನೆಗಳು ಆಧುನೀಕರಣದ ಈ ಕಾಲಘಟ್ಟದಲ್ಲಿ ಸಕಾಲಿಕಗೊಳ್ಳುವುದು ಅನಿವಾರ್ಯವಾಗಿದೆ. ಮಾಹಿತಿ ತಂತ್ರಜ್ಞಾನದ ಮೂಲಕ ಜಗತ್ತಿನ ಜ್ಞಾನಪ್ರವಾಹವೇ ನಮ್ಮ ಆಂಗೈಯೊಳಗೆ ಚುರುಕಾಗುವ ಈ ಸಂದರ್ಭದಲ್ಲಿ ಕನ್ನಡದ ಚಹರೆ ಮತ್ತು ಕನ್ನಡ ಭಾಷೆಯ ಚಲನಶೀಲತೆಯನ್ನು ಶೋಧಿಸಲು ಭಾಷಾ ಆಧಿನೀಕರಣ ಮತ್ತು ಪ್ರಮಾಣೀಕರಣದ ಪ್ರಕ್ರಿಯೆಗಳ ನೆಲೆಯಲ್ಲಿ ಅಧ್ಯಯನದ ಹೊಸ ಸಾಧ್ಯತೆಗಳನ್ನು ಅನುಲಕ್ಷಸಿ, ಭಾಷಾನೀತಿ, ಭಾಷಾಯೋಜನೆ ರೂಪಿಸುವುದು ಅನಿವಾರ್ಯ ಹಾಗೂ ಅವಶ್ಯವಾಗಿದೆ. ಆಗ ಅಧ್ಯಯನದ ಸ್ವರೂಪ ಹಾಗೂ ಬಳಕೆಯ ವಿಧಾನದಲ್ಲಿ ಪರಿವರ್ತನೆ ಸಾಧ್ಯವಾಗುತ್ತದೆ.
ನಮ್ಮೆದುರು ನುಗ್ಗಿ ಬರುತ್ತಿರುವ ಜಾಗತೀಕರಣಕ್ಕೆ ಪ್ರತಿರೋಧವಾಗಿ ನಮ್ಮ ದೇಶೀಯ ಜ್ಞಾನಪರಂಪರೆಯನ್ನು ಮರುಶೋಧಿಸಿ ಆ ಮೂಲಕ ಕುಸಿಯುತ್ತಿರುವ ನಮ್ಮ ಬೇರುಗಳನ್ನು ಬಲಗೊಳಿಸಿಕೊಳ್ಳಬೇಕಾಗಿದೆ. ಭಾಷೆ, ಸಾಹಿತ್ಯ, ವ್ಯಾಕರಣ, ಛಂದಸ್ಸು, ಚರಿತ್ರೆ, ಕೃಷಿ, ವೈದ್ಯ, ಪರಿಸರ ಮುಂತಾದ ಅಧ್ಯಯನ ವಿಷಯಗಳನ್ನು ಹೊಸ ಆಲೋಚನೆಯ ನೆಲೆಯಲ್ಲಿ ವಿಶ್ಲೇಷಿಸಬೇಕಾಗಿದೆ. ಆಧಿನಿಕ ವಿಜ್ಞಾನ, ತಂತ್ರಜ್ಞಾನವೇ ‘ಜ್ಞಾನ’ ಎಂದು ರೂಪಿಸಿರುವ ಇಂದಿನ ಆಲೋಚನೆಗೆ ಪ್ರತಿಯಾಗಿ ಈ ಜ್ಞಾನ ಶಾಖೆಗಳಲ್ಲಿ ಹುದುಗಿರುವ ದೇಶೀ ಪರಂಪರೆಯ ಜ್ಞಾನದ ಹುಡುಕಾಟ ನಡೆಯಬೇಕಾಗಿದೆ. ಅಂತಹ ಪ್ರಯತ್ನಗಳಿಗೆ ಬೇಕಾದ ಮಾರ್ಗದರ್ಶಕ ಸೂತ್ರಗಳ ಹಾಗೂ ಆಕರ ಪರಿಕರಗಳ ನಿರ್ಮಾಣದ ನೆಲೆ ತುಂಬ ಮುಖ್ಯವಾಗಿದೆ. ಕನ್ನಡ ವಿಶ್ವವಿದ್ಯಾಲಯವು ಕಳೆದ ಹದಿನಾರು ವರ್ಷಗಳಿಂದ ಈ ಕೆಲಸಗಳನ್ನು ಹಲವು ಯೋಜನೆಗಳ ಮೂಲಕ ರೂಪಿಸಿಕೊಂಡಿದೆ, ರೂಪಿಸಿಕೊಳ್ಳುತ್ತಿದೆ. ಇದೊಂದು ಚಲನಶೀಲ ಪ್ರಕ್ರಿಯೆಯಾಗಿದೆ. ಸಮಕಾಲೀನ ಭಾಷಿಕ, ಸಾಂಸ್ಕೃತಿಕ ಸಮಸ್ಯೆಗಳಿಗೆ ಮುಶಾಮುಖಿಯಾಗುತ್ತ ಕನ್ನಡ ನಾಡುನುಡಿಯನ್ನು ಹೊಸದಾಗಿ ಶೋಧಿಸುತ್ತಾ, ವಿವರಿಸುತ್ತಾ ಬಂದಿದೆ. ಅಂದರೆ ಕನ್ನಡದ ಅರಿವಿನ ವಿಕೇಂದ್ರೀಕರಣವೇ ವರ್ತಮಾನದ ಹೊಸ ಬೆಳವಣಿಗೆ, ಇದು ಕನ್ನಡ ವಿಶ್ವವಿದ್ಯಾಲಯದ ಜೀವಧಾತುವಾಗಿದೆ.
ಅಕ್ಷರ ಜಗತ್ತಿನ ಇಂದಿನ ಸಂದರ್ಭದಲ್ಲಿ ದಯವಗಳ ಆಚರಣೆ ಹಾಗೂ ಜಾತ್ರೆಗಳು ಅವಜ್ಞೆಗೆ ಒಳಗಾಗುತ್ತಿವೆ ಎಂಬ ಕೊರತೆಯನ್ನು ನೀಗಿಸುವಲ್ಲಿ ಡಾ. ಮಂಜುನಾಥ ಬೇವಿನಕಟ್ಟಿ ಅವರ ಪರಿಷೆ v/s ಮಾನ್ಯೇವು ಎಂಬ ಕೃತಿ ಅತ್ಯಂತ ಮಹತ್ವದ್ದೆನಿಸುತ್ತದೆ. ನಮ್ಮ ನಾಡಿನ ಸುಶಿಕ್ಷಿತರಿಂದ ಸಂರಕ್ಷಿಸಲ್ಪಟ್ಟ ದೈವಾರಾಧನೆಗಳನ್ನು ಹೊರತುಪಡಿಸಿ ನಾಡಿನ ಎಲ್ಲ ಜನ ಸಮುದಾಯಗಳು ಅದರಲ್ಲೂ ತಳ ಸಮುದಾಯಗಳ ಪ್ರಾದೇಶಿಕ ಆರಾಧ್ಯ ದೈವಗಳಾಗಿರುವ ಹುಲಿಗೆಮ್ಮ, ಹೊಸೂರಮ್ಮನಂತ ಜಾನಪದ ದೈವಗಳ ಕುರಿತ ವರ್ಷಾಚರಣೆಗಳ ವಿವಿಧ ಆಯಾಮಗಳನ್ನು, ಕಥೆ, ಐತಿಹ್ಯಗಳನ್ನು ಸಂಗ್ರಹಿಸಿ, ವಿಶ್ಲೇಷಿಸಿದ್ದಾರೆ. ಜಾನಪದ ಸಂಶೋಧಕರಿಗೆ ಅನೇಕ ಪ್ರಾದೇಶಿಕ ಒಳಹುಗಳನ್ನು ನೀಡುವ ಈ ಕೃತಿ ಅಲಕ್ಷಿತ ಸಮುದಾಯಗಳಿಗೂ ತನ್ನದೇ ಆದ ಸಂಸ್ಕೃತಿ, ಪರಂಪರೆ ಮತ್ತು ಸಂಸ್ಕಾರ ಇದೆ ಎಂಬುದನ್ನು ನಿರೂಪಿಸುತ್ತದೆ. ನಡಿನ ಚರಿತ್ರೆ ಕಟ್ಟುವ ಚರಿತ್ರಕಾರರಿಗೆ ಪ್ರಾದೇಶಿಕ ಚರಿತ್ರೆಗಳನ್ನು ಲಕ್ಷಿಸಿ ನೋಡಲು ಇಂತಹ ಅಧ್ಯಯನಗಳು ಅವಶ್ಯ ಹಾಗೂ ಅಧ್ಯಯನಾಶಕ್ತರಿಗೆ ಹೊಸದೊಂದು ಆಯಾಮವನ್ನು ಒದಗಿಸುತ್ತವೆ. ಆ ನಿಟ್ಟಿನಲ್ಲಿ ಕೆಲಸ ಮಾಡುವವರಿಗೆ ಈ ಕೃತಿ ಸ್ಫೂರ್ತಿಯಾಗಲೆಂದು ಹಾರೈಸುವೆ.
ಈ ಗ್ರಂಥವನ್ನು ಅಚ್ಚುಕಟ್ಟಾಗಿ ಹೊರತರುತ್ತಿರುವ ಪ್ರಸಾರಾಂಗದ ನಿರ್ದೇಶಕರಾದ ಡಾ. ಮಂಜುನಾಥ ಬೇವಿನಕಟ್ಟಿ ಮತ್ತು ಸಹಾಯಕ ನಿರ್ದೇಶಕರಾದ ಶ್ರೀ ಬಿ. ಸುಜ್ಞಾನಮೂರ್ತಿ ಅವರಿಗೆ ಅಭಾರಿಯಾಗಿದ್ದೇನೆ.
ಡಾ. ಎ. ಮುರಿಗೆಪ್ಪ
ಕುಲಪತಿಗಳು
ಪರಿಷೆ v/s ಮಾನ್ಯೇವು: ೧. ಪೀಠಿಕೆ
ಆದಿಮ ಮಾನವನು ನಿಸರ್ಗದೊಂದಿಗೆ ಸಂಘರ್ಷಕ್ಕೆ ಬಿದ್ದಾಗ ಮಾಂತ್ರಿಕಾಚರಣೆಗಳ ಉಗಮವಾಯಿತು. ತಾನು ಜಯಿಸಬೇಕಾಗಿದೆ ಎಂದುಕೊಂಡು ನಿಸರ್ಗದ ಶಕ್ತಿಗಳನ್ನು ಮಣಿಸಲು ಹಾಗೂ ಒಲಿಸಿಕೊಳ್ಳಲು ಮಾನವನ ಆರಂಭಿಕ ತರ್ಕ ಏನೇನು ಹಾದಿಗಳನ್ನು ಸೂಚಿಸಿತೋ ಅವೆಲ್ಲವೂ ಆಚಜರಣೆಗಾಗಿ ರೂಪಗೊಂಡವು. ಇಂತಹ ಆಚರಣೆ ಮತ್ತು ನಂಬಿಕೆಯ ಮೂಲಕವೇ ದೈವಗಳ ಬಗೆಗಿನ ಪರಿಕಲ್ಪನೆ ಬೆಳೆದು ಬಂದಿತು. ದೈವಗಳ ಬಗೆಗಿನ ಪರಿಕಲ್ಪನೆ, ಮನುಷ್ಯನ ಮನಸ್ಸಿನಲ್ಲಿ ಯಾವಾಗ ಪ್ರಾರಂಭವಾಯಿತೆಂಬುದು ಮುಖ್ಯವಾದ ಸಂಗತಿ. ಈ ದೈವಗಳ ಹುಟ್ಟಿಗೆ ಮನುಷ್ಯನಲ್ಲಿದ್ದ ಭಯವೇ ಮೂಲ ಕಾರಣವಾಗಿದೆ. ಆದಿಮಾನವನಿಗೆ ಪ್ರಕೃತಿಯ ಬದಲಾವಣೆಗಳು ಆಶ್ಯರ್ಯವನ್ನುಂಟು ಮಾಡಿರಬೇಕು. ಗುಡುಗು, ಮಿಂಚು, ಹರಿಯುವ ನೀರು, ಸುಡುವ ಬೆಂಕಿ ಇವೇ ಮೊದಲಾದ ಪ್ರಕೃತಿಯ ಚಮತ್ಕಾರಗಳು ಆದಿಮಾನವನಿಗೆ ಭಯವನ್ನುಂಟುಮಾಡಿರಬೇಕು – ಇಂತಹ ಪ್ರಕೃತಿಯ ವಿಕೋಪಗಳಿಂದ ಪಾರಾಗಲು ಆತ ಪ್ರಕೃತಿಯಲ್ಲಿಯ ಮರ-ಗಿಡಗಳನ್ನು, ನೆಲ-ಜಲವನ್ನು, ಸೂರ್ಯ-ಚಂದ್ರರನ್ನು ದೈವವೆಂದು ಪೂಜಿಸಿರಬೇಕು. ಈ ಹಿನ್ನೆಲೆಯಲ್ಲಿ ನೋಡಿದರೆ ಮಾನವನ ಹುಟ್ಟಿನಿಂದಲೇ ದೈವಗಳ ಬಗೆಗಿನ ಪರಿಕಲ್ಪನೆ ಪ್ರಾರಂಭವಾಗಿದೆಯೆನ್ನಬಹುದು.
ಪ್ರಕೃತಿಯಲ್ಲಿ ಪಡೆಯುವ ಎಲ್ಲ ಘಟನೆಗಳಿಗೆ ಯಾವುದೋ ಒಂದು ಶಕ್ತಿ ಕಾರಣವಿರಬೇಕೆಂದು ನಂಬಿದ್ದ ಮನುಷ್ಯ, ಆ ಶಕ್ತಿಯನ್ನೇ ದೈವವೆಂದು ತಿಳಿದು ಪೂಜಿಸತೊಡಗಿದ. ಹೀಗೆ ವ್ಯಕ್ತಿಯಿಂದ – ವ್ಯಕ್ತಿಗೆ, ಸಮುದಾಯದಿಂದ – ಸಮುದಾಯಕ್ಕೆ ದೈವಗಳ ಗ್ರಹಿಕೆಯಲ್ಲಿ ಭಿನ್ನತೆ ಕಾಣಿಸಿದ್ದರಿಂದ ಭಿನ್ನ-ಭಿನ್ನ ಹೆಸರಿನ ದೈವಗಳು ಹುಟ್ಟಲು ಕಾರಣವಾಗಿದೆ. ದ್ರಾವಿಡ ಸಂಸ್ಕೃತಿಯಲ್ಲಿ ಸ್ತ್ರೀ ದೈವಗಳೇ ಪ್ರಧಾನವಾದರೆ, ಆರ್ಯ ಸಂಸ್ಕೃತಿಯಲ್ಲಿ ಪುರುಷ ದೈವಗಳೇ ಪ್ರಧಾನವಾಗಿವೆ. ಭಾರತಕ್ಕೆ ಬಂದು ನೆಲೆಸಿರುವ ಇತರ ಸಮುದಾಯಗಳಲ್ಲಿ ಕೂಡ ಪುರುಷ ದೈವಗಳೇ ಪ್ರಧಾನವಾಗಿವೆ. ಮನುಷ್ಯನ ಭಕ್ತಿಗಳಿಂದ ಕೆಲವು ದೈವಗಳು ಹುಟ್ಟಿದರೆ, ಆತನ ಮೂಢನಂಬಿಕೆಗೆ ಹಾಗೂ ಅಂಧ ಸಂಪ್ರದಾಯಗಳಿಂದ ಕೆಲವು ದೈವಗಳು ಹುಟ್ಟಿಕೊಂಡಿವೆ. ಅರ್ನೆಸ್ಟ್‌ ಹೆಕಲ್‌ ಅವರು ಹೇಳಿರುವಂತೆ “ಧಾರ್ಮಿಕ ನಂಬಿಕೆ ಯಾವಾಗಲೂ ಅದ್ಭುತಗಳೊಂದಿಗೆ ಹೊಂದಿಕೆಯುಳ್ಳದ್ದಾಗಿರುತ್ತದೆ. ಆದ್ದರಿಂದ ದೇವರ ಕಲ್ಪನೆ ಪ್ರಕೃತಿ ವಿರೋಧಿ ಹಾಗೂ ಅಲೌಕಿಕದೊಂದಿಗೆ ಹೊಂದಿಕೆಯುಳ್ಳದ್ದಾಗಿರುತ್ತದೆ. ಧರ್ಮ ಮತ್ತು ಮೂಢನಂಬಿಕೆ ಪ್ರಕೃತಿ ನಿಯಮಗಳನ್ನು ವಿರೋಧಿಸಿ ಬದುಕಲಿಚ್ಛಿಸುತ್ತವೆಯಾದ್ದರಿಂದ ಅವು ವಿಚಾರಹೀನವಾಗಿವೆ.” (ಸಬರದ : ೧೯೯೪–೬). ಹೀಗೆ ದೈವಗಳ ಪರಿಕಲ್ಪನೆಗೆ ಸಂಬಂಧಿಸಿದಂತೆ ಬೇರೆ ಬೇರೆ ಅಭಿಪ್ರಾಯಗಳನ್ನು ಕಾಣಬಹುದು.
ಸ್ಥೂಲವಾಗಿ ನೋಡಿದರೆ ಜನಪದ ದೈವಗಳು ದ್ರಾವಿಡ ಸಂಸ್ಕೃತಿಯ ಪ್ರತೀಕವಾಗಿದ್ದರೆ; ಶಿಷ್ಟದೈವಗಳು ಆರ್ಯ ಸಂಸ್ಕೃತಿಯ ಪ್ರತಿಬಿಂಬವಾಗಿವೆ. ದ್ರಾವಿಡ ಸಂಸ್ಕೃತಿಯ ಮೇಲೆ ಆರ್ಯ ಸಂಸ್ಕೃತಿಯ ಪ್ರಭಾವ, ಆರ್ಯ ಸಂಸ್ಕೃತಿಯ ಮೇಲೆ ದ್ರಾವಿಡ ಸಂಸ್ಕೃತಿಯ ಪ್ರಭಾವ ಆಗುತ್ತಲೇ ಬಂದಿದೆ. ಹಾಗೆಯೇ ಜನಪದ ದೈವಗಳ ಪ್ರಭಾವ ಶಿಷ್ಟ ದೈವಗಳ ಮೇಲೆ ಮತ್ತು ಶಿಷ್ಟದೈವಗಳ ಪ್ರಭಾವ ಜನಪದ ದೈವಗಳ ಮೇಲೆ ಉಂಟಾಗಿದೆ. “ಇವುಗಳು ಸಂಸ್ಕೃತಿ-ಸಂಸ್ಕೃತಿಗಳ ನಡುವೆ ನಡೆಯುವ ಸಂಘರ್ಷ ಅಥವಾ ಸಮನ್ವಯದ ಮೂಲಕ ಏರ್ಪಡುವಂತಹದ್ದು. ಹೀಗೆ ಮನುಷ್ಯ ಮನುಷ್ಯರ ನಡುವೆಯೇ ಸಂಘರ್ಷ ಏರ್ಪಟ್ಟಾಗ, ಒಂದು ಸಮುದಾಯದೊಳಗೇ ಬೇರೆ ಬೇರೆ ಪಂಗಡಗಳು ಮೇಲ್‌ಗೈ ಸಾಧಿಸಲು ನಡೆಸುವ ಪ್ರಯತ್ನದೊಂದಿಗೆ ಧರ್ಮ ಉಗಮವಾಗಯಿತು” ಎನ್ನುತ್ತಾರೆ. ದಿ. ದೇವಿಪ್ರಸಾದ್‌ ಚಟ್ಟೋಪಾಧ್ಯಾಯ. ನಾವು ಮಾಂತ್ರಿಕಾಚರಣೆಯನ್ನು ಪರಿಶೀಲಿಸಲಿ, ಧಾರ್ಮಿಕಾಚರಣೆಗಳನ್ನು ವಿಶ್ಲೇಷಿಸಲಿ, ಈ ಸಂಘರ್ಷದ ಅಂಶವನ್ನು ಮರೆತು ಬಿಡುವಂತಿಲ್ಲ. ಪ್ರಸ್ತುತ ಅವು ನಮ್ಮ ಕಣ್ಣೆದುರಿಗಿರುವಾಗ ಬೇಕಾದಷ್ಟು ಸಂಕೀರ್ಣಗೊಂಡಿರಬಹುದು. ರೂಪಾಂತರ ಹೊಂದಿರಬಹುದು. ಆದರೆ ಅವುಗಳ ಉಗಮದ ಅಧ್ಯಯನದಲ್ಲಿ ಈ ಮೂಲ ಪ್ರೇರಣೆಗಳ ಎಳೆಗಳನ್ನಂತೂ ಹಿಡಿಯಬಹುದು. ಅವು ಇನ್ನೂ ಉಳಿದುಕೊಂಡು ಬಂದಿರುವ ಸಂದರ್ಭದಲ್ಲಿ ಹಳೆಯ ಜೀವನ ಪರಿಸ್ಥಿತಿಗಳ ಪ್ರಜ್ಞೆಯ ವಿಕಾಸದ ಪಳೆಯುಳಿಕೆಗಳನ್ನು ಅರ್ಥಮಾಡಿಕೊಳ್ಳಬಹುದು.
ಭಾರತೀಯ ಸಮಾಜವನ್ನು ಪೂರ್ಣವಾಗಿ ಅರ್ಥಮಾಡಿಕೊಳ್ಳಬೇಕೆಂದು ಬಯಸುವವರಿಗೆ ದೊರೆಯುವ ಒಂದು ದೊಡ್ಡ ಆಕರ ಈ ಸಾಂಸ್ಕೃತಿಕಾಚರಣೆಗಳು. ಗ್ರಾಮೀಣ ಜನರ ಆಚರಣೆ, ನಂಬಿಕೆಗಳನ್ನು ಕೇವಲ ಮೌಢ್ಯವೆಂದೋ, ಕಂದಾಚರವೆಂದೋ ನಿರ್ಲಕ್ಷಿಸುವ ಧೋರಣೆ ಬಹಳ ಕಾಲದವರೆಗೆ ಇತ್ತು. ಪ್ರತಿ ಸಾಂಸ್ಕೃತಿಕಾಚರಣೆ ರೂಪಗೊಳ್ಳಲು ಅದಕ್ಕೆ ತಳಹದಿಯಾಗಿ ಅದರ ಉಗಮದಲ್ಲಿ ಒಂದು ಭೌತಿಕಾವಶ್ಯಕತೆಯಿತ್ತು ಎಂಬ ನಿಲುವು ಹೆಚ್ಚು ಪ್ರಚಲಿತಗೊಂಡಂತೆಲ್ಲಾ ಅದರ ಬಗೆಗಿನ ಅಧ್ಯಯನಕ್ಕೆ ತುಂಬಾ ಮಹತ್ವವೊದಗಿದೆ. ಇಂತಹ ಒಂದು ಸಮಗ್ರ ಗ್ರಹಿಕೆಯೊಂದಿಗೆ ಈ ಎಲ್ಲಾ ಅಂಶಗಳನ್ನು ಪರಿಶೀಲಿಸುವ ಕೆಲಸವಾಗಬೇಕಾಗಿದೆ.
ನಾವು ಇತಿಹಾಸದ ಉದಾಹರಣೆಯೊಂದನ್ನು ಗಮನಿಸುವ ಮೂಲಕ ನಮ್ಮ ಸಾಂಸ್ಕೃತಿಕ ಜೀವನದಲ್ಲಿ ಈಗ ಇರುವ ಆಚರಣೆಗಳ ಹಿನ್ನೆಲೆಯನ್ನು ಪರಿಶೀಲಿಸೋಣ. “ಭಾರತೀಯ ವೇದಿಕೆಯಲ್ಲಿ ಗುಪ್ತ ಸಾಮ್ರಾಟರು ಕಾಣಿಸಿಕೊಂಳ್ಳುವ ಹೊತ್ತಿಗೆ ಸಂಸ್ಕೃತಿಯಲ್ಲಿ ಹೊಸದೊಂದು ಹಿನ್ನೆಲೆ ರೂಪಗೊಂಡಿತ್ತು. ಇದು ಕ್ರಿ. ಶ. ೩ ಮತ್ತು ೪ನೇ ಶತಮಾನದ ಅವಧಿಯಾಗಿತ್ತು. ಗುಪ್ತರ ಕಾಲದ ಹಿಂದೂ ಸಂಸ್ಕೃತಿ ಅಂದಿನ ಜನ ಸಮುದಾಯದ ಅಸ್ಪಷ್ಟ ಸಂಮಿಲಿತ ಪಿತ್ರಾರ್ಜಿತ ಸಂಪತ್ತೇ ಆಗಿತ್ತು. ಆದರೆ ಅದರಲ್ಲಿ ಎಂದೂ ಸಾಮರಸ್ಯ ಹಾಗೂ ಸಮಂಜಸ್ಯ ಏರ್ಪಟ್ಟಿರಲಿಲ್ಲ. ಇದನ್ನು ಸಾಧಿಸಿದ ಹಿರಿಮೆ ಗುಪ್ತರದಾಗಿತ್ತು. ಗುಪ್ತರು ಅಂತಹ ಸಾಮೂಹಿಕ ಹಾಗೂ ಪರಸ್ಪರ ವಿರೋಧಿ ರೀತಿ ನೀತಿಗಳ ರಾಶಿಗೆ ಸಂಘಟಿತ ರೂಪವನ್ನೊದಗಿಸಿದರು. ಅವರ ಪ್ರಯತ್ನದಿಂದಾಗಿಯೇ ಆದರ್ಶಗಳನ್ನು ಮತ್ತು ಸಾಮಾಜಿಕ ರೀತಿ ನೀತಿಗಳನ್ನು ಒಳಗೊಂಡ ಇಂದಿನ ಹಿಂದೂ ಸಂಸ್ಕೃತಿಯ ಹೊಸ ರೂಪ ಮೂಡಿಬಂತು. ಈ ಅವಧಿಯಲ್ಲಿಯೇ ಪುರಾಣಗಳನ್ನು ರಚಿಸಲಾಯಿತು ಹಾಗೂ ಹಿಂದೂ ಸಂಸ್ಕೃತಿಗೆ ಪೌರಾಣಿಕ ಹಿನ್ನೆಲೆ ದೊರೆತಂತಾಯಿತು. ಇದೊಂದು ಅಪೂರ್ವ ಸಮಷ್ಟಿಯ ಅಥವಾ ಧಾರ್ಮಿಕ ವಿಲೀನತೆಯ ಅವಧಿಯಾಗಿತ್ತು. ವೇದ ವರೋಧಿಯೂ, ಈಶ್ವರ ವಿರೋಧಿಯೂ ಆಗಿದ್ದ ಬುದ್ಧನನ್ನು ಕೂಡ ಅವತಾರದ ಪಂಕ್ತಿಯಲ್ಲಿ ಸೇರಿಸಿಕೊಳ್ಳಲಾಯಿತು. ದ್ವಂದ್ವಾತ್ಮಕವಾಗಿದ್ದ ಎಲ್ಲಾ ಪರಸ್ಪರ ವಿರೋಧಿ ವಿಚಾರಗಳು ಹಿತಮಿತವಾಗಿ ಬೆರೆತು, ಒಂದು ರೂಪದಲ್ಲಿ ಸಂಘಟಿತವಾಗಿಬಿಟ್ಟವು” (ಭಗವತ್‌ ಶರಣ ಉಪಧ್ಯಾಯ : ೧೯೮೬, ೧೧೭). ಈ ಹೇಳಿಕೆಗೆ ಆಧಾರವಾಗಿ ನಾವು “ಭಾರತೀಯ ಬುಡಕಟ್ಟು ಜೀವನ ನೇರವಾಗಿ ಸಾಮಾನ್ಯ ಸಮಾಜದೊಳಕ್ಕೆ ಪರಿವರ್ತಿಸಲ್ಪಟ್ಟಿದ್ದರಿಂದ ಇಂದಿನ ಜಾತಿ ವ್ಯವಸ್ಥೆ ಬೇರೆಲ್ಲೂ ಕಾಣದಷ್ಟು ವಿಶಿಷ್ಟವಾಗಿ ಇಲ್ಲಿ ಏರ್ಪಟ್ಟಿತ್ತು” ಎನ್ನುವುದನ್ನು ಸೇರಿಸಬಹುದು.
ಆರ್ಯ ಮತ್ತು ಆರ್ಯೇತರ ಸಂಸ್ಕೃತಿಗಳ ಒಡಂಬಡಿಕೆಯಾಗಿ ಇಂದು ಇವು ಆಚರಣೆಯಲ್ಲಿವೆ. ಇದನ್ನು ಸಮನ್ವಯವೆಂದೂ ಕೂಡ ನಾವು ಪರಿಗಣಿಸಬಹುದು. ಆರ್ಯೇತರರಿಗೆ ಮೀಸಲಾಗಿದ್ದ ಮಾತೃದೇವತೆಗಳು ಆರ್ಯರ ಪುರುಷ ದೇವತೆಗಳ ಹೆಂಡದಿರಾಗಿ ಪೂಜಾರ್ಹ ಸ್ಥಾನ ಪಡೆದದ್ದು ಕೂಡ ಇಂತಹ ಒಂದು ಲಕ್ಷಣ. ಇದರ ಅರ್ಥ ಎರಡು ವಿಭಿನ್ನ ಸಂಸ್ಕೃತಿಗಳು ಸಮ್ಮಿಳಿತವಾಗಿ ಹೊಸದೊಂದು ಸಂಸ್ಕೃತಿ ಆಚರಣೆಯಲ್ಲಿ ಇದೆ ಎಂದರ್ಥ, ಹೊಸ ಸಂಸ್ಕೃತಿ ಎಂದರೆ “ಹೊಸ ಸಾಮಾಜಿಕ ವ್ಯವಸ್ಥೆ ಎಂಬ ಅರ್ಥ”ವನ್ನೂ ಸಹ ಒಳಗೊಳ್ಳುತ್ತದೆ. ಹಾಗಾದರೆ ಆರಂಭದಲ್ಲಿ ಇದ್ದಂತ ಸಾಂಸ್ಕೃತಿಕ ವಿಭೇದಗಳು ಯಾವುವು? ಅವು ಸಮ್ಮಿಲನಗೊಳ್ಳಬೇಕಾದ ಅನಿವಾರ್ಯತೆ ಏನಿತ್ತು ಎಂಬುದನ್ನು ನಾವು ಪರಿಶೀಲಿಸಬೇಕು. “ವಾಸ್ತವವಾಗಿ ಧರ್ಮ ಬೆಳೆದು ಬಂದಿರುವುದೇ ಭಯದ ಮತ್ತು ಮೋಸದ ನೆರಳಿನಲ್ಲಿ. ಇಲ್ಲಿ ಒಂದು ಕಾಲ್ಪನಿಕ ಉದಾಹರಣೆಯನ್ನು ಕೊಡಬಹುದಾಗಿದೆ. ನಾಗರೀಕತೆಯ ಆರಂಭದ ದಿನಗಳಲ್ಲಿ ಒಬ್ಬ ವ್ಯಕ್ತಿ ಅಂಧಕಾರದಲ್ಲಿ ಓಡಾಡುತ್ತಿದ್ದಾನೆಂದು ಇಟ್ಟುಕೊಳ್ಳಿ ಅವನು ಇದ್ದಕ್ಕಿದ್ದಂತೆ ಒಂದು ಕಲ್ಲನ್ನು ಎಡವಿ ಬೀಳುತ್ತಾನೆ. ಮೂರ್ಚೆ ಹೋಗುತ್ತಾನೆ. ನಿಧಾನವಾಗಿ ಅವನಿಗೆ ತಿಳಿವು ಮೂಡುತ್ತದೆ. ಅವನು ಆಲೋಚಿಸತೊಡಗುತ್ತಾನೆ. ಇದೇನಿದು? ನನಗೆ ಏಕೆ ಪೆಟ್ಟನ್ನುಂಟುಮಾಡಿತು? ರಾತ್ರಿಯ ಕತ್ತಲು, ನಾಡಿನ ನಿಭೀಡತೆ, ಹಳ್ಳಿಯಲ್ಲಿ ಗುಂಪಿನ ನಡುವೆ ವಯೋವೃದ್ಧರಿಂದ ಕೇಳಿದ ಪಿತೃಗಳ ನೆನಪು – ಇವೆಲ್ಲಾ ಅವನ ಮೇಲೆ ಆಕ್ರಮಣ ನಡೆಸುತ್ತವೆ. ಪೆಟ್ಟಿಗಿಂತಲೂ ಹೆಚ್ಚಿನ ವೇದನೆ ಅವನಿಗಾಗುವುದು. ಆ ಭಯದ ಪರಿಣಾಮವಾಗಿ, ಭಯದಿಂದ ಊರಿಗೆ ಓಡುತ್ತಾನೆ. ಸಾವಿಗೆ ಮುಂಚೆ ತನ್ನ ಸಾವಿಗೆ ಕಲ್ಲಿನ ಆಕ್ರಮಣವೇ ಕಾರಣ ಎಂದು ತಿಳಿಸುತ್ತಾನೆ” (ಭಗವತ್‌ ಶರಣ ಉಪಾಧ್ಯಾಯ : ೧೯೮೬, ೧೫೫–೧೫೬). ಇಲ್ಲಿಂದ ಮುಂದೆ ಧರ್ಮದ ಆಚರಣೆಗಳು ನಡೆಯುತ್ತವೆ.
ಮಾರನೆಯ ದಿನ ಬೆಳಿಗ್ಗೆ ಆ ಸಮುದಾಯದ ಜನರೆಲ್ಲ ಅವನ ಶವವನ್ನು ನೋಡುತ್ತಾರೆ. ಕಣ್ಣಿಗೆ ಕಾಣದ ಆ ಶಕ್ತಿಗೆ ಎಲ್ಲರೂ ತಲೆ ಬಾಗುತ್ತಾರೆ. ಆ ಸಮುದಾಯದ ಛದ್ಮವೇಷಿ ಚಿಂತಕ ಎಚ್ಚೆತ್ತು ಕಾರ್ಯೋನ್ಮುಖವಾಗುತ್ತಾನೆ. ಅವನೆನ್ನುತ್ತಾನೆ : “ಈ ಶವವನ್ನು ಆ ‘ಶಕ್ತಿ’ಯ ಬಳಿಗೆ ಕೊಂಡೊಯ್ಯಿರಿ”. ಬಳಿಕ ಶವವನ್ನು ಕಲ್ಲಿನ ಹತ್ತಿರ ಕೊಂಡೊಯ್ಯುತ್ತಾರೆ. ಸತ್ತ ವ್ಯಕ್ತಿಯ ಹೆಸರನ್ನು ಹಿಡಿದು ಅವನು ಪ್ರಶ್ನಿಸುತ್ತಾನೆ. “ಅವನೆಲ್ಲಿದ್ದಾನೆ? ಅವನೆಲ್ಲಿಗೆ ಹೋಗಿದ್ದಾನೆ?” ಯಾರೂ ಉತ್ತರವನ್ನು ಕೊಡುವುದಿಲ್ಲ. ಭೂಮಿ ಮತ್ತು ಆಕಾಶಕ್ಕೆ, ಅಲ್ಲಿಯ ನದಿ ಮತ್ತು ಝರಿಗಳಿಗೆ, ಅಲ್ಲಿ ನೆರೆದಿರುವ ಪ್ರತಿಯೊಬ್ಬರಿಗೂ ಅವನು ಅದೇ ಪ್ರಶ್ನೆಯನ್ನು ಹಾಕುತ್ತಾನೆ. ಭೂಮ್ಯಾಕಾಶಗಳು ತೆಪ್ಪಗಿರುತ್ತವೆ. ನದಿ ಝರಿಗಳು ಮೌನವಾಗಿರುತ್ತವೆ, ಜನರೂ ಮೌನಿಗಳಾಗಿರುತ್ತಾರೆ. ಅವನೆನ್ನುತ್ತಾನೆ “ಅವನು ಎಲ್ಲಿಯೋ ಇದ್ದಾನೆ. ಆದರೆ ಎಲ್ಲಿದ್ದಾನೆ ಎಂಬುವುದು ನಿಮಗೆ ಗೊತ್ತಿಲ್ಲ, ನನಗೆ ಗೊತ್ತಿದೆ” ಮುಂದುವರಿದು ಅವನೆನ್ನುತ್ತಾನೆ, “ಅವನು ಎದುರಿಗಿರುವ ಶಕ್ತಿಗೆ ಭೋಜ್ಯನಾಗಿದ್ದಾನೆ, ಆ ಶಕ್ತಿ ಎಷ್ಟು ಕಠೋರವಾದುದು ಎಂಬುದನ್ನು ತಿಳಿದು ಕೊಳ್ಳಬೇಕಾದರೆ ಬಾಣವನ್ನು ಪ್ರಯೋಗಿಸಿ ನೋಡಿ.” ಕಲ್ಲಿನ ಮೇಲೆ ಬಾಣಗಳನ್ನು ಪ್ರಯೋಗಿಸಿ ನೋಡುತ್ತಾರೆ. ಅವುಗಳ ಮೊನೆ ಮುರಿದು ಬೀಳುತ್ತದೆ. ಭರ್ಜಿಗಳನ್ನು ಎಸೆಯುತ್ತಾರೆ, ಅವುಗಳ ತುದಿ ಕೊಂಕುತ್ತದೆ. ಬಾಣ ಭರ್ಜಿಗಳು ಬಂದು ತಾಗಿದಾಗ ಉಂಟಾಗುವ ಧ್ವನಿಯನ್ನು ಕಲ್ಲಿನ ಅಟ್ಟಹಾಸವೆಂದು ಭಾವಿಸುತ್ತಾರೆ. ಆ ಛದ್ಮವೇಷಿ ಚಿಂತಕ ಹೇಳುತ್ತಾನೆ, “ಈ ಶಕ್ತಿ ಅನ್ನಾದಿ ದೇವತೆ, ಹೆಣವೇ ಅದಕ್ಕೆ ಅನ್ನ, ಅದೇ ಅದಕ್ಕೆ ಎಡೆ, ಹೆಣವನ್ನು ಅದರ ಮೇಲೆ ಇಡಿ, ಆಗಿಂದಾಗ್ಗೆ ಬದುಕಿರುವ ವ್ಯಕ್ತಿಯನ್ನು ಈ ಶಕ್ತಿಯ ತೃಪ್ತಿಗಾಗಿ ಬಲಿಕೊಡಲು ಏರ್ಪಾಟು ಮಾಡಿ ಇಲ್ಲವಾದರೆ ಅದೇ ಸ್ವತಃ ಜನರನ್ನು ಕೊಂದು ತಿಂದು ಹಾಕುತ್ತದೆ. ಯಾರನ್ನು ಯಾವಾಗ ಬಲಿಕೊಡಬೇಕೆಂಬುದನ್ನು ‘ನಾನು’ ತಿಳಿಸುತ್ತೇನೆ. ಈ ಕೊನೆಯ ಅಪ್ಪಣೆ ಆ ಛದ್ಮವೇಷಿ ಚಿಂತಕನಿಗೆ ಸಾಕು ಬೇಕೆನಿಸುವಷ್ಟು ಶಕ್ತಿಯನ್ನು ತಂದುಕೊಡುತ್ತದೆ. ಅವನು ಆ ತನ್ನ ಸಮುದಾಯದ ಜನರ ತನು ಮತ್ತು ಧನಗಳಿಗೆ ಒಡೆಯನೇ ಆಗಿ ಪರಿಣಮಿಸುತ್ತಾನೆ. ನದಿಯಲ್ಲಿ ಜೀವವಿಲ್ಲದೇ ಇದ್ದರೆ ಅದು ಕೆಳಕ್ಕೆ ಧುಮುಕಿ ಸತತವಾಗಿ ಸದ್ದು ಮಾಡುತ್ತ ಇರುವುದಾದರೂ ಹೇಗೆ ಸಾಧ್ಯ? ಈ ಚಿಂತಕನೇ ಮೊದಲ ಪೂಜಾರಿ; ಕಲ್ಲೇ ಮೊದಲ ದೇವರು (ಅಂತೆಯೇ ನದಿ, ಮರ, ಝರಿ ಮೊದಲಾದವು ಕೂಡಾ). ಶವವೇ ಮೊದಲ ಬಲಿ. ಪಿತೃ ಧರ್ಮದ ಭಾವ ಪರಂಪರೆ ಮೊದಲಿಡುವುದು ಹೀಗೆ, ಈ ಚಿಂತಕನೇ ಇಂಗ್ಲೇಂಡಿನಲ್ಲಿ ‘ಡ್ರೂಯಿಡ್‌’ ಆಗುತ್ತಾನೆ. ಸುಮೇರಿಯಾದಲ್ಲಿ ‘ಪತ್ತೇಸಿ’ ಯಾಗುತ್ತಾನೆ. ಆರ್ಯರಲ್ಲಿ ‘ಬ್ರಾಹ್ಮಣ’ ನಾಗುತ್ತಾನೆ (ಭಗವತ್‌ ಶರಣ ಉಪಾಧ್ಯಾಯ ೧೯೮೬, ೧೫೬–೧೫೭). ಆರಂಭ ಕಾಲದಲ್ಲಿ ಜಾಗರೂಕನಾಗಿರುವ ಚಿಂತಕ ಪರಂಪರೆಯೊಂದಕ್ಕೆ ನಾಂದಿಯನ್ನು ಹಾಡುತ್ತಾನೆ. ಅವನ ಉತ್ತರಾಧಿಕಾರಿಗಳು ದುರಾಶೆಯಿಂದ ಮತ್ತು ಭಯದಿಂದ ಆ ಪರಂಪರೆಯನ್ನು ಪೋಷಿಸಿಕೊಂಡು ಬೆಳೆಸಿಕೊಂಡು ಬರುತ್ತಾರೆ. ಭಾರತದಲ್ಲಿ ಈ ಪರಂಪರೆಯ ಉಗಮ ಮತ್ತು ವಿಕಾಸ ಐತಿಹಾಸಿಕವಾಗಿದೆ. ತುಂಬಾ ಗಟ್ಟಿಯಾಗಿರುವ ನೆಲದ ಮೇಲೆ ಅದಕ್ಕೆ ಬುನಾದಿಯನ್ನು ಹಾಕಲಾಗಿದೆ. ಆರ್ಯರು ಭಾರತಕ್ಕೆ ಬರುವುದಕ್ಕೂ ಬಹಳ ಹಿಂದೆಯೇ ದ್ರಾವಿಡರ ವೃಕ್ಷ ಪೂಜೆ ಮತ್ತು ನಾಗಪೂಜೆ ಸಂಪ್ರದಾಯಗಳಲ್ಲಿ ಪುರೋಹಿತಶಾಹಿಯ ಸ್ತಂಭಗಳನ್ನು ನೆಡಲಾಗಿತ್ತು. ಬಲಿ ಪದ್ಧತಿ ಮಾನವನನ್ನು ಪ್ರಬಲನನ್ನಾಗಿಯೂ ಮಾಡಿಬಿಟ್ಟಿತ್ತು. ಪುರೋಹಿತನನ್ನು ಪ್ರಬಲನನ್ನಾಗಿಸಿತ್ತು. ಬಲಿಪಶುವನ್ನು ದುರ್ಬಲನನ್ನಾಗಿಸಿತ್ತು. ಮೊಹೆಂಜದಾರೊ ಮತ್ತು ಹರಪ್ಪಗಳಲ್ಲಿನ ಸಿಮಧೂತೀರದ ನಾಗರೀಕತೆಯಲ್ಲಿ ಬಹಳ ಹಿಂದೆಯೇ ಈ ಪುರೋಹಿತಶಾಹಿ ವಿಕಾಸಗೊಂಡಿತ್ತು. ಬಹಳ ಹಿಂದೆಯೇ ಅನಾಗರೀಕತೆಯಲ್ಲಿ ಪೂಜಾರಿ ಜಾಗೃತನಾಗಿ ಬಿಟ್ಟಿದ್ದ – (ಭಗವತ್‌ ಶರಣ ಉಪಧ್ಯಾಯ : ೧೯೮೬, ೧೫೭–೧೫೮).
ಹೀಗೆ ಬುಡಕಟ್ಟು ಜೀವನದಲ್ಲಿ ಒಂದೆಡೆ ಅವರದೇ ಆದ ದೇವರುಗಳು, ರೀತಿ ನೀತಿಗಳು, ಆಚಾರ ಸಂಪ್ರದಾಯಗಳು ಬೆಳೆದು ಬರತೊಡಗಿದವು. ಸಾಮಾನ್ಯವಾಗಿ ಗತಿಸಿದ ಅವರ ಹಿರಿಯರು ದೇವರ ಸ್ಥಾನವನ್ನು ಪಡೆದುಕೊಳ್ಳುತ್ತಿದ್ದುದುಂಟು.
ಈ ನಡುವೆ ‘ಏಷ್ಯಾ ಮೈನರ್’ ಕಡೆಯಿಂದಾಗಿ ಸಾಗಿ ಬಂದ ಆರ್ಯರ ಗುಂಪು ಸಿಂಧೂ ನಾಗರೀಕತೆಯನ್ನು ಧ್ವಂಸ ಮಾಡಿ ನಿಧಾನವಾಗಿ ಮಗಧದವರೆಗೆ ಚಲಿಸಿ ಬಂದು, ಮೊದಲ ಹಳ್ಳಿಗಳನ್ನು ಸ್ಥಾಪಿಸಿದರು. ಈ ಮಹಾ ಪ್ರಸ್ತಾನಕ್ಕೆ ತೆಗೆದುಕೊಂಡ ಅವಧಿ ೧೦,೦೦೦ ವರ್ಷಗಳು. ಈ ಅವಧಿಯ ಕಡೆಗಾಲದಲ್ಲಿ ಬುಡಕಟ್ಟು ಜೀವನದ ರೀತಿ ನೀತಿಗಳಿಗೆ ಹೊಸದಾಗಿ ಏರ್ಪಡತೊಡಗಿದ ಊಳಿಗಮಾನ್ಯ ಹಳ್ಳಿಯ ಪದ್ಧತಿಗಳಿಗೆ ಸಂಗ್ರಾಮ ಮೊದಲಿಟ್ಟಿತು. ಪದೇ ಪದೇ ದಂಡೆತ್ತಿ ಹೋಗಿ ಬುಡಕಟ್ಟುಗಳನ್ನು ನಾಶಮಾಡಿ ಜನರನ್ನು ಹಿಡಿದು ತಂದು ಗುಲಾಮರನ್ನಾಗಿ ದುಡಿಸುವುದು ಆರಂಭವಾಗಿಯತು. ಬುಡಕಟ್ಟು ಜನರು ಇದಕ್ಕೆ ನಿರಂತರ ಪ್ರತಿರೋಧ ಒಡ್ಡುತ್ತಾ ಬಂದರಾದರೂ ಹೊಸ ವ್ಯವಸಾಯ ಪದ್ಧತಿಗಳು ಬುಡಕಟ್ಟುಗಳಿಗಿಂತ ಹಳ್ಳಿಗಳ ನಿರ್ಮಾಣವನ್ನೇ ಹೆಚ್ಚು ಒತ್ತಾಯಿಸುವಂತಿದ್ದವು. ಸಂಘರ್ಷ ಸಾಗುತ್ತಲೇ ಇತ್ತು.
ಕಾಲನಿಗಿಂತ ದೊಡ್ಡ ಸಂಧಾನಕಾರ ಯಾರು? ಗುಲಾಮರಾಗಿ ಬದುಕುತ್ತಿದ್ದ ಬುಡಕಟ್ಟಿನವರು ಸಹ ಹಳ್ಳಿಯ ಸಾಮಾನ್ಯ ಸಾಮಾಜಿಕ ವ್ಯವಸ್ಥೆಯ ಒಂದಂಗವಾಗಿ ಬಲವಂತವಾಗಿ ಕೆಲವೊಮ್ಮೆ ಹೊಸ ವ್ಯವಸ್ಥೆ ಒದಗಿಸಿದ ಜೀವನ ಭದ್ರತೆಯ ಕಾರಣದಿಂದಾಗಿ ಬೆರೆಯತೊಡಗಿದರು. ಬುಡಕಟ್ಟು ದೇವರಿಗೂ, ಬುಡಕಟ್ಟು ಆಚಾರಗಳಿಗೂ ಪುರೋಹಿತಶಾಹಿಯ ವಿಧಿ ವಿಧಾನಗಳಲ್ಲಿ ಸ್ಥಾನ ಕೊಡಬೇಕಾಯಿತು. ಮೊದಲು ಬುಡಕಟ್ಟುಗಳ ದೇವರಾಗಿದ್ದ ಗಣಪತಿಯನ್ನು (ಗಣಾಧೀಶ) ವಿಘ್ನೇಶ್ವರನೆಂದೇ ಪುರೋಹಿತಶಾಹಿ ಪುರಾಣಗಳು ಚಿತ್ರಿಸಿದವು. ಗಣಪತಿಯನ್ನು ಕಾಲಕೆಳಗೆ ತುಳಿದು ನಿಂತ ರಾಕ್ಷಸನೊಬ್ಬನ ಶಿಲ್ಪಗಳು ಇಂದಿಗೂ ದೊರೆಯುತ್ತವೆ (ನೋಡಿ : ಡಿ. ಡಿ. ಕೊಸಾಂಬಿಯವರ ಮಿತ್‌ ಅಂಡ್‌ ರಿಯಲಿಟಿ). ಅನಂತರದ ಗಣಪತಿ ವಿದ್ಯಾಧಿ ದೇವತೆ ಆದನು. ವಿಘ್ನೇಶ್ವರ ನಂತರ ಆರ್ಯರ ಎಲ್ಲಾ ದೇವತೆಗಳಿಗಿಂತಲೂ ಮೊದಲೇ ಅಗ್ರಪೂಜೆ ಪಡೆಯುವಂತಾದದ್ದು ಹೇಗೆ? ಬುಡಕಟ್ಟು ವ್ಯವಸ್ಥೆ ಹಳ್ಳಿಯ ಊಳಿಗಮಾನ್ಯ ವ್ಯವಸ್ಥೆಯೊಳಕ್ಕೆ ಒಗ್ಗಿಕೊಳ್ಳಲಾರದೆ ಪ್ರತಿರೋಧ ತೋರಿಸುತ್ತಿದ್ದಾಗ ಅವರ ದೇವರಾದ ಗಣಪತಿ ವಿಘ್ನಸೂಚಕನಾಗಿದ್ದ. ನಂತರ ಬುಡಕಟ್ಟು ವ್ಯವಸ್ಥೆಗಳು ಕ್ರಮೇಣ ನಶಿಸಿ ಆ ಜನ ಜೀವನದ ತೊಂದರೆಗಳೆಲ್ಲಾ ಊಳಿಗಮಾನ್ಯ ವ್ಯವಸ್ಥೆಯ ಮಹಾ ಪ್ರವಾಹದೊಳಗೆ ಬೆರೆತು ಹೋದ ನಂತರ ಆ ವಿಘ್ನ ಸೂಚಕ ‘ವಿಘ್ನ ನಿವಾರಕ’ನಾದ. ಪುರಾಣಗಳು ಮರು ರಚಿಸಲ್ಪಟ್ಟವು. ಆರ್ಯ ದೇವತೆಯಾದ ಈಶ್ವರನ ಮಗನಾಗಿ ವಿಘ್ನೇಶ್ವರ ನೆಲೆ ನಿಲ್ಲಿಸಲ್ಪಟ್ಟ. ಹೀಗೆ ಎರಡು ಸಂಸ್ಕೃತಿಗಳು ಬೆರೆತವು. ವೈದಿಕ ಸಂಸ್ಕೃತಿ ಇತರ ಸಂಸ್ಕೃತಿಗಳನ್ನು ತನ್ನ ಬಕಾಸುರ ಒಡಲಿನೊಳಕ್ಕೆ ಸ್ವಾಹಾ ಮಾಡಿಕೊಳ್ಳುವ ಪ್ರವೃತ್ತಿ ವೇದ ವಿರೋಧಿ ಮತ್ತು ಈಶ್ವರ ವಿರೋಧಿ ಯಾದಂತಹ ಬುದ್ಧನಂತಹವನನ್ನು ಅವತಾರಗಳ ಪಟ್ಟಿಯಲ್ಲಿ ಸೇರಿಸಿಕೊಳ್ಳುವ ಮೂಲಕ ಸಾಂಸ್ಕೃತಿಕ ಮಿಲನದ ಪರಿಪೂರ್ಣತೆಯನ್ನು ತಲುಪಿತು. ಇದು ಭಾರತೀಯ ಸಂಸ್ಕೃತಿಯ ಒಂದು ಘಟ್ಟ. ಇದರ ವಿವರವಾದ ಚರ್ಚೆಯನ್ನು ದೇವಿ ಪ್ರಸಾದ ಚಟ್ಟೋಪಾಧ್ಯಾಯರ ‘ಗಣಪತಿ’ ಎಂಬ ಬರಹದಲ್ಲಿ ನಾವು ಕಾಣಬಹುದು.
ಪರಿಷಿ ಮತ್ತು ಮಾನ್ಯೇವು
ಊರು ಹೊಸೂರು, ಅಲ್ಲಿ ತಾಯಿ ಮುದ್ದಮ್ಮನಿದ್ದಳು. ಆಕೆಗೆ ಇಬ್ಬರು ಮಕ್ಕಳು. ಹುಲಿಗೆಮ್ಮ ಮತ್ತು ಹೊಸೂರಮ್ಮನೆಂದು. ಇವರಿಬ್ಬರು ಅಕ್ಕತಂಗಿಯರು. ಹುಲಿಗೆಮ್ಮನಿಗೆ ಕೊಟ್ಟದ್ದು ಮಂದಿ ಪಾಲಾಗುತ್ತಿತ್ತು. ಹೊಸೂರಮ್ಮನಿಗೆ ಕೊಟ್ಟದ್ದು ಹಾಗೆಯೇ ಇರುತ್ತಿತ್ತು. ಹೊಸೂರಮ್ಮ ಚಿಕ್ಕ ಹುಡುಗಿ ಇದ್ದಾಗಿನಿಂದ ಆಕೆಗೆ ಜನ ಬಳಕೆ ಇಲ್ಲ ತನ್ನದೇನೋ ತಾನೇನೋ.
ಹುಲಿಗೆಮ್ಮನಿಗೆ ತಾಯಿ ಹಾಗೂ ಯಾರಾದರೂ, ಏನಾದರೂ ಕೊಟ್ಟರೆ ಆಕೆ ಮಂದಿಗೆ ಕೊಟ್ಟು ಬರಿಕೈಯಲ್ಲಿ ಇರುತ್ತಿದ್ದಳು. ಹೊಸೂರಮ್ಮನಿಗೆ ಏನಾದರೂ ಕೊಟ್ಟರೆ ಅದನ್ನು ಆಕೆ ಯಾರಿಗೂ ಕೊಡುತ್ತಿರಲಿಲ್ಲ. ಒಂದು ಸಲ ಹೊಸ ಸೀರೆಗಳನ್ನು ಹುಲಿಗೆಮ್ಮ ಹಾಗೂ ಹೊಸೂರಮ್ಮನಿಗೆ ತಾಯಿ ಮುದ್ದಮ್ಮ ಉಡಿಸಿ ಕಳಿಸಿದಳು. ಹುಲಿಗೆಮ್ಮ ತಾನು ಉಟ್ಟ ಸೀರೆಯನ್ನು ಮಂದಿಗೆ ಕೊಟ್ಟಳು. ಹೊಸೂರಮ್ಮ ಆ ಸೇರೆಯನ್ನು ಯಾರಿಗೂ ಕೊಡಲಿಲ್ಲ. ಮುದ್ದಮ್ಮ ಕೇಳಿದಳು, ನಿನ್ನ ತಂಗಿಯ ಮೇಲೆ ಸೀರೆ ಇದೆ. ನಿನ್ನ ಮೇಲೆ ಸೀರೆ ಇಲ್ಲವೆಂದು ಕೇಳಿದಳು. ನೀನು ಮನೆಯಲ್ಲಿ ಇರುತಕ್ಕವಳಲ್ಲವೆಂದು ತಾಯಿ ಮುದ್ದಮ್ಮ ಹುಲಿಗೆಮ್ಮನಿಗೆ ಸಿಟ್ಟಿನಿಂದ ಹೇಳುತ್ತಾಳೆ. ಸೀರೆ ಮಂದಿಗೆ ಕೊಟ್ಟ ಮೇಲೆ ನೀನು ಮನೆಯಲ್ಲಿ ಇರುತಕ್ಕವಳಲ್ಲವೆಂದು ಮುದ್ದಮ್ಮ ಹೇಳುತ್ತಾಳೆ. ಮುದ್ದಮ್ಮ ಹುಲಿಗೆಮ್ಮನಿಗೆ ಮನೆಬಿಟ್ಟು ಹೋಗು ಎಂದು ಹೇಳುತ್ತಾಳೆ. ಹುಲಿಗೆಮ್ಮ ಹೊಸೂರಿನಿಂದ ಹುಲಿಗಿಗೆ ಹಾರುತ್ತಾಳೆ. (ಹೊಸೂರಿನಲ್ಲಿ ಇರುವ ಪಾದಗಟ್ಟಿಯಿಂದ ಹುಲಿಗೆ ಪೂಲ್‌ನ ಕೆಳಗೆ ಪಾಲಗಟ್ಟಿ ಇದೆ. ಅಲ್ಲಿಂದ ಆ ಕಡೆ ಹಾರಿದ್ದಾಳೆ. ಎರಡು ಕಡೆ ಪಾದಗಟ್ಟೆ ಇದೆ).
ಹುಲಿಗೆಮ್ಮನ ಜಾತ್ರೆ ಮೊದಲು ಹೊಸೂರಮ್ಮನ ಜಾತ್ರೆ ನಂತರ ನಡೆಯುತ್ತದೆ. ಹುಣ್ಣಿಮೆಗೆ ಹುಲಿಗೆಮ್ಮನಿಗೆ ಕಂಕಣ ಕಟ್ಟುತ್ತರೆ. ಅಮವಾಸ್ಯೆಗೆ ಹೊಸೂರಮ್ಮನಿಗೆ ಕಂಕಣ ಕಟ್ಟುತ್ತಾರೆ. ಹುಲಿಗೆಮ್ಮ ಜನರಿದ್ದಲ್ಲಿ ಇರುವಾಕೆ. ಏನು ಕೊಟ್ಟರೂ ಮಂದಿಗೆ ದಾನ ಮಾಡುವ ಬುದ್ಧಿ ಹುಲಿಗೆಮ್ಮನದು. ಹುಲಿಗೆಮ್ಮನಿಗೆ ಜನರೆಂದರೆ ತುಂಬಾ ಇಷ್ಟ. ಹುಲಿಗೆಮ್ಮ ನನಗೆ ಜನಬೇಕು ಎಂದು ಹಾರಿಬಂದಳು, ಹೊಸೂರಿನಿಂದ. ಹುಲಿಗೆಮ್ಮ ಹೇಳುತ್ತಾಳೆ ಜನ ನನಗೆ ಬೇಕು ಹೊಸೂರಮ್ಮ ನೀನು ಆಸ್ತಿವಂತೆ ನಿನಗೆ ಆಸ್ತಿ ಇರಲಿ ನನಗೆ ಜನವಿರಲಿ, ಪರಿಷೆ ಇರಲಿ, ನಾನು ದಾನ ಮಾಡುವವಳು ನನಗೆ ಜನಬೇಕು ಎಂದು ಹುಲಿಗೆಮ್ಮ ಹೊಸೂರಿನಿಂದ ಹುಲಿಗೆಗೆ ಬಂದಿದ್ದಾಳೆ ಎಂಬ ಕಥೆ ಇದೆ.
ಪರಿಷೆ ಮತ್ತು ಮಾನ್ಯೇವುಗೆ ಪದಕೋಶಗಳಲ್ಲಿ ಈ ಕೆಳಗಿನ ಅರ್ಥಗಳಿವೆ.
೧. ಕನ್ನಡ ಕ್ಲಿಷ್ಟಪದ ಕೋಶ, ಸಂ. ವೆಂಕಟಸುಬ್ಬಯ್ಯ
ಪರಿಶೆ(ಸ) (ಪರಿಸಾ) = ಜಾತ್ರೆ, ಉತ್ಸವ, ಗುಂಪು, ಸಮೂಹ
೨. ಕನ್ನಡ – ಕನ್ನಡ – ಇಂಗ್ಲಿಷ್‌ ನಿಘಂಟು
ಪರಿಷೆ = ಉತ್ಸವ, ಜಾತ್ರೆ ಮುಂತಾದ ಸಂದರ್ಭಗಳಲ್ಲಿ ಕೂಡಿದ ಜನಸಂದಣಿ; ಪರಿಸೆ a holiday crowd; a fair
೩. ಕನ್ನಡ ಕನ್ನಡ ಶಬ್ದಕೋಶ
ಪರಿಷೆ, ಪರಿಶೆ – ಪರಿಷತ್ತು, ಜಾತ್ರೆ, ಮೇಳ
೪. ಕನ್ನಡ – ಇಂಗ್ಲೀಷ್‌ ನಿಘಂಟು
ಪರಿಶೆ = gathering or croud at a festival or fair
ಪರಿಷೆ = ಪರಿಶೆ
೫. ಕನ್ನಡ ನಿಘಂಟು – ೭ನೇ ಸಂಪುಟ
ಪರಿಷೆ = ಪರಿಶೆ, ಪರಸೆ, ಪರಸ, ಪರಿಷೆ, ಪರುಷೆ, ಪರಿಷೆ, ಪರುಸೆ, ಜಾತ್ರೆ, ಉತ್ಸವ ಮುಂತಾದ ಸಂದರ್ಭಗಳಲ್ಲಿ ಸೇರುವ ಜನಸಂದಣಿ ಜನರ ಗುಂಪು, ಒಂದು ಸ್ಥಳದ ಹೆಸರು.
ಪರಿಷತ್ತು, ಸಭೆ, ಸಮಿತಿ, ಅಧಿಕಾರವುಳ್ಳ ಸಂಸ್ಥೆಗಳು.
ಪರಿಸೆ : ಪರಶೆ, ಪರಷೆ, ಪರಸ, ಪರಸೆ, ಪರಿಸೆ, ಪರಿಷೆ, ಪರುಷ, ಪರುಸೆ(ನಾ) (ಉತ್ಸವ, ಜಾತ್ರೆ ಮುಂತಾದ ಸಂದರ್ಭಗಳಲ್ಲಿ ಸೇರುವ)
* ಜನಸಂದಣಿ; ಜನರ ಗುಂಪು
* ಒಂದು ಸ್ಥಳದ ಹೆಸರು
* ಪರಿಷತ್ತು; ಸಭೆ; ಸಮಿತಿ; ಅಧಿಕಾರವುಳ್ಳ ಸಂಸ್ಥೆಗಳು, ಐನೂರಾಳರು ಇತ್ಯಾದಿ, ಪರಿಷೆ, ಅಧ್ಯಕ್ಷ, ಬಾಳಕೆಯವರು.
* ಪರುಸೆ : ಬರುತಿರ್ದ ಪರುಸೆಯಂ ಕರಡು ಸತ್ಕರಿಸಿ, ಸಕಲದೇಶದ ಪರುಸೆಯೆಲ್ಲವೈ ತಂದು ಸಿದ್ಧಂಗೆ ವಂದಿಸಿ
ಮಾನ್ಯ = * ಗೌರವಕ್ಕೆ ತಕ್ಕ : ಮನ್ನಣೆಗೆ ಯೋಗ್ಯವಾದ, ಮನ್ನಣೆ, ಗೌರವ
* ಗೌರವಯುಕ್ತವಾದುದು, ಮನ್ನಣೆಗೆ ಪಾತ್ರವಾದುದು
* ಗೌರವಯುಕ್ತನಾದವನು
* ಇನಾಮು; ಬಹುಮಾನ, ಉಡುಗೊರೆ
* ಒಪ್ಪಿಗೆಯಾದುದು; ಸಮ್ಮತಿ ಪಡೆದುದು
ಮಾನೆ = ಮೇಲ್ಪಂಕ್ತಿ; ನಕಲು; ಮಾದರಿ; ಇವಲ್ಲದೆ ‘ಮಾನೆ’
ಮಾನ್ಯೆ(ನಾ) = ಗೌರವವುಳ್ಳವಳು; ಮರ್ಯಾದಸ್ಥೆ
ಮಾನ್ಯವೊಲ = ದತ್ತಿಯಾಗಿ ಬಂದ ಜಮೀಣು
ಮಾನ್ಯವಂತ = ಗೌರವಸ್ತ; ಮಾನ್ಯವಾದವನು
ಈ ಎರಡೂ ದೈವಗಳಿಗೆ ಸಂಬಂಧಿಸಿದ ಆಚರಣೆ ಜಾತ್ರೆಗಳನ್ನು ಗಮನಿಸಿದಾಗ ವಾರ್ಷಿಕಾವರ್ತನದ ಆಚರಣೆಗಳಾಗಲಿ, ದಿನನಿತ್ಯದ ಆಚರಣೆಗಳಾಗಲಿ ಒಂದೇ ರೀತಿಯಲ್ಲಿರುವುದನ್ನು ಕಾಣಬಹುದು. ಜಾತ್ರೆಗಳು ಸಹ ಒಂದು ತರಹದಲ್ಲಿ ನಡೆಯುತ್ತವೆ. ಆಹಾರ ಪದ್ಧತಿಯಲ್ಲಿ ಭಿನ್ನತೆ ಇರುವುದನ್ನು ಕಾಣಬಹುದು. ಬಿಟ್ಟರೆ ಉಳಿದಂತೆ ಒಂದೇ ತೆರನಾಗಿರುವುದು. ಎರಡೂ ದೈವಗಳಿಗೆ ಇರುವ ಕಥೆಯು ಆ ದೈವಗಳ ಗುಣಸ್ವಭಾವವನ್ನು ತಿಳಿಸುವಂತಹವುಗಳಾಗಿದ್ದು, ಈಗಲೂ ಜಾತ್ರೆ ಆಚರಣೆ ಮುಂತಾದ ಸಂದರ್ಭಗಳಲ್ಲಿ ಸೇರುವ ಜನಸಂಖ್ಯೆಯು ಹುಲಿಗೆಮ್ಮನಿಗೆ ಜಾಸ್ತಿಯಾಗಿರುವುದನ್ನು ಕಾಣಬಹುದಾಗಿದೆ.
ಜೊತೆಗೆ ಹುಲಿಗೆಮ್ಮ ಹೊಸೂರಮ್ಮ ಅಕ್ಕತಂಗಿಯರಾಗಿ ಸಮಾನವಾದ ಆಚರಣೆಗಳನ್ನು ಹೊಂದಿದ್ದಾರೆ. ವ್ಯತ್ಯಾಸವಾಗಿ ಹೊಸೂರಮ್ಮ ಮಾನ್ಯೇವು ಎಂದು ಗದ್ದೆಗಳನ್ನು ಪಡೆದಿದ್ದಾಳೆ. ಹುಲಿಗೆಮ್ಮ ಜಾತ್ರೆ ನಡೆಸಲು ಜನರನ್ನು ಪಡೆದಿದ್ದಾಳೆ.
ಹೊಸೂರಮ್ಮ ದೇವಾಲಯದಲ್ಲಿ ಇರುವ ಪರಶುರಾಮಪಂಥ ಎಂದಿನಿಂದ ಪ್ರಾರಂಭವಾಯಿತೆಂದು ಹೇಳುವುದು ಕಷ್ಟ. ಕಾರಣ ಇಷ್ಟರ ತನಕ ದೊರಕಿದ ಯಾವ ದಾಖಲೆಗಳಲ್ಲೂ ಪರಶುರಾಮನ ಉಲ್ಲೇಖವಿದ್ದಂತೆ ಕಂಡುಬರುವುದಿಲ್ಲ. ಇಲ್ಲಿರುವ ಪರಶುರಾಮನ ಪಂಚಲೋಹ ಮೂರ್ತಿಯು ಕ್ರಿ. ಶ. ೧೬–೧೭ನೇ ಶತಮಾನಕ್ಕಿಂತ ಪ್ರಾಚೀನವಾದುದಲ್ಲ. ಪ್ರಾಯಶಃ ಇಲ್ಲಿಯ ಸ್ಥಳ ಪುರಾಣ ಪ್ರಚಾರಕ್ಕೆ ಬಂದಾಗ ಈ ಪರಶುರಾಮನ ಕಥೆ ಅಸ್ತಿತ್ವಕ್ಕೆ ಬಂತೆನ್ನಬಹುದು.
ಸಪ್ತ ಋಷಿಮಣಿಗಳಲ್ಲಿ ಓರ್ವನಾದ ಜಮದಗ್ನಿಯು ಬ್ರಹ್ಮಚರ್ಯಾನುಷ್ಠಾನವನ್ನು ಬಹುಕಾಲ ಮಾಡಿ ಭೂಭಾರವನ್ನು ಇಳಿಸುವುದಕ್ಕೋಸ್ಕರ ಸಾಕ್ಷಾತ್‌ ನಾರಾಯಣನನ್ನು ಪುತ್ರ ಮುಖೇನ ಪಡೆಯಲು ದೇವತೆಗಳಿಂದ ಪ್ರಾರ್ಥಿತನಾಗಿ ರೇಣುಕಾದೇವಿಯನ್ನು ವಿವಾಹ ಮಾಡಿಕೊಂಡನು. ರೇಣುಕೆಯು ಅಯೋನಿಜಳು, ಜಮದಗ್ನಿಯು ಈಕೆಯನ್ನು ವಿವಾಹವಾಗಿ ಬಹುಕಾಲ ಸಂಸಾರ ಮಾಡಿಕೊಂಡು ತಪೋನಿರತನಾಗಿದ್ದನು. ರೇಣುಕೆಯಲ್ಲಿ ಜಮದಗ್ನಿಗೆ ಜನಿಸಿದ ಐವರು ಪುತ್ರರಲ್ಲಿ ಪರುಶುರಾಮ ಕಡೆಯವನು. ಈ ಪರುಶುರಾಮನೇ ಶ್ರೀಮನ್ನಾರಾಯಣನ ಅವತಾರವೆಂದು ತಿಳಿಸಲಾಗಿದೆ.
ಈ ಐವರು ಸುಪುತ್ರರಿಂದಲೂ, ರೇಣುಕಾ ದೇವಿಯಿಂದಲೂ ಕೂಡಿಕೊಂಡು ಹೊಸೂರು, ಹುಲಿಗೆ ಪ್ರಾಂತ್ಯವನ್ನು ಆಶ್ರಯವನ್ನಾಗಿ ಮಾಡಿಕೊಂಡು, ಮಧ್ಯ ಪ್ರವಹಿಸುವ ತುಂಗಭದ್ರಾ ನದಿಯ ದಡದಲ್ಲಿ ಜಮದಗ್ನಿಯು ತಪಸ್ಸನ್ನಾಚರಿಸುತ್ತಿದ್ದನು.
ಒಂದು ಸಂದರ್ಭದಲ್ಲಿ ಎಲ್ಲಾ ಕುಮಾರರೂ ಫಲಹಾರ ತರಲು ಅಡವಿಗೆ ಹೋಗಿರಲು, ಜಮದಗ್ನಿಯು ದೇವರ ಪೂಜೆಯಲ್ಲಿ ನಿರತನಾಗಿದ್ದಾಗ ರೇಣುಕೆಯು ಸ್ನಾನಕ್ಕೆಂದು ತೆರಳಿದಳು. ಸ್ನಾನಾನಂತರ ಹಿಂತಿರುಗಿ ಬರುತ್ತಿದ್ದಾಗ ಚಿತ್ರರಥನೆಂಬ ಗಂಧರ್ವನು ತನ್ನ ವನಿತೆಯರೊಂದಿಗೆ ಜಲಕ್ರೀಡೆಯಲ್ಲಿ ನಿರತನಾಗಿದ್ದುದು ಗೋಚರಿಸಿತು. ವಿಚಿತ್ರವಾದ ಕ್ರೀಡಾ ದರ್ಶನದಿಂದ ರೇಣುಕಾದೇವಿಗೆ ಮನೋವಿಕಾರವಾಯಿತು. ತಡವಾಗಿ ಆಶ್ರಮಕ್ಕೆ ಬಂದ ರೇಣುಕೆಯನ್ನು ಸಿಟ್ಟಿನಿಂದ ನೋಡಲು ಆಕೆಯ ಮನಸ್ಸು ಮಲಿನವಾದುದು ಜಮದಗ್ನಿಯ ಜ್ಞಾನ ದೃಷ್ಟಿಗೆ ತೋರಿತು. ಋಷಿಯು ಮತ್ತಷ್ಟೂ ಕುಪಿತನಾಗಿ ಅನುಕ್ರಮವಾಗಿ ತನ್ನ ಪುತ್ರರನ್ನು ಕರೆದು ತಾಯಿಯ ಶಿರಸ್ಸನ್ನು ಛೇಧಿಸುವಂತೆ ಆಜ್ಞಾಪಿಸಿದನು. ಧರ್ಮ ಸಂಕಟದಲ್ಲಿ ಬಿದ್ದ ಮೊದಲಿನ ನಾಲ್ಕು ಮಂದಿ ಪುತ್ರರು (ಯರ್ಮಶ್ವಾಸ, ಸುಕೇಣ, ವಸು ಮತ್ತು ವಿಶ್ವಾವಸು) ತಾಯಿಯ ಶಿರಚ್ಛೇದನವನ್ನು ಮಾಡುವ ಪಾಪಕೃತ್ಯಕ್ಕೆ ಅಂಜಿ, ಏನೊಂದು ಪ್ರತ್ಯುತ್ತರವನ್ನು ಕೊಡದೆ ನಿಂತರು. ಜಮದಗ್ನಿಯು ಇವರ ಉದ್ಧಟತನಕ್ಕೆ ಇವರನ್ನು ಶಪಿಸಿ, ಪರಶುರಾಮನನ್ನು ಉದ್ದೇಶಿಸಿ ತನ್ನ ಆಜ್ಞೆಯನ್ನು ಪರಿಪಾಲಿಸಬೇಕೆಂದು ಹೇಳಿದನು. ತಂದೆಯ ಆಜ್ಞೆಯನ್ನು ಪರಿಪಾಲಿಸುವುದು ತನ್ನ ಧರ್ಮವೆಂಬುದನ್ನು ಮನಗಂಡ ಪರಶುರಾಮನು ತಕ್ಷಣ ಕಠಾರದಿಂದ ತಾಯಿಯ ರುಂಡವನ್ನು ಕತ್ತರಿಸಿ ಹಾಕಿದನು. ಸುಪ್ರಸನ್ನನಾದ ಜಮದಗ್ನಿಯು ಮಗನ ವಿಧೇಯತೆಗೆ ಮನಸೋತು ಬೇಕಾದ ವರವನ್ನು ಬೇಡಬೇಕೆಂದನು. ಈ ಮಾತಿಗೆ ಹರುಷಗೊಂಡು ಪರಶುರಾಮನು ತನ್ನ ತಾಯಿಯನ್ನು ಪುನಃ ಬದುಕಿಸಬೇಕೆಂದು ತಂದೆಯನ್ನು ಪ್ರಾರ್ಥಿಸಿಕೊಂಡನು. ಮಾತ್ರವಲ್ಲದೆ ಮಾತೃಹತ್ಯಾದೋಷ ತಟ್ಟಬಾರದೆಂದೂ, ತನ್ನ ಅಣ್ಣಂದಿರೆಲ್ಲಾ ಮೊದಲಿನಂತೇ ಸಚೇತನರಾಗಬೇಕೆಂದೂ, ಎಲ್ಲಾ ವಿಷಯಗಳಲ್ಲೂ ಅನುಗ್ರಹಿಸಬೇಕೆಂದೂ ಬೇಡಿಕೊಂಡನು. ಮಹಾತಪಸ್ವಿಯಾದ ಜಮದಗ್ನಿಯು ಎಲ್ಲ ವರಗಳನ್ನೂ ಪರಶುರಾಮನಿಗೆ ದಯಪಾಲಿಸಿದನು. ರೇಣುಕಾದೇವಿಯು ನಿದ್ರೆಯಿಂದ ಎದ್ದಂತೆ ಸಜೀವಿತಳಾಗಿ ನಿಂತಳು. ಅಗ್ರಜರೆಲ್ಲರೂ ಉದೃತರಾದರು.
ಪರಶುರಾಮನು ರೇಣುಕೆಯನ್ನು ಸಂಹರಿಸಿದುದು ಹುಲಿಗೆ ಪ್ರದೇಶದಲ್ಲಿ, ಅಲ್ಲಿಯೇ ಪಾದದಿಂದ ಕಂಠ ಪರ್ಯಂತ ಇದ್ದ ದೇಹವು ಬಿದ್ದು ಹೋಗಿ, ಶಿರಸ್ಸು ಪ್ರಹಾರ ವೇಗದಿಂದ ‘ಹೊಸೂರು’ ಪ್ರದೇಶದಲ್ಲಿ ಪತಿತವಾಯಿತು. ಈ ಎರಡೂ ಯೋಜಿತವಾಗಿ ರೇಣುಕಾದೇವಿಯು ಬದುಕಿದ ಮೇಲೆ, ಪರಶುರಾಮನು ತನ್ನ ಕರಕಮಲದಿಂದಲೇ ಒಂದು ಗೋಳಾಕಾರವಾದ ಶಿಲೆಯನ್ನು ತನ್ನ ತಾಯಿಯ ದಿಂಬವು ಬಿದ್ದಲ್ಲಿಯೂ, ಮತ್ತೊಂದನ್ನು ರುಂಡ ಬಿದ್ದಲ್ಲಿಯೂ ಇರಿಸಿ ತನ್ನ ಪರಶುವಿನಿಂದ ಭಿನ್ನವಾಗಿ ದುರ್ಗಾ ರೂಪವನ್ನು ತಾಳಿದ ತನ್ನ ತಾಯಿಯ ಅಂಶದಿಂದಲೂ, ಸಾಕ್ಷಾತ್‌ ಲಕ್ಷ್ಮೀದೇವಿಯ ಆವೇಶದಿಂದಲೂ ಯುಕ್ತರಾಗುವಂತೆ ಮಾಡಿದನು. ಭಗವಂತನ ಇಚ್ಛೆಯಿಂದ ಎರಡು ಕಡೆಗಳಲ್ಲಿಯೂ ದುರ್ಗಾ ರೂಪದಿಂದ ದೇವಿಯು ಪ್ರತ್ಯಕ್ಷಳಾದಳು.
“ನೀನು ಕಲಿಯುಗ ಇರುವ ಪರ್ಯಂತರ ಇಲ್ಲಿಯೇ ಇದ್ದು ದುಷ್ಟರನ್ನು ಶಿಕ್ಷಿಸಿ, ಶಿಷ್ಟರನ್ನು ಪರಿಪಾಲಿಸುತ್ತಾ, ವಾಸವಾಗಿದ್ದು ಈ ಭಾರ್ಗವ ಕ್ಷೇತ್ರಕ್ಕೆ ಸ್ಮಾರಕಗಳಾಗಿರು” ಎಂದು ವರಗಳನ್ನಿತ್ತು ಪರಶುರಾಮನು ಮಹೇಂದ್ರ ಪರ್ವತವನ್ನು ಸೇರಲು ಹೊರಟು ಹೋದನು (ಪಿ. ಗುರುರಾಜಭಟ್‌ ೧೯೭೬, ೧, ೨೨).
ಜನಪದರ ದೇವತೆಯಾದ ಹೊಸೂರಮ್ಮನು, ಈಗ ವೈದಿಕ ಪ್ರಭಾವದಿಂದಾಗಿ ಸ್ಥಳ ಪುರಾಣವನ್ನು ಹೊಂದಿದ್ದಾಳೆ. ಸ್ಥಳಪುರಾಣವನ್ನು ವಿಶ್ಲೇಷಣೆಗೊಳಪಡಿಸಿದಾಗ ಮಾತೃ ಪ್ರಧಾನ ಮತ್ತು ಪಿತೃ ಪ್ರಧಾನ, ಸಂಸ್ಕೃತಿಗಳು ಸಮ್ಮಿಳಿತವಾಗಿ ಹೊಸತೊಂದು ಸಂಸ್ಕೃತಿ ಆಚರಣೆಯಲ್ಲಿ ತಂದಿರುವುದು ಸ್ಪಷ್ಟವಾಗಿದೆ. ಹೊಸ ಸಂಸ್ಕೃತಿ ಎಂದರೆ “ಹೊಸ ಸಾಮಾಜಿಕ ವ್ಯವಸ್ಥೆ ಎಂಬ ಅರ್ಥ”ವನ್ನೂ ಸಹ ಒಳಗೊಳ್ಳುತ್ತದೆ. ಆರಂಭದಲ್ಲಿ ಬೇರೆ ಬೇರೆಯಾಗಿದ್ದ ಸಂಸ್ಕೃತಿಗಳು ಹೆಣ್ಣು ಗಂಡುಗಳ ಕೊಡುಕೊಳ್ಳುವಿಕೆಯ ಮುಖಾಂತರ ಒಂದಾಗಿ ಜೀವಿಸುವುದು. ಪುರುಷ ಪ್ರಧಾನ ವ್ಯವಸ್ಥೆಯ ಕಟ್ಟಳೆಗಳಿಗೆ ಸ್ತ್ರೀ ಪ್ರಧಾನ ವ್ಯವಸ್ಥೆಯವರು ಹೊಂದಿಕೊಳ್ಳದೆ ಮೂಲ ವ್ಯವಸ್ಥೆಯ ಗುಣಗಳನ್ನು ಪ್ರದಶಿಸುವುದು ಅದು ಸಂಘರ್ಷಕ್ಕೆ ಕಾರಣವಾಗುವುದನ್ನು ಪೌರಾಣಿಕ ಕಥೆಯಿಂದ ತಿಳಿದುಕೊಳ್ಳಬಹುದು.
ಪುರುಷಪ್ರಧಾನ ಪ್ರತಿರೂಪವಾಗಿ ಜಮದಗ್ನಿ ಮತ್ತು ಪರಶುರಾಮರಿದ್ದರೆ, ಮಾತೃಪ್ರಧಾನ ವ್ಯವಸ್ಥೆಯ ಪ್ರತಿರೂಪವಾಗಿ ರೇಣುಕೆ, ಯರ್ಮಶ್ವಾ, ವಸು, ವಿಶ್ವಾವಸು ಮತ್ತು ಸಕ್ಷೇಣರಿದ್ದಾರೆ. ರೇಣುಕೆ ಸ್ನಾನಕ್ಕೆಂದು ಹೊಗುವುದು ಗಂಧರ್ವನ ಜಲಕ್ರೀಡೆ ನೋಡುವುದು, ಮನೋವಿಕಾರವಾಗುವುದು, ತಡವಾಗಿ ಆಶ್ರಮಕ್ಕೆ ಬರುವುದು ಜಮದಗ್ನಿಗೆ ಆಕೆಯ ಮನಸ್ಸು ಮಲಿನವಾಗಿರುವುದು, ಮಕ್ಕಳಿಗೆ ಶಿರಶ್ಚೇದನವನ್ನು ಮಾಡಲು ಹೇಳುವುದು ಪರಶುರಾಮ ಶಿರಚ್ಛೇದ ಮಾಡುವುದು, ಪರಶುರಾಮ ತಂದೆಯನ್ನು ಪ್ರಾರ್ಧಿಸಿಕೊಂಡು ತಾಯಿಯನ್ನು ಬದುಕಿಸುವುದು ಇವಿಷ್ಟು ಕಥೆಯ ಮುಖ್ಯ ಅಂಶಗಳು. ಈ ಅಂಶಗಳನ್ನು ನಾವು ವೈಜ್ಞಾನಿಕ ನೆಲೆಗಟ್ಟಿನಲ್ಲಿ ವಿವೇಚಿಸಿದಾಗ ವಾಸ್ತವತೆಗೆ ಈ ರೀತಿಯಾಗಿ ವಿಶ್ಲೇಷಿಸಬಹುದು. ಎರಡು ವ್ಯವಸ್ಥೆಗಳು ಹೆಣ್ಣು ಗಂಡುಗಳ ಕೊಡುಕೊಳ್ಳುವಿಕೆಯ ಮೂಲ ಒಂದಾದ ಪ್ರತೀಕವಾಗಿ ಜಮದಗ್ನಿ ರೇಣುಕೆಯನ್ನು ಮದುವೆಯಾಗಿ ಐದು ಜನ ಮಕ್ಕಳನ್ನು ಪಡೆಯುತ್ತಾ ಜೀವನ ನಡೆಸುತ್ತಿರಬೇಕು. ಹೀಗಿರುವಾಗ ರೇಣುಕೆ ಮೂಲ ವ್ಯವಸ್ಥೆಯಲ್ಲಿರುವ ಸಹಜವಾದ ಲೈಂಗಿಕ ಬಯಕೆಯನ್ನು ಬೇರೊಬ್ಬನೊಂದಿಗೆ ತೀರಿಸಿಕೊಂಡಿರಬಹುದು. ಅದು ಜಮದಗ್ನಿಗೆ ಗೊತ್ತಾಗಿರಬೇಕು. ಇದಕ್ಕೆ ಪೂರಕವೆನ್ನುವಂತೆ ದೇವಾಲಯದ ಜಾತ್ರೆಯಲ್ಲಿ ಈಗಲೂ ನಡೆಯುವ ಪಾಯಸದ ಪವಾಡದ ಆಚರಣೆಯ ಹಿನ್ನೆಲೆಯನ್ನು ಗಮನಿಸಿದಾಗ ಈ ಅಂಶ ಇನ್ನೂ ಸ್ಪಷ್ಟವಾಗುತ್ತದೆ. ಈ ಸಂದರ್ಭದಲ್ಲಿ ಪರಸ್ಪರ ಜಗಳಗಳು ನಡೆದು ಬೇರೆ ಬೇರೆಯಾಗಿ ವಾಸವಾಗಿರಬಹುದು. ಆಗ ರೇಣುಕೆಯು ತನ್ನ ಮೊದಲಿನ ನಾಲ್ಕು ಮಕ್ಕಳೊಂದಿಗೆ, ಅಂದರೆ ಸಹಜ ಲೈಂಗಿಕತೆಯನ್ನು ಒಪ್ಪಿಕೊಂಡ ಮಕ್ಕಳೊಂದಿಗೆ ವಾಸವಾಗಿರಬಹುದು. ರೇಣುಕೆಯ ಈ ರೀತಿಯ ಒಂದು ಜೀವನ ಪದ್ಧತಿಯೇ ಮಾತೃಪ್ರಧಾನ ವ್ಯವಸ್ಥೆಯವರಿಗೆ ಒಂದು ದೊಡ್ಡ ಸಾಹಸವಾಗಿ ಅವರು ಅದನ್ನು ದೈವತ್ವಕ್ಕೇರಿಸಿರಬಹುದು. ಏಕೆಂದರೆ ಜನಪದರ ಬಹುಮುಖ್ಯವಾದ ಗುಣವೆಂದರೆ ನೈಸರ್ಗಿಕ ಭೌತವಾದಿ (Natural Materialist) ಮನೋಭಾವ. ಅಂದರೆ ರೇಣುಕೆಯು ಸಹ ತನ್ನ ಮೊದಲಿನ ಸಹಜವಾದ ಗುಣದಿಂದ ಬದುಕಿರುವುದೇ ಅವರಿಗೆ ದೊಡ್ಡ ಗುಣವಾಗಿ ಕಂಡು, ಅದನ್ನು ಬರೀ ಚೈತನ್ಯವಾಗಿ ನೋಡದೇ ವಸ್ತುರೂಪದಲ್ಲಿ ನೋಡಿ ಪರ್ಸ್ಯಾನಿಫಿಕೇಷನ್‌ ಮಾಡಿರಬಹುದು.
ಹುಲಿಗೆಮ್ಮ ಹಾಗೂ ಹೊಸೂರಮ್ಮ ಇವರಿಬ್ಬರೂ ಒಂದೇ ಎಂಬ ಕಲ್ಪನೆ ಕೆಲವರಲ್ಲಿದ್ದರೆ, ಮತ್ತೆ ಕೆಲವರು ಇಬ್ಬರೂ ಒಂದೇ ತಾಯಿಯ ಮಕ್ಕಳು, ಅಕ್ಕ-ತಂಗಿಯರು ಎಂಬ ನಿಲುವನ್ನು ತಾಳಿದ್ದಾರೆ. ಇನ್ನೂ ಹಲವಾರು ದೇವಿಯ ಅವತಾರಗಳಲ್ಲಿ ಭಿನ್ನರಾದಂಥವರು; ಹುಲಿಗೆಮ್ಮನು ಆದಿಶಕ್ತಿಯ ಅವತಾರ. ಆದ್ದರಿಂದ ಇವಳಿಗೆ ಬಲಿಕೊಡುವ ಮಾಂಸಾಹಾರವನ್ನು ನೈವೇದ್ಯ ಮಾಡುವ ಕ್ರಮವಿದೆ ಎನ್ನುತ್ತಾರೆ. ಹಾಗೆಯೇ ಹೊಸೂರಮ್ಮನನ್ನು ಪಾರ್ವತಿಯ ಅವತಾರವೆಂದೂ ಶಾಂತರೂಪಗಳೆಂದೂ ಗುರುತಿಸುತ್ತಾರೆ. ಆದ್ದರಿಂದಲೇ ಸಸ್ಯಹಾರಕ್ಕೆ ಸಂಬಂಧಿಸಿದ ನೈವೇದ್ಯ ಪ್ರಸಾದಗಳನ್ನು ಹೊಸುರಮ್ಮನಿಗಾಗಿ ಹಂಚಿಕೆ ಮಾಡುತ್ತಾರೆ.
ಹುಲಿಗೆಮ್ಮನಿಗೆ ಇರುವಷ್ಟು ಭಕ್ತ ವಲಯ ಮೌಖಿಕ ಪ್ರಚಾರ ಹೊಸೂರಮ್ಮನಿಗೆ ಇಲ್ಲ. ಹುಲಿಗೆಮ್ಮನಿಗೆ ಸಂಬಂಧಿಸಿದ ಜನಪದ ಆಚರಣೆಗಳು, ಜೋಗಪ್ಪ-ಜೋಗವ್ವ ಆರಾಧಕ ವರ್ಗ ಹೊಸೂರಮ್ಮನಲ್ಲಿ ಶಿಷ್ಟ ಅಂಶಗಳನ್ನು ಪಡೆದುಕೊಳ್ಳುತ್ತವೆ. ಹೊಸೂರು ಮತ್ತು ಹುಲಿಗೆಯ ಈ ದೇವಾಲಯಗಳನ್ನು ಗಮನಿಸಿದರೆ ಹೊಸೂರಿನ ಪರಿಸರವು, ಹುಲಿಗಿಗಿಂತ ಪ್ರೌಢವೂ, ಹುಲಿಗಿಯ ಪರಿಸರವು ಸರಳವೂ ಆಗಿರುವಂತೆ ಅನಿಸುತ್ತದೆ. ಹೊಸೂರಿನ ದೇವಿಯ ಭಕ್ತವಲಯ ದೇವಿಯ ಪೂಜಾಕ್ರಮಗಳು, ಆಚರಣೆ, ವಿಧಿ-ವಿಧಾನಗಳು ಸಾಸ್ಥಿಕ ವ್ಯವಸ್ಥೆಗೆ ಬಹುಪಾಲು ಬದ್ಧವೆನಿಸುತ್ತವೆ. ಹುಲಿಗೆಯ ವಾತಾವರಣವು ತೀರ ಜಾನಪದೀಯವಾಗಿದೆ. ಹೊಸೂರಿನ ದೇವಾಲಯಕ್ಕೆ ದೊರೆತ ರಾಜರ ಅಥವಾ ಪಾಳೆಗಾರರ ಆರ್ಥಿಕ ಬೆಂಬಲ ಬಹುಲಿಗೆಮ್ಮನಿಗೆ ದೊರೆತಂತೆ ಅನಿಸುವುದಿಲ್ಲ. ಹುಲಿಗೆಮ್ಮನ ಪರಂಪರೆಯಲ್ಲಿ ಭಕ್ತರ ಬೆಳವಣಿಗೆಯನ್ನು ಹೇರಳವಾಗಿ ಕಾಣಬಹುದು.
ಹೊಸೂರಮ್ಮನ ಮೂರ್ತಿ, ದೇವಾಲಯದ ಪರಿಸರ ಪೂಜೆಗೆ ಸಂಬಂಧಿಸಿದ ಆಚರಣೆಗಳು ಪ್ರಸಾದದ ಪದಾರ್ಥ ಇತ್ಯಾದಿಗಳ ಮೇಲೆ ಶಿಷ್ಟತೆಯ ಪ್ರಭಾವ ಹೆಚ್ಚುತ್ತಾ ಹೋಗಿರುವುದನ್ನು ಗಮನಿಸಬಹುದು. ಉದಾಹರಣೆಗೆ ಶ್ರೀಪಾದರಾಯರು ಹೊಸೂರಮ್ಮನ ಗುಡಿಯಲ್ಲಿ ವಿತರಣೆ ಮಾಡುತ್ತಿದ್ದ ಬದನೆಕಾಯಿಯ ಪ್ರಸಾದವನ್ನು ಬೇಸರಗೊಂಡರೆಂದೂ, ಈ ಕಾರಣದಿಂದ ಪ್ರಸಾದದಲ್ಲಿ ಬದಲಾವಣೆ ಮಾಡಿದರೆಂದೂ ಹೇಳುತ್ತಾರೆ. ಅವರು ಹೊಸೂರಮ್ಮನ ಗುಡಿಯಲ್ಲಿ ವೇಣುಗೋಪಾಲಸ್ವಾಮಿ ಆರಾಧನೆ ನಡೆಸಿ, ದೇವಿಯ ವಿಗ್ರಹದ ಕಣ್ಣುಗಳಿಗಾಗಿ ಎರಡು ಸಾಲಿಗ್ರಾಮಗಳನ್ನು ನೀಡಿದರೆಂದು ಹೇಳುತ್ತಾರೆ. ಅದೇ ಸಾಲಿಗ್ರಾಮಗಳನ್ನು ದೇವಿಯ ವಿಗ್ರಹದ ಕಣ್ಣುಗಳಿಗೆ ಇಟ್ಟಿದ್ದಾರೆಂದೂ ತೋರಿಸುತ್ತಾರೆ.
ಹುಲಿಗೆಮ್ಮ ಹೊಸೂರಮ್ಮ ಜನಪದ ಪರಂಪರೆಯ ದೇವತೆಗಳಲ್ಲಿ ವಿಶಿಷ್ಟರೆನಿಸುವುದು ಒಂದು ಕಾರಣಕ್ಕಾಗಿ, ಅದೆಂದರೆ, ಕೆಲವು ದೇವತೆಗಳಿಗೆ ಇರುವಂಥ ಹಲವು ದೈವಗಳೊಂದಿಗಿನ ಸಂಬಂಧದ ಬೆಸುಗೆ ಇವರಿಗೆ ಇಲ್ಲ. ಅಂದರೆ ಈ ದೇವತೆಗಳಿಬ್ಬರೂ ಅಕ್ಕ-ತಂಗಿಯರು ಎಂಬುದನ್ನು ಹೊರತುಪಡಿಸಿದರೆ, ಇವರಿಬ್ಬರಿಗೂ ಅಣ್ಣ-ತಮ್ಮಂದಿರಾಗಲಿ, ಗಂಡ-ಮಕ್ಕಳಾಗಲಿ ಇತ್ಯಾದಿ ಸಂಬಂಧಗಳ ಬಂಧವೇ ಇಲ್ಲ. ಆದರೂ ಹೊಸೂರಮ್ಮನನ್ನು ಏಕನಾಥೇಶ್ವರಿ ಎಂದು ಕರೆಯುತ್ತಾರೆ. ಮಾತೃ ಪ್ರಧಾನ ಕುಟುಂಬ ವ್ಯವಸ್ಥೆಯ ಮೇಲೆ “ಏಕನಾಥನ” ಹಿಡಿತದ ಪ್ರಯತ್ನಗಳು ಇಲ್ಲಿ ಗಮನಾರ್ಹವೆನಿಸುತ್ತವೆ. ಚಿತ್ರದುರ್ಗದ ಏಕಾಂತಮ್ಮನೆಂಬ ಜನಪದ ದೇವತೆ ಶಿಷ್ಟತೆಯ ಪ್ರಭಾವದಿಂದ ಏಕನಾಥೇಶ್ವರಿಯೆಂಬ ಹೆಸರು ಪಡೆದಿರುವುದನ್ನು ಇಲ್ಲಿ ಸ್ಮರಿಸಬಹುದು.
ಶಿಷ್ಟ ದೈವದ ಕಲ್ಪನೆಯಲ್ಲಿ ತಮ್ಮ ವಿರೋಧಿಗಳು ಹಾಗೂ ತಮ್ಮ ಬಗ್ಗೆ ಅಸಮಾಧಾನ ತಾಳಿದ ವಲಯವನ್ನು ದೇವತೆಗಳು ಶತ್ರುಗಳಂತೆ ಭಾವಿಸುತ್ತಾರೆ. ಅಂತಹ ವೈರಿಗಳನ್ನು ನಾಶಪಡಿಸುತ್ತಾರೆ. ಆದರೆ, ಜನಪದ ದೇವತೆಗಳು ತಮ್ಮನ್ನು ವಿರೋಧಿಸುವವರನ್ನು ಅನುಭವದ ಗರಡಿಯಲ್ಲಿ ಪಳಗಿಸುವಂತೆ ಮಾಡಿ ತಮ್ಮ ಭಕ್ತರನ್ನಾಗಿಸಿಕೊಳ್ಳುತ್ತಾರೆ. ಹುಲಿಗೆಮ್ಮನಾಗಲಿ, ಹೊಸೂರಮ್ಮನಾಗಲಿ ಸರಳ ತಂತ್ರಗಳ ಮೂಲಕ ಭಕ್ತರಲ್ಲದವರನ್ನು ಭಕ್ತರನ್ನಾಗಿ ಒಲಿಸಿಕೊಳ್ಳುವ ಮೊದಲು ಕಷ್ಟ-ಕಾರ್ಪಣ್ಯಗಳ ಜೀವನಾನುಭವದಿಂದ ಪರಿಪಕ್ವಗೊಳಿಸಿ ಪಳಗಿಸುವುದು ವಿಶೇಷವಾಗಿದೆ. ಅನುಭವದ ಚಿಂತನೆಯಲ್ಲಿ ಸರಿ-ತಪ್ಪುಗಳನ್ನು, ಮನವರಿಕೆಯಾಗುವಂತೆ ಮಾಡುವುದರ ಮೂಲಕ ಭಕ್ತರಿಗೆ ಒಲಿದು ತನ್ನತ್ತ ಒಲಿಸಿಕೊಳ್ಳುವ ಸಾಮರ್ಥ್ಯ ಈ ಇಬ್ಬರೂ ದೇವತೆಗಳ ಕಥೆ-ಐತಿಹ್ಯಗಳಿಂದ ತಿಳಿಯುತ್ತದೆ. ಉದಾ : ಮಲಶೆಟ್ಟಿಯ ಕಥೆ, ಹಾಗೆಯೇ ಅಣ್ಣ-ತಂಗಿಯರ ಕಥೆಯಲ್ಲಿ ಭಕ್ತಿಯೇ ಇಲ್ಲದ ಶ್ರೀಮಂತ ಜಿಪುಣ ಹಾಗೂ ನಿಷ್ಕರುಣಿಯಾದ ಮಲ್ಲರೆಡ್ಡಿಯನ್ನು ಒಳ್ಳೆಯವನನ್ನಾಗಿ ಮಾಡುವುದು ಹಾಗೂ ಭಕ್ತನಾದ ಬಡವ ನೀಲಪ್ಪನಿಗೆ ಐಶ್ವರ್ಯಗಳನ್ನು ನೀಡುವುದರೊಂದಿಗೆ ಶ್ರೀಮಂತಗೊಳಿಸುತ್ತಾಳೆ.
ಯಾವುದೇ ಜನಪದ ದೇವತೆಯ ಹೆಸರು ಅಮ್ಮನಿಂದ ಕೊನೆಗೊಳ್ಳುವ ಹಾಗೆ ಹುಲಿಗೆಮ್ಮನ ಹೆಸರೂ ‘ಅಮ್ಮ’ ಎಂದೇ ಕೊನೆಗೊಳ್ಳುತ್ತದೆ. ಇದು ಮಾತೃಪ್ರಧಾನ್ಯತೆ ತಿಳಿಸುತ್ತದೆ. ಶಿಷ್ಟ ಸಂಕುಲದಲ್ಲಿ ಹೀಗಿಲ್ಲ ‘ದೇವಿ’ಯಾಗಿರುತ್ತದಷ್ಟೇ. ಪುರುಷನ ಪತ್ನಿಯಾಗಿ ಮಾತೃ ಆದ್ಯತೆ. ಉದಾಹರಣೆಗೆ ತ್ರಿಮೂರ್ತಿಗಳ ಅಧಿನತೆಯಲ್ಲಿ ಶಕ್ತಿಯರು ಇದ್ದಾರೆ.
ಇಲ್ಲಿ ಮಾತೃಸಂವೇದನೆಯು ಅಸ್ತಿತ್ವದ ಹಂಬಲ, ಸ್ವಾತಂತ್ರ್ಯ ಸ್ಥಾಪನೆಯ ಹೋರಾಟ-ಪ್ರತಿನಿಧೀಕರಣ ಆಚರಣೆಗಳ ಸತ್ವ ಆಗಿದೆ. ಏಕೆಂದರೆ ಇಲ್ಲಿ ಕೌಟಂಬಿಕ ಹಿನ್ನೆಲೆಯ ಪರಂಪರೆ ಇದೆ. ಪುರುಷ ಸಹಕಾರವಿದೆ. ಆದರೆ ಪುರುಷ ಪ್ರಾಧಾನ್ಯ ಅಹಂಕಾರಕ್ಕೆ ನೆಲೆ ಇಲ್ಲ.
ಗ್ರಾಮೀಣ ಪರಿಸರ, ಜನಪದ ಪರಂಪರೆ, ಕೆಳಜಾತಿ ಅಥವಾ ಬುಡಕಟ್ಟು ಸಂಸ್ಕೃತಿಯ ಭಕ್ತಸಮೂಹ ಹುಲಿಗೆಮ್ಮನ ಭಕ್ತರು, ಜೋಗ/ಜೋಗತಿ ಇಲ್ಲಿ ಪುರುಷ ಭಕ್ತನಿಗೆ ಇರುವ ಕಟ್ಟುಪಾಡುಗಳು ಭಕ್ತೆಗೆ ಇಲ್ಲ. ಅವಳ ಹೆಣ್ತನವನ್ನು ದೇವತೆ ಮರ್ಧಿಸುವುದಿಲ್ಲ. ಭಕ್ತೆಯರ ಮಕ್ಕಳಿಗೆ ಅಪ್ಪನ ಅಧಿಕೃತತೆಯ ಹಂಗೂ ಇಲ್ಲ. ಅದನ್ನು ದೇವಿ ಹೊರುತ್ತಾಳೆ. ಜೋಗತಿಯರಿಗೆ ವಿವಾಹಬಂಧನ ಮತ್ತು ಗಂಡನ ಹಿಡಿತವಿಲ್ಲ. ತಮ್ಮ ಮಕ್ಕಳಿಗೆ ಸಂಬಂಧಿಸಿದ ಸಾಮಾಜಿಕ ಹೊಣೆ ಅವರದೇ ಆಗುತ್ತದೆ. ಆದರೆ ಧಾರ್ಮಿಕ ರಕ್ಷಣೆ ಭದ್ರತೆ ಹುಲಿಗೆಮ್ಮನದಾಗಿರುತ್ತದೆ. ಭಕ್ತೆಯರಿಗೆ ವಿಧವೆತನದ ಅವಮಾನಗಳು ಇಲ್ಲ. ನಿತ್ಯ ಸುಮಂಗಲೆಯರು.
ಭಕ್ತನ ಪುರಷತ್ವವನ್ನೇ ನಾಶಮಾಡುತ್ತಾಳೆಂದು ಸಂಕೇತಿಸುವುದರಿಂದ ಜೋಗಯ್ಯನಾದ ಮೇಲೆ ಆತನ ಸಂಭೋಗಕ್ಕೆ ಧಾರ್ಮಿಕ ನಿಷೇಧವಿರುತ್ತದೆ. ನಂತರ ಆತನ ಸಂತತಿಗೆ ಅಧಿಕೃತತೆ ಬರುವುದಿಲ್ಲ. ಆ ಮಕ್ಕಳನ್ನು ಹುಲಿಗೆಮ್ಮನ ಮಕ್ಕಳೆಂದು ಗುರುತಿಸಲಾಗುತ್ತದೆಯೇ ಹೊರತು ಜೋಗಯ್ಯನ ಮಕ್ಕಳೆಂದಲ್ಲ. ಪುರುಷ ಭಕ್ತರ ವಿಷಯದಲ್ಲಿ ಸವಾಲಾಗಿ ಹುಲಿಗೆಮ್ಮನ ನಿಯಮಗಳು ಪಾಲನೆಯಾಗಿ ಸ್ತ್ರೀ ಮೂಲದ ದರ್ಪ ಪ್ರತಿಪಾಲನೆಯಾಗುತ್ತದೆ.
ಆಚರಣೆಗಳು ಆಶಯ, ಅಪರಿಮಿತವಾದ ಸಂಭೊಗ ಸುಖ, ಗರ್ಭಧಾರಣೆ, ಸಂತಾನ ಪ್ರಾಪ್ತಿ ಆಗಿರುತ್ತದೆ. ಈ ಫಲವಂತಿಕೆಯಲ್ಲಿ ಸಂತತಿ ಶಾಶ್ವತವಾಗಿರಬೇಕೆಂಬ ಬಯಕೆ ಇರುತ್ತದೆ. ದಾಂಪತ್ಯ ಜೀವನದ ನಿಷ್ಠೆ ನಿಯಮಗಳು ಪುರುಷ ಅಧೀನತೆಯಂಥ ಅಂಶಗಳು ಇಲ್ಲಿ ಗೌಣ. ಆಚರಣೆಗಳ ಪರಿಕರಗಳಾದ ಅರಿಶಿಣ, ಕುಂಕುಮ, ಬಳೆ ಇತ್ಯಾದಿ ಆಕರ್ಷಣೆ ಬಣ್ಣಗಳು ಗಮನಾರ್ಹ. ಲೈಂಗಿಕ ಕಾಯಿಲೆಗಳ ಪರಿಹಾರ ಆಚರಣೆಗಳ ಆಶಯಗಳಲ್ಲೊಂದು ಶುಚಿತ್ವದಲ್ಲಿ ಆಚರಣೆಯನ್ನು ನೆರವೇರಿಸುವಾಗ ನಿಗದಿತ ದಿನಗಳ ಸ್ನಾನ, ನಿಗದಿತ ಆಹಾರ, ನಿದ್ರೆ ಇವೆಲ್ಲ ಕಡ್ಡಾಯವಾಗಿರುತ್ತದೆ. ಇದು ಪ್ರಾಕೃತಿಕ ಚಿಕಿತ್ಸೆಯಾಗಿರುತ್ತದೆ.
ಹುಲಿಗೆಮ್ಮನಿಗಿರುವ ನಂಬಿಕೆಯನ್ನು ಗಮನಿಸಿದಾಗ ಪುರುಷರನ್ನು ಮಹಿಳೆಯರನ್ನಾಗಿ ಮಾಡುತ್ತಾಳೆ ಎಂಬ ನೆಲೆ ಪ್ರಾತಿನಿಧೀಕರಣಕ್ಕೆ ಒತ್ತನ್ನು ನೀಡುತ್ತದೆ. ಹುಲಿಗೆಮ್ಮನ ಕಣ್ಣು ಯಾವ ಪುರುಷನ ಮೇಲೆ ಬೀಳುತ್ತದೋ ಆತ ಅವಳ ಕಿಂಕರನಾಗುತ್ತಾನೆ. ಅದುವರೆಗೆ ಆತನಲ್ಲಿದ್ದ ಅಹಂಕಾರ ಪೌರುಷಗಳನ್ನು ದೇವಿ ನಿರ್ನಾಮ ಮಾಡುತ್ತಾಳೆ. ಆ ಮೂಲಕ ಪುರುಷತ್ವ ಕಳೆದು ನಪುಂಸಕನನ್ನಾಗಿಸಿ ತನ್ನ ಆರಾಧನೆಯ ವೇಷಭೂಷಣಗಳನ್ನು ತೊಡಿಸುತ್ತಾಳೆ. ಕುಂಕುಮ, ಬಳೆ, ವಿಭೂತಿ, ಸೀರೆ, ರವಿಕೆಗಳನ್ನು ಉಡಿಸಿ ಹೆಣ್ಣಿನಂತೆ ಪರಿವರ್ತಿಸಿಕೊಳ್ಳುತ್ತಾಳೆ. ಅಂದರೆ ದೇವಿಯು ಪುರುಷನ ಅಸ್ತಿತ್ವದ ವಿರುದ್ಧ ಹೋರಾಟ ಮಾಡಿ ಹೆಣ್ಣಿನ ಬಳಗಕ್ಕೆ ಪರಿವರ್ತನೆ ಮಾಡಿಕೊಳ್ಳುತ್ತಾಳೆ. ಇದು ಸ್ತ್ರೀ ಕೇಂದ್ರೀಕೃತ ಆಳ್ವಿಕೆ ಅಥವಾ ಯಜಮಾನ್ಯ. ಇದಲ್ಲದೆ ಹುಲಿಗೆಮ್ಮನೂ ಇತರೆ ದೇವತೆಗಳಂತೆ ಮಾತೃಮೂಲದ ಭಕ್ತರನ್ನೂ ಆಶ್ರಯಿಸಿರುವವಳು. ದೇವಿ- ಭಕ್ತ ಸಂಬಂಧ, ಅನ್ಯೋನ್ಯ ತಾಯಿ ಮಕ್ಕಳಂತೆ. ಅವಿವಾಹಿತ ತಾಯಿ ಮತ್ತು ಭಕ್ತವಲಯದ ವರ್ತಮಾನ ಭವಿಷ್ಯತ್‌ಗಳಲ್ಲಿ ಇರುತ್ತದೆ. ಬಂಧು- ಬಳಗವನ್ನು ಬಯಸುವುದು ಮಾತೃಮೂಲ ಮನಸ್ಸು. ದಾಯಾದಿತನ, ಪಿತೃಪರಂಪರೆ ಇದು ಈ ದೇವತೆಯ ಪರಿಧಿಗೆ ಬರುವುದಿಲ್ಲ. ಆಚರಣೆಗಳು, ಆಹಾರ ಪದ್ಧತಿ, ಉಡುಗೆ ತೊಡುಗೆ, ವಾದ್ಯ ಎಲ್ಲವೂ ದೈಹಿಕ ಸುಖ, ಮಾನಸಿಕ ನೆಮ್ಮದಿ, ಸಂತಾನ ಅಭಿವೃದ್ಧಿಯ ಪೂರಕ ಅಂಶಗಳು. ಇಲ್ಲಿ ಮೈಲಿಗೆಯ ಪ್ರಶ್ನಯೇ ಇಲ್ಲ. ಈರುಳ್ಳಿ-ಬೆಳ್ಳುಳ್ಳಿ, ಹುಣಿಸೆಯ ಹುಳಿ, ಮಾಂಸಾಹಾರಗಳಿಗೆ ಆದ್ಯತೆಯಿದೆ. ಇವು ಹೆಣ್ಣಿನ ಫಲವಂತಿಕೆಗೆ ಸತ್ವ ವೃದ್ಧಿಸುವಂಥವು.
ಚೌಡಿಕೆವಾದ್ಯಸ್ತ್ರೀಯ ಜನನಾಂಗದ ಆಕಾರದಲ್ಲಿದೆ. ಅದನ್ನು ಮಿಡಿಯಿಸಿ ನುಡಿಸಿ ಹಾಡಿ ನಲಿಯುವುದು ಭಿಕ್ಷೆ ಬೇಡುವುದು- ಇಲ್ಲಿ ಗಮನಿಸಬೇಕಾದ ಅಂಶವಾಗಿದೆ. ಆಚರಣೆಯಲ್ಲಿ ಬಲಿನೀಡಿದ ಪ್ರಾಣಿಯ ಮಾಂಸಕ್ಕಿಂತ ರಕ್ತವನ್ನು ದೇವರಿಗೆ ಅರ್ಪಿಸುವುದು ಮುಖ್ಯವಾಗಿರುತ್ತದೆ. ಏಕೆಂದರೆ ಹೆಣ್ಣು ಮುಟ್ಟಿನ ರೂಪದ ರಕ್ತದ ಸ್ಥಿತಿ-ಗತಿಗಳಿಗೆ ಅನುಗುಣವಾಗಿ ಫಲವಂತಿಕೆಯನ್ನು ಪ್ರತಿನಿಧಿಸುತ್ತಾಳೆ. ಮುಟ್ಟು ಆಗುವುದು ನಿಲ್ಲುವುದು ಇದ್ಯಾವುದೂ ವೈಯಕ್ತಿಕ ನೆಲೆಯಲ್ಲಿ ಮೈಲಿಗೆಯಲ್ಲ. ಅದೇ ಪ್ರಧಾನ ಹಾಗೂ ಹೆಣ್ತನದ ಭಾಗ್ಯ. ಈ ಆರಾಧನೆಯೇ ಬಲಿಯಾದ ಪ್ರಾಣಿಯ ರಕ್ತವನ್ನು ದೇವತೆಗೆ ಅರ್ಪಿಸುವುದಾಗಿರುತ್ತದೆ.
ಹೊಸೂರಮ್ಮ ಸಂಸ್ಕೃತೀಕರಣಕ್ಕೆ ಒಳಗಾಗಿದ್ದಾಳೆ. ಹುಲಿಗೆಮ್ಮ ಅರೆ ಸಂಸ್ಕೃತೀಕರಣಕ್ಕೆ ಒಳಗಾಗಿದ್ದಾಳೆ. ಹುಲಿಗೆಮ್ಮನಿಗೆ ಬಲಿ ಆಚರಣೆ ಇದೆ. ಹಾಗೆಯೇ ಜೋಗತಿ ಸಂಪ್ರದಾಯ ಇದೆ. ಹುಲಿಗೆಮ್ಮನಿಗೆ ಜನಪ್ರಿಯತೆ ಇದೆ. ಹೊಸೂರಮ್ಮನಿಗೆ ಆಸ್ತಿ ಇದೆ. ಹುಲಿಗೆಮ್ಮನಿಗೆ ಇರುವ ಭಕ್ತರ ಸಂಖ್ಯೆ ಜಾಸ್ತಿ. ಹುಲಿಗೆಮ್ಮನ ಹತ್ತಿರ ಭೂಮಿ, ಆಸ್ತಿ ಮುಂತಾದವು ಇಲ್ಲ. ಹುಲಿಗೆಮ್ಮ ಇನ್ನೂ ತನ್ನ ಮೂಲದ ಆಚರಣೆಗಳನ್ನು ಬಿಟ್ಟು ಕೊಟ್ಟಿಲ್ಲ. ಹುಲಿಗೆಮ್ಮ ಈಗಲೂ ಜನಪದ ದೈವವಾಗಿದ್ದಾಳೆ.
ಸಾಮಾನ್ಯವಾಗಿ ಹುಲಿಗೆಮ್ಮನ ಜಾತ್ರೆ ಒಂದು ತಿಂಗಳವರೆಗೆ ನಡೆಯುತ್ತದೆ. ಒಂದು ತಿಂಗಳವರೆಗೆ ಜಾತ್ರೆ ನಿಮಿತ್ತ ಹಾಕಿದ ಅಂಗಡಿಗಳು, ಜಾತ್ರೆ ಸಾಮಾನುಗಳು ಹಾಗೆಯೇ ಇರುತ್ತವೆ.
ರಾಜ ಮಹಾರಾಜರು, ಸಾಮಂತರರು, ಜಹಗೀರು ಕೊಟ್ಟಿರುವುದಕ್ಕೆ ಮಾನ್ಯೇವು ಎಂದು ಕರೆಯುತ್ತಾರೆ. ಹೊಸೂರಮ್ಮನಿಗೆ ಕೊಟ್ಟಿರುವ ಮಾನ್ಯೇವು ೧೯೭೪ರಲ್ಲಿ ಅವಾರ್ಡ್‌ ಆಗಿ ಎಲ್ಲ ಭೂಮಿಗಳು ಜನರಿಗೆ ಹೋದವು. ಬಹಳ ಆಸ್ತಿ ಹೊಸೂರಮ್ಮನದು ಇತ್ತು ಎಂಬುದು ಎಲ್ಲರ ಅನಿಸಿಕೆ.
ಹುಲಿಗೆಮ್ಮ ಗ್ರಾಮ ದೇವತೆ. ಹೊಸೂರು ಒಂದು ಗ್ರಾಮ ಹೊಸೂರು ಗ್ರಾಮಕ್ಕೆ ಹೊಸೂರಮ್ಮ ಗ್ರಾಮದೇವತೆ ಆಗಿದ್ದಾಳೆ. ಹೊಸೂರಮ್ಮ ಪಾರ್ವತಿ ಸ್ವರೂಪದ ದೇವತೆ. ಆದುದರಿಂದ ಈಕೆಗೆ ಕುರಿ, ಕೋಳಿ ಬಲಿ ಕೊಡುವುದಿಲ್ಲ. ಹೊಸೂರಮ್ಮ ಮೂಲತಃ ಶಾಂತಿ, ದೇವತೆ, ಶಾಂತಿ ಸ್ವರೂಪಿಣಿ. ಹೊಸೂರಮ್ಮ, ಹುಲಿಗೆಮ್ಮ ದೇವರುಗಳ ಮೂರ್ತಿ ಎರಡು ಒಂದೇ ರೀತಿ ಇವೆ. ಆಚರಣೆ, ಪೂಜೆ ವಿಧಾನ ಹಬ್ಬ ಎರಡು ಒಂದೇ ತರಹ ಇವೆ. ಇಲ್ಲಿಯೂ ಸಹ ಅಗ್ನಿಕೊಂಡವಿದೆ. ಪಾಯಸ ಕಾರ್ಯಕ್ರಮವಿದೆ.
ಹೊಸೂರಮ್ಮನ ಪಾಯಸ ಏಕಾದಶಿ ದಿನ ಆಗುತ್ತದೆ. ಹೊಸೂರಮ್ಮನ ಅಗ್ನಿ (ಕೊಂಡ) ಕೂಡ ಏಕಾದಶಿ ದಿನ ಆಗುತ್ತದೆ.
ಹುಲಿಗೆಮ್ಮ ಮತ್ತು ಹೊಸೂರಮ್ಮನ ಕಂಕಣವನ್ನು ಕಾರಬ್ಬದ ಹುಣ್ಣಿಮೆಯ ದಿನ ಬಿಚ್ಚುತ್ತಾರೆ. ಇಬ್ಬರ ಕಂಕಣವನ್ನು ಒಂದೇ ದಿನ ಬಿಚ್ಚುತ್ತಾರೆ. ಹುಲಿಗೆಮ್ಮನ ಪಾದಗಟ್ಟೆಯ ಹತ್ತಿರ ನಿಂತು ಕಹಳೆ ಊದುತ್ತಾರೆ. ಇಬ್ಬರ ಕಂಕಣವನ್ನು ಆ ಸಮಯದಲ್ಲಿ ಬಿಚ್ಚುತ್ತಾರೆ.
ಹೊಸೂರಮ್ಮನ ಕೊಂಡ ಹಾಗೂ ಪಾಯಸಕ್ಕಿಂತ ಮುಂಚಿತವಾಗಿ ಹೂವನ್ನು ಕೇಳುತ್ತಾರೆ. ಐದು ಹೂವಿನ ಹುಂಡಿಯನ್ನು ಹೊಸೂರಮ್ಮನಿಗೆ ಇಟ್ಟು ಹೂ ಕೇಳುತ್ತಾರೆ. ಆ ಐದು ಹೂವಿನ ಹುಂಡಿಯನ್ನು ಹೊಸೂರಮ್ಮನಿಗೆ ಇಟ್ಟು ಹೂ ಕೇಳುತ್ತಾರೆ. ಆ ಐದು ಹೂವಿನ ಹುಂಡಿಯನ್ನು ಹೊಸೂರಮ್ಮನಿಗೆ ಎಸೆಯುತ್ತಾರೆ. ಎಸೆದ ಮೇಲೆಯೇ ಪಾಯಸ ಕಾರ್ಯಕ್ರಮ ಪ್ರಾರಂಭವಾಗುತ್ತದೆ. ಹೂ ಕೇಳುವಾಗ ಸಾರ್ವಜನಿಕರು ನೋಡುತ್ತಾರೆ. ಹೂ ಎಸೆಯುವುದನ್ನು ಸಾರ್ವಜನಿಕರು ಕುತೂಹಲದಿಂದ ವೀಕ್ಷಿಸುತ್ತಾರೆ.
ಹೊಸೂರು ಗ್ರಾಮದಲ್ಲಿ ನಾಯಕ ಸಮುದಾಯದವರು ಹೆಚ್ಚಿನ ಸಂಖ್ಯೆಯಲ್ಲಿ ವಾಸಿಸುತ್ತಿದ್ದಾರೆ. ಹೊಸೂರು ಕ್ಷೇತ್ರದಲ್ಲಿ ಹಬ್ಬ ಹರಿದಿನಗಳಲ್ಲಿ ಹೊಸೂರಮ್ಮನ ಮುಂಖಡರು ಅವರೇ. ಅವರ ಸಮ್ಮುಖದಲ್ಲಿ ಕಾರ್ಯಕ್ರಮ ಶುರುವಾಗುತ್ತದೆ. ನಾಯಕ ಸಮುದಾಯದವರು ಮೊದಲಿನಿಂದಲೂ ಇಲ್ಲಿ ನೆಲೆಸಿದ್ದಾರೆ. ಹೊಲಗದ್ದೆಗಳನ್ನು ಹೊಸೂರಮ್ಮನ ಗುಡಿಯ ಸುತ್ತಲೂ ಮಾಡುವವರು ಇವರೇ ಆಗಿದ್ದಾರೆ. ಹಬ್ಬ ಇತ್ಯಾದಿ ಕಾರ್ಯಕ್ರಮಗಳಲ್ಲಿ ಹೆಚ್ಚಿನ ಸಂಖ್ಯೆಯಲ್ಲಿ ಭಾಗವಹಿಸುವ ಜನರೆಂದರೆ ನಾಯಕ ಸಮುದಾಯದವರು. ಹೊಸಪೇಟೆ ಕೇರಿಗಳಲ್ಲಿ ವಾಸಿಸಿರುವ ನಾಯಕ ಸಮುದಾಯದವರೇ ಈಗ ಹೊಸೂರಮ್ಮನ ದೇವಸ್ಥಾನದಲ್ಲಿ ನೆಲೆಸಿದ್ದಾರೆ. ಇವರಿಂದ ಹೊಸೂರು ಒಂದು ಗ್ರಾಮವಾಗಿ ಇಂದಿಗೂ ಉಳಿದು ಬಂದಿದೆ. ವಿಶೇಷ ಪೂಜೆಗಳು ಹೊಸೂರಮ್ಮ ದೇವಸ್ಥಾನದಲ್ಲಿ ನಡೆಯುತ್ತವೆ.
ಪರಿಷೆ v/s ಮಾನ್ಯೇವು: ೨. ಕ್ಷೇತ್ರ ಪರಿಚಯ
ಹುಲಿಗೆಮ್ಮ ಮತ್ತು ಹೊಸೂರಮ್ಮ ದೈವಗಳು ನೆಲೆಸಿರುವ ಕೇತ್ರಗಳು ಚಾರಿತ್ರಿಕವಾಗಿ, ಪೌರಾಣಿಕವಾಗಿ ಹಾಗೂ ಸಾಂಸ್ಕೃತಿಕವಾಗಿ ತಮ್ಮದೇ ಆದ ಮಹತ್ವವನ್ನು ಪಡೆದವುಗಳಾಗಿವೆ. ಈ ಎರಡೂ ಕ್ಷೇತ್ರಗಳು ತುಂಗಭದ್ರಾ ನದಿಯ ಆಚೆ ಈಚೆ ದಡದಲ್ಲಿವೆ. ಹಾಗಾಗಿ ಎರಡೂ ಕ್ಷೇತ್ರಗಳ ಮಧ್ಯೆ ನದಿಯು ಸದಾ ಹರಿಯುತ್ತಿರುತ್ತದೆ. ದೈವಗಳು ನೆಲೆಸಿರುವ ಪ್ರಭವದಿಂದಾಗಿ ಎರಡೂ ಕ್ಷೇತ್ರಗಳಿಗೆ ಬೇರೆ ಹೆಸರುಗಳಿದ್ದರೂ ಸಹ ಆಯಾ ದೈವಗಳ ಹೆಸರಿನಿಂದಲೇ ಕರೆಯಾಗುತ್ತಿದೆ.
ಹುಲಿಗಿ (ಮುನಿರಾಬಾದ್) : ಕರ್ನಾಟಕದ ಕೊಪ್ಪಳ ಜಿಲ್ಲೆಯ ಹುಲಿಗಿ (ಮುನಿರಾಬಾದ್) ಗ್ರಾಮವು ಹುಲಿಗೆಮ್ಮ ಕ್ಷೇತ್ರ ಹುಲಿಗೆಗೆ ವ್ಯಾಘ್ರಪುರಿ ಎಂದು ಸಂಸ್ಕೃತ ಸಾಹಿತ್ಯದಲ್ಲಿ ಕರೆದಿರುವುದುಂಟು. ಹುಲುಗಿ ಸಮತಟ್ಟಾದ ಪ್ರದೇಶವಾಗಿದ್ದು, ತುಂಗಭದ್ರ ನದಿಯ ದಂಡೆಯಲ್ಲಿದೆ.
ಹೊಸಪೇಟೆಯಿಂದ ಎಂಟು ಕಿಲೋ ಮೀಟರ್ ದೂರವಿರುವ ಹುಲಿಗಿಯು ರಾಷ್ಟೀಯ ಹೆದ್ದಾರಿ ೧೩ರಲ್ಲಿ ಬರುವುದರಿಂದ ಸಾರಿಗೆ ವ್ಯವಸ್ಥೆ ತುಂಬಾ ಅನುಕೂಲಕರವಾಗಿರುವುದರ ಜೊತೆಗೆ ಜನರಿಗೆ ಆಧುನಿಕ ಸೌಲಭ್ಯಗಳು ದೊರಕಿವೆ. ಹಾಗಾಗಿ ಸದಾ ದಟ್ಟವಾದ ಜನಸಂದಣಿ, ವ್ಯಾಪಾರ, ವಹಿವಾಟು, ಶಿಕ್ಷಣ, ಸಿನೇಮಾ ಮುಂತಾದ ಆಧುನಿಕ ಸೌಲಭ್ಯಗಳನ್ನು ಪಡೆದುಕೊಂಡಿದೆ. ಹುಲುಗೆಮ್ಮ ಬಹಳಷ್ಟು ಭಕ್ತರನ್ನು ಹೊಂದಿರುವುದು ಸಹ ಹುಲಿಗಿಯ ಜನದಟ್ಟಣೆಗೆ ಕಾರಣವಾಗಿದೆ. ಕರ್ನಾಟಕದ ನಾನಾ ಕಡೆ ಹಾಗೂ ಬೇರೆ ರಾಜ್ಯಗಳಲ್ಲೂ ಸಹ ಹುಲಿಗೆಮ್ಮ ಭಕ್ತರನ್ನು ಹೊಂದಿದ್ದಾಳೆ. ಹೆಚ್ಚಾಗಿ ಬಳ್ಳಾರಿ, ರಾಯಚೂರು ಜಿಲ್ಲೆಗಳಲ್ಲಿ ಭಕ್ತರನ್ನು ಕಾಣಬಹುದು. ದಲಿತ ಮತ್ತು ಹಿಂದುಳಿದ ಜನಾಂಗದವರು ಈ ದೈವಕ್ಕೆ ಹೆಚ್ಚಿನ ಸಂಖ್ಯೆಯಲ್ಲಿ ಭಕ್ತರಾಗಿದ್ದಾರೆ. ಅವರುಗಳು ತಮ್ಮ ಮನೆ ದೈವವಾಗಿ ಹುಲಗೆಮ್ಮನನ್ನು ಸ್ಥಾಪಿಸಿಕೊಂಡಿದ್ದಾರೆ. ಈ ದೈವಕ್ಕೆ ಭಕ್ತರಾಗಿರುವವರು ಸಾಮಾನ್ಯವಾಗಿ ಮನೆಗಳಲ್ಲಿ ಹುಲಿಗೆಪ್ಪ, ಹುಲಿಗೆಮ್ಮ ಎಂಬ ಹೆಸರುಗಳನ್ನು ಸಹ ಇಟ್ಟುಕೊಂಡಿರುತ್ತಾರೆ.
ತುಂಗಭದ್ರ ನದಿಯ ದಂಡೆಯ ಮೇಲೆ ವಿರಾಜಿಸುವ ಈ ಕ್ಷೇತ್ರಕ್ಕೆ ಶತಮಾನಗಳ ಚರಿತ್ರೆಯಿದೆ. ಹಿಲಿಗೆಮ್ಮನ ವಾಸಸ್ಥಳವಾಗಿರುವುದರಿಂದ ಹುಲಿಗಿ ಗ್ರಾಮವು ಜನಪದರಿಗೆ ಒಂದು ಪುಣ್ಯಕ್ಷೇತ್ರವಾಗಿ ಪರಿಗಣಿಸಲ್ಪಟ್ಟಿದೆ. ಹುಲಿಗೆಮ್ಮನ ದೇವಸ್ಥಾನದಿಂದ ಸ್ವಲ್ಪ ದೂರದಲ್ಲಿ ಸೋಮೇಶ್ವರನ ದೇವಸ್ಥಾನವಿದೆ. ಈ ಸೋಮೇಶ್ವರ ದೇವಸ್ಥಾನದಲ್ಲಿ ಚಾಲುಕ್ಯರು ಕೆತ್ತಿಸಿದ ಒಂದು ಶಾಸನವಿದೆ. ಶಾಸನದ ಉಲ್ಲೇಖನ ಪ್ರಕಾರ ಚೌಡಿಭಟ್ಟ ಎಂಬುವರು ತುಂಗಭದ್ರೆಯ ನೀರನ್ನು ಗ್ರಾಮ ನಿವಾಸಿಗಳ ಸಹಕಾರದಿಂದ ನದಿಗೆ ಅಡ್ದಗೋಡೆ ಕಟ್ಟಿ, ಕಾಲುವೆ ತೋಡಿ ನೀರಾವರಿಗೆ ವ್ಯವಸ್ಥೆ ಮಾಡಿದರು. ಅದರಿಂದಾಗಿ ಅಲ್ಲಿಯ ಗ್ರಾಮನಿವಾಸಿಗಳ ವ್ಯವಸಾಯಕ್ಕೆ ಅನುಕೂಲವಾಯಿತು. ಇಲ್ಲಿ ತುಂಗಭದ್ರಾ ನದಿಯು ಉತ್ತರಾಭಿಮುಖವಾಗಿ ಹರಿಯುತ್ತದೆ. ಈ ಕಾರ್ಯಕ್ಕಾಗಿ ಚಾಲುಕ್ಯಾ ವಿಕ್ರಮ ಶಕೆ ೧೩ರಲ್ಲಿ, ಅಂದಿನ ಆಳರಸರು ಚೌಡಿಭಟ್ಟನಿಗೆ ದತ್ತಿಗಳನ್ನು ನೀಡಿದರು ಇದನ್ನು ಕುರಿತು ಶಾಸನವು ಹೇಳುತ್ತದೆ. ಇದರ ಪ್ರಕಾರ ಸುಮಾರು ಕ್ರಿ. ಶ. ೧೨ನೆಯ ಶತಮಾನದಲ್ಲಿಯೇ ಹುಲಿಗಿ ಕ್ಷೇತ್ರದಲ್ಲಿ ಬೇಸಾಯ ಚೆನ್ನಾಗಿ ನಡೆಯುತ್ತಿತ್ತು ಎಂಬುದನ್ನು ಗಮನಿಸಬಹುದು.
ಹುಲಿಗೆಮ್ಮ ದೇವಸ್ಥಾನವು ದಕ್ಷಿಣಾಭಿಮುಖವಾಗಿದ್ದು, ಗರ್ಭಗೃಹ ಹಾಗೂ ಸುಖನಾಸಿ ಮಂಟಪವಿದೆ. ಹುಲಿಗೆಮ್ಮನ ದೇವಸ್ಥಾನಕ್ಕೆ ಸುತ್ತಲೂ ಪೌಳಿಯಿದ್ದು ಪೌಳಿಯ ಒಳಗಡೆ ಗರುಡಗಂಭ, ಹರಕೆಕಂಬ, ಪರುಶುರಾಮನ ದೇವಸ್ಥಾನ, ಮುದ್ದಮ್ಮನ ದೇವಸ್ಥಾನ, ಮಾತಂಗಿ ದೇವಸ್ಥಾನಗಳಿವೆ. ಹುಲಿಗೆಮ್ಮನ ದೇವಸ್ಥಾನಕ್ಕೆ ಸುಮಾರು ಹತ್ತು ಅಡಿ ಗರ್ಭಗುಡಿ ಇದ್ದು ಮೇಲೆ ಶಿಲೆಯ ಚೌಕಟ್ಟು ಇದೆ. ಹುಲಿಗೆಮ್ಮನ ಮೂಲ ಮೂರ್ತಿಯು ಒಂದು ದುಂಡಾದ ಕಲ್ಪಿನ ಶಿಲೆಯಂತೆ ಕಂಡುಬರುತ್ತಿದೆ. ಎರಡೂ ಕಣ್ಣುಗಳಲ್ಲಿ ಸಾಲಿಗ್ರಾಮಗಳಿವೆ. ಮುಖವನ್ನು ಅಲಂಕಾರಗೊಳಿಸಿದಾಗ ಮೀಸೆ, ಬಾಯಿ, ಕಿರೀಟ ಇತ್ಯಾದಿಗಳನ್ನು ಇಂದಿಗೂ ಹಾಕುತ್ತಾರೆ. ಗರ್ಭಗುಡಿಯ ಒಳಗಡೆ ನಾಗಜೋಗಿ ಮತ್ತು ಬಸವ ಜೋಗಿಯ ಕಲ್ಲಿನ ಮೂರ್ತಿಗಳಿವೆ.
ಸೋಮೇಶ್ವರ ಗುಡಿಯ ಸ್ಪಲ್ಪ ಮುಂದಕ್ಕೆ ಹುಲಿಗೆಮ್ಮನ ಪಾದಗಟ್ಟೆ ಇದೆ. ಈ ಪಾದಗಟ್ಟೆ ನದಿಯ ಒಂದು ದಡದಲ್ಲಿದ್ದ್ದು ಇನ್ನೊಂದು ಪಾದಗಟ್ಟೆಯು ನದಿಯ ಇನ್ನೊಂದು ದಡ ಅಂದರೆ ಹೊಸೂರಿನಲ್ಲಿದೆ. ಈ ಎರಡು ಪಾದಗಟ್ಟೆಗಳು ಹೋಸೂರಮ್ಮ ಮತ್ತು ಹುಲಿಗೆಮ್ಮ ಇಬ್ಬರೂ ಅಕ್ಕತಂಗಿಯರು ಎಂಬುದಕ್ಕೆ ಜನಪದರು ಕೊಡುವ ಸಾಕ್ಷಿಗಳಾಗಿವೆ. ಹುಲಿಗೆಮ್ಮ ಮೊದಲು ಹೋಸೂರಿನಲ್ಲಿ ವಾಸವಾಗಿದ್ದಳು. ನಂತರ ಹೊಸೂರನ್ನು ಬಿಟ್ಟು ಹುಲಿಗಿಯಲ್ಲಿ ವಾಸವಾದಳು ಎಂಬುದಕ್ಕೆ ಮೌಖಿಕ ಸಾಹಿತ್ಯದ ಜನಪದ ಕಥೆ ಮತ್ತು ಐತಿಹ್ಯಗಳು ಭಾಗದಲ್ಲಿರುವ ಐದನೆಯ ಐತಿಹ್ಯವು ನಮಗೆ ಸ್ಪಷ್ಟೀಕರಣ ಕೊಡುತ್ತದೆ. ಹಾಗೆ ಹುಲಿಗೆಮ್ಮ ಹೊಸೂರಿನಿಂದ ಹುಲಿಗಿಗೆ ಬರುವಾಗ ಇಟ್ಟಂತಹ ಹೆಜ್ಜೆಗಳೇ ನದಿಯ ಎರಡು ದಡದಲ್ಲಿರುವ ಪಾದಗಟ್ಟೆಗಳು. ಈ ಎರಡು ಪಾದಗಟ್ಟೆಗಳು ಈಗ ಹೊಸೂರು ಮತ್ತು ಹುಲಿಗಿಗೆ ಸಂಪರ್ಕ ಕಲ್ಪಿಸುವ ಸೇತುವೆಯ ಎರಡು ಕೊನೆಯಲ್ಲಿವೆ.
ಹೊಸೂರು
ಕರ್ನಾಟಕದ ಬಳ್ಳಾರಿ ಜಿಲ್ಲೆಯ ಹೊಸಪೇಟೆ ತಾಲೂಕಿನ ಹೊಸೂರು ಗ್ರಾಮವು ಹೊಸೂರಮ್ಮನ ಕ್ಷೇತ್ರ. ಹೊಸಪೇಟೆಯಿಂದ ಸುಮಾರು ನಾಲ್ಕೈದು ಕಿ.ಮೀ. ದೂರದಲ್ಲಿರುವ ಹೊಸೂರಿಗೆ ಮೊದಲು ಹೊನ್ನ ಹೊಸೂರು ಎಂದು ಕರೆಯುತ್ತಿದ್ದರಂತೆ. ಇದಕ್ಕೆ ಬಹಳ ಹಿಂದಿನಿಂದ ‘ಹೊಸೂರು ಮಾಗಾಣಿ’ ಎಂದು ಸಹ ಕರೆಯುವರು. ವಿಜಯನಗರ ಅರಸರ ಸಾಮ್ರಾಜ್ಯಕ್ಕೆ ಸೇರಿದ ಶ್ರೀ ಹೊಸೂರಮ್ಮ ದೇಗುಲ. ಹೊಸೂರಮ್ಮ ತುಂಗಭದ್ರಾ ನದಿಯ ಬಲದಂಡೆಯಲ್ಲಿರುವ ಹೊಸೂರಿನ ದೇವತೆ. ಹೊಸೂರು ಗ್ರಾಮವು ವಿಜಯನಗರ ಕಾಲದಿಂದಲೂ ಶಾಸನಗಳಲ್ಲಿ ಹೊಸೂರು ಎಂದು ಉಲ್ಲೇಖಗೊಂಡಿದೆ. ಸ್ಥಳೀಯರು ಇದು ಹೊನ್ನಿನ ಹೊಸೂರು ಎಂದು ತಿಳಿಸುತ್ತಾರೆ. ತುಂಗಭದ್ರಾ ನದಿಗೆ ತಾಕಿದಂತೆ ಹಳೇ ವಸತಿ ಇದ್ದು ಅಲ್ಲಿನ ಪಾಳು ಬಿದ್ದ ದೇವಾಲಯಗಳು ಈಗಲೂ ಕಂಡು ಬರುತ್ತವೆ. ಇದರ ಪೂರ್ವದ ಹೆಸರು ತಿಳಿದು ಬರುವುದಿಲ್ಲ. ವಿಜಯನಗರ ಕಾಲದಿಂದಲೂ ಇದರ ಸ್ಥಳ ನಾಮದಲ್ಲಿ ಒಂದೇ ರೂಪ ಕಂಡು ಬರುತ್ತದೆ. ವಿಜಯನಗರ ಅರಸರ ಕಾಲದಲ್ಲಿ ದೇವತೆಗೆ ಅಷ್ಟು ಪ್ರಾಶಸ್ತ್ಯ ಕೊಟ್ಟಿರಲಿಲ್ಲ. ಕೇವಲ ಗರ್ಭಗುಡಿಯೊಂದು ಇತ್ತು. ದೇವತೆಗೆ ಆಸ್ತಿ ಕೂಡ ಇರಲಿಲ್ಲ.
ಹೊಸೂರಮ್ಮ ದೇವಾಲಯವು ಉತ್ತಾರಭಿಮುಖವಾಗಿದೆ. ಈ ದೇವತೆಗೆ ಕೆಲವು ಉಪಸ್ಥಾನ ದೇವತೆಗಳಿವೆ. ಅವುಗಳೆಂದರೆ, ಮೈಲಾರಲಿಂಗಸ್ವಾಮಿ ಗುಡಿ, ಗಣೇಶನ ವಿಗ್ರಹ, ಮತ್ತು ದೇವಾಲಯದ ಆಗ್ನೇಯ ದಿಕ್ಕಿನಲ್ಲಿ ಮಾತಂಗೇಶ್ವರನ ಗುಡಿ ಇದೆ. ದಕ್ಷಿಣ ಭಾಗದಲ್ಲಿ ಜಮದಗ್ನೇಶ್ವರನ ಗುಡಿಯಿದೆ. ಇದರಲ್ಲಿ ಶಿವಲಿಂಗ ಮತ್ತು ಅಕ್ಷಮಾಲೆಗಳನ್ನು ಧರಿಸಿದ ಒಂದು ಮೂರ್ತಿಯೂ, ದುರ್ಗೆ ಒಂದು ಬಿಂಬವೂ ಇದೆ. ಇವೆರಡು ಶಿಲಾ ಮೂರ್ತಿಗಳು ಇವುಗಳೆದುರು ಶಿವಲಿಂಗವು ಸ್ಥಾಪಿತವಾಗಿದೆ. ಪಶ್ವಿಮ ಭಾಗದಲ್ಲಿ ‘ತಾಯಿ ಮುದ್ದಮ್ಮನ’ ದೇವತೆ ಇದೆ. ಹತ್ತಡಿ ಎತ್ತರದ ನಾಗನ ಸುರಳಿಹಾಕಿ ನಿಂತ ಶಿಲ್ಪಿವಿದೆ. ಪಶ್ಚಿಮ ಭಾಗದ ಇನ್ನೊಂದು ಗುಡಿಯೆಂದರೆ, ಆಂಜನೇಯ’ ನದು, ಹೊಸೂರಿಗೆ ಸಂಬಂಧಿಸಿದ ಇನ್ನಿತರ ಗುಡಿಗಳಿಗೆ. ಶ್ರೀ ದುರ್ಗದ ಅಂಜನೇಯ ಸ್ವಾಮಿ ಗುಡಿ (ಗ್ರಾಮಕ್ಕೆ ಹೋಗುವ ದಾರಿಯಲ್ಲಿ), ಊರಮ್ಮನ ದೇವಾಲಯ (ಗ್ರಾಮದ ಹೊರಗಡೆ), ಶ್ರೀ ಪವಾಡದ ಆಂಜನೇಯ ಸ್ವಾಮಿ ಗುಡಿ (ನದಿಗೆ ಹೋಗುವದಾರಿ) ಇದೆ.
ಹೊಸೂರಮ್ಮ ದೇವಸ್ಥಾನಕ್ಕೆ ಸುಮಾರು ಹತ್ತು ಅಡಿ ಗರ್ಭಗುಡಿ ಇದ್ದು ಮೇಲೆ ಶಿಲೆಯ ಚೌಕಟ್ಟಿದೆ .ಗರ್ಭಗೃಹದ ಎದುರು ಕಿರಿದಾದ ಸುಖನಾಸಿ ಇದೆ. ಅದರ ಎದುರೇ ನವರಂಗವಿದೆ. ಕ್ರಿ. ಶ. ೧೬ನೇ ಶತಮಾನಕ್ಕೆ ಸೇರಿಸಬಹುದಾದ ನಾಲ್ಕು ಕಗ್ಗಲ್ಲಿನ ಸ್ಥಂಭಗಳಿವೆ. ನವರಂಗದ ಬಲ ಭಾಗದಲ್ಲಿ ಗಣೇಶನ ಬಿಂಬವೂ, ಎರಡು ಪಂಚಲೋಹದ ಮೂರ್ತಿಗಳೂ ಇದ್ದು, ಒಂದು ಪರಶುರಾಮನ ವಿಗ್ರಹ, ಇನ್ನೊಂದು ದುರ್ಗಾದೇವಿ ವಿಗ್ರಹವಿದೆ. ಈ ವಿಹ್ರಹಗಳು ಸುಮಾರು ೧೭ನೇ ಶತಮಾನದವುಗಳಾಗಿರಬಹುದು. ನವರಂಗದ ಹೊರಗಡೆ ಇರುವ ಮಂಟಪ ದ್ವಾರದ ಎರಡು ಬದಿಗೂ ಆಳೆತ್ತರದ ಶಿಲೆಯ ದ್ವಾರಪಾಲಕ ಮೂರ್ತಿಗಳಿವೆ. ಇವು ೧೬ನೇ ಶತಮಾನದವುಗಳಾಗಿರಬಹುದು. ಮಂಟಪದ ಎದುರು ಬಾಗದಲ್ಲಿ ಎರಡು ಸಾಲು ಶಿಲಾಸ್ತಂಭಗಳಿವೆ. ಆವರಿಸಲ್ಪಟ್ಟ ಕಲ್ಲುಚಪ್ಪರವಿದೆ. ಇದರ ನಿರ್ಮಾಣವು ಸ್ಥಾನಿಕರಿಂದ ಕ್ರಿ. ಶ. ೧೬ನೇ ಶತಮಾನದಲ್ಲಾಯಿತೆಂದು ಒಂದು ಶಿಲಾಸ್ತಂಭದಲ್ಲಿರುವ ಶಾಸನದಿಂದ ತಿಳಿಯಬಹುದು.
ಹೊಸೂರಮ್ಮ ದೇವಾಲಯದಲ್ಲಿ ವಿಗ್ರಹಗಳ ರೂಪದಲ್ಲಿರುವ ದೇವಿಗೆ ತ್ರಿಶೂಲ ಡಮರು, ಖಡ್ಗ ಮತ್ತು ಪಾನ ಪಾತ್ರೆಗಳಿವೆ. ದೇವಿಯ ಮೂಲ ರೂಪ ಪ್ರಾಚೀನ ಪದ್ಧತಿಗನುಸಾರವಾಗಿದೆ. ಈ ದೇವಾಲಯವು ಒಂದು ಸಹಸ್ರ ವರ್ಷಗಳಷ್ಟಾದರೂ ಹಳೆಯಕಾಲದ್ದೆನ್ನಬಹುದು. ದೇವಾಲಯದ ಮೂಲ ರಚನೆ ತೀರಾ ವಿಭಿನ್ನವಾಗಿದ್ದಿರಬಹುದು. ಈಗಿನ ಗರ್ಭಗೃಹದಿಂದಾರಂಭವಾಗಿ ನವರಂಗದ ತನಕ ವಿಜಯನಗರ ಕಾಲದಲ್ಲಿ ಪುನರ್ ನಿರ್ಮಾಣವಾಗಿದ್ದಿರಬೇಕು. ಇದರ ರಚನೆ ಪಾಳೆಯಗಾರರ ಕಾಲದ (ನಾಯಕರು) ನಿರ್ಮಾಣವೆಂಬುವುದು ವಿದಿತವಾಗುತ್ತದೆ (ಹರಪ್ಪನಹಳ್ಳಿಯ ಸೋಮ ಶೇಖರ ನಾಯಕ) (ಪಿ. ಗುರುರಾಜಭಟ್‌ ೧೯೭೬ : ೬). ದೇವಾಲಯದ ಗೋಪುರದಲ್ಲಿರುವ ೧೦ ಅಡಿ ಎತ್ತರದ ದ್ವಿಬಾಹುಗಣೇಶ ಮೂರ್ತಿಯು ಈ ಸ್ಥಳಕ್ಕೆ ಸಂಬಂಧಿಸಿದುದಾದರೆ, ಅದು ಈ ಕ್ಷೇತ್ರದ ಪ್ರಾಚೀನತೆಯನ್ನು ಸ್ಪಷ್ಟಪಡಿಸಬಲ್ಲದು.
ಇಷ್ಟೆಲ್ಲಾ ಪಾಚೀನತೆಯನ್ನು ಹೊಂದಿರುವ ದೇವಾಲಯದಲ್ಲಿ ಶಾಸನಗಳು ಸಹ ಇವೆ. ದೇವಾಲಯದಲ್ಲಿನ ಕಲ್ಲಿನ ಚಪ್ಪಡಿ ಮಂಟಪದ ಬಲಭಾಗಕ್ಕೆ ಇರುವ ದ್ವಾರಪಾಲಕ ವಿಗ್ರಹದ ಪಕ್ಕ ಇರುವ ಕಲ್ಲು ಚಪ್ಪಡಿಯ ಮೇಲೆ ಇರುವ ಶಾಸನವು ಹೊಸೂರಿನ ಮಹಾಮಾಯಿ (ಹೊಸೂರಮ್ಮ) ದೇವಿಯ ಸೇವೆಗಾಗಿ ಬ್ರಾಹ್ಮಣನಿಗೆ ಚಿತ್ತವಾಡ್ಗಿ ಸೀಮೆಯ ಕೆಲವು ಗ್ರಾಮಗಳಲ್ಲಿ ಭೂಮಿಯನ್ನು ಮಾದಿನಾಯಕನು ದತ್ತಿಯಾಗಿ ನೀಡಿದ್ದಾನೆಂದು ತಿಳಿಸುತ್ತದೆ. ದೇವಾಲಯದ ಮುಖ ಮಂಟಪದ ಕಲ್ಲು ಚಪ್ಪಡಿಯ ಮೇಲೆ ಶಾಸನವಿದೆ. ಕ್ರಿ. ಶ. ೧೫೧೩ ರ ಹೊಸೂರಿನ ಹೊಸೂರಮ್ಮ ದೇವಾಲಯದಲ್ಲಿರುವ ಆ ಶಾಸನವು ದೇವಿ ಎಕ್ಕನಾಥೆ ಮಹಾಮಾಯಿ (ಹೊಸೂರಮ್ಮ)ಯನ್ನು ಉಲ್ಲೇಖಿಸಿದೆ. ದೇವಿ ಎಕ್ಕನಾಥಗೆ ಗೌರವಣ್ಣ ನಾಯಕನ ಮಗ ಬಸಪ್ಪ ಮತ್ತು ಉಪಪ್ರಧಾನ ಸೋಮರಸನು ಕೃಷ್ಣ ರಾಯನ ಪರವಾಗಿ ದತ್ತಿಬಿಟ್ಟ ಬಗ್ಗೆ ತಿಳಿಸುತ್ತದೆ. ಅದೇ ಮಂಟಪದ ಕಂಬದ ಮೇಲ್ಭಾಗದಲ್ಲಿರುವ ಶಾಸನದಲ್ಲಿ ಕೃಷ್ಣ ರಾಯನು ದೇವಾಲಯವನ್ನು ಪುನರ್ ನಿರ್ಮಿಸಲು ಭೂದಾನ ಮಾಡಿದುದರ ಬಗೆಗೆ ಇದೆ. ಅದೇ ಕಂದಲ್ಲಿರುವ ಇನ್ನೊಂದು ಶಾಸನವು ‘ಹೊಸೂರಿನ ಮಹಾಮಾಯಿ ದೇವಸ್ಥಾನದ ಸ್ಥಾನಿಕನು ದೇವಿಯ ಸಿಂಹವಾಹನಕ್ಕೆ ಅಲಂಕಾರ ಮಾಡಲು ವಿಜಯನಗರ ಕಟಕಮ್ ಮಲ್ಲಯ್ಯನಿಗೆ ಭೂಮಿಯನ್ನು ನೀಡುತ್ತಾನೆ.’ ಎಂಬುದರ ಬಗೆಗೆ ಇದೆ.
ಹೊಸೂರು ಗ್ರಾಮಕ್ಕೆ ಹೊಸಪೇಟೆಯಿಂದ ನಿಯಮಿತ ಅವಧಿಗೊಮ್ಮೆ ಬಸ್ಸಿನ ಸೌಕರ್ಯವಿದೆ. ಹೊಸೂರಿನಲ್ಲಿ ವಾಸಿಸುವವರು ಮೂಲತಹ ಹೊಸಪೇಟೆ ಮತ್ತು ಸುತ್ತ ಮುತ್ತಲಿನ ಗ್ರಾಮದವರು. ದೈನಂದಿನ ತಮ್ಮ ಚಟುವಟಿಕೆಗಳಿಗೆ ಹೊಸೂರಿನವರು ಹೊಸಪೇಟೆಯನ್ನು ಆಶ್ರಯಿಸಿದ್ದಾರೆ. ಹೊಸೂರಿನ ಸುತ್ತಲೂ ಗದ್ದೆಗಳಿದ್ದು ನಿಸರ್ಗದ ಸೌಂದರ್ಯವನ್ನು ಪಡೆದುಕೊಂಡಿದೆ. ಹೊಸೂರಮ್ಮನಿಗೆ ಕರ್ನಾಟಕದ ನಾನಾ ಕಡೆ ಮತ್ತು ಬೇರೆ ರಾಜ್ಯಗಳಲ್ಲಿ ಭಕ್ತರಿದ್ದರೂ ಸಹ ಸಂಖ್ಯೆಯ ದೃಷ್ಟಿಯಿಂದ ಕಡಿಮೆ ಇದ್ದಾರೆ. ಹೆಚ್ಚಾಗಿ ಹಿಂದುಳಿದ ಮತ್ತು ದಲಿತ ವರ್ಗದ ಜನರು ಭಕ್ತರಾಗಿದ್ದಾರೆ. ಹೊಸೂರಮ್ಮನನ್ನು ಮನೆದೈವವೆಂದು ಸ್ಥಾಪಿಸಿಕೊಂಡವರಿದ್ದಾರೆ.
ಹೊಸೂರಮ್ಮನಿಗೆ ರಾಮಮಹಾರಾಜರು ಮತ್ತು ಸಾಮಂತರು ಜಾಗೀರು ಕೊಟ್ಟಿರುವ ೮೪ ಎಕರೆ ಜಮೀನು (ಮಾನ್ಯೇವು) ಮೊದಲಿನಿಂದಲೂ ಇತ್ತು. ಅದರಲ್ಲಿ ಪವಾಡ ಪುರುಶರಿಗೆ ೧೧ ಎಕರೆ, ಸಾರಂಗದ ಗುರುಗಳಿಗೆ (ಪವಾಡ ಪೂಜಾರರ ಗುರುಗಳು) ೨ ಎಕರೆ, ಚೌರಿ ಹಾಕುವ ಜೋಗಮ್ಮ ನವರಿಗೆ ೩ ಎಕರೆ, ಊರಮ್ಮ ದೇವಸ್ಥಾನದ ಪೂಜಾರಿಗೆ ಹಾಗೂ ಜೇನುಗಾರ (೪ಜನ)ರಿಗೆ ೯ ಎಕರೆ ಹಾಗೂ ಮೇಳದವರಿಗೆ ೯ ಎಕರೆ ಜಮೀನನ್ನು ಹಂಚಲಾಗಿತ್ತು. ಅವು ೧೯೭೪ ರಲ್ಲಿ ಕರ್ನಾಟಕ ಸರಕಾರದ ಉಳುವವನೇ ಭೂ ಒಡೆಯ ಕಾನೂನಿನ ಮೇರೆಗೆ ಬೇರೆ ಬೇರೆ ಜನರಿಗೆ ಹೋದವು. ಈಗ ಕೇವಲ ಅರ್ಧ ಎಕರೆ ಮಾತ್ರ ಹೊಸೂರಮ್ಮನಿಗೆ ಉಳಿದಿದೆ. ಎಂದು ದೇವಸ್ಥಾನದ ಪೂಜಾರಿಗಳು ಹೇಳುತ್ತಾರೆ.
ಪರಿಷೆ v/s ಮಾನ್ಯೇವು: ೩. ಮೌಖಿಕ ಸಾಹಿತ್ಯ (೧)
ಹುಲಿಗೆಮ್ಮ ಮತ್ತು ಹೊಸೂರಮ್ಮನಿಗೆ ಸಂಬಂಧಿಸಿದಂತೆ ಕಥೆ, ಐತಿಹ್ಯ ಮತ್ತು ಗೀತೆಗಳ ರೂಪದಲ್ಲಿ ಮೌಖಿಕ ಸಾಹಿತ್ಯ ಪ್ರಕಾರಗಳು ನಮಗೆ ಸಿಗುತ್ತವೆ.
ಜನಪದ ಕಥೆ ಮತ್ತು ಐತಿಹ್ಯಗಳು
ಮಲೈಸೆಟ್ಟಿ
ಒಂದೂರಾಗ ಮಲೈಸೆಟ್ಟಿ ಎಂಬ ಒಬ್ಬ ಸೆಟ್ಟಿ ಇದ್ದ. ಆತನಿಗೆ ಹೆಣ್ಣು ದೇವರು ಎಂದರೆ ಆಗುತ್ತಿರಲಿಲ್ಲ. ಗಂಡು ದೇವರ ಮೇಲೆಯೇ ಆತನಿಗೆ ಪ್ರೀತಿ ಜಾಸ್ತಿ. ಗಂಡು ದೇವರ ಭಕ್ತ. ಹೆಣ್ಣುದೇವರು ಕಂಡರೆ ಆಗುತ್ತಿರಲಿಲ್ಲ. ಅಷ್ಟು ಶೀಲವಂತ ಆತ. ಆತನ ಶೀಲ ನೋಡಬೇಕೆಂದು ಹುಲಿಗೆಮ್ಮ ಒಂದು ದಿನ ಇವನ ಪರೀಕ್ಷೆ ಮಾಡೋಣವೆಂದು, ಹೆಣ್ಣು ದೇವರ ಮೇಲೆ ಇವನಿಗೆ ಭಕ್ತಿ ಇದೆಯೋ, ಇಲ್ಲವೋ ಎಂದು ಬರೇ ಗಂಡು ದೇವರು, ಗಂಡು ದೇವರು ಭಕ್ತ ಎಂದು ಬಹಳ ಹೇಳುತ್ತಾರೆ ಎಂದು ಅವನ ಪರೀಕ್ಷೆ ಮಾಡಲು ಜೋಳಿಗೆ ಹಾಕಿಕೊಂಡು, ಮುದುಕಿ ವೇಷ ಧರಿಸಿಕೊಂಡು ಅಡ್ಲಿಗಿ ತಗೊಂಡು ಬಂದು ಅವನ ಮನೆ ಬಾಗಿಲಿಗೆ ನಿಲ್ಲುತ್ತಾಳೆ. ನಿಂದು ಉಧೋ ಹಾಕುತ್ತಾಳೆ. ಬಾಗಿಲ ಕಾಯುವವರು ಹೇ ಮುದುಕಿ ಒಳಗೆ ಇರುವ ಧನಿಯವರು ನೀನು ಹಾಕಿದ ಉಧೋ ಎಂಬ ಶಬ್ದ ಕೇಳಿ ವದಿತಾನೆ (ಬಡಿಯುತ್ತಾನೆ). ನೀನು ಉಧೋ ಹಾಕಬೇಡ. ಇಲ್ಲಿ ಹೆಣ್ಣು ದೇವರ ನಡತೇನೆ ಇಲ್ಲ. ಇಲ್ಲಿಗೆ ಬರಬೇಡ ನಡಿ ಎಂದು ಹೇಳುತ್ತಾರೆ. ಮುದುಕಿಯನ್ನು ಹೊರಕ್ಕೆ ದಬ್ಬುತ್ತಾರೆ. ಆಗ ಆಕಿ ಏನು ಅನ್ನುತ್ತಾಳೆ ಎಂದರೆ ಅಪ್ಪ ಆ ಮಲೈಸೆಟ್ಟಿನಾ ಕಾಣಬೇಕು. ಆತನ ಹತ್ತಿರ ನಾನು ಎರಡು ಮಾತನಾಡಬೇಕು. ಎರಡು ಮಾತನಾಡಿ ಬರಬೇಕಪ್ಪಾ ಎಂದು ಆ ಮುದುಕಿ (ಹುಲಿಗೆಮ್ಮ) ಕೇಳುತ್ತಾಳೆ. ಮಲೈಸೆಟ್ಟಿ ಹತ್ತಿರ ಮಾತನಾಡಿ ಹೋಗುತ್ತೇನಪ್ಪಾ ಎಂದು ಹೇಳುತ್ತಾಳೆ.
ಛೆ, ಛೆ, ಛೆ, ಹೆಣ್ಣು ಮಕ್ಕಳ ಶಬ್ದ ಆತನಿಗೆ ಆಗುವುದಿಲ್ಲವೆಂದರೆ ನೀನು ಮಾತನಾಡಿಸುವುದಕ್ಕೆ ಹೋಗುತ್ತಿಯಾ, ನೀನು ಅಲ್ಲಿಗೆ ಹೋಗಕೂಡದು. ನೀನು ಆತನ ಮುಖ ನೋಡಕೂಡದು. ಆತ ನಿನ್ನ ಮುಖ ನೋಡಕೂಡದು. ಬೇಡ ನಾವು ಹೇಳೋ ಮಾತು ಕೇಳು ಸುಮ್ಮನೆ ನಡಿ ನೀನು ಎಂದು ಬಾಗಿಲು ಕಾಯುವವರು ಮುದುಕಿ (ಹುಲಿಗೆಮ್ಮನಿಗೆ) ಹೇಳುತ್ತಾರೆ. ಬಹಳ ಹಠಕ್ಕೆ ನಿಲ್ಲುತ್ತಾಳೆ. ಆತನನ್ನು ಕಂಡು ಹೋಗೇ ತೀರುತ್ತೇನೆ. ಎಂದು ಹೇಳುತ್ತಾಳೆ. ಆಗ ಬಾಗಿಲು ಕಾಯುವವರು ಹೇಳುತ್ತಾರೆ. ನೋಡವ್ವಾ ನೀನು ಇಷ್ಟು ಹೇಳಿದಾಗಲೂ ಆತನನ್ನು ನೋಡಬೇಕೆಂದು ಹೇಳುತ್ತಿ. ಆತನ ಕೂಡ ವದಿಸಿಕೊಳ್ಳಬೇಕೆಂದು ಮಾಡಿರುವೆ, ಏನೋ ವದಿಸಿಕೊಂಡು ಹೋಗು ಎಂದು ಹೇಳುತ್ತಾರೆ. ಆಗ ಮತ್ತೆ ಉಧೋ ಎಂದು ಅನ್ನುತ್ತಾಳೆ. ಆಗ ಉಧೋ ಎನ್ನೋ ಶಬ್ಧ ಮಲೈಸೆಟ್ಟಿ ಕಿವಿಗೆ ಬೀಳುತ್ತದೆ. ಮಂಚದ ಮೇಲೆ ಮಲಗಿರುವ ಮಲೈಸೆಟ್ಟಿ ಎದ್ದು ಕರಿ ಕರಿ ಹಲ್ಲು ಕಡಿಯುತ್ತಾನೆ. ಬಾಗಿಲು ಕಾಯುವವರಿಗೆ ಲೇ ಯಾವ ರಂಡಿ ಬಂದಿದ್ದಾಳೀ ಹೊರಗ, ಉಧೋ ಎಂದು ನಿಂತಿದ್ದಾಳೆ. ನನಗೆ ಆ ಶಬದ, ಹಾಕಬೇಡಿ ಎಂದು ನಾನು ಎಷ್ಟು ಸಲ ಹೇಳಿದರೂ ಆಕೆಯನ್ನು ಯಾಕೆ ಬಾಗಿಲದ ಹತ್ತಿರ ಕರಕೊಂಡಿರಿ ದಬ್ಬಿರಿ ಆ ಕಡೆ ಎಂದು ಹೇಳುತ್ತಾನೆ ಮಲೈಸೆಟ್ಟಿ. ಆಗ ಬಾಗಿಲು ಕಾಯುವವರು ಹೇಳುತ್ತಾರೆ. ನೋಡಮ್ಮ ನಾವು ಎಷ್ಟು ಸಲ ಹೇಳಿದರೂ ನೀನು ಕೇಳಲಿಲ್ಲ, ಆ ಶಬ್ಧ ಆತನಿಗೆ ಆಗುವುದಿಲ್ಲವೆಂದು ನಮಗೆ ಆರ್ಡರ್ ಬಂದಿದೆ, ಬಡಿಯಿರಿ ಎಂದು ಹೇಳಿದ್ದಾರೆ ಎನ್ನುತ್ತಾರೆ. ಆಗ ಮುದುಕಿ (ಹುಲಿಗೆಮ್ಮ) ಅಪ್ಪಾ ಈಗ ಇಚ್ಛೆ ಬಂದಂಗೆ ಬಡಿದು ಕೊಳ್ಳಿರಿ ಎಂದು ಹೇಳುತ್ತಾಳೆ. ಆ ಮುದುಕಿ. ಈಗ ಬಾರಕೋಲು ತೆಗೆದುಕೊಂಡು ಮುದುಕಿಗೆ ಬಡಿಯುತ್ತಾರೆ. ನಿಂತ ಜಾಗದಲ್ಲಿಯೇ ಬಡಿಯುತ್ತಾರೆ. ಆಗ ಮುದುಕಿಗೆ ಬಡಿದಾಗ ಮುದುಕಿ ಏನು ಅನ್ನುತ್ತಾಳೆ ಎಂದರೆ ಇವನದು ಇನ್ನು ಸೊಕ್ಕು ಮುರಿದಿಲ್ಲ. ಇವನದು ಇನ್ನು ಎಷ್ಟು ಸೊಕ್ಕು ಐತಿ ಎಂಬುದನ್ನು ನೋಡಿಯೇ ಬಿಡುತ್ತೇನೆಂದು ಹೇಳುತ್ತಾಳೆ.
ಹಠಮಾಡಿ ನಿಲ್ಲುತ್ತಾಳೆ (ಹುಲಿಗೆಮ್ಮ) ಮುದುಕಿ. ಆಗ ಮತ್ತೆ ಬಡಿಯುತ್ತಾರೆ. ಬಾಗಿಲು ಕಾಯುವವರು ಬಡಿದಂತೆಲ್ಲ ಉಧೋ ಎಂದು ಹೇಳುತ್ತಾಳೆ. ಆಗ ಮಲೈಸೆಟ್ಟಿಗೆ ಬಹಳ ಸಿಟ್ಟು ಬಂದು ಬಿಟ್ಟಿತು. ಎಷ್ಟು ಬಡಿದರೂ ಆ ರಂಡೆ ಮತ್ತೇ ಉಧೋ ಅಂಬುತ್ತಾಳೇ, ವಗಿಯಿರಿ ದೂರ ತೆಗೆದುಕೊಂಡು ಹೋಗಿ ಇಬ್ಬರು ಎಂದು ಹೇಳುತ್ತಾರೆ ಮಲಯಸೆಟ್ಟಿ. ಆಗ ಇಬ್ಬರು ಆಳುಗಳು ರಟ್ಟೆ ಹಿಡಿದು ದೂರ ತೆಗೆದುಕೊಂಡು ಹೋಗಿ ವಗಿಯುತ್ತಾರೆ. ಅವರು ವಾಪಸ್ಸು ಬರುವುದಕ್ಕಿಂತ ಮೊದಲೆ ತಲೆಬಾಗಿಲದ ಹತ್ತಿರ ಬಂದು ನಿಂತಿರುತ್ತಾಳೆ. ಆ ಈಗ ಇನ್ನೂ ಆಕೆಯನ್ನು ವಗೆದು ನಾವು ಬಂದೀವಿ. ಆಗಲೇ ಇಲ್ಲಿ ಇದ್ದಾಳಲ್ಲ, ನಮಗಿಂತ ಮೊದಲೆ ಇಲ್ಲಿ ಬಂದು ನಿಂತು ಬಿಟ್ಟೆಯಾ, ಎಂದು ಹೇಳುತ್ತಾರೆ. ಮುದುಕಿ ನೀನು ಎಷ್ಟು ಬಂಡಿ ಇದ್ದೀಯಾ, ನಿನ್ನಂತ ಬಂಡಿನಾ ನಾವು ಎಲ್ಲಿಯೂ ನೋಡಿಲ್ಲ. ಹೋಗಮ್ಮ ನೀನೇನು ಬಂಡತಕ್ಕೆ ಬಿದ್ದಿಯಾ ಎಂದು ಬೈಯುತ್ತಾರೆ. ಆಗಲಪ್ಪಾ ನನ್ನಂತ ಬಂಡಿ ಎಲ್ಲಿದ್ದಾಳೆ, ಬಂಡತನಕ್ಕೆ ಬಿದ್ದೀನಿ, ಬಿದ್ದೀನಿ. ಇವತ್ತು ಹಠ ಮಾಡಿ ನಾನು ನೋಡಿಯೇ ತಿರುತ್ತೇನೆ ಎಂದು ಹೇಳುತ್ತಾಳೆ. ಆಗ ನಿಂತುಕೊಂಡಳು ತಲೆ ಬಾಗಿಲಿಗೆ. ಆಕಾಶಕ್ಕೆ ಭುಮಿಗೆ ಏಕವಾಗಿ ಚೀಲದಾಗಿನಿಂದ ಮುತ್ತಿನ ಚಂಡು ತೆಗೆದುಕೊಂಡಳು. ಮುತ್ತಿನ ಚಂಡಿನ ಭಂಡಾರ ಉಗ್ಗಿಬಿಟ್ಟಳು. ಆ ಚಂಡು ಸುವಾಸನೆ ಬೀರುವ ರೀತಿಯಲ್ಲಿ ಗಮ ಗಮ ಅನ್ನುವ ರೀತಿಯಲ್ಲಿ ಇದೆ. ಆಗ ಆ ಚಂಡು ಹಿಡಿದುಕೊಂಡು ಉಧೋ. ಉಧೋ ಎಂದು ಬೀಡಿ ಮಂಚಕ್ಕೆ ವಗೆದು ಬಿಟ್ಟಳು. ಮಂಚದ ಮೇಲೆ ಮಲಗಿದ್ದ ಮಲೈಸೆಟ್ಟಿ ಎದ್ದು ಕಣ್ಣು ತೆರುತ್ತಾನೆ. ಚಂಡು ಗಮ, ಗಮ ಎಂದು ಸುವಾಸನೆ ಬೀರಿದಾಗ ಮಲೈಸೆಟ್ಟಿ ಏನು ನನ್ನ ದೇವರು, ಏನುವಾಸನೆ, ನನ್ನ ಮುತ್ತಿನ ಚೆಂಡೋ ಎಂಥವಾಸನೆ, ಯಾವ ದೇವರದ್ದಾಗಿದ್ದಿತು. ಆಗ ಆ ಮುತ್ತಿನ ಚೆಂಡನ್ನು ಕೈಯಲ್ಲಿ ಹಿಡಿದುಕೊಂಡು ತಿರುವು, ಮುರುವು ತಿರುಗಿ ನೋಡುತ್ತಾನೆ. ಛೆ, ಛೆ, ಛೆ, ನನ್ನ ಭಕ್ತಿಗೆ ಇದನ್ನು ಕೊಟ್ಟಿದ್ದಾನೋ ಪರಮಾತ್ಮ. ಇದನ್ನು ಎಲ್ಲಿಯೂ ಇಡತಕ್ಕದ್ದಲ್ಲವೆಂದು ಅಂದುಕೊಂಡು, ದೇವರ ಜಗಲಿ ಮೇಲೆಯೇ ಇಡಬೇಕೆಂದು ಹೆಂಡತಿಯನ್ನು ಕರೆಯುತ್ತಾನೆ. ಎಂಥ ಚೆಂಡು ಕೊಟ್ಟಾನೆ ನೋಡೆ, ದೇವರು ನನ್ನ ಭಕ್ತಿಗೆ, ಮುತ್ತಿನ ಚೆಂಡು ನನ್ನ ಮಂಚಕ್ಕೆ ಬಂದು ಬಿದ್ದಿದೆ. ಎಷ್ಟು ವಾಸನೆ ಇದೆ ಮೂಸಿ ನೋಡು ಎಂದು ಹೆಂಡತಿಗೆ ಹೇಳುತ್ತಾನೆ. ನಾನು ಮೂಸಿ ನೋಡುವುದಿಲ್ಲ ಎಂದು ಗಂಡನಿಗೆ ಹೇಳುತ್ತಾಳೆ ಹೆಂಡತಿ.
ಆಗ ಮೂಸಿ ನೋಡುತ್ತಾನೆ. ಎಷ್ಟು ವಾಸನೆ ಇದೆ ಇದನ್ನು ತೆಗೆದುಕೊಂಡು ಹೋಗಿ ಜಗಲಿ ಮೇಲೆ ಇಡು ಎಂದು ಹೇಳುತ್ತಾನೆ. ಛೆ, ಏನು ಗಮ, ಗಮವಿದೆ, ಎಂದು ಹೇಳುತ್ತಾನೆ. ಆಗ ಹೆಂಡತಿ ಅದನ್ನು ತೆಗೆದುಕೊಂಡು ಹೋಗಿ ಜಗಲಿ ಮೇಲೆ ಇಡುತ್ತಾಳೆ. ಅದನ್ನು ಮೂಸಿ ನೋಡಿ ಒಂದು ವಾರದೊಳಗೆ ೩೬೦ ಹುಣ್ಣುಗಳು ಹುಟ್ಟಿದವು ಮೈತುಂಬಾಹುಣ್ಣು ಮೂಗು ಪಿಶಿಸಿ ಹುಣ್ಣು, ತಲೆಡೊಬಿ ಹುಣ್ಣು, ಕಪಾಳ ಹುಣ್ಣು, ಹಲ್ಲು ಹುಣ್ಣು, ಕುತುಗಿ ಹುಣ್ಣು, ಹೊಟ್ಟೆ ಹುಣ್ಣು, ಬೆನ್ನು ಬೇತಾಲದ ಹುಣ್ಣು, ಕೇಸುದುಣ್ಣು, ಕೀಲು, ಕೀಲುಗಳಿಗೆ ಹುಣ್ಣಾಗಿ, ಜಿಬಿ, ಜಿಬಿ, ಜಿಬಿ ಎಂದು ಜಿಬಿಗುಟ್ಟಿದವು ವಾರ ಎಂಬುದರೊಳಗೆ, ಆಗ ಈತನನ್ನು ತೆಗೆದುಕೊಂಡು, ಮಿರ್ಜಿಗೆ ಹೋದರು, ಹುಬ್ಬಳ್ಳಿಗೆ ಹೋದರು, ಧಾರವಾಡಕ್ಕೆ ಹೋದರು, ಬೆಂಗಳೂರಿಗೆ ಹೋದರು. ಎಲ್ಲೆಲ್ಲಿ ತಿರುಗಿದರು ಯಾವ ಡಾಕ್ಟರ್ ಮುಟ್ಟಲಿಲ್ಲ. ಏನು ಇಲ್ಲ ಎಂದು ಹೇಳಿದರು. ಇದೇನಿದು ಎಂದು ಆತನ ಕತೆ ಮುಗಿಯಿತು ಎಂದು ಮನೆಗೆ ತಂದು ಒಗೆದರು, ಮಂಚಕ್ಕೆ ತಂದು ಒಗೆದರು, ಮಂಚದ ಮೇಲೆ ಒಬ್ಬರೂ ಹೋಗದ ರೀತಿ ಕೆಟ್ಟ ವಾಸನೆ ಹೊಡೆಯುತ್ತಿದ್ದಾನೆ. ಆತನ ಹತ್ತಿರ ಜನರು, ಆಳುಗಳು ಹಿಂಜರಿಯುತ್ತಾರೆ. ಆ ರೀತಿ ಕೆಟ್ಟ ವಾಸನೆ ಹೊಡೆಯುತ್ತಿದ್ದಾನೆ.
ದಿನಕ್ಕೆ ಎರಡು ಸಲ ಮೈ ತೊಳೆದರು ಕೀವು ರಕ್ತ ಹರಿದು ವಾಸನೆ ಇಟ್ಟಿದ್ದಾನೆ. ಕೆಟ್ಟವಾಸನೆ ಹೊಡೆಯುತ್ತಿದ್ದಾನೆ. ಆಗ ಹುಲಿಗೆಮ್ಮ (ಮುದುಕಿ) ಈಗಲಾದರೂ ಇವನ ಸೊಕ್ಕು ಮುರಿದಿದೆಯೋ, ಇಲ್ಲವೋ, ನೋಡಿಬರೋಣವೆಂದು ಮಲೈಸೆಟ್ಟಿ ಮನೆ ಹತ್ತಿರ ಬಂದಳು. ಅವನ ಮನೆ ಹತ್ತಿರ ಬಂದಾಗ ಮತ್ತೆ ಮುದುಕಿ ವೇಷವಾಗಿ ಜೋಳಿಗೆ ಹಾಕಿಕೊಂಡು, ಅಡ್ಲಿಗಿ ಹಿಡಿಕೊಂಡು ಬಂದಳು. ಮತ್ತೆ ಬಾಗಿಲಿಗೆ ಬಂದು ನಿಂತಾಗ ಆ ಕಡೆ, ಈ ಕಡೆ, ಇರುವ ಆಳುಗಳು ನೋಡುತ್ತಾರೆ. ಮತ್ತೆ ಈ ಮುದುಕಿ ಬಂದಳಲ್ಲ ಎಂದು ಕೊಂಡು ಸುಮ್ಮನಾಗುತ್ತಾರೆ. ಮತ್ತೆ ಮುದುಕಿ ಬಾಗಿಲಿಗೆ ನಿಂತುಕೊಂಡ ಉಧೋ ಉಧೋ ಎಂದು ಅಂಬುತ್ತಾರೆ. ಆ ಶಬ್ಧ ಸಾಯೋ ಸ್ಥಿತಿಯಲ್ಲಿದ್ದ ಮಲೈಸೆಟ್ಟಿ ಕಿವಿಗೆ ಬಿದ್ದಿತು. ಜೋಗಮ್ಮ ಬಂದಿರಬೇಕು ನೋಡಿರಿ ಎಂದು, ಎಚ್ಚೆತು ಕೊಂಡಿದ್ದಾನೆ, ಎಂದು ಅಂದುಕೊಂಡಳು, ಮುದುಕಿ (ಹುಲಿಗೆಮ್ಮ). ಹೌದುರೀ ಜೋಗಮ್ಮ ಬಂದಿದ್ದಾಳೆ ಎಂದು ಮಲೈಸೆಟ್ಟಿಗೆ ಅವನ ಹೆಂಡತಿ ತಿಳಿಸಿದಳು. ಆಗ ಚೆಂಬು ನೀರುಹಾಕಿ ಒಳಕ್ಕೆ ಕರೆದುಕೊಳ್ಳೇ ಎಂದು ತನ್ನ ಹೆಂಡತಿಗೆ ಮಲೈಸೆಟ್ಟಿ ತಿಳಿಸಿದ. ಆಗ ಮಲೈಸೆಟ್ಟಿ ಹೆಂಡತಿ ಚೆಂಬು ನೀರು ಆಕೆಯ ಪಾದಕ್ಕೆ ಹಾಕಿ ಕೈಮುಗಿದು ಒಳಕ್ಕೆ ಕರೆದುಕೊಂಡು ಬಂದಳು. ಆಗ ಒಳಕ್ಕೆ ಬಂದ ಮುದುಕಿ (ಹುಲಿಗೆಮ್ಮ) ಅವನ ಕೋಣೆಗೆ ಹೋಗಲು ಕಾಲು ಇಡುತ್ತಾಳೆ. ಅವನ ಕೋಣೆಗೆ ಕಾಲು ಇಡುವಂತಿಲ್ಲ. ಅಷ್ಟು ವಾಸನೆ, ಕೆಟ್ಟ ವಾಸನೆ ಅವನ ಕೋಣೆಯಿಂದ ಬರುತ್ತದೆ. ಏನಿದು ಇಷ್ಟು ಕೆಟ್ಟ ವಾಸನೆ ಎಂದು ಅನ್ನುತ್ತಾಳೆ. ಏನಿಲ್ಲ ತಾಯಿ ಬಾರವ್ವ ಎಂದು ಎದ್ದು ಹೆಣವೇ ಕೈಮುಗಿಯುತ್ತದೆ. ಆ ರೀತಿಯಾಗಿದ್ದ ಮಲೈಸೆಟ್ಟಿ ಬಾ ತಾಯಿ ನಿನ್ನ ಮೇಲೆ ಮಾಡಿದ್ದು ಬಹಳತಪ್ಪು ಆಯಿತು. ತಪು ಮಾಡಿದ್ದಕ್ಕಾಗಿ ಈ ಶಿಕ್ಷೆ ಅನುಭವಿಸಿದ್ದೇನವ್ವ ತಾಯಿ, ಶರಣಾಗುತ್ತೇನೆ. ನಾನು, ನನ್ನಬ್ಯಾನಿ ತೆಗೆದುಕೊಳ್ಳವ್ವಾ ಎಂದು ಕೈ ಮುಗಿಯುತ್ತಾನೆ. ಆಗ ಮನಸ್ಸಿನಾಗ ಅಂದು ಕೊಳ್ಳುತ್ತಾಳೆ. ನೀನು ಎಷ್ಟು ಅಹಂಕಾರದಿಂದ ಎಷ್ಟು ಸೊಕ್ಕಿನಿಂದ ಮರೆದೆಯಲ್ಲೋ ಎಂದು ಎನ್ನುತ್ತಾಳೆ. ಹೆಣ್ಣು ದೇವರೆಂದರೆ ಆಗದಂತವನು ಈಗ ನನಗೆ ಶರಣಾದೆಯಾ, ಹೌದು ತಾಯಿ ನಾನು ತಪ್ಪು ಮಾಡಿದ್ದೇನವ್ವ ನನ್ನನ್ನು ಕ್ಷಮಿಸಿಬಿಡು ಎಂದು ಕೇಳಿಕೊಳ್ಳುತ್ತಾನೆ ಮಲೈಸೆಟ್ಟಿ. ನನ್ನ ಬ್ಯಾನಿ ತೆಗೆದು ಬಿಡವ್ವಾ ಎಂದು ಕೇಳಿಕೊಳ್ಳುತ್ತಾನೆ ಮಲೈಸೆಟ್ಟಿ. ಆಗ ಮುದುಕಿ (ಹುಲಿಗೆಮ್ಮ).ತಪ್ಪು ಎಂದು ಶರಣಾಗಿದ್ದಾನೆ. ತಪ್ಪು ಮಾಡಿದ ಮೇಲೆ, ತಪ್ಪು ಎಂದು ಶರಣಾದ ಮೇಲೆ ಒಪ್ಪೊಕೊಂಡ ಮೇಲೆ ಸುಮ್ಮನಿರುವುದು ಸರಿಯಲ್ಲ. ಅವನ ಬ್ಯಾನಿಯನ್ನು ತೆಗೆದು ಬಿಡೋಣವೆಂದು, ಅಂದು ಕೊಳ್ಳುತ್ತಾಳೆ ಮುದುಕಿ (ಹುಲಿಗೆಮ್ಮ).
ಆಗ ಸ್ನಾನ ಮಾಡಿಸುತ್ತಾರೆ ಮುದುಕಿಗೆ, ಸೀರೆ ಕುಬುಸ ಹೊಸವು ತಂದು ಉಡಿಸುತ್ತಾರೆ. ಆಗ ಮಲೈಸೆಟ್ಟಿ ಮುಂದೆ ಬಂದು ಕುಳಿತುಕೊಂಡು ನೋಡುತ್ತಾಳೆ. ಮಲೈಸೆಟ್ಟಿಗೆ ಹೇಳುತ್ತಾಳೆ. ಏನಪ್ಪಾ ನಾನು ಕೊಟ್ಟ ಔಷಧ ಕುಡಿಯುತ್ತೀಯಾ, ತಿನ್ನುತ್ತೀಯಾ ಎಂದು ಕೇಳುತ್ತಾಳೆ. ಆಗಲಿ ತಾಯಿ, ನೀನು ಕೊಟ್ಟಾ ಔಷಧಿ ಕುಡಿಯುತ್ತೇನೆ, ನೀನು ಕೊಟ್ಟ ತೀರ್ಥಾನು ಕುಡಿಯುತ್ತೇನೆ. ನೀನು ಕೊಟ್ಟ ಔಷಧವನ್ನು ತಿನ್ನುತ್ತೇನೆ ಎಂದು ಹೇಳಿದ ಮಲೈಸೆಟ್ಟಿ. ಸರಿ ಎಂದು ತನ್ನ ಜೋಗುಳಿಯಲ್ಲಿ ಇಟ್ಟುಕೊಂಡಿದ್ದ ಮಾಂಸದ ತುಂಡನ್ನು ಕರೆ ಮಾಡಿರುವುದನ್ನು ಮಲೈಸೆಟ್ಟಿ ಕೈಯಲ್ಲಿ ಇಡುತ್ತಾಳೆ. ನಂತರ ಹೆಂಡದ ಬಾಟ್ಲನ್ನು ಕೊಡುತ್ತಾಳೆ. ಆ ಇದನ್ನು ತಿಂದು, ಇದನ್ನು ಕುಡಿ ಎಂದು ಹೇಳುತ್ತಾಳೆ. ಅಂದರೆ ಮಾಂಸದ ಕರೆಯನ್ನು ತಿಂದು, ಹೆಂಡವನ್ನು ಕುಡಿ ಎಂದು ಹೇಳುತ್ತಾಳೆ. ಅವೆರಡನ್ನು ಕೈಯಲ್ಲಿ ಹಿಡಿದುಕೊಂಡು ಬೋರಾಡಿ ಆಳುತ್ತಾನೆ. ಏನು ತಾಯಿ ಎಂಥದ್ದು ಕೊಟ್ಟುಬಿಟ್ಟೀದ್ದೀಯಾ, ನನ್ನ ಕೈಯಾಕ ಇದನ್ನು ತಂದು, ಇದನ್ನು ಕುಡಿಯದ್ದಿದ್ದರೆ, ನಿನ್ನ ಬ್ಯಾನಿ ವಾಸಿಯಾಗುವುದಿಲ್ಲಪ್ಪಾ ಎಂದು ಹೇಳುತ್ತಾಳೆ ಮುದುಕಿ ಅಯ್ಯೋ ತಾಯಿ ಎಂಥದ್ದು ತಂದೆವ್ವ ನನಗೆ ಎಂದು ಅಳುತ್ತಾನೆ. ಕಣ್ಣು ಮುಚ್ಚಿಕೊಂಡು, ಉಧೋ ಉಧೋ ಎಂದು ಕೊಳ್ಳುತ್ತಾ ತಿನ್ನೋ ನನ್ನ ಮಗನೆ ಎಂದು ಮುದುಕಿ ಹೇಳುತ್ತಾಳೆ. ಆಗ ಕಣ್ಣು ಮುಚ್ಚಿಕೊಂಡು, ತಾಯಿ ಹುಲಿಗೆಮ್ಮ ಎಂದು, ನಾನು ಮಾಡಿದ ಪಾಪದ ಪ್ರಾಯಶ್ಚಿತ್ತ ಅನುಭವಿಸುತ್ತೇನಮ್ಮ ಎಂದು ಆಗ ಉಧೋ ಉಧೋ ಎಂದ ಕಂಡ ತಿಂದು ಹೆಂಡ ಗಟಗಟವೆಂದು ಕುಡಿದ ಮಲೈಸೆಟ್ಟಿ .
ಆಗ ತಣ್ಣಗೆ ತನ್ನ ಜನ್ಮಕ್ಕೆ ಸಂತೋಷವಾಯಿತು ಮಲೈಸೆಟ್ಟಿ. ಎಷ್ಟು ಔಷಧ ಕುಡಿದರು ಆತನಿಗೆ ಶಾಂತಿ ಆಗಿದ್ದಿಲ್ಲ. ಆಗ ಆಕೆ ಹೇಳಿದ ವಾಕ್ಯದಲ್ಲಿ ನಡೆದ, ಆಗ ಆಕಿ ತನ್ನ ಉಡಿಯಲ್ಲಿದ್ದ ಭಂಡಾರ ತೆಗೆದುಕೊಂಡು, ಉಧೋ ಉಧೋ ಎಂದು ಅವರ ಮೈಮೇಲೆ ಹಾಕಿದಳು. ಆಗ ಒಂದುವಾರ ಎಂಬುದಷ್ಟರಲ್ಲಿ ಹುಣ್ಣು ಉಷ್ಣ ಎಲ್ಲವೂ ಜಳಜಳವಾದವು. ಅಲ್ಲಿಯವರೆಗೆ ಆಕೆಯನ್ನು ಅಲ್ಲಿಯೇ ಇಟ್ಟುಕೊಂಡಿದ್ದ ಮಲೈಸೆಟ್ಟಿ. ಆಗ ಎಲ್ಲ ವಾಸಿಯಾದ ಮೇಲೆ ನಾನು ಬರಲೇನಪ್ಪಾ ಮಗನೆ ಎಂದಳು. ಮುದುಕಿ (ಹುಲಿಗೆಮ್ಮ). ಆಗ ಮಲೈಸೆಟ್ಟಿ ತಾಯಿ ನಮ್ಮವ್ವ ಎಂದು ಸತ್ತು ಹೋಗುತ್ತಿದ್ದ, ನನ್ನ ಜೀವ ಉಳಿಸಿದೆವ್ವ ಎಂದು, ನಿನ್ನ ಪಾದದ ದೈವದಿಂದ ನಾನು ಉಳಿದುಕೊಂಡೆ ನಮ್ಮವ್ವ ಎಂದು ಅನ್ನುತ್ತಾನೆ. ತಾಯಿ ನಿನ್ನನ್ನು ಹಾಗೆಯೇ ಕಳಿಸುವುದಿಲ್ಲ. ಎಂದು ಹೊಸ ಸೀರೆ, ಹೊಸ ಕುಬುಸ ತಂದು ಆಕೆಗೆ ತಾಯಿ ನಮ್ಮವ್ವ ನಿನ್ನ ಕಥೆ ಕೇಳಿದವರಿಗೆ ಯಾವ ರೋಗ ಬಾರದಂತೆ ನೋಡವ್ವ ಎಂದು, ಹೇಳುತ್ತಾನೆ ಮಲೈಸೆಟ್ಟಿ .
ತಾಯಿ ನಮ್ಮವ್ವ ನಿನ್ನ ಹೆಸರು ಎತ್ತಿ ಬದುಕಿದೇನವ್ವ ಎಂದು ಹೇಳುತ್ತಾನೆ ಮಲೈಶೆಟ್ಟಿ. ಇವತ್ತಿಗೂ ಹುಲಿಗೆಮ್ಮ ಎಂದು ಹೆಸರೆತ್ತಿ ಏನೇ ಜಡ್ಡು, ಜಾಪತ್ತು ಬಂದರೂ, ಆಕೆಯ ಹೆಸರೆತ್ತಿ ಉಧೋ ಉಧೋ ಎಂದರೆ ಆ ಬ್ಯಾನಿ ವಾಸಿಯಾಗುತ್ತದೆ. ಎಂದು ಹೇಳಿದ್ದಾಳೆ. ಅದರಂತೆ ನಡೆದವರಿಗೆ , ಒಳ್ಳೆಯದಾಗುತ್ತದೆ, ಒಳ್ಳೆಯದಾಗಬಹುದು.
ಸಾವುಕಾರ ನಾಗಸೆಟ್ಟಿ, ಸಾವುಕಾರ ಭೀಮಸೆಟ್ಟಿ
ಸಾವುಕಾರ ನಾಗಸೆಟ್ಟಿ, ಸಾವುಕಾರ ಭೀಮಸೆಟ್ಟಿ ಎಂದು ಇದ್ದರು. ಊರ ಹೊರಗೆ ಅವರ ಉಳ್ಳಗಡ್ಡಿ, ಹಸಿಮೆಣಸಿನಕಾಯಿ ತೋಟ ಭರ್ಜರಿಯಾಗಿತ್ತು. ನಾಗಸೆಟ್ಟಿ ತೋಟ ಶ್ರೀಮಂತವಾಗಿತ್ತು. ಆಕೆ ಹುಲಿಗೆಮ್ಮ ಪರಶುರಾಮನ ಗರ್ಭಿಣಿ, ತರಕಾರಿ ಊಟ ಮಾಡಬೇಕೆಂದು ಬೇರೆ ವೇಷದಲ್ಲಿ ಉದೋ ಎಂದು ಹೋಗಿ ನಿಲ್ಲುತ್ತಾಳೆ. ಸಾವುಕಾರ ನಾಗಸೆಟ್ಟಿ, ಏನಮ್ಮ ಜೋಗುತಿ ನಾವು ಮಾಲೆಲ್ಲ ಅಂಗಡಿಗೆ ಕಳಿಸಬೇಕು ನಡಿ ಎಂದು ಹೇಳುತ್ತಾನೆ. ಅಪ್ಪಾ ಬದನೆಕಾಯಿ, ಉಳ್ಳಗಡ್ಡಿ, ಮೂರು ಬದನೆಕಾಯಿ ಕೊಡಪ್ಪಾ ಎಂದು ಕೆಳುತ್ತಾಳೆ. ಏ ಇನ್ನು ವ್ಯಾಪಾರವಾಗಿಲ್ಲ ನಾವು ದಾನ ಮಾಡುವುದಿಲ್ಲ ಹೋಗು ಎಂದು ಬೈಯುತ್ತಾನೆ. ಸಾವುಕಾರ ನಾಗಸೆಟ್ಟಿ, ನೀನಾದರೂ ದಾನ ಮಾಡಬೇಕಪ್ಪಾ ಎಂದು ಕೇಳುತ್ತಾಳೆ ಅವನೂ, ಬೈಯುತ್ತಾನೆ.
ರಾಶಿ, ರಾಶಿ, ಇರುವ ತರಕಾರಿ ಮೇಲೆ ಅಡ್ಲಿಗಿಯಲ್ಲಿರುವ ಭಂಡಾರ ತೆಗೆದು ಅವುಗಳ ಮೇಲೆ ತೂರುತ್ತಾಳೆ. ಮನುಷ್ಯನ ಎತ್ತರವಿರುವ ರಾಶಿಗಳು ಒಂದು ಹಿಡಿಕೆಯಾದವು. ಅವರು ಅತ್ತಿತ್ತ ನೊಡುತ್ತಾರೆ. ಒಂದು ಜೋಗುತಿ ಬಂದಳೆಲ್ಲ ನೋಡಿರೆಂದು ಹುಡುಕುತ್ತಾರೆ. ಎಲ್ಲೆಲ್ಲಿ ಇಲ್ಲ. ಅತ್ತ ಭೀಮಸೆಟ್ಟಿ ತೊಗರಿ, ಹಲಸಂದಿ, ಒಕ್ಕುತ್ತಿರುತ್ತಾನೆ. ಎರಡಾಳಿನಷ್ಟು ಎತ್ತರದ ರಾಶಿಗಳು, ತೊಗರಿ ಗುಗ್ಗರಿ, ಹಲಸಂದಿ ಗುಗ್ಗರಿ ತಿನ್ನೊ ಆಸೆ ಆಗಿದೆ ಹುಲಿಗೆಮ್ಮನಿಗೆ, ಸಾವುಕಾರ ಭೀಮಸೆಟ್ಟಿ ಕಾಳು ಕೊಡಪ್ಪ ಗುಗ್ಗರಿ ತಿನ್ನೊ ಆಸೆ ಎಂದು ಕೇಳುತ್ತಾಳೆ. ಹೇ ಜೋಗುತಿ ನಾವು ದಾನ ಕೊಡವವರಲ್ಲವೆಂದು ಬೈಯುತ್ತಾನೆ. ಅಂಗಡಿಗೆ ಹಾಕದೆ ನಾವು ದಾನ ಮಾಡುವುದಿಲ್ಲವೆಂದು ಹೇಳುತ್ತಾನೆ. ಆಳುಗಳು ಆಕೆಯನ್ನು ಬಡಿದು ದಬ್ಬುತ್ತಾರೆ. ಅಡ್ಲಿಗಿ ತೆಗೆದುಕೊಂಡು ಉಧೋ ಎಂದು ಭಂಡಾರ ಉಗ್ಗುತ್ತಾಳೆ. ಮನುಷ್ಯನಷ್ಟು ಎತ್ತರವಿರುವ ರಾಶಿ ಹಿಡಿಕೆಯಷ್ಟು ಆಗುತ್ತದೆ. ಹಲಸಂದ, ತೊಗರಿ ಹಿಡಿಕೆಯಷ್ಟು ರಾಸಿಯಾಗುತ್ತವೆ. ಆ ಜೋಗುತಿ ಎಲ್ಲೆ ಇದ್ದಾಳೆ ಹುಡುಕಿ ಎಂದು ಹುಡುಕುತ್ತಾರೆ. ಎಲ್ಲೆಲ್ಲೂ ಇಲ್ಲ. ಜೋಗುತಿಗಾಗಿ ಹುಡುಕುತ್ತಾರೆ. ಊರ ಹನುಪ್ಪನ ಗುಡಿ ಮುಂದೆ ಅಡ್ಲಿಗಿ ಇಟ್ಟುಕೊಂಡು ಮಲಗಿರುತ್ತಾಳೆ. ಹೇ ಜೋಗುತಿ, ಬಾ ಇಲ್ಲಿ ಏನು ಮೋಡಿ ಮಾಡಿಯೇಣು ರಾಶಿ ಮುಂದೆ ನಿಲ್ಲಿಸಿ ಏನುಬೇಕು ನಿನಗೆ ಎಂದು ಕೇಳುತ್ತಾರೆ. ಹೆಚ್ಚಲ್ಲ ಮೂರು ಉಳ್ಳಗಡ್ಡಿ, ಮೂರು ಬದನೆಕಾಯಿ, ಕೇಳಿದೆ ನೀವು ಕೊಡಲಿಲ್ಲ ಎಂದು ಹೇಳುತ್ತಾಳೆ. ಮೊದಲಿನಂತೆ ರಾಶಿ ಮಾಡು ಕೊಡುತ್ತೇವೆ ಎಂದು ಹೇಳುತ್ತಾನೆ. ಮತ್ತೆ ಭಂಡಾರ ಉಗ್ಗುತ್ತಾಳೆ. ಆಕಾಶಕ್ಕೆ ಎತ್ತರವಾಗಿ ರಾಶಿಯಾಗುತ್ತವೆ. ದೊಡ್ಡಾಕಿಯವ್ವ ನೀನು ಎಂದು ಕೇಳುತ್ತಾರೆ. ನಾನು ಹುಲಿಗೆಮ್ಮನೆಂದು ಹೇಳುತ್ತಾಳೆ. ನನಗೆ ಭಾರತ ಹುಣ್ಣಿಮೆ ಹಬ್ಬದಾಗ ಅಡ್ಲಿಗಿ ತುಂಬಿ, ಇನ್ನಷ್ಟು ಹೆಚ್ಚುತ್ತದೆ ಬೆಳೆ ಎಂದು ಹೇಳುತ್ತಾಳೆ. ಮೊದಲು ಉಳ್ಳಗಡ್ದಿ ನಿನ್ನ ಅಡ್ಲಿಗಿ ತುಂಬಿದ ಮೇಲೆಯೇ ಮುಂದಿನ ಕೆಲಸವೆಂದು ನಾಗಸೆಟ್ಟಿ ಆಕೆಯ ಪಾದಕ್ಕೆ ಬೀಳುತ್ತಾನೆ. ಭಿಮಸೆಟ್ಟಿ ಆಕೆಯನ್ನು ಹುಡುಕಿಕೊಂಡು ಬರುತ್ತಾನೆ. ಆಕೆಯನ್ನು ಬಡಿಯಲು ಹೋಗುತ್ತಾನೆ. ಆಗ ಏನು ಮಾಡಿದ್ದೇನೆ ಎಂದು ಕೇಳುತಾಳೆ. ನನ್ನೇಕೆ ಬಡಿಯುತ್ತೀರಿ. ಎಂದು ಕೇಳುತ್ತಾಳೆ. ನಮ್ಮ ರಾಶಿಗಳನ್ನು ಮೊದಲಿನಂತೆ ಮಾಡು ಎಂದು ಭೀಮಸೆಟ್ಟಿ ಕೇಳುತ್ತಾನೆ. ಆಗ ರಾಶಿ ಮುಂದೆ ನಿಂತು ಭಂಡಾರ ಉಗ್ಗುತ್ತಾಳೆ. ಆ ರಾಶಿಗಳು ಮೊದಲಿನಂತೆ ಆಗುತ್ತವೆ. ಭಂಡಾರ ತೆಗೆದುಕೊಂಡು ಉಧೋ ಎಂದು ಉಗ್ಗುತ್ತಾಳೆ. ರಾಶಿ ಮೊದಲಿನಂತೆ ಆದವು.
ಏನು ಬೇಕು ತಾಯಿ ನಿನಗೆ ಎಂದು ಭೀಮಸೆಟ್ಟಿ ಕೇಳುತ್ತಾನೆ. ನನಗೆ ಏನು ಬೇಡ ಭಾರತ ಹುಣ್ಣಿಮೆ ದಿನ ನನಗೆ ಗುಗ್ಗರಿ ಎಡೆ ಮಾಡಿಹಾಕಿ ಎಂದು ಕೇಳುತ್ತಾಳೆ. ಭಾರತ ಹುಣ್ಣಿಮೆ ದಿನ ಆಕೆಗೆ ಎಡೆ ಹಾಕದೇ ನಾವು ಊಟ ಮಾಡುವುದಿಲ್ಲವೆಂದು ಭೀಮಸೆಟ್ಟಿ ಹೇಳುತ್ತಾನೆ. ಗುಗ್ಗರಿ ಎಡೆ ಮಾಡಿ ಹಾಕುತ್ತಾನೆ. ಹುಲಿಗೆಮ್ಮ ಆಗಿನಿಂದ ಶಾಂತವಾಗಿ ಇರುತ್ತಾಳೆ.
ಅಣ್ಣ – ತಂಗಿ
ರೆಡ್ದಿ ವಂಶದಾಗ ಇಬ್ಬರು ಅಣ್ಣ-ತಂಗಿ, ಮಲ್ಲರೆಡ್ಡಿ , ಬಡವಿ ನೀಲಮ್ಮ. ಬಡವಿ ನೀಲಮ್ಮನಿಗೆ ೭ ಮಂದಿ ಗಂಡು ಮಕ್ಕಳು ಅವರು ಬಹಳ ಬಡವರು. ಅವರ ತಂದೆ, ಕೂಲಿ ಕೆಲಸ ಮಾಡುತ್ತಿದ್ದ. ಆದರೆ ಮಳೆಗಾಲದಲ್ಲಿ ಆತನಿಗೆ ಎಲ್ಲಿ ಕೆಲಸ ಸಿಗಲಿಲ್ಲ. ಅವ್ವಾ ನಿನ್ನ ಅಣ್ಣನ ಮನೆಗೆ ಹೋಗಿ ಊಟ ಮಾಡಿಕೊಂಡು ಬರುತ್ತೇವೆ ಎಂದು ಬಡವಿ ನೀಲಮ್ಮನ ಮಕ್ಕಳು ತನ್ನ ತಾಯಿಗೆ ಹೇಳುತ್ತಾರೆ. ನಿನ್ನ ಅಣ್ಣ ಬಹಳ ಶ್ರೀಮಂತ ಆದುದರಿಂದ ಅಲ್ಲಿ ಊಟ ಮಾಡಿಕೊಂಡು ಬರುತ್ತೇವೆ ಎಂದು ಹೋಗುತ್ತಾರೆ.
ಮಕ್ಕಳು ಹೋದರೆ ನೋಡುವಿದಿಲ್ಲ. ಮಕ್ಕಳಿಗೆ ಹೊರಗಡೆ ನಿಂತು, ನಿಂತು ಸಾಕಾಗುತ್ತದೆ. ಡೋಣಿಯಲ್ಲಿ ಅನ್ನ ಬಿದ್ದಿರುತ್ತದೆ. ಅದು ಬೇರೆ ಮುಸುರಿ ಡೋಣಿ, ಮುಸುರಿ ಡೋಣಿಯಲ್ಲಿ ಎಷ್ಟೊಂದು ಅನ್ನ ಹಾಳಾಗಿ ಹೋಗುತ್ತದೆ, ತೆಗೆದುಕೊಂಡು ಹೋಗೋಣವೆಂದು ಆಲೋಚಿಸುತ್ತಾರೆ. ಅದನ್ನು ತೆಗೆದುಕೊಂಡು ಹೋಗಿ ತಿನ್ನೋಣ ಏನು ತಮ್ಮ. ಹೋಗಿ ಬಟ್ಟೆ ತೆಗೆದುಕೊಂಡು ಬಾ ಎಂದು ಅವರಲ್ಲಿ ಅಣ್ಣ ಕಳಿಸುತ್ತಾನೆ. ಅವನು ಹೋಗಿ ಬಟ್ಟೆ ತೆಗೆದುಕೊಂಡು ಬಂದು ಎಲ್ಲ ಹುಡುಗರು ಡೋಣಿಯಲ್ಲಿರುವ ಅನ್ನ ಹಾಕಿಕೊಳ್ಳುತ್ತಾರೆ ಪುಟ್ಯಾಗ. ಬಡವಿ ನೀಲಮ್ಮನ ಅಣ್ಣನ ಹೆಂಡತಿ, ಮೇಲೆ ಕುಳಿತುಕೊಂಡು ನೋಡುತ್ತಾಳೆ. ಇಲ್ಲಿ ಬಾರೋ ನೋಡು ನಿನ್ನ ತಂಗಿಬಡವಿ ನೀಲಮ್ಮನ ಮಕ್ಕಳು ಅನ್ನ ತೆಗೆದುಕೊಂಡು ಹೋಗುತ್ತಾರೆ ಎಂದು ತನ್ನ ಗಂಡನಿಗೆ ಹೇಳುತ್ತಾಳೆ.
ಹೇಗಾದರೂ ಮಾಡಿ ಆ ಆನ್ನ ಕಿತ್ತುಕೊಳ್ಳಲು ಆಳುಗಳನ್ನು ಕರೆಸುತ್ತಾಳೆ. ಹುಂಚಿ ಬರಲು ತೆಗೆದುಕೊಂಡು ಹೊಡಿಯಿರಿ ಎಂದು ಆಳುಗಳನ್ನು ಬಿಡುತ್ತಾಳೆ. ಆ ಅನ್ನ ಕಸಿದುಕೊಳ್ಳುತ್ತಾರೆ, ನಡಿಯಿರಿ ಎಂದು ಬೈಯುತ್ತಾರೆ. ನಮ್ಮ ಎಮ್ಮೆಗಳು ತಿಂದು ಹಾಲು ಕೊಡುತ್ತಾವೆ ಎಂದು ಬೈಯುತ್ತಾರೆ. ಅನ್ನ ತೆಗೆದುಕೊಂಡು ಹುಡುಗರನ್ನು ಬಾಸುಂಡೆ ಬರುವಂತೆ ಬಡಿದು ಕಳಿಸುತ್ತಾರೆ. ಆ ಹುಡುಗರು ಮನೆಗೆ ಅಳುತ್ತಾ ಹೋಗುತ್ತಾರೆ. ಬಡವಿ ನೀಲಮ್ಮ ಯಾಕೆ ಆಳುತ್ತೀರಪ್ಪಾ ಎಂದು ಮಕ್ಕಳನ್ನು ಕೇಳುತ್ತಾಳೆ. ಡೋಣಿಯಲ್ಲಿನ ಅನ್ನ ತೆಗೆದುಕೊಳ್ಳುತ್ತಿದ್ದೆವು. ಅದನ್ನು ಕಸಿದುಕೊಂಡು ಬಡಿದರು ಎಂದು ಹೇಳುತ್ತಾರೆ. ನೀವ್ಯಾಕೆ ಹೋಗಿದ್ದೀರಿ ಎಂದು ತಾಯಿ ಬೈಯಿತ್ತಾಳೆ. ಮಲ್ಲರೆಡ್ದಿ ನಿಮ್ಮ ಅಣ್ಣ ಇದ್ದಾನೆಂದು ಹೋಗಿದ್ದೇವು, ಬಡಿದು ಕಳಿಸಿದರೆಂದು ಹೇಳುತ್ತಾರೆ. ಪಾಪ ಬಡತನ ಕೆಟ್ಟದೆಂದು ಹೋಗಬಾರದಪ್ಪಾ ಎಂದರೂ ನೀವು ಹೋಗಿರಪ್ಪಾ ಎಂದು ಹೇಳುತ್ತಾಳೆ. ಆ ಹುಡುಗರನ್ನು ಬಡವಿ ನೀಲಮ್ಮ ಮಲಗಿಸುತ್ತಾಳೆ. ಈಕೆ ನನ್ನ ಜನ್ಮ ಇರಬಾರದೆಂದು ಮಕ್ಕಳಿಗೆ ಹಸಿವೆ ಇದೆ, ಗಂಡನಿಗೆ ಕೆಲಸವಿಲ್ಲವೆಂದು ಅಳುತ್ತಾ ಕೂಡುತ್ತಾಳೆ. ಅದೇ ಸಮಯಕ್ಕೆ ಆದಿಶಕ್ತಿ ಹುಲಿಗೆಮ್ಮ ಅಡ್ಲಿಗಿ ತೆಗೆದು ಅವರ ಮನೆಗೆ ಬರುತ್ತಾಳೆ. ಹಿಂದಕ್ಕೆ ಮೂರು ಹುಣ್ಣು, ಮುಂದಕ್ಕೆ ಮೂರು ಹುಣ್ಣು ಹಾಕಿಕೊಂಡು ಉಧೋ ಎಂದು ನಿಲ್ಲುತ್ತಾಳೆ. ಯಾರಮ್ಮ ತಾಯಿ ನಾನು ಉಪವಾಸ ಇದ್ದೇನೆ ಎಂದು ಆಕೆಯ ಮುಂದೆ ಹೇಳಲಿಲ್ಲ ತನ್ನ ಕಷ್ಟವನ್ನು ತಾನು ನುಂಗಿಕೊಂಡು ಬಂದು ಚೆಂಬು ನೀರು ತಂದು ಪಾದ ತೊಳೆಯುತ್ತಾಳೆ. ಆ ನೀರನ್ನು ಹಿಡಿದುಕೊಂಡು ನನ್ನ ಕಷ್ಟ ಪರಿಹಾರ ಮಾಡೆಂದು ತಾನು ಕುಡಿದು ನನ್ನ ಮಕ್ಕಳಿಗೆ ಕುಡಿಸಿ, ಜಗಲಿ ಮೇಲೆ ಇಡುತ್ತಾಳೆ. ಈ ಜನ್ಮ ಇರಬಾರದೆಂದು ಹೆಂಗಾರ ಮಾಡಿ ಈ ತಾಳಿಮಾರಿ ಅಕ್ಕಿ ತಂದರಾಯಿತೆಂದು, ತಾಳಿ ತರಲು ಹೋಗುತ್ತಾಳೆ. ತಾಳಿ ಬಿಚ್ಚಿ ಇದನ್ನು ಮಾರಿ ಒಂದು ಸೇರು ಅಕ್ಕಿ ತಂದರಾಯಿತೆಂದು ಅಂಗಡಿಗೆ ಹೋಗುತ್ತಾಳೆ. ಅಷ್ಟರಲ್ಲಿ ಹುಲಿಗೆಮ್ಮ ಅಂಗಡಿಯವನ ಮನಸ್ಸಿಗೆ ತಾಳಿ ತೆಗೆದುಕೊಳ್ಳದೆ ಅಕ್ಕಿ ಕೊಡುವಂತ ಮನಸ್ಸು ಕೊಡುತ್ತಾಳೆ. ಅವರು ಮಾಂಗಲ್ಯ ಬೇಡವೆಂದು ನಾಳೆ ಬಂದು ಏನಾದರೂ ಕೆಲಸ ಮಾಡುವಂತೆ ಎಂದು ಅಕ್ಕಿಯನ್ನು ಕೊಡುತ್ತಾರೆ. ಆ ಅಕ್ಕಿಯನ್ನು ಅಲ್ಲೇ ಇಟ್ಟು ನೀರಿಗೆ ಹೋಗುತ್ತಾಳೆ. ತನ್ನ ಮಕ್ಕಳ ಕಷ್ಟ ಹೇಳತೀರದು.
ಬಾವಿ ಹಾರೋಣವೆಂದು ಬಾವಿಗೆ ಹೋಗುತ್ತಾಳೆ. ಅಷ್ಟರಲ್ಲಿ ಆಕೆಯ ಮನದಲ್ಲಿ ಹುಲಿಗೆಮ್ಮ ಬಂದು ನೀನು ಬಾವಿ ಹಾರಬೇಡ ಮಗಳೆ ಹಿಂದಕೆ ಹೋಗು ಎಂದು ಮನಸ್ಸಿನಲ್ಲಿ ಹೇಳುತ್ತಾಳೆ. ವಾಪಾಸ್ಸು ಹೋಗುತ್ತಾಳೆ ಕೊಡ ತಂದು ಅಕ್ಕಿ ತೊಳೆದು ಒಲೆ ಮೇಲೆ ಇಟ್ಟು ಮತ್ತೆ ಹಾವಿನ ಹುತ್ತಿನಾಗೆ ಕೈ ಇಟ್ಟು ಸಾಯೋಣವೆಂದು ತೀರ್ಮಾನ ಮಾಡುತ್ತಾಳೆ. ಆ ಹುತ್ತಿನಾಗೆ ಏಳು ಹೆಡೆ ಸರ್ಪಕ್ಕೆ ಹುಣ್ಣು ಆಗಿ ನಿದ್ದೆ ಇರುವುದಿಲ್ಲ. ಕೈ ಇಡುತ್ತಾಳೆ ಹುಲಿಗೆಮ್ಮ ಅಲ್ಲಿಗೆ ಬಂದು ಬಡವಿ ನೀಲಮ್ಮನ ಕೈಗೆ ಆಶೀರ್ವಾದ ಮಾಡುತ್ತಾಳೆ. ಬಡವಿ ನೀಲಮ್ಮನ ಕೈ ಹಾವಿಗೆ ಬಡಿದ ತಕ್ಷಣ ಅದರ ಹುಣ್ಣು ಒಡೆಯುತ್ತದೆ. ಅದಕ್ಕೆ ವಿಪರೀತ ಆನಂದವಾಗುತ್ತದೆ. ಯಾವ ತಾಯಿ ಆಗಿದ್ದಳು ಎಷ್ಟೋ ದಿನದಿಂದ ನನಗೆ ನಿದ್ದೆ ಇದ್ದಿಲ್ಲ. ಯಾರಾಗಿರಬಹುದು ಎಂದು ಹಾವು ನೋಡುತ್ತದೆ. ಹುಲಿಗೆಮ್ಮ ಅಲ್ಲಿಗೆ ಬಂದು ಕಷ್ಟವಿದೆ ಎಂದು ಬಂದಿದ್ದಾಳೆ ನೀನು ಹೋಗಿ ನಾಗರಾಜ ಆಕೆಯ ಕಷ್ಟ ಈಡೇರಿಸಪ್ಪ ಎಂದು ಹೇಳುತ್ತಾಳೆ. ಆಗ ನಾಗರ ಹಾವು ಆಕೆಯ ಕೈಗುಂಡ ಬಂದು ಉಡ್ಯಾಕ (ಸೆರಗಿನಲ್ಲಿ) ಕುಳಿಕೊಳ್ಳುತ್ತದೆ. ವಾಪಸ್ಸು ಮನೆಗೆ ಬರುತ್ತಾಳೇ ನೋಡುತ್ತಾಳೆ ಇದನ್ನು ಸೆರಗಿನಿಂದ ಹೊರಕ್ಕೆ ಬಿಡಬಾರದೆಂದು ಅದನ್ನು ಬಡಿಯುತ್ತಾಳೆ. ಅದು ಮಾಯದ ಸರ್ಪ ಸತ್ತಂತೆ ಇರುತ್ತದೆ. ಅದನ್ನು ಗಡಿಗೆಯಲ್ಲಿ ತುಂಡುಗಳನ್ನು ಮಾಡಿ ಹಾಕುತ್ತಾಳೆ, ಕುಚ್ಚಲು ಇಡುತ್ತಾಳೆ.
ಯಾವಾಗ ಕುಚ್ಚಲು ಇಟ್ಟಳೋ ಮಕ್ಕಳು ಏನವ್ವಾ ಅದು ನೋಡುತ್ತಾರೆ. ತಾಯಿಯನ್ನು ಕೇಳುತ್ತಾರೆ. ಮೀನು ತಂದಿದ್ದೇನೆ ನಿಮಗೆ ಎಂದು ಹೇಳುತ್ತಾಳೆ. ತಾಯಿ ಮೀನು ತಂದಿದ್ದಾಳೆ ಎಂದು ಮಕ್ಕಳಿಗೆ ಸಂತೋಷವಾಗುತ್ತದೆ. ನಾನು ಬರುವತನಕ ಯಾರು ತಿನ್ನಬೇಡಿ ಎಂದು ಹೊರಕ್ಕೆ ನೀರು ತರಲು ಹೋಗುತ್ತಾಳೆ. ತಾಯಿ ನೀರು ತರಲುಹೋದ ಕೂಡಲೇ ಮಕ್ಕಳೆಲ್ಲ ಸೇರಿ ಚೌಟಿನಿಂದ ತೆಗೆದು ತಿನ್ನಲು ಮುಂದಾಗುತ್ತಾರೆ. ಬಾಯಲ್ಲಿ ಇಟ್ಟುಕೊಳ್ಳುತ್ತಾರೆ ಕಲ್ಲು, ಕೈಯಲ್ಲಿ ಇಟ್ಟುಕೊಳ್ಳುತ್ತಾರೆ ಕಲ್ಲು, ಹಲ್ಲಿಗೆ ನುರಿಯುವುದಿಲ್ಲ ಅಷ್ಟೊತ್ತಿಗೆ ತಾಯಿ ಬರುತ್ತಾಳೆ. ಇದೆಂತ ಮೀನು ಕಲ್ಲಿಗೆ ನುರಿಯುತ್ತಿಲ್ಲ ಹಲ್ಲಿಗೆ ನುರಿಯುತ್ತಿಲ್ಲವೆಂದು ತಾಯಿಯನ್ನು ಬೈಯುತ್ತಾರೆ.
ಬಡವಿ ನೀಲಮ್ಮ ತಾನು ತೆಗೆದುಕೊಂಡು ನೋಡುತ್ತಾಳೆ. ಬಂಗಾರ ಕುದ್ದಂತೆಲ್ಲ ಬಂಗಾರ, ಮುತ್ತು, ರತ್ನ , ಹುಲಿಗೆಮ್ಮನ ಪಾದ ತೊಳೆದ ನೀರು ನೋಡುತ್ತಾಳೆ. ಅದರಲ್ಲಿ ಮುತ್ತು, ರತ್ನ, ಹುಲಿಗೆಮ್ಮನ ಮಹಿಮೆಯಿಂದ ಇವೆಲ್ಲವೆಂದು ಬಡವಿ ನೀಲಮ್ಮ ತಿಳಿಯುತ್ತಾಳೆ. ಊಟ ಮಾಡುತ್ತಾರೆ.
ಮಲ್ಲರೆಡ್ಡಿಯನ್ನು ನೋಡಬೇಕೆಂದು ಹುಲಿಗೆಮ್ಮ ಉಧೋ ಎಂದು ಅವನ ಮನೆ ಮುಂದೆ ನಿಲ್ಲುತ್ತಾಳೆ. ಇವಳ್ಯಾವಳೋ ಜೋಗುತಿ ಬಂದಾಳೆಂದು ಮಲ್ಲರೆಡ್ದಿ ಹೇಳುತ್ತಾನೆ. ನಾವು ಜೋಗುತಿಯರಿಗೆ ನೀಡಲ್ಲವೆಂದು ಮುಂದಕ್ಕೆ ಕಳಿಸುತ್ತಾನೆ. ಆಕೆಯನ್ನು ದೂಡುತ್ತಾರೆ. ಬಡವಿ ನೀಲಮ್ಮನ ಹತ್ತಿರವಿರುವ ಭಕ್ತಿ ಇವನಲ್ಲಿ ಇಲ್ಲ. ಇವನ ಸೊಕ್ಕು ಆಡಗಿಸಬೇಕೆಂದು ಉಡಿಯಲ್ಲಿ ಭಂಢಾರ ಉಗ್ಗುತ್ತಾಳೆ. ಅವನಿಗೆ ಬಡತನ ಬರುತ್ತದೆ. ಬಡವಿ ನೀಲಮ್ಮನು ಶ್ರೀಮಂತಳಾಗುತ್ತಾಳೆ. ಶುಕ್ರವಾರ, ಮಂಗಳವಾರ ಹುಲಿಗೆಮ್ಮನ ಧ್ಯಾನ ಮಾಡುತ್ತಾಳೆ. ಇದರಂತೆ ಇರಬೇಕಾದರೆ ಮಲ್ಲರೆಡ್ಡಿ ಹೆಂಡತಿ ಕಟ್ಟಿಗೆ ಹೊತ್ತುಕೊಂಡು ಬಂದು ಮಾರುತ್ತಿರುತ್ತಾಳೆ.
ಬಡವಿ ನೀಲಮ್ಮ ಮಕ್ಕಳಿಗೆ ಹೇಳುತ್ತಾಳೆ. ನಮ್ಮ ಅಣ್ಣನ ಹೆಂಡತಿ ಕಟ್ಟಿಗೆ ಮಾರುತ್ತಾಳೆ ಕರೆ ಬನ್ನಿ ಎಂದು ಹೇಳುತ್ತಾಳೆ. ಮಕ್ಕಳು ಬರುವುದಿಲ್ಲ. ನಮ್ಮನ್ನು ಬಡಿಸಿದ್ದಾಳೆ ನಾವು ಕರೆಯುವುದಿಲ್ಲವೆಂದು ಹೇಳುತ್ತಾರೆ. ಅಣ್ಣ ತಮ್ಮಂದಿರು ಒಟ್ಟುಗೂಡಿ, ನೀನೇ ಕರೆ ಎಂದು ಹೇಳುತ್ತಾಳೆ. ಬಡವಿ ನೀಲಮ್ಮ ಕಟ್ಟಿಗೆ ಮಾರುವ ಹೆಣ್ಣನ್ನು ಕರೆಯುತ್ತಾಳೆ. ಹೆಚ್ಚಿನ ಹಣ ಕೊಟ್ಟು ಕಟ್ಟಿಗೆಯನ್ನು ಕೊಳ್ಳುತ್ತಾಳೆ. ಅಡಕಿ, ಎಲೆ, ಕುಬುಸ ಕೊಟ್ಟು ಕಳಿಸುತ್ತಾಳೆ. ಕಟ್ಟಿಗೆ ಮಾರಿದ ಮೇಲೆ ಗಂಡ ಹೆಂಡತಿ ಮಾತನಾಡಿಸುತ್ತಾರೆ. ಶ್ರೀಮಂತರ ಮನೆಗೆ ಕಟ್ಟಿಗೆ ಕೊಟ್ಟಿದ್ದಕ್ಕಾಗಿ ಕುಬುಸ, ಹಣ ಕೊಟ್ಟ ಬಗ್ಗೆ ಗಂಡನಿಗೆ ಹೇಳುತ್ತಾಳೆ. ಮರುದಿನವು ಕಟ್ಟಿಗೆ ಮಾರಲು ಅಲ್ಲಿಗೆ ಹೋಗುತ್ತಾಳೆ. ಗಂಡನು ಅಲ್ಲಿಗೆ ಹೋಗುತ್ತಾನೆ ತಂಗಿ ಬಡವಿ ನೀಲಮ್ಮನ ಮನೆಗೆ. ಅಣ್ಣನ ಹೆಂಡತಿ ಬಡವಿ ನೀಲಮ್ಮನನ್ನು ಗುರುತಿಸುತ್ತಾಳೆ. ನಿನ್ನ ತಂಗಿ ಎಂದು ಹೇಳುತ್ತಾಳೆ. ಅವರ ಮನೆ ಮುಟ್ಟು ಸಾಮಾನುಗಳೆಲ್ಲ ನಮಗೆ ಸೇರಿದವು. ಅವುಗಳನ್ನು ತೆಗೆದುಕೊಂಡು ಹೋಗಿ ನಿನ್ನ ತಂಗಿ ಕಟ್ಟಿಸಿಕೊಂಡಿದ್ದಾಳೆ ಎಂದು ದೂರುತ್ತಾಳೆ. ನೀನು ವ್ಯಾಪರಕ್ಕೆ ಹೋದಾಗ ತೆಗೆದುಕೊಂಡು ಹೋಗಿರಬೇಕೆಂದು ಹೇಳುತ್ತಾಳೆ. ಬಡವಿ ನೀಲಮ್ಮನ ಅಣ್ಣ ಹಾಗಾದರೆ ನಮ್ಮ ತಂಗಿ ಮನೆಗೆ ಹೋಗಿ ನೋಡುತ್ತೇನೆ ಎಂದು ಹೇಳುತ್ತಾನೆ. ಎಷ್ಟೋತ್ತನ ಆಗಲಿ ನಿನ್ನ ತಂಗಿಯನ್ನು ಕಡಿದು ಬರಬೇಕೆಂದು ಹೆಂಡತಿ ಹೇಳುತ್ತಾಳೆ, ಹುರುದುಂಬಿಸಿ ಹೇಳುತ್ತಾಳೆ. ಕಟ್ಟಿಗೆ ಮಾರಲು ತಂಗಿ ಮನೆಗೆ ಹೋಗುತ್ತಾನೆ. ತಂಗಿ ಕಟ್ಟಿಗೆ ಮಾರಲು ಬಂದ ಅಣ್ಣನಿಗೆ ಕರೆಯುತ್ತಾಳೆ. ಕಟ್ಟಿಗೆ ಹಾಕಿದ ಕುಡುಗೋಲು ತೆಗೆದುಕೊಂಡು ತಂಗಿಯನ್ನು ಕಡಿಯಲು ಮುಂದಾಗುತ್ತಾನೆ. ಹುಲಿಗೆಮ್ಮ ಅದೇ ಹೊತ್ತಿಗೆ ಮಂಗಳವಾರ ದಿನ ಉಧೋ ಎಂದು ನಿಲ್ಲುತ್ತಾಳೆ. ಬಡವಿ ನೀಲಮ್ಮ ಬಂಗಾರದ ಮಂಚದ ಮೇಲೆ ಕುಳಿತಾಕಿ ಇಳಿದು ಬಂದು ಆಕೆಯ ಪಾದಕ್ಕೆ ತುಂಬಿದ ಕೊಡದ ನೀರು ಹಾಕುತ್ತಾಳೆ. ಆಕೆಯ ಮಕ್ಕಳು ಸೊಸೆಯಂದಿರು ಎಲ್ಲರೂ ಭಕ್ತಿಯಿಂದ ನಿಲ್ಲುತ್ತಾರೆ. ಹುಲಿಗೆಮ್ಮ ದೇವಿಯನ್ನು ಒಳಕ್ಕೆ ಬರ ಮಾಡುತ್ತಾಳೆ ಬಡವಿ ನೀಲಮ್ಮ. ಬಡವಿ ನೀಲಮ್ಮ ಅಣ್ಣನನ್ನು ಹುಲಿಗೆಮ್ಮ ಕೇಳುತ್ತಾಳೆ. ನಿನ್ನ ಹೆಂಡತಿ ಏನು ಹಚ್ಚಿ ಕಳಿಸಿದ್ದಾಳೆಪ್ಪಾ ಎಂದು. ಇದ್ದದ್ದೆಲ್ಲವನ್ನು ಇದ್ದಾಂತೆ ಹೇಳುತ್ತಾಳೆ ಎಂದು ಗಾಬರಿಯಾಗುತ್ತಾನೆ. ಇದೆಲ್ಲ ಬಡವಿ ನೀಲಮ್ಮ ಆದಿಶಕ್ತಿ ಹುಲಿಗೆಮ್ಮನಿಂದ ಪಡೆದಿದ್ದಾಳಪ್ಪ ನಿನ್ನ ಹೆಂಡತಿ ಮಾತು ಕೇಳಿ ಬಂದಿಯಲ್ಲ ಎಂದು ಹೇಳುತ್ತಾಳೆ. ಹುಲಿಗೆಮ್ಮ ಬಿಚ್ಚಿ ಹೇಳುತ್ತಾಳೆ. ನಿನ್ನ ಮನೆ ಹಾಳಾಗಲು ನಿನ್ನ ಸೊಕ್ಕು ನಿನ್ನ ಹೆಂಡತಿ ಸೊಕ್ಕಿನಿಂದ ಹೀಗಾಗಿದೆ. ಮೊದಲಿನಂತೆ ಆಗುವೆ ಎಂದು ಹೇಳುತ್ತಾಳೆ. ತಾಯಿ ನಾವು ಎಂದೆಂದೂ ಅಡ್ಲಿಗಿ ಹಿಡಿದವರಲ್ಲಾ. ನಮ್ಮ ತವರುಮನೆಯವರು ನೀನೇನೋಡವ್ವಾ ಎಂದಾಗ, ಹುಲಿಗೆಮ್ಮ ನನ್ನ ಸ್ಥಳಕ್ಕೆ ಹುಲಿಗಿ ಕ್ಷೇತ್ರ ಬಾ ಎಂದು ಹೇಳುತ್ತಾಳೆ. ಮಲ್ಲರೆಡ್ದಿ ಹುಲಿಗಿ ಕ್ಷೇತ್ರಕ್ಕೆ ಹೋಗಿ ಹುಲಿಗೆಮ್ಮನಿಗೆ ನಡೆದುಕೊಂಡ ನಂತರ ಮನೆತನ ಉದ್ಧಾರವಾಯಿತು.
ಪರಿಷೆ v/s ಮಾನ್ಯೇವು: ೩. ಮೌಖಿಕ ಸಾಹಿತ್ಯ (೨)
ಸದ್ದು ಸದ್ದುಲೋ ಹನುಮ, ಗದ್ದಲು ಬಹಳ ಮಾಡಬೇಡ
ವಿಷ್ಣು ಅವತಾರಾದಾಗ ರಾಮನ ದೂತ ಅಂಜನೇಯ, ಮಾರುತಿ ವೇಷ ಆದಾಗ, ಬಳೆ ತೆಗೆದುಕೊಂಡು ಹೋಗುತ್ತಾನೆ. ಹೋಗುತ್ತಾ, ಹೋಗುತ್ತಾ ಬಳೆ ಮಾರಿಕೊಳ್ಳುತ್ತಾ ಹೋಗುತ್ತಾ , ಇರುವಾಗ ಒಂದು ಸಣ್ಣ ಹುಡುಗಿ ಬರುತ್ತಾಳೆ. ಏನಪ್ಪಾ ಬಳೆಗಾರಣ್ಣ ಬಳೆ ಹಾಕುತ್ತೀಯಾ ಏನಪ್ಪಾ ಎಂದು ಕೇಳಿದಳು. ಹಾಕುತ್ತೇನೆ. ಬಾರಮ್ಮಿ ಬಳೆ ಹಾಕುತ್ತೇನೆ ಬಾ ಎಂದು ಹತ್ತಿರಕ್ಕೆ ಕರೆದ. ಹತ್ತಿರಕ್ಕೆ ಬಂದಳು. ಹತ್ತಿರಕ್ಕೆ ಬಂದ ತಕ್ಷಣ ಒಳ್ಳೆಯ ಹರೆಯದ ಸುಂದರಿಯಾಗಿ ಕಂಡಳು. ಈಗ ನಾನು ನೋಡಿದೆ ಹುಡುಗಿಯಾಗಿದ್ದಳು. ತಿರುಗಿ ನನ್ನ ಹತ್ತಿರಕ್ಕೆ ಬಂದ ಮೇಲೆ ಎಷ್ಟು ಎತ್ತರ ಕಾಣುತ್ತಾಳಲ್ಲ, ಎಂದು ಆಶ್ಚರ್ಯವಾಗಿ ತಾರಮ್ಮ ಕೈ ಎಂದನು, ಕೈಕೊಟ್ಟಳು ಒಂದು ಕೈ ಕೊಡು ಎಂದರೆ, ಒಂಭತ್ತು ಕೈ ತೋರಿಸುತ್ತಾಳೆ ಒಂದು ಕೈ ಕೊಡಮ್ಮ ಆಳತೆ ನೋಡುತ್ತೇನೆ ಎಂದು ಕೇಳಿದರೆ, ಒಂಭತ್ತು ಕೈ ಕೊಡುತ್ತಾಳೆ, ಅಬ್ಬಬ್ಬಾ ನಾನು ಹೆದರಿಬಿಟ್ಟೆನಲ್ಲಾ, ಯಾರು ನೀನು ಎಂದು ಕೇಳಿದನು.
“ಸದ್ದು ಸದ್ದುಲೋ ಹನುಮ, ಗದ್ದಲು ಬಹಳ ಮಾಡಬೇಡ” ಇದ್ದಲೇ ನಿನ್ನ ಇರಗೊಡದೆ ಎಂದಳು. ನಾನು ಇದ್ದಲೇ ನೀನು ಹೇಗೆ ಇರಗೊಡವೆ ಎಂದು ಕೇಳುತ್ತಾನೆ ಬಳೆಗಾರ. ಆಂಜನೇಯ, ನೀನ ಆಂಜನೇಯನಾಗಿ ಊರೂರಿಗೆ, ಹಳ್ಳಿ ಹಳ್ಳಿಗೆ ಇರು ನಾನು ಹುಲಿಗೆಮ್ಮ , ನಾನು ಜೋಗುತಿಯಾಗಿ ಬರುತ್ತೇನೆ. ನೀನು ಯಾವ ಊರಾಗ ಇರುತ್ತೀಯೋ ನಾನು ಆ ಊರಿಗೆ ಬರುತ್ತೇನೆ ಎಂದು ಹೇಳುತ್ತಾಳೆ, ಇಬ್ಬರು ವಚನ ಕೊಡುತ್ತಾರೆ. ಆತ ಆಂಜನೇಯನ ರೂಪ, ಈಕೆ ಹುಲಿಗೆಮ್ಮನ ರೂಪ, ಹೋಗಪ್ಪಾ ಆಂಜನೇಯಾ ಹುಲಿಗೆಮ್ಮ ಬರುತ್ತಾಳೆ ಎಂದು ಮುಂದಿನ ಊರಾಗ ಹೇಳು ಹೋಗು, ಹುಲಿಗೆಮ್ಮ ಬರುತ್ತಾಳೆ ವರ್ಷಕ್ಕೆ ಐದು ಬಳೆ ಕೊಡಿರಿ ಎಂದು ಹೇಳು ಹೋಗಪ್ಪಾ ಎಂದು ಹುಲಿಗೆಮ್ಮ ಹೇಳುತ್ತಾಳೆ. ಹಾಗಾಗಿ ಹುಲಿಗೆಮ್ಮನಿಗೆ ಹಸಿರು ಬಳೆ ಇಷ್ಟ, ಹುಲಿಗೆಮ್ಮ ಆದಿಶಕ್ತಿ.
ಊರು ಹೊಸೂರು, ಇಲ್ಲಿ ತಾಯಿ ಮುದ್ದಮ್ಮ ನಿದ್ದಳು. ಆಕೆಗೆ ಇಬ್ಬರು ಮಕ್ಕಳು. ಹುಲಿಗೆಮ್ಮ ಮತ್ತು ಹೊಸೂರಮ್ಮನೆಂದು. ಇವರಿಬ್ಬರು ಅಕ್ಕ ತಂಗಿಯರು. ಹುಲಿಗೆಮ್ಮನಿಗೆ ಕೊಟ್ಟದ್ದು ಮಂದಿ ಪಾಲಾಗುತ್ತಿತ್ತು. ಹೊಸೂರಮ್ಮನಿಗೆ ಕೊಟ್ಟದ್ದು ಹಾಗೆಯೇ ಇರುತಿತ್ತು. ಹುಲಿಗೆಮ್ಮ ಚಿಕ್ಕ ಹುಡುಗಿ ಇದ್ದಾಗಿನಿಂದ ಆಕೆಗೆ ಜನ ಬಳಕೆ ಜಾಸ್ತಿ. ಆದರೆ ಹೊಸೂರಮ್ಮನಿಗೆ ಜನ ಬಳಕೆ ಇಲ್ಲ. ಹೊಸೂರಮ್ಮ ಚಿಕ್ಕ ಹುಡುಗಿ ಇದ್ದಾಗಿನಿಂದ ಆಕೆ ಜನ ಬಳಕೆ ಇಲ್ಲ ತನ್ನದೇನೋ ತಾನೇನೋ.
ಹುಲಿಗೆಮ್ಮನಿಗೆ ತಾಯಿ ಹಾಗೂ ಯಾರಾದರೂ, ಏನಾದರೂ ಕೊಟ್ಟರೆ ಆಕೆ ಮಂದಿಗೆ ಕೊಟ್ಟು ಬರಕೈಯಲ್ಲಿ ಇರುತ್ತಿದ್ದಳು. ಹೊಸೂರಮ್ಮನಿಗೆ ಏನಾದರೂ ಕೊಟ್ಟರೆ ಅದನ್ನು ಆಕೆ ಯಾರಿಗೂ ಕೊಡುತ್ತಿರಲಿಲ್ಲ. ಒಂದು ಸಲ ಹೊಸ ಸೀರೆಯನ್ನು ಹುಲಿಗೆಮ್ಮನಿಗೆ ಹಾಗೂ ಹೊಸೂರಮ್ಮನಿಗೆ ತಾಯಿ ಮುದ್ದಮ್ಮ ಉಡಿಸಿದಳು. ಉಡಿಸಿ ಕಳಿಸಿದಳು. ಹುಲಿಗೆಮ್ಮ ತಾನು ಉಟ್ಟ ಸೀರೆಯನ್ನು ಮಂದಿಗೆ ಕೊಟ್ಟಳು. ಹೊಸೂರಮ್ಮ ಆ ಸೀರೆಯನ್ನು ಯಾರಿಗೂ ಕೊಡಲಿಲ್ಲ. ಮುದ್ದಮ್ಮ ಕೇಳಿದಳು, ನಿನ್ನ ತಂಗಿಯ ಮೇಲೆ ಸೀರೆ ಇದೆ ನಿನ್ನ ಮೇಲೆ ಏಕೆ ಸೀರೆ ಇಲ್ಲವೆಂದು ಕೇಳಿದಳು. ನೀನು ಮನೆಯಲ್ಲಿ ಇರುತಕ್ಕವಳಲ್ಲವೆಂದು ತಾಯಿ ಮುದ್ದಮ್ಮ ಹುಲಿಗೆಮ್ಮನಿಗೆ ಸಿಟ್ಟಿನಿಂದ ಹೇಳುತ್ತಾಳೆ. ಸೀರೆ ಮಂದಿಗೆ ಕೊಟ್ಟಮೇಲೆ ನೀನು ಮನೆಯಲ್ಲಿ ಇರುತಕ್ಕವಳಲ್ಲವೆಂದು ಮುದ್ದಮ್ಮ ಹೇಳುತ್ತಾಳೆ. ಮುದ್ದಮ್ಮ ಹುಲಿಗೆಮ್ಮನಿಗೆ ಮನೆ ಬಿಟ್ಟು ಹೋಗು ಎಂದು ಹೇಳುತ್ತಾಳೆ. ಹುಲಿಗೆಮ್ಮ ಹೊಸೂರಿನಿಂದ ಹುಲಿಗೆಗೆ ಹಾರುತ್ತಾಳೆ. (ಹೊಸೂರಿನಲ್ಲಿ ಇರುವ ಪಾದಗಟ್ಟಿಯಿಂದ ಹುಲಿಗೆ ಪೂಲ್‌ನ ಕೆಳಗೆ ಪಾದಗಟ್ಟಿ ಇದೆ. ಅಲ್ಲಿಂದ ಆ ಕಡೆ ಹಾರಿದ್ದಾಳೆ. ಎರಡು ಕಡೆ ಪಾದಗಟ್ಟಿ ಇದೆ).
ಹುಲಿಗೆಮ್ಮನ ಜಾತ್ರೆ ಮೊದಲು ಹೊಸೂರಮ್ಮನ ಜಾತ್ರೆ ನಂತರ ನಡೆಯುತ್ತದೆ. ಹುಣ್ಣಿಮೆಗೆ ಹುಲಿಗೆಮ್ಮನಿಗೆ ಕಂಕಣ ಕಟ್ಟುತ್ತಾರೆ. ಅಮವಾಸ್ಯೆಗೆ ಹೊಸೂರಮ್ಮನಿಗೆ ಕಂಕಣ ಕಟ್ಟುತ್ತಾರೆ. ಹುಲಿಗೆಮ್ಮ ಜನರಿದ್ದಲ್ಲಿ ಇರುವಾಕೆ. ಏನು ಕೊಟ್ಟರೂ ಮಂದಿಗೆ ದಾನ ಮಾಡುವ ಬುದ್ಧಿ ಹುಲಿಗೆಮ್ಮನದು. ಹುಲಿಗೆಮ್ಮನಿಗೆ ಜನರೆಂದರೆ ತುಂಬ ಇಷ್ಟ. ಹುಲಿಗೆಮ್ಮ ನನಗೆ ಜನಬೇಕು ಎಂದು ಹಾರಿಬಂದಳು ಹೊಸೂರಿನಿಂದ. ಹುಲಿಗೆಮ್ಮ ಹೇಳುತ್ತಾಳೆ ಜನ ನನಗೆ ಬೇಕು, ಹೊಸೂರಮ್ಮ ನೀನು ಆಸ್ತಿವಂತೆ ನಿನಗೆ ಆಸ್ತಿ ಇರಲಿ ನನಗೆ ಜನವಿರಲಿ, ಪರಿಷಿ ಇರಲಿ. ನಾನು ದಾನ ಮಾಡುವವಳು ನನಗೆ ಜನಬೇಕು ಎಂದು ಹುಲಿಗೆಮ್ಮ ಹೊಸೂರಿನಿಂದ ಹುಲಿಗಿಗೆ ಬಂದಿದ್ದಾಳೆ ಎಂದು ಕತೆ ಇದೆ.
ಕಾನುಕಾಯನ ಗೋತ್ರಜರಾದ ವೆ. ಬ್ರ. ಶ್ರೀಚೌಡಿಭಟ್ಟ ಎಂಬ ಹೆಸರಿನ ಋತ್ವಿಜರು ಅಂದು ಶ್ರೀಸೋಮೇಶ್ವರ ಲಿಂಗದ ಪೂಜೆ ಮಾಡುತ್ತ ಬಂದಿದ್ದರು. ಸೌ. ಅಂಚಿಕಟ್ಟೆ ಅವರ ಧರ್ಮಪತ್ನಿ. ಪತಿ ಪತ್ನಿಯರಿಬ್ಬರೂ ಶಿವಾಲಯದಲ್ಲಿ ಸೇವೆ ಸಲ್ಲಿಸುತ್ತ ಆದರ್ಶ ಜೀವನ ನಡೆಸುತ್ತಿದ್ದರು. ಗ್ರಾಮ ನಿವಾಸಿಗಳಿಗೆ ಧಾರ್ಮಿಕ ಜೀವನದಲ್ಲಿ ಸದಾಕಾಲವೂ ಸಹಾಯ ಸಹಕಾರಗಳನ್ನೀಯುತ್ತಿದ್ದರಲ್ಲದೇ, ಭಟ್ಟ ದಂಪತಿಗಳು, ಸಮಾಜ ಸೇವೆಯಲ್ಲಿಯೂ ಮಾರ್ಗದರ್ಶನ ನೀಡುತ್ತಿದ್ದರು. ಗ್ರಾಮ ನಿವಾಸಿಗಳು ಸಹ ಭಟ್ಟರಲ್ಲಿ , ಭಕ್ತಿ ಹಾಗೂ ಗೌರವ ಸಲ್ಲಿಸುವಲ್ಲಿ ಹಿಂದೆ ಇರಲಿಲ್ಲ. ಮಳೆಯ ತುಟಾಗ್ರತೆಯಿಂದಾಗಿ ಈ ಪ್ರದೇಶ ಯಾವಾಗಲೂ ಕೃಷಿಯಲ್ಲಿ ಹಿಂದುಳಿದಿದ್ದಾಗಿತ್ತು. ತುಂಗಭದ್ರೆಯ ನೀರನ್ನು ಕೃಷಿಗೆ ಉಪಯೋಗಿಸಬೇಕೆನ್ನುವ ಯೋಚನೆಯಲ್ಲಿ ಚೌಡಿಭಟ್ಟರು ಸದಾ ಮಗ್ನರಾಗಿರುತ್ತಿದ್ದರು. ಶ್ರೀಯುತರು ಗ್ರಾಮ ನಿವಾಸಿಗಳ ಸಹಕಾರದಿಂದ ನದಿಗೆ ಅಡ್ಡ ಗೋಡೆ ನಿರ್ಮಿಸಿ, ಕಾಲುವೆ ತೋಡಿ ಈ ಪ್ರದೇಶದ ನೀರಾವರಿಗೆ ವ್ಯವಸ್ಥೆಗೊಳಿಸಿದರು. ಈ ಪ್ರದೇಶದ ಜನರ ಅರ್ಥಿಕ ಜೀವನಕ್ಕೆ ಇದೊಂದು ಭದ್ರ ಬುನಾದಿಯಾಯಿತು. ಚಾಲುಕ್ಯ ವಿಕ್ರಮ ಶಕೆ. ೧೩ರಲ್ಲಿ. ಅಂದಿನ ಆಳರಸರು ಚೌಡಿಭಟ್ಟರ ಈ ಘನಕಾರ್ಯಕ್ಕೆ ಮೆಚ್ಚಿ ಅವರಿಗೆ ಕೆಲ ದತ್ತಿಗಳನ್ನು ನೀಡಿದರು. ಈ ಐತಿಹಾಸಿಕ ಘಟನೆಯ ವಿವರವನ್ನು ಸಾರಿ ಹೇಳುವ ಶಿಲಾಶಾಸನವು ಶ್ರೀ ಸೋಮೇಶ್ವರ ದೇವಾಲಯದಲ್ಲಿ ನಿಂತಿದೆ.
ಚೌಡಿಭಟ್ಟರ ವಂಶಜರೇ ಆದ ಸೋಮನಾಥ ಭಟ್ಟರು ಅವರ ಪೂರ್ವಜನರಂತೆಯೇ ಧಾರ್ಮಿಕ, ಸಾಮಾಜಿಕ ಪ್ರವೃತ್ತಿಯನ್ನು ಹೊಂದಿ ಈ ಪ್ರದೇಶದಲ್ಲಿ ಘನತೆ ಮೆರೆದವಾರಾಗಿದ್ದರು. ಶ್ರೀ ಸೋಮನಾಥ ಭಟ್ಟರೂ ಸಹ ಶಿವಾರ್ಚನೆ ಮಾಡುತ್ತಿದ್ದರು. ಅಲ್ಲದೆ ಶಕ್ತಿಯ ಆರಾಧಕರೂ ಆಗಿದ್ದರು. ಶಕ್ತಿಯ ಮಹಿಮೆಯನ್ನು ಕುರಿತು ತಮ್ಮ ಆಸ್ತಿಕ ಅನುಯಾಯಿಗಳಿಗೆ ಸದಾ ಉಪದೇಶ ನೀಡುತ್ತಿದ್ದರು. ಭಟ್ಟರ ಉಪದೇಶಾಮೃತದಲ್ಲಿ ವಿಶೇಷ ಶ್ರದ್ಧೆ ಹಾಗೂ ಭಕ್ತಿ ಇರಿಸಿದವರೆಂದರೆ ಇದೇ ಗ್ರಾಮದ ನಿವಾಸಿಗಳಾದ ನಾಗಜೋಗಿ ಮತ್ತು ಬಸವಜೋಗಿ ಎಂಬುವರು. ಇವರೀರ್ವರು ಗಂಗಾಮತಸ್ಥರಿದ್ದು ದೇವಿಯಲ್ಲಿ ಅನನ್ಯ ಭಕ್ತಿ ಹೊಂದಿದವರಾಗಿದ್ದರು. ವೇದಾಂತ ವಿಚಾರಗಳನ್ನು ಹೊಂದಿದ ದೇವಿ ಭಾಗವತದ ಪ್ರಸಂಗಗಳನ್ನು ಸಣ್ಣ ಸಣ್ಣ ಕಥೆಗಳನ್ನಾಗಿ ಅನೇಕ ಉದಾಹರಣೆಗಳೊಂದಿ, ಭಟ್ಟರು ಇವರೀರ್ವರಿಗೂ ತಿಳಿಸಿ ಹೇಳುತ್ತಿದ್ದರು. ನಾಗಜೋಗಿ ಮತ್ತು ಬಸವಜೋಗಿಯವರ ಮನೆಯಲ್ಲಿ ಸವದತ್ತಿಯ ದೇವಿ ಎಲ್ಲಮ್ಮನಿಗೆ ಪೂಜಾದಿಗಳು ಅವರ ಪೂರ್ವಜರಿಂದ ಸಲಿಸಲ್ಪಡುತ್ತಿದ್ದವು. ಪ್ರತಿ ಹುಣ್ಣಿಮೆಗೂ ದೇವಿ ಎಲ್ಲಮ್ಮನ ದರ್ಶನಕ್ಕೆ ಅವರ ಪೂರ್ವಜರು ಸವದತ್ತಿಗೆ ಹೋಗಿ ಬರುತ್ತಿದ್ದಂತೆಯೇ ನಾಗಜೋಗಿ ಬಸವಜೋಗಿಯವರು ಸಹ ಅದೇ ಸಂಪ್ರದ್ರಾಯವನ್ನು ಮುಂದುವರೆಸಿಕೊಂಡು ಬಂದವರಾಗಿದ್ದರು. ಅವರ ಈ ಧಾರ್ಮಿಕ ಸಂಪ್ರಾದಾಯಕ್ಕೆ, ಶ್ರೀದೇವಿ ಎಲ್ಲಮ್ಮನಲ್ಲಿ ಅನನ್ಯ ಭಕ್ತಿಯುಳ್ಳವರಾದ ನಾಗಜೋಗಿ ಬಸವಜೋಗಿಯವರಿಗೆ, ಭಟ್ಟರ ವೇದಾಂತ ಪೂರಿತ ಉಪದೇಶ ಪರಿಪಕ್ವತೆಯಲ್ಲಿ ತಂದಿದುದರಲ್ಲಿ ಸಂಶಯವಿಲ್ಲ. ಅವರ ಭಕ್ತಿಯ ಪರಾಕಾಷ್ಠೆಯ ಫಲವೇ ಶ್ರೀದೇವಿ ಹುಲಿಗೆಮ್ಮನ ಅವತಾರಕ್ಕೆ ಮೂಲ ಕಾರಣವಾಯಿತು.
ಅದೊಂದು ವರ್ಷ ಋತುವಿನ ಕಾಲ. ನಾಗಜೋಗಿ ಮತ್ತು ಬಸವಜೋಗಿ ಈರ್ವರೂ ವಾಡಿಕೆಯಂತೆ ಪೂರ್ಣಿಮೆಯ ದರ್ಶನಕ್ಕಾಗಿ ಎಲ್ಲಮ್ಮನ ಗುಡ್ಡಕೆ ಪ್ರಯಾಣ ಬೆಳೆಸಲು ಉದ್ಯುಕ್ತರಾಗಿ ತಮ್ಮ ಗುರುಗಳಾದ ಸೋಮನಾಥ ಭಟ್ಟರಲ್ಲಿ ಬಂದರು. ಈರ್ವರನ್ನೂ ಸೋಮನಾಥ ಭಟ್ಟರು ಹರಸಿ ಬೀಳ್ಕೊಟ್ಟರು. ಅಂದು ಮಾತ್ರ ಸೋಮನಾಥ ಭಟ್ಟರ ಮುಖದಲ್ಲಿ ಭಯವೂ ಕುತುಹಲವೂ ಅವರಿಸಿರುವುದು ಕಂಡುಬಂದಿತು.
ವಾಹನಗಳ ಸೌಕರ್ಯವೇ ಇಲ್ಲದ ಅಂದಿನ ಕಾಲದಲ್ಲಿ ಪ್ರಯಾಣ ತುಂಬಾ ಕಷ್ಟಕರವೆನಿಸಿದ್ದಿತು. ಶ್ರೀದೇವಿ ಎಲ್ಲಮ್ಮನಲ್ಲಿಯೂ ಭಕ್ತಿ, ನಾಗಜೋಗಿ ಬಸವಜೋಗಿ ಅವರಿಗೆ, ಪ್ರಯಾಣದ ಆಯಾಸವನ್ನು ಹೋಗಲಾಡಿಸುತ್ತಿದ್ದಿತು. ಉಧೋ ಉಧೋ ಎನ್ನುವ ಉದ್ಗಾರ ಮಾತ್ರ ಪ್ರಯಾಣದುದ್ದಕ್ಕೂ ಅವರ ಬಾಯಿಂದ ಹೊರ ಬರುತ್ತಿತ್ತು. ಹೀಗೆಯೇ ದಿನಗಟ್ಟಲೇ ಅವರ ಪ್ರವಾಸ ಸಾಗಿದ್ದಿತು.
ಆಷಾಢ ಶುದ್ಧ ಚತುರ್ದಶಿಯ ಹೊತ್ತಿಗೆ, ಇಬ್ಬರೂ ಭಕ್ತರು ಸವದತ್ತಿಯ ಸಮೀಪಕ್ಕೆ ಬರುವಷ್ಟರಲ್ಲಿ ಮಳೆ ಧಾರಾಕಾರವಾಗಿ ಸುರಿಯತೊಡಗಿತು. ಮಾರನೆಯ ದಿನವೇ ಪೂರ್ಣಿಮೆ, ಪೂರ್ಣೆಮೆಯಂದು ನಾಗಜೋಗಿ ಮತ್ತು ಬಸವಜೋಗಿಯರು ದೇವಿಯ ದರ್ಶನ ಪಡೆದುಕೊಂಡು ಅನ್ನ ಆಹಾರಾದಿಗಳನ್ನು ಸ್ವೀಕರಿಸಬೆಕು. ಮಳೆ ನಿಲ್ಲುವ ಲಕ್ಷಣಗಳು ಕಾಣಬರುತ್ತಿರಲಿಲ್ಲ. ಅವರು ಅಂದುಕೊಂಡಂತೆಯೇ ಮಲಪ್ರಭಾ ನದಿಯು ತುಂಬಿ ಹರಿಯುತ್ತಿದ್ದಿತು. ನದಿಯ ದಡಕ್ಕೆ ಬಂದು ಭಕ್ತರೀರ್ವರೂ ನದಿಯಲ್ಲಿ ಪ್ರವಾಹ ಕಡಿಮೆಯಾಗಲೆಂದು ಕಾಯುತ್ತ ಕುಳಿತರು.
ನದಿಯ ದಡದಲ್ಲಿ ದಟ್ಟವಾಗಿ ಬೆಳೆದ ಕಾಡಿನಲ್ಲಿ ಆ ಘೋರ ಕತ್ತಲೆಯಲ್ಲಿ ಮರದಡಿ ಯೊಂದರಲ್ಲಿ ಓರೆಯಾಗಿ ಕುಳಿತಿದ್ದಾರೆ. ಮಿಂಚಿದಾಗೊಮ್ಮೆ ಆಕಾಶದಲ್ಲಿ ಒತ್ತರಿಕೊಂಡು ಬರುತ್ತಿರುವ ಮೋಡಗಳು ಕಾಣುತ್ತಿವೆ. ದಿಕು ದಿಕ್ಕುಗಳಲ್ಲಿ ಭೋರ್ಗರೆಯುತ್ತಿರುವ ಗುಡುಗಿನ ಶಬ್ಧ: ಒಂದೊಂದು ಸಲ ಸಿಡಿಲಿನ ಶಬ್ಧವೂ ಕೆಳಿಬರುತ್ತಿದೆ. ಈರ್ವರ ಉಟ್ಟ ಬಟ್ಟೆಗಳು ಸಾಕಷ್ಟು ವದ್ದೆಯಾಗಿದೆ. ಎಷ್ಟೇ ದೊಡ್ಡ ಗಾತ್ರದ ಮರದಡಿಯಲ್ಲಿ ಓರೆಯಾಗಿ ಕುಳಿತರೂ ಆ ಅವಿರತ ಮಳೆಯ ಹನಿಗಳಿಂದ ಬಟ್ಟೆಗಳನ್ನು ಒಣದಾಗಿ ಉಳಿಸಲು ಅವರಿಂದ ಸಾಧ್ಯವಾಗಿರಲಿಲ್ಲ. ಅದು ಆಷಾಢಮಾಸವಿದ್ದುದರಿಂದ ಗಾಳಿಯೂ ಬೀಸುತ್ತಿತ್ತು. ಆ ಗಾಳಿ ಮಳೆಗಳಲ್ಲಿ ಇಬ್ಬರೂ ತತ್ತರಿಸಿ ಹೋಗಿದ್ದಾರೆ. ಮಳೆ ನಿಲ್ಲುವ ಯಾವ ಸೂಚನೆಗಳು ಕಾಣಬರಲಿಲ್ಲ. ಚತುರ್ದಶಿಯ ರಾತ್ರಿ ಕಳೆದು ಪೂರ್ಣಿಮೆಯ ಅರುಣೋದಯವಾಯಿತಾದರೂ ಸೂರ್ಯರಶ್ಮಿಗಳು, ಮೋಡಗಳನ್ನು ಛೇದಿಸಿಕೊಂಡು ಬರಲಾರದಂತೆ ತಡೆಯಲ್ಪಟ್ಟಿದ್ದವು. ಪೂರ್ಣಿಮೆಯ ಹಗಲೆಲ್ಲವೂ ಮಳೆ ಧಾರಕಾರವಾಗಿ ಸುರಿಯುತ್ತಲೇ ಇದ್ದಿತು. ಭಕ್ತಿರೀರ್ವರಿಗೂ ಮಳೆ ಕಡಿಮೆಯಾದೀತೆಂಬ ಆಸೆ. ಆದರೂ ಮಳೆಯ ಪರಿವೇ ಅವರಿಗಿದ್ದಂತಿರಲಿಲ್ಲ. ದೇವಿಯ ದರ್ಶನದ್ದೇ ಅವರ ಬಯಕೆ. ದರ್ಶನವಿಲ್ಲದೆ ಆಹಾರಾದಿಗಳ ಸೇವನೆ ಇಲ್ಲ. ಮಳೆ ನಿಲ್ಲದೇ ಹೊಳೆ ದಾಟುವಂತಿಲ್ಲ. ಚತುರ್ದಶಿ ಮತ್ತೂ ಹುಣ್ಣಿಮೆ, ಹೀಗೆ ಎರಡು ದಿನಗಳಿಂದ ಅವರಿಗೆ ಊಟವಿರಲಿಲ್ಲ. ಹಸಿವಿನ ಬಾಧೆ ಒಂದೆಡೆಯಾದರೆ, ಉಟ್ಟ ಬಟ್ಟೆಗಳ ತೊಯ್ದು ಚಳಿಯ ಬಾಧೆ ಮತ್ತೊಂದೆಡೆಗೆ, ಹೀಗಾಗಿ ಭಕ್ತರೀರ್ವರೂ ತತ್ತರಿಸಿ ಹೋಗಿದ್ದರು. ಅವರಿಗೆ ಇಂತಹ ಪ್ರಸಂಗ ಹಿಂದೆಂದೂ ಒದಗಿ ಬಂದಿರಲಿಲ್ಲ.
ಶ್ರೀದೇವಿಯ ಗುಡ್ಡಕ್ಕೆ ಹೊರಡುವಾಗ, ತಮ್ಮ ಗುರುಗಳಲ್ಲಿ ಆಶೀರ್ವಾದ ಪಡೆಯಲು ಹೋದಾಗ, ಭಯ ಮತ್ತೂ ಕುತೂಹಲಪೂರಿತ ಮುಖಚರ್ಮದ ಕಲ್ಪನೆ ಈಗ ಅವರಿಗೆ ಹೊಳೆಯತೊಡಗಿತು. ಶ್ರೀದೆವಿಯ ದರುಶನ ಪಡೆಯಲು ಈಗ ಯಾರಿಂದಲೂ ಸಹಾಯ ದೊರೆಯುವ ಸಾಧ್ಯತೆಯೇ ಇರಲಿಲ್ಲ. “ಆ ದೇವಿಯೇ ನಮ್ಮನ್ನು ಪಾರು ಮಾಡುವಳೆಂಬ” ಅಚಲ ಶ್ರದ್ಧೆ ಮಾತ್ರ ಅವರಲ್ಲಿ ತುಂಬಿ ತುಳುಕುತ್ತಿದ್ದಿತು.
ಪೂರ್ಣಿಮೆಯ ಸಂಜೆಗೆ ಮಳೆ ನಿಂತಿತಾದರೂ ನದಿಯಲ್ಲಿ ಪ್ರವಾಹ ತಗ್ಗಲಿಲ್ಲ. ಮಳೆಯಲ್ಲಿ ತೊಯ್ದಿದ್ದ ಬಟ್ಟೆಗಳು ಮೈಮೇಲೇಯೇ ಅರ್ಧಬರ್ಧ ಒಣಗಿದ್ದವು. ಕುಳಿತಲ್ಲಿಯೇ ಕಲ್ಲು ಬಂಡೆಯ ಮೇಲೆ ಈರ್ವರೂ ವರಗಿಕೊಂಡಿದ್ದರು. ನಾಲಿಗೆಯ ಮೇಲೆ, ದೇವಿಯ ನಾಮ, ಮನದಲ್ಲಿ ಶ್ರೀದೇವಿಯ ಸುಂದರ ಮೂರ್ತಿಯ ಚಿತ್ರಣ ಲಾಸ್ಯವಾಡುತ್ತಿದ್ದಾಗಲೇ ಅವರಿಗೆ ನಿದ್ರೆಯ ಮಂಪರು ಕವಿಯಿತು.
ನಾಗಜೋಗಿ ಬಸವಜೋಗಿ ಇಬ್ಬರೂ ತದೇಕ ಚಿತ್ತದಿಂದ ದೇವಿಯ ಕಡೆಗೆ ನೋಡುತ್ತಿದ್ದಾರೆ. ದೇವಿಯ ದೃಷ್ಟಿ ಇವರ ಮೇಲೆ ಬೀಳುತ್ತಿಲ್ಲ. ಆರ್ತತೆಯಿಂದ ದೇವಿಯನ್ನು ಕೂಗುತ್ತಿದ್ದಾರೆ. ಇಬ್ಬರ ಮೈಮೇಲೆಯೂ ಪರಿವೆಯೇ ಇಲ್ಲ. ಸೋಮನಾಥಭಟ್ಟರು ಕಾಣಿಸಿಕೊಳ್ಳುತ್ತಾರೆ. ಭಕ್ತರೀರ್ವರೂ ದೇವಿಯ ಅವಕೃಪೆಯನ್ನು ಗುರುಗಳೆದುರು ತೋರಿಕೊಳ್ಳುತಾರೆ. ಶಿಷ್ಯರೀರ್ವರನ್ನೂ ಸಾಂತ್ವನಗೊಳಿಸುತ್ತ ಅವರಿಗೆ ಮಹಿಮೆಯನ್ನು ತಿಳಿಸಿ ಹೇಳುತ್ತಾರೆ. ದೇವಿಯು ನಿಮ್ಮ ಭಕ್ತಿಯ ಪರೀಕ್ಷೆ ನಡೆಸಿದ್ದಾಳೆಂದೂ ಮತ್ತೂ ಇಂಥ ಪರೀಕ್ಷೆಯಲ್ಲಿ ಜಯ ಯಾವಾಗಲೂ ಭಕ್ತರಿಗೇನೇ ಎಂದೂ ಭಟ್ಟರು ಹೇಳಿ ಶಿಷ್ಯರೊಡಗೂಡಿ ದೇವಿಯನ್ನು ವೇದಾಂತ ವಾಕ್ಯಗಳಿಂದ ಸ್ತುತಿಸತೊಡಗುತ್ತಾರೆ.
ಕರುಣೆಯೇ ಭಕ್ತಾಧೀನೆಯೇ ನಿನ್ನಿಂದ ಸತ್ವ, ರಜ, ತಮೋ ಗುಣಗಳುದಿಸಿದವು. ನಿನ್ನ ಚರಣದ ರೇಣುಬಲದಿಂದ ಹರಿಹರವಿರಂಚಿಯರು ಜಗತ್ತನ್ನು ಪಾಲಿಸುವರು. ದೇವತೆಗಳು ಸರ್ವ ಜೀವರುಗಳು ನಿನ್ನ ಸೂತ್ರದ ಗೊಂಬೆಗಳು. ಸರ್ವ ಜೀವರು, ತತ್ವ ಭೂತಿಗಳು ಮತ್ತೂ ಸರ್ವ ವ್ಯವಹಾರಗಳು ನಿನ್ನ ತೇಜಸ್ಸುಗಳು. ನಾನಾ ಗುಣಗಳು, ನಾನಾ ಜಾತಿಗಳು, ನಾನಾ ಮತಗಳು ಮತ್ತೂ ನಾನಾ ಭಕ್ತಿಗಳು ಎಲ್ಲ ನೀನೇ ಅಗಿರುವಿ, ಸತಿಯು, ಪುರುಷರು, ಸಂತರು, ಬಳಗಗಳು, ಮದುವೆಯು, ಮುಂಜಿವೆಯು ನೀನೇ ಇರುವೆ, ಕರ್ಮವೆಲ್ಲವೂ ನೀನೇ ಆಗಿರುವಿ. ಸತಿಯು, ಪುರುಷರು, ಸುತರು, ಬಳಗಗಳು, ಮದುವೆಯು, ಮುಂಜಿವೆಯು ನೀನೇ ಇರುವೆ, ಕರ್ಮವೆಲ್ಲವೂ ನೀನೆ ಇರುವಿ, ಬಡತನ, ಸಿರಿತನ, ಹಿತ-ಅಹಿತ ಇಹ- ಪರ ಎಲ್ಲವೂ ನೀನೇ, ಚಲಿಸುತ್ತಿರುವ ಗಾಳಿ, ಹರಿಯುವ ನೀರು, ಅಗ್ನಿ ಮತ್ತೂ ಆಗಸ ಇವೆಲ್ಲವೂ ನೀನೇ ಆಗಿರುವೆ, ಸರ್ವ ಸಾಕ್ಷಿಯು ನೀನೆ. ಸರ್ವ ಜ್ಞಾನಿಯು ನೀನೇ, ಅಗ್ನಿಯು ನಿನ್ನನ್ನು ಸುಡಲಾರದು. ಜಲವು ನಿನ್ನನ್ನು ತೋಯಿಸಲಾರದು. ವಾಯು ನಿನ್ನನ್ನು ಒಳಗಿಸಲಾರದು. ಒಳಗೆ, ಹೊರಗೆ ಎಲ್ಲೆಲ್ಲಿಯೂ ನೀನೇ ಇರುವಿ. ಸೂರ್ಯನಿಗೆ ತೇಜಸ್ಸು, ಚಂದ್ರನಿಗೆ ಶೀತಲ ಕಿರಣ ನಿನ್ನಿಂದಲೇ ಬಂದಿರುವವು. ನಿನ್ನ ಮಾಯೆಯಿಂದ ಜಗತ್ತು ಉತ್ಪನ್ನವಾಗಿ, ತೋರಿ ಲಯವನ್ನು ಹೊಂದುವುದು. ನಿನ್ನ ಮಾಯೆಯಿಂದಲೇ ಹರಿ, ಹರ, ಬ್ರಹ್ಮಾದಿಗಳು ಜನಿಸಿ ಅಡಗುವರು. ನಿನ್ನನ್ನು ಕೆಣಕಿ ಅದಾರು ಬದುಕುವರು! ನೀನು ಯಾರ ಮೇಲೆ ಸಿಟ್ಟಾಗಿರುವೆಯೋ ಅವರನ್ನು ಯಾರು ಕಾಪಾಡಬಲ್ಲರು! ಕಾಯುವವಳು ಕೊಲ್ಲುವವಳು ನೀನೇ, ನಿನ್ನ ಮಹಿಮೆಯನ್ನು ಕೊಂಡಾಡುವವನು ಅಮರನೇ ಸರಿ. ಯಾವ ಪುರುಷನಿಗೆ ನಿನ್ನ ಪದ ದೊರೆತಿಯೋ ಯಾರು ನಿನ್ನ ಸ್ಮಾರಣೆಯನ್ನು ನಿತ್ಯ ಮಾಡುವರೋ, ಯಾರು ನಿನ್ನನ್ನು ಪರಬ್ರಹ್ಮವೆಂದು ನಂಬಿರುವರೋ ಅವರು ಹರಿಹರರಿಗಿಂತಲೂ ಮಿಗಿಲಾದವರು. ಬ್ರಹ್ಮ, ವಿಷ್ಣು, ಮಹೇಶ್ವರಿಗೆ, ಅನುಕ್ರಮವಾಗಿ ಸೃಷ್ಟಿ, ಸ್ಥಿತಿ, ಲಯ ಅಧಿಕಾರಿಗಳನ್ನು ಕರುಣಿಸಿರುವೆ. ನೀನು ಯಾರಿಗೆ ಒಲಿಯುವೆಯೋ ಅವರು ನಿನ್ನಲ್ಲಿಯೇ ಐಕ್ಯರಾಗುವರು. ನಿನ್ನ ಸ್ಮರಣೆಯನ್ನು ಒಮ್ಮೆ ಮಾಡಿದರೂ ಅದು ನಿನಗೆ ಪರ್ವತ ಗಾತ್ರದಷ್ಟು ಭಾರವಾಗುವುದು. ನಿನ್ನ ಧ್ಯಾನದಲ್ಲಿ ಮಗ್ನನಾದವನಿಗೆ ಯಾವ ಸ್ಮರಣ ಮಾತ್ರದಿಂದ ಸರ್ವ ಫಲಗಳು ದೊರಕುವವು. ನಿನ್ನ ಭಕ್ತರನ್ನು ನಿಂದಿಸಿದವರ ವಂಶಾರಣ್ಯಗಳನ್ನೇ ಸುಟ್ಟು ಹಾಕುವಿ ನಿನ್ನ ಭಕ್ತರನ್ನು ಸದಾ ನೀನು ಕಾಪಾಡುವಿ, ನಿನ್ನ ಭಕ್ತನ ಗಾಳಿ ಸೋಕಿದರೆ ಪಾಪಿಷ್ಠನ ಪಾಪ ನಶಿಸಿಹೋಗುವವು. ನಿನ್ನ ದಯಯುಳ್ಳವನು, ಅಡವಿಯಲ್ಲಿರಲಿ, ಮನೆಯಲ್ಲಿರಲಿ, ಅಗ್ನಿಯಲ್ಲಿರಲಿ, ನೀರಿನೊಳಳಿರಲಿ ಮತ್ತೂ ರಣರಂಗದಲ್ಲಿರಲಿ ಅವನನ್ನು ರಕ್ಷಿಸಲು ನೀನು ಸದಾ ಸಿದ್ಧಳಿರುವಿ. ನಿನಗೆ ಆಶೆ ಎಂಬುದಿಲ್ಲ. ಆದರೆ ನಿನ್ನ ಭಕ್ತರನ್ನು, ಅವರ ಕುಟುಂಬದವರನ್ನು ಕಾಪಾಡಲೇಬೇಕೆಂಬ ಆಶೆ ಮಾತ್ರ ಅತಿಯಾಗಿದೆ. ಅಂದ ಬಳಿಕ ನೀನು ನಿರಾಶೆಯುಳ್ಳವಳೆಂದು ಹೇಗೆ ಭಾವಿಸೋಣ?
ಕಣ್ಣಿನ ಕಣ್ಣು ನೀನು, ಕಿವಿಯ ಕಿವಿ ನೀನು, ವಾಕ್ಕಿನ ವಾಕು ನೀನು, ಮೂಗಿನ ಅಘ್ರಾಣಿಸುವ ಶಕ್ತಿ ನೀನು, ಪಂಚ ತತ್ವವು ನೀನು, ಪಂಚ ಇಂದ್ರಿಯಗಳು ನೀನು, ಸರ್ವ ಪಿಂಡಾಂಡ ಮತ್ತೂ ಬ್ರಹ್ಮಾಂಡದಲ್ಲಿ ಇದ್ದು ಇಲ್ಲದಂತೆಯೂ ಇಲ್ಲದೆಯೇ ಇರುವವಳು ನೀನೇ ಆಗಿರುವಿ, ನಿನ್ನ ವರುಶನವಿಲ್ಲದೆ ಅನ್ನ ನೀರನ್ನು ಮುಟ್ಟಲಾರೆವು. ನಿನ್ನ ಕಾಣದಲೇ ಮರಳಲಾರೆವು. ನಮ್ಮ ಯಾವ ಪಾಪಕ್ಕಾಗಿ ನೀನಿಂದು ನಮಗೆ ಈ ಘೋರ ಶಿಕ್ಷೆ ನೀಡುತ್ತಿರುವೆ. ನೀನು ಯಾವ ಶಿಕ್ಷೆ ವಿಧಿಸಿದರೂ ಸರಿಯೇ, ನಿನ್ನ ಕರುಣೆ ಮಾತ್ರ ನಮ್ಮ ಮೇಲಿರಲಿ.
ಕತ್ತಲೆಯ ಆ ಕರಾಳ ಛಾಯೆಯಲ್ಲಿಯೇ ಬೆಳಕೊಂದು ಗೋಚರಿಸಿತು. ಅಂತಹ ಬೆಳಕನ್ನು ನಿಜ ಜೀವನದಲ್ಲಿ ಯಾರೂ ಎಂದೂ ಕಂಡುದದಿಲ್ಲ. ಆ ಅನಿರ್ವಚನೀಯ ಬೆಳಕಿನ ಮಧ್ಯದಲ್ಲಿ, ಸುಂದರ ಸುಕೋಮಲ ತೇಜೋಮಯ ತಾಯಿ ಕಾಣಿಸಿದಳು. “ಮಕ್ಕಳಿರಾ ನಿಮ್ಮನ್ನು ಬಹಳ ಕಷ್ಟಕ್ಕೀಡು ಮಾಡಿದೆ, ನಿಮಗದೆಷ್ಟು ತೊಂದರೆಯಾಯಿತೋ? ಪಾಪ, ನೀನು ಇನ್ನು ಮೇಲೆ ಇಷ್ಟೆಲ್ಲ ತೊಂದರೆಪಟ್ಟುಕೊಂಡು ಗುಡ್ಡಕ್ಕೆ ಬರಬೇಕಾದದ್ದಿಲ್ಲ. ನಿಮ್ಮೂರಿನ ಶಿವಾಲಯದ ಪಶ್ಚಿಮ ತಾಣದಲ್ಲಿ ಹರಿಹರ ಬ್ರಹ್ಮಾದಿಗಳು ಪೂಜಿಸುವ ಶ್ರೀಚಕ್ರ ದೊರಕುವುದು. ಸಾಲಿಗ್ರಾಮ ರೂಪದಲ್ಲಿ ನನ್ನ ಮುಖವೂ ಗೋಚರಿಸುವುದು. ಅಲ್ಲಿಯೇ ನೀವು ಅವುಗಳನ್ನು ಪೂಜಿಸಿರಿ. ಅಲ್ಲಿ ನಾನು ಆವಿರ್ಭವಿಸುವೆ” ಎಂದು ಆ ತಾಯಿ ಅಪ್ಪಣೆ ಕೊಡಿಸಿದಳಲ್ಲದೇ ತನ್ನ ಪ್ರಭಾವದಿಂದ ದೇವಿಯು ಭಕ್ತರೀರ್ವರಿಗೂ ಗುಡ್ಡದ ದರ್ಶನವನ್ನು ಮಾಡಿಸಿ ಅಂಥರ್ಧಾನವಾದಳು.
ಭಕ್ತರೀರ್ವರೂ ಪಕ್ಕನೆ ಕಣ್ತೆರೆದು ಒಬ್ಬರನ್ನೊಬ್ಬರು ನೋಡುತ್ತಿದ್ದಾರೆ. ಇಬ್ಬರಿಗೂ ಒಂದೇ ತೆರನಾದ ಕನಸು. ಬಾಯಿಂದ ಮಾತುಗಳೇ ಹೊರಸೂಸುತ್ತಿಲ್ಲ. ಕಣ್ಣಲ್ಲಿ ಆನಂದ ಬಾಷ್ಪಗಳು ಒಂದೇ ಸಮನೆ ಹರಿಯುತ್ತಿವೆ. ಆನಂದದಿಂದ ಮೈ ಪುಳಕಿತಗೊಂಡಿತು. ಶ್ರೀದೇವಿ ನಮ್ಮ ಮೇಲೆ ಕೃಪೆ ಮಾಡಿದಳೆಂದು ಮನಗಂಡರು.
ಅಲ್ಲಿಂದ ಮರಳಿದ ಬಳಿಕ, ನಡೆದ ವಿದ್ಯಮಾನಗಳನ್ನೆಲ್ಲ ಗುರು ಸೋಮನಾಥ ಭಟ್ಟರೆದುರು ಸವಿಸ್ತಾರ ವರ್ಣಿಸಿದರು. ದೇವಿಯ ಅಪ್ಪಣೆಯಂತೆ ಶಿವಾಲಯದ ಪಶ್ಚಿಮ ದಿಕ್ಕಿನಲ್ಲಿ ಶ್ರೀ ಚಕ್ರ ಮತ್ತು ಸಾಲಿಗ್ರಾಮಗಳು ದೊರೆತವು. ಅದೇ ಸ್ಥಳದಲ್ಲಿ ಚಿಕ್ಕ ದೇವಾಲಯ ಒಂದನ್ನು ನಿರ್ಮಿಸಲಾಯಿತಲ್ಲದೇ ಶಾಸ್ತ್ರೋಕ್ತವಾಗಿ ವೇದ ಘೋಷಗಳೊಂದಿಗೆ ದೇವಿಯ ಪ್ರತಿಷ್ಠಾಪನೆ ಮಾಡಲಾಯಿತು. ಹುಲಿಗಿ ಗ್ರಾಮಕ್ಕೇನೇ ಆಕೆಯು ತಾಯಿಯಾದ್ದರಿಂದ ಆಕೆಯು ಹುಲಿಗೆಮ್ಮನಾದಳು. ಶ್ರೀದೇವಿ ಹುಲಿಗೆಮ್ಮನವರನ್ನು ಷೋಢಶೋಪಚಾರಗಳಿಂದ ನಿತ್ಯವೂ ಪೂಜಿಸುವ ಹೊಣೆ ಗುರು ಸೋಮನಾಥ ಭಟ್ಟರದಾಯಿತು.
ಪ್ರತಿ ಮಂಗಳವಾರ, ಶುಕ್ರವಾರ, ಪೂರ್ಣಿಮೆ ಮತ್ತೂ ಅಮಾವಾಸ್ಯೆಯಗಳಂದು ಶ್ರೀದೇವಿ ಭಾಗವತ ಪಠಣ, ಶ್ರೀ ಸೋಮನಾಥ ಭಟ್ಟರಿಂದ ಜರುಗತೊಡಗಿತು. ಗ್ರಾಮ ನಿವಾಸಿಗಳೆಲ್ಲ ದೇವಸ್ಥಾನ ಸೇರತೊಡಗಿದರು. ಮೂಲ ದೇವಸ್ಥಾನಕ್ಕೆ ಮುಂದುಗಡೆ ಪ್ರಾಂಗಣ ಹಾಗೂ ಇಕ್ಕೆಲಗಳಲ್ಲಿ ಉಗ್ರಾಣಗಳ ರಚನೆಯಾಯಿತು. ನವರಾತ್ರಿಯಲ್ಲಿ ನವದಿನ ಪುರಾಣ ಪಠಣ, ವಿವಿಧ ಅಲಂಕಾರಯುಕ್ತ ಪೂಜೆ, ಭಕ್ಷ್ಯಭೋಜ್ಯ ಹಾರಗಳ ನೈವೇದ್ಯ ಮತ್ತೂ ಬ್ರಹ್ಮ ಭೋಜನಾದಿಗಳು ಜರುಗತೊಡಗಿದವು.
ಶ್ರೀದೇವಿಯ ದರುಶನವಾದ ಬಳಿಕ ನಾಗಜೋಗಿ ಮತ್ತೂ ಬಸವಜೋಗಿಯರಲ್ಲಿ ವಿಚಿತ್ರ ಮಾರ್ಪಾಟು ಕಾಣತೊಡಗಿತು. ಸದಾವಕಾಲದಲ್ಲಿ ದೇವಿಯ ಉಪಾಸನೆಯಲ್ಲಿ ತೊಡಗಿದರು. ಮನದಲ್ಲಿ ದೇವಿಯ ಸುಂದರ ಮೂರ್ತಿ ಗೋಚರಿಸತೊಡಗಿತು. ಊಟ ಮಾಡುವಾಗ, ಮಲುಗುವಾಗ, ತಿರುಗಾಡುವಾಗ, ಕುಳಿತಲ್ಲಿ, ನಿಂತಲ್ಲಿ ದೇವಿಯನ್ನೇ ಧ್ಯಾನಿಸತೊಡಗಿದರು. ಮುಖದಲ್ಲಿ ತೇಜಸ್ಸು ಹೊಳೆಯತೊಡಗಿತು. ಸಿಟ್ಟು ಅವರ ಮನದಿಂದ ದೂರ ಸರಿಯಿತು. ಮನೆ ಮಾರುಗಳನ್ನು ಹೆಚ್ಚಿಗೆ ಹಚ್ಚಿಕೊಳ್ಳದೇ ಅವರು ಏಕಾಂತವನ್ನು ಬಯಸತೊಡಗಿದರು. ದುಃಖ ದುಮ್ಮಾನಗಳಲ್ಲಿ ತೊಳಲಾಡುವ ಜನ ಅವರಲ್ಲಿ ಸಾಂತ್ವನಕ್ಕಾಗಿ ಬರತೊಡಗಿದರು. “ಶ್ರೀದೇವಿಯಲ್ಲಿ ನಂಬಿಕೆಯನ್ನಿಟ್ಟು ಅವಳನ್ನು ಪೂಜಿಸಿರಿ ಅವಳೇ ನಿಮ್ಮ ಸಂಕಷ್ಟಗಳನ್ನು ದೂರ ಮಾಡುತ್ತಾಳೆ” ಎಂಬುದೇ ಅವರು ಎಲ್ಲರಿಗೂ ಹೇಳುವ ಏಕೈಕವಾಕ್ಯವಾಯಿತು. ಈ ಪ್ರದೇಶದ ಜನರೆಲ್ಲರ ಸಂಕಷ್ಟಗಳು ಪರಿಹಾರಗೊಳ್ಳಬೇಕು. ಜನತೆಯಲ್ಲಿ ಧರ್ಮ ಜಾಗ್ರತೆಗೊಂಡು ಧರ್ಮಾಚರಣೆ ನಿತ್ಯದ ಉಸಿರಾಗಬೇಕು. ಅಧರ್ಮವನ್ನು ಮೆಟ್ಟಿನಿಲ್ಲುವ ಚಿರಂತನ ಶಕ್ತಿ ಜನತೆಯಲ್ಲಿ ಸಂಚಯಿಸಬೇಕು. ಇದಕ್ಕೆ ಪೂರಕವಾಗಬಹುದಾದ ವ್ರತ ಒಂದನ್ನಾಚರಿಸಬೇಕೆಂಬುದಾಗಿ ನಾಗಜೋಗಿ ಬಸವಜೋಗಿಯವರು ಯೋಚಿಸತೊಡಗಿದರು. ನಿಷ್ಕಾಮ ಕರ್ಮದ ಅಂತಃಪುರದಲ್ಲಿ ಅಡಿ ಇರಿಸಿದವನಿಗೆ “ತಾನು ತನ್ನದು” ಎಂದು ಕಲ್ಪನೆ ದೂರವಾಗಿ “ಎಲ್ಲರೂ ತನ್ನವರೆ” ಎಂಬ ವಿಶಾಲ ಅಂತಃ ಕರುಣೆ ಜಾಗ್ರತಗೊಳ್ಳುತ್ತದೆ. ಇದೇ ಕರುಣೆ ನಾಗಜೋಗಿ ಮತ್ತೂ ಬಸವಜೋಗಿಯವರಲ್ಲಿ ವ್ರತಾಚರಣೆಯ ವಿಚಾರ ಮೂಡಿಸಿರಬೇಕು. ಅಥವಾ ಶ್ರೀದೇವಿಯೇ ತನ್ನ ಭಕ್ತರೀರ್ವರ ಉಪಾಸನೆಯ ದಿವ್ಯ ಫಲವನ್ನು ಮಾನವ ಕೋಟಿಗೆ ಮನವರಿಕೆ ಮಾಡಿಕೊಡಬೇಕೆಂಬ ಉದ್ದೇಶದಿಂದಲೋ ವ್ರತ ಒಂದರ ಕಲ್ಪನೆಯನ್ನು ಅವರಲ್ಲಿ ಅಂಕುರಗೊಳ್ಳುವಂತೆ ಕೃಪೆ ತೋರಿರಬೇಕು. ಯಾವ ವ್ರತ ಆಚರಿಸುವುದರಿಂದ ಇದು ಸಾಧ್ಯವಾದೀತೆಂಬುದನ್ನು ಕುರಿತು, ನಾಗಜೋಗಿ ಬಸವಜೋಗಿ ಮತ್ತೂ ಸೋಮನಾಥಭಟ್ಟರು ಯೋಚಿಸತೊಡಗಿದರು. ಧರ್ಮಾಚರಣೆಯಲ್ಲಿ ತಿಲಕ ಪ್ರಾಯನಾದ ನಹುಷನ ಚರಿತ್ರೆ, ಆತ ಇಂದ್ರನಾದಾಗ ಸ್ವರ್ಗದಲ್ಲಿ ಆಚರಿಸಿದ ಶಿಬಿಕೋತ್ಸವ ತನ್ಮೂಲಕ ಮೂರು ಲೋಕಗಳಲ್ಲಿ ಅಧರ್ಮವು ಅಳಿದು ಧರ್ಮ ಉತ್ಥಾನ ಹೊಂದಿದ ಬಗೆಯನ್ನು ಮನದಲ್ಲಿ ಚಿಂತಿಸಿ ಗುರು ಸೋಮನಾಥಭಟ್ಟರು ಭಕ್ತರೀರ್ವರಿಗೂ ವಿಷಯ ವಿವರಿಸಿದರು. ಮಾರ್ಗಧರ್ಶನ ಸೋಮನಾಥಭಟ್ಟರದು; ಅನುಚರಣೆ ನಾಗಜೋಗಿ ಬಸವಜೋಗಿಯರದು, ಬಾಳೆದಂಡಿಗೆ ಆಚರಣೆಯ ಪ್ರಾರಂಭ ಅಲ್ಲಿಂದಲೇ ಆಯಿತು.
ಈ ವ್ರತಾಚರಣೆಯ ಜೊತೆಯಲ್ಲಿಯೇ ಶ್ರೀದೇವಿಯ ಮಹಿಮೆಯನ್ನು ಲೋಕಕ್ಕೆ ತೋರಿಸಿಕೊಡ ಬೇಕಾಗಿದ್ದೀತು. ಇದು ಪವಾಡ ರೂಪಿಸಿದರೆ ಮಾತ್ರ ಸಾಧ್ಯವೆಂದು ಭಟ್ಟರಿಗೆ ತಿಳಿದಿದ್ದರಿಂದ ಪಾಯಸ ನಿವೇದನೆ ಮತ್ತೂ ಆಗ್ನಿಕುಂಡದ ಕಾರ್ಯಕ್ರಮವನ್ನು ಸೋಮನಾಥಭಟ್ಟರು ರೂಪಿಸಿದರು.
ವೈಶಾಖ ಶುದ್ಧ ಪೂರ್ಣಿಮೆಯಿಂದ ವ್ರತಾಚರಣೆ ಪ್ರಾರಂಭವಾಯಿತು. ಪ್ರತಿಪದೆಯಂದು ನಾಗಜೋಗಿ ಬಸವ ಜೋಗಿಯವರಿಗೆ ತೈಲಾಭ್ಯಂಗ ಮಾಡಿಸಿ ಪುಣ್ಯಾಹವಾಚನ ನೆರವೇರಿಸಿದರಲ್ಲದೇ ಶ್ರೀ ದೇವಿಯನ್ನು ಕುರಿತು ಆಚರಿಸಬೇಕಾಗಿರುವ ಬಾಳದಂಡಿಗೆ ನಿವೇದನೆ ಮತ್ತೂ ಅಗ್ನಿಕುಂಡ ಕಾರ್ಯಕ್ರಮ ಜರುಗಿಸಲು ಕಂಕಣಬದ್ಧರನ್ನಾಗಿ ಮಾಡಲಾಯಿತು. ದೇವಿಚರಿತೆಯ ದಿವ್ಯ ಭಾಗಗಳನ್ನು ಓದಿ ಓದಿ ಶ್ರೀ ಸೋಮನಾಥಭಟ್ಟರ ಉಪದೇಶದಂತೆ ನಾಗಜೋಗಿ ಬಸವ ಜೋಗಿಯರು ಕೇವಲ ಹಣ್ಣ ಹಾಲು ಸ್ವೀಕರಿಸಿದರಲ್ಲದೇ ಸದಾವಕಾಲವೂ ದೇವಿಯ ಧ್ಯಾನಮಾಡಿದರು. ನಿಗದಿತ ಸಮಯವಷ್ಟೇ ನಿದ್ರೆಗೈದರು. ಅಷ್ಟಮಿಯಂದು ದೇವಿಯರಿಗೆ ಸರ್ವಾಲಂಕಾರ ಮಾಡಿ ರಥೋತ್ಸವ ಜರುಗಿಸಲಾಯಿತು. ನವಮಿಯ ರಾತ್ರಿಯಲ್ಲಿ (ಶಿಬಿಕೆ) ಬಾಳೆದಂಡಿಗೆ ತಯಾರಿಸಲಾಯಿತು. ಗ್ರಾಮ ಮತ್ತೂ ದೇವಾಲಯದ ಎಲ್ಲ ಮನೆ ಮಾರುಗಳು ತಳಿರು ತೋರಣದಿಂದ ಅಲಂಕೃತವಾದವು. ಏಕಾದಶಿಯಂದು ಬ್ರಾಹ್ಮೀ ಮೂಹೂರ್ತದಲ್ಲಿ ತುಂಗಭದ್ರೆಯಲ್ಲಿ ಪೂಜೈಗೈದು ಬಾಳೆದಂಡಿಗೆಯನ್ನೇರಿದ ನಾಗಜೋಗಿ ಬಸವ ಜೋಗಿಯು ಮುಖ್ಯವಾಹಕವಾದ ದಂಡಿಗೆಯು ಶ್ರೀದೆವಿಯ ದೇವಾಲಯವನ್ನು ತ್ರಿಪ್ರದಕ್ಷಿಣೆಗೈದು ದೇವಾಲಯ ಪ್ರವೇಶಿಸಿತು. ಬಾಳೆಯ ಎಲೆಗಳು ಹರಿಯದಷ್ಟು ಹಗುರವಾಗಿ ನಾಗಜೋಗಿಯು ದಂಡಿಗೆಯ ಮೇಲೆ ವಿರಾಜಮಾನನಾಗಿದ್ದ.
ದ್ವಾದಶಿಯ ಬ್ರಾಹ್ಮೀ ಮೂಹೂರ್ತದಲ್ಲಿ ಹೊಸ ಹರವಿಯೊಂದರಲ್ಲಿ ಅಕ್ಕಿಯ ಅನ್ನ ಬೇಯಿಸಲಾಯಿತು. ನಾಗಜೋಗಿ ಬಸವ ಜೋಗಿಯವರು ತಮ್ಮ ಬರೀ ಕೈಗಳಿಂದಲೇ ಬಿಸಿಬಿಸಿ ಅನ್ನವನ್ನು ಹರವಿಯಿಂದ ತೆಗೆದು ದೇವಿಗೆ ನೆವೇದಿಸಿದರು. ನಂತರ ವೃತಾಚರಣೆಯ ಕೊನೆಯ ಕಾರ್ಯಕ್ರಮವಾಗಿ ನಿಗಿ ನಿಗಿ ಕೆಂಡ ತುಂಬಿದ ಅಗ್ನಿಕುಂಡದಲ್ಲಿ ಈರ್ವರೂ ಶ್ರೀದೇವಿಯನ್ನು ಪ್ರಾರ್ಥಿಸಿ ಪ್ರವೇಶ ಮಾಡಿ, ಅದರಲ್ಲಿ ಹಾಯ್ದು ಶ್ರೀದೇವಿಯ ದೇವಾಲಯದಲ್ಲಿ ಪ್ರವೇಶಿಸಿದರು. ನೆರೆದ ಜನಸ್ತೋಮ ಉತ್ಸಾಹದಲ್ಲಿ ಮುಳುಗಿ ಹೋಯಿತು. ಸರ್ವರೂ ಶ್ರೀದೇವಿಯನ್ನು ಆಕೆಯ ಭಕ್ತರೀರ್ವರನ್ನೂ ಮನಸಾರೆಸ್ಮರಿಸಿದರು. ನಂತರ ನಾಗಜೋಗಿ ಬಸವ ಜೋಗಿಯವರು ಶ್ರೀದೇವಿಗೆ ಮಾಡಿದ ನೈವೇದ್ಯವನ್ನು ವೃತಾಚರಣೆಯಲ್ಲಿ ಪಾಲ್ಗೊಂಡವರೆಲ್ಲರೊಂದಿಗೂ ಸೇರಿ ಸ್ವೀಕರಿಸಿದರು, ಅದೇ ಇಂದಿಗೂ ಜೋಗ ಪಂಕ್ತಿ ಎಂದು ಕರೆಯಿಸಿಕೊಳ್ಳುತ್ತದೆ. ಈ ವ್ರತಾಚರಣೆಯೇ ಶ್ರೀದೇವಿ ಹುಲಿಗೆಮ್ಮನ ಜಾತ್ರೆಯಾಗಿ ವರ್ಷ ವರ್ಷವೂ ಸಂಪ್ರದಾಯವಾಯಿತು.
ಈ ವ್ರತಾಚರಣೆ ಪ್ರಾರಂಭವಾದ ನಂತರ, ಯಾರಿಂದಲೋ ದೋಷ ಉಂಟಾಗಿ. ಕೆಲ ವರ್ಷಗಳ ನಂತರ ವಿಚಿತ್ರ ಘಟೆನೆಯೊಂದು ಜರುಗಿತು. ತಾಯಿ ತುಂಗಭದ್ರೆಯಲ್ಲಿ ಮಿಂದು ಪೂಜೆಗೈದು ನಾಗಜೋಗಿಯು ಬಾಳಿದಂಡಿಗೆಯನ್ನೇರಿ ಶ್ರೀ ದೇವಿಯ ದೇವಸ್ಥಾನಕ್ಕೆ ಬರುತ್ತಿರುವಾಗ ಬಾಳೆದಂಡಿಗೆಯು ಮುರಿದು ನಾಗಜೋಗಿಯು ಕೆಳಗುರಳಿ ಬಿದ್ದನಲ್ಲದೇ ತಕ್ಷಣ ಮೃತನಾದನು. ಈ ರೀತಿ ನಾಗಜೋಗಿಯು ಅಸುನೀಗಿದುದು ಬಸವ ಜೋಗಿಗೆ ದೊಡ್ಡ ಆಘಾತವೇ ಆದಂತಾಯಿತು. ಲೋಕ ಕಲ್ಯಾಣಾರ್ಥ ಕೈಕೊಂಡಿರುವ ಬಾಳೆದಂಡಿಗೆ ಕಾರ್ಯಕ್ಕೆ ಇಂತಹ ಘನ ಕುಂದು ಬರುವ ಕಾರಣ ಕುರಿತು ಹಳಹಳಿಸತೊಡಗಿದನು. ತಮ್ಮಿಂದ ಯಾವ ಘನ ಅಪರಾಧವಾಯಿತೋ! ಏಕೆ ಶ್ರೀದೇವಿ ಹುಲಿಗೆಮ್ಮ ತಮಗೆ ಈ ಪ್ರಸಂಗ ತಂದೊಡ್ಡಿದಳೋ ಎಂದು ಮನದಲ್ಲಿಯೇ ಚಡಪಡಿಸತೊಡಗಿದನು. ಶ್ರೀದೇವಿಯನ್ನೇ ಆಶ್ರಯಸಿ ಬದುಕುತ್ತಿರುವ ಗ್ರಾಮದ ಜನತೆಗೆ ಯಾವ ವಿಪತ್ತುಬರಲಿದೆಯೋ? ಎಂಬ ದುಃಖವೂ ಒತ್ತರಿಸಿ ಬರತೊಡಗಿತು. ಆದರೂ ಬಸವಜೋಗಿ ಗಾಬರಿಪಡದೇ ಶ್ರೀದೇವಿಯ ಮೇಲೆ ಭಾರ ಹಾಕಿ ಅವಳನ್ನೇ ಅನೇಕ ರೀತಿಯಲ್ಲಿ ಪ್ರಾರ್ಥಿಸತೊಡಗಿದನು. ಮನಸ್ಸು ಮಾಡಿದರೆ ದೇವಿ ಏನು ಬೇಕಾದರೂ ಮಾಡಬಲ್ಲಳು. ಈ ಜಗವನ್ನೇ ಸೃಷ್ಟಿಸಿದ ಆದಿ ಶಕ್ತಿಗೆ ಈ ವ್ರತಾಚರಣೆ ಪೂರ್ಣಗೊಳಿಸುವುದು ಅದೆಂತಹ ಘನ ಕಾರ್ಯ ಎಂದುದಾಗಿ ಚಿಂತಿಸತೊಡಗಿದನು. ಒಮ್ಮೆ ದೇವಿಯನ್ನು ಮನಸಾರೆ ಹೊಗಳುತ್ತಿದ್ದ ಮತ್ತೊಮ್ಮೆ ಹಟಮಾರಿ ಮಕ್ಕಳಂತೆ ಆಕೆಯ ವ್ರತ ಪೂರ್ತಿಗೊಳಿಸುವಂತೆ ಕೃಪೆ ಮಾಡೆಂದು ಹಟ ಮಾಡತೊಡಗಿದ. ಅಸಂಖ್ಯ ಜನ ಅವನ ಸುತ್ತ ನೆರೆದಿದ್ದರು. ಮೃತ್ಯು ದೇವತೆಯ ಭೀಕರತೆಯನ್ನು ಕಂಡು ನೆರೆದ ಜನ ಕಂಪಿಸುತ್ತಿದ್ದರೆ, ಬಸವಜೋಗಿ ಹುಲಿಗೆಮ್ಮನ ಮೇಲೆ ಭರವಸೆಯನ್ನಿರಿಸಿದ. ವ್ರತಾಚರಣೆ ಪೂರ್ತಿಗೊಳಿಸಬೇಕೆಂಬ ಸಂಕಲ್ಪವನ್ನು ಹೊತ್ತು ಭಕ್ತಿಯ ತಲ್ಲೀನತೆಯಲ್ಲಿ ತೊಳಲಾಡುವ ಸ್ಥಿತಪ್ರಜ್ಞನಾದ. ನೆರೆದ ಜನತೆಯ ಗಾಬರಿಯಾಗಲೀ ಚೀತ್ಕಾರವಾಗಲೀ ಹಾಹಾಕಾರವಾಗಲೀ ಅವನಿಗೆ ಕೇಳಿಸಲಿಲ್ಲ. ಅವನ ಆತ್ಮದ ಅಮರವಾಣಿ ಮಾತ್ರ ಸಾರಿ ಸಾರಿ ಹೇಳುತ್ತಿದ್ದದು ಕೇಳಿಸುತ್ತಿತ್ತು. “ಶ್ರೀದೇವಿ ಹುಲಿಗೆಮ್ಮನ ಮುಂದೆ ನಾಗಜೋಗಿಯನ್ನಿರಿಸು ಮಿಕ್ಕೆದೆಲ್ಲ ಅವಳಿಗೇ ಸೇರಿದದ್ದು ಎಂದು ಅನುಜ್ಞೆಯಂತೆ ನಾಗಜೋಗಿಯ ಮೃತದೇಹವನ್ನು ಶ್ರೀದೇವಿಯ ದೇವಸ್ಥಾನದಲ್ಲಿರಿಸಿ ಬಾಗಿಲು ಮುಚ್ಚಲಾಯಿತು. ಮತ್ತೆ ಕೆಲ ನಿಮಿಷಗಳ ನಂತರ ನಾಗಜೋಗಿಯು ನಿದ್ರೆಯಿಂದ ಎಚ್ಚತ್ತವನಂತೆ ಎದ್ದು ಕುಳಿತನು. ಭಕ್ತಿ ಜನಸ್ತೋಮ ಹರ್ಷೋದ್ಗಾರಗಳಿಂದ ಕುಣಿದಾಡತೊಡಗಿದರು. ಮೇರೆ ಮಿಕ್ಕಿದ ಉತ್ಸಾಹದಿಂದ ಬಾಳೆದಂಡಿಗೆ ವ್ರತವನ್ನಾಚರಿಸಿದರು. ಭಕ್ತರ ಕೈವಾರಿಯಾದ ದೇವಿಯು, ನಂಬಿದ ಭಕ್ತರನ್ನು ಎಂದೆಂದೂ ಕೈಬಿಡಲಾರಳೆಂಬ ಅಂಶವನ್ನು ಅಂದು ಜನತೆಗೆ ಮನವರಿಕೆ ಮಾಡಿ ತೋರಿಸಿದಳು.
ಸಗುಣೋಪಾಸನ ಸೋಪಾನಗಳಿಂದಲೇ ನಿರ್ಗುಣತ್ವದ ಶಿಖರಕ್ಕೇರಿದ ನಾಗಜೋಗಿ ಬಸವಜೋಗಿಯರಿಗೆ ಶ್ರೀದೇವಿ ಹುಲಿಗೆಮ್ಮ ಆದಿಶಕ್ತಿಯಾಗಿ ಕಾಣಿಸಿಕೊಂಡಳು. ಭವಾನಿಯಾಗಿ, ಭೀಮೆಯಾಗಿ, ಹೈಮವತಿಯಾಗಿ, ಚಂಡಿಯಾಗಿ, ಚಾಮುಂಡಿಯಾಗಿ, ಅಂಬೆಯಾಗಿ, ಜಗದಾಧಾರಿಣಿಯಾಗಿ, ಅನ್ನಪೂರ್ಣೆಯಾಗಿ, ಶಾಕಂಬರಿಯಾಗಿ ಅನೇಕ ರೂಪಗಳನ್ನು ತಾಳಿ ವಿವಿಧ ಸ್ಥಳಗಳಲ್ಲಿ ಭಾವನೆಗಳಿಗೆ ತಕ್ಕಂತೆ ರೂಪದೋರಿ ಪೂಜೆಗೊಳ್ಳುತ್ತಿರುವ ಆ ಆದಿಶಕ್ತಿ ಅಂದು ಅವರಿಗೆ ಪರಾತ್ಪರ ಬ್ರಹ್ಮನಾಗಿ ಕಾಣಿಸಿಕೊಂಡಳು. ಹುಲಿಗೆಯ ತುಂಗಭದ್ರೆಯಲ್ಲಿಯೇ ಅವರು ಗಂಗೆ, ನರ್ಮದೆ, ಮಲಪ್ರಭೆಯನ್ನು ಕಂಡರು. ಶ್ರೀದೇವಿಯ ಈ ಪುಣ್ಯಕ್ಷೇತ್ರದಲ್ಲಿಯೇ ಅವರು ಕಾಶಿ, ರಾಮೇಶ್ವರ ಮತ್ತು ಸವದತ್ತಿಯ ಪಾವನತೆಯನ್ನನುಭವಿಸಿದರು. ಬ್ರಹ್ಮನ ಆರಾಧ್ಯದೇವತೆಯಾದ ಸರಸ್ವತಿಯನ್ನು, ವಿಷ್ಣುವಿನ ಹೃದಯ ಕಮಲವೇ ಆದ ಲಕ್ಷಿಯನ್ನೂ ಶಿವನ ದೇಹಾರ್ದಧಾರಿಣಿಯಾದ ಉಮೆಯನ್ನೂ ಅವರು ಶ್ರೀದೇವಿ ಹುಲಿಗೆಮ್ಮನಲ್ಲಿ ಕಂಡುಕೊಂಡರು.
ಗುರು ಸೋಮನಾಥ ಭಟ್ಟರು ಹಾಕಿಕೊಟ್ಟ ಮಾರ್ಗದಲ್ಲಿ ನಿಷ್ಕಾಮ ಭಕ್ತಿಯನ್ನಿಟ್ಟು ತಾವು ಆತ್ಮಸಾಕ್ಷಾತ್ಕಾರ ಸಾಧಿಸಿಕೊಂಡರಲ್ಲದೇ ಮಾನವ ಕಲಕೋಟಿ ಶ್ರದ್ಧಾ ಸ್ಥಾನವನ್ನೇ ನಿರ್ಮಿಸಿ ಪರಮ ಪಾವನ ಕಾರ್ಯವೆಸಗಿದ್ದಾರೆ. ಅವರ ಮಾರ್ಗದಲ್ಲಿ, ಅವರಷ್ಟು ನಿಷ್ಕಾಮ ಭಕ್ತಿಯನ್ನಿರಿಸದಿದ್ದರೂ ಸಹ, ಕಿಂಚಿದ್ಭಕ್ತಿಯನ್ನಿರಿಸಿ ದೇವಿಯ ಸೇವೆಗೈದದ್ದಾದರೆ ಅವನೇ ಪುಣ್ಯವಂತನ್ನೆನುವುದರಲ್ಲಿ ಸಂಶಯವಿಲ್ಲ. ನಾಗಜೋಗಿ ಬಸವಜೋಗಿಯರಿಗೆ ದೇವಿಯು ಕೃಪೆ ಮಾಡಿ ಅವರಿಂದ ಬಾಳೆದಂಡಿಗೆ (ಶಿಬಿಕೋತ್ಸವ) ಮತ್ತು ಶರನ್ನವರಾತ್ರ್ಯಾದಿ ಸಕಲ ಪೂಜಾ ವಿಧಾನಗಳನ್ನು ಮಾಡಿಕೊಂಡು ಅವರ ಮೂಲಕ ತನ್ನ ಭಕ್ತರಿಗೆಲ್ಲ ಕೃಪೆ ಮಾಡುತ್ತ ಹುಲಿಗಿಯಲ್ಲಿ ನೆಲೆಸಿದ್ದಾಳೆ. ಯಜ್ಞಯಾಗಾದಿಗಳು, ಜಪ, ತಪ, ಹೋಮ ಹವನಾದಿಗಳಾವವೂ ಇಲ್ಲದಿದ್ದರೂ ಸರಿ, ಅವಳನ್ನು ಭಕ್ತಿಪೂರ್ವಕ ಆರಾಧಿಸಿದರೆ ಸಾಕು, ಅವಳಿಂದು ಭಕ್ತರಿಗೆ ಬೇಡಿದಿಷ್ಟಾರ್ಥಗಳನ್ನು ಪೂರೈಸುವವಳಾಗಿದ್ದಾಳೆ. “ನಮೇ ಭಕ್ತಃ ಪ್ರಣಶ್ಯತಿ” ಎಂಬ ವಾಕ್ಯವನ್ನು ನಾಗಜೋಗಿ ಬಸವಜೋಗಿಯರ ವೃತ್ತಾಂತದಿಂದ ತೋರಿಸಿದ್ದಾಳೆ. ಶ್ರೀದೆವಿ ಹುಲಿಗೆಮ್ಮನನ್ನು ಭಕ್ತಿಯಿಂದ ಪೂಜಿಸಿ ಭಜಿಸಿ ಇಹದಲ್ಲಿ ಸುಖವನ್ನೂ ಪರದಲ್ಲಿ ಸದ್ಗತಿಯನ್ನು ಪಡೆಯುವ ಸದಾವಕಾಶವನ್ನು ದೇವಿ ಕರುಣಿಸಿರುವುದು ಮಾನವಕೋಟಿಗೆ ಒಂದು ವರದಾನವಾಗಿದೆ.
ಅಂದಿನಿಂದ ಇಂದಿನವರೆಗೆ ಅಸಂಖ್ಯ ಜನ ಶ್ರೀದೆವಿಯಲ್ಲಿ ಭಕ್ತಿಯನ್ನಿರಿಸಿ ಅವಳ ಕೃಪೆಗೆ ಪಾತ್ರರಾಗಿದ್ದಾರೆ. ತಮ್ಮ ದುಃಖ ದುಮ್ಮಾನಗಳನ್ನು ಪರಿಹರಿಸಿಕೊಂಡಿದ್ದಾರೆ. ರೋಗ ರುಜಿನಗಳನ್ನು ಗುಣಪಡಿಸಿಕೊಂಡಿದ್ದಾರೆ. ಕಷ್ಟ ಕಾರ್ಪಣ್ಯಗಳಿಂದ ಮುಕ್ತರಾಗಿದ್ದಾರೆ. ಸಿರಿ ಸಂಪತ್ತನ್ನು ಪಡೆದು ಪುಣ್ಯ ಕಾರ್ಯಗಳನ್ನೆಸಗಿದ್ದಾರೆ. ನಿಷ್ಕಾಮ ಭಕ್ತಿಯನ್ನು ಹೊಂದಿ ಪರಾತ್ಪರ ಬ್ರಹ್ಮವನ್ನೇ ಹೊಂದಿದ್ದಾರೆ (ಶ್ರೀ ಬಿ. ಆರ್. ದೇಸಾಯಿ : ೧೯೭೩ : ೧-೧೨).
ಸಪ್ತ ಮಣಿಗಳಲ್ಲಿ ಓರ್ವನಾದ ಜಮದಗ್ನಿಯು ಬಹ್ಮಚರ್ಯಾನುಷ್ಠಾನವನ್ನು ಬಹುಕಾಲ ಮಾಡಿ ಭೂಭಾರವನ್ನು ಇಳಿಸುವುದಕ್ಕೋಸ್ಕರ ಸಾಕ್ಷಾತ್ ನಾರಾಯಣನನ್ನು ಪುತ್ರ ಮುಖೇನ ಪಡೆಯಲು ದೇವತೆಗಳಿಂದ ಪ್ರಾರ್ಥಿತನಾಗಿ ರೇಣುಕಾದೇವಿಯನ್ನು ವಿವಾಹ ಮಾಡಿಕೊಂಡನು. ರೇಣುಕೆಯು ಅಯೋನಿಜಳು ಜಮದಗ್ನಿಯು ಈಕೆಯಲ್ಲಿ ವಿವಾಹವಾಗಿ ಬಹುಕಾಲ ಸಂಸಾರ ಮಾಡಿಕೊಂಡು ತಪೋನಿರತನಾಗಿದ್ದನು. ರೇಣುಕೆಯಲ್ಲಿ ಜಮದಗ್ನಿಗೆ ಜನಿಸಿದ ಐವರು ಸುಪುತ್ರರಲ್ಲಿ ಪರಶುರಾಮನು ಕಡೆಯವನು. ಈ ಪರಶುರಾಮನೇ ಶ್ರೀಮನ್ನಾರಾಯಣನ ಅವತಾರವೆಂದು ತಿಳಿಯಾಲಾಗಿದೆ. ಈ ಐವರು ಸುಪುತ್ರರಿಂದಲೂ, ರೇಣುಕಾ, ದೇವಿಯಿಂದಲೂ ಕೂಡಿಕೊಂಡು, ಹೊಸೂರು-ಹುಲಿಗಿ ಪ್ರಾಂತವನ್ನು ಆಶ್ರಯವನ್ನಾಗಿ ಮಾಡಿಕೊಂಡು, ಮಧ್ಯ, ಪ್ರವಹಿಸುವ ತುಂಗಭದ್ರಾ ನದಿಯ ದಡದಲ್ಲಿ ಜಮದಗ್ನಿಯು ತಪಸ್ಸನ್ನಾಚರಿಸುತ್ತಿದ್ದನು.
ಒಂದು ಸಂದರ್ಭದಲ್ಲಿ ಎಲ್ಲ ಕುಮಾರನೂ ಫಲಹಾರ ತರಲು ಅಡವಿಗೆ ಹೋಗಿರಲು, ಜಮದಗ್ನಿಯು ದೇವರ ಪೂಜೆಯಲ್ಲಿ ನಿತರನಾಗಿದ್ದಾಗ ರೆಣುಕೆಯು ಸ್ನಾನಕ್ಕೆಂದು ನದಿಗೆ ತೆರಳಿದಳು. ಸ್ನಾನಾನಂತರ ಹಿಂತಿರುಗಿ ಬರುತ್ತಿದ್ದಾಗ ಚಿತ್ರ ರಥನೆಂಬ ಗಂಧರ್ವನು ತನ್ನ ವನಿತೆಯೊಂದಿಗೆ ಜಲಕ್ರೀಡೆಯಲ್ಲಿ ನಿರತನಾಗಿದ್ದದು ಗೋಚರಿಸಿತು. ವಿಚಿತ್ರವಾದ ಕ್ರೀಡಾ ದರ್ಶನದಿಂದ ರೇಣುಕಾದೇವಿಗೆ ಮನೋವಿಕಾರವಾಯಿತು. ತಡವಾಗಿ ಆಶ್ರಮಕ್ಕೆ ಬಂದ ರೇಣುಕೆಯನ್ನು ಸಿಟ್ಟಿನಿಂದ ನೋಡಲು ಆಕೆಯ ಮನಸ್ಸು ಮಲಿನವಾದುದು ಜಮದಗ್ನಿಯ ಜ್ಞಾನದೃಷ್ಟಿಗೆ ತೋರಿತು. ಋಷಿಯು ಮತ್ತಷ್ಟೂ ಕುಪಿತನಾಗಿ ಅನುಕ್ರಮವಾಗಿ ತನ್ನ ಪುತ್ರರನ್ನು ಕರೆದು ತಾಯಿಯ ಶಿರಸ್ಸನ್ನು ಛೇದಿಸುವಂತೆ ಅಜ್ಞಾಪಿಸಿದನು. ಧರ್ಮ ಸಂಕಟದಲ್ಲಿ ಬಿದ್ದ ಮೊದಲಿನ ನಾಲ್ಕು ಮಂದಿ ಪುತ್ರರು (ಯರ್ಮಶ್ವಾಸ, ಸುಕ್ಷೇಣ, ವಸು ಮತ್ತು ವಿಶ್ವಾವಸು) ತಾಯಿಯ ಶಿರಚ್ಛೇದನವನ್ನು ಮಾಡುವ ಪಾಪಕೃತ್ಯಕ್ಕೆ ಅಂಜಿ, ಏನೆಂದೂ ಪ್ರತ್ರ್ಯುತ್ತರವನ್ನು ಕೊಡದೆ ನಿಂತರು. ಜಮದಗ್ನಿಯು ಇವರ ಉದ್ಧಟತನಕ್ಕೆ ಇವರನ್ನು ಶಪಿಸಿ, ಪರಶುರಾಮನನ್ನು ಉದ್ದೇಶಿಸಿ ತನ್ನ ಆಜ್ಞೆಯನ್ನು ಪರಿಪಾಲಿಸಬೇಕೆಂದು ಕೇಳಿಕೊಂಡನು. ತಾಯಿಯ ರುಂಡವನ್ನು ಕತ್ತರಿಸಿ ಹಾಕಿದನು. ಸುಪ್ರಸನ್ನವಾದ ಜಮದಗ್ನಿಯ ಮಗನ ವಿಧೇಯತೆಗೆ ಮನಸೋತು ಬೇಕಾದ ವರವನ್ನು ಬೇಡಬೇಕೆಂದನು. ಈ ಮಾತಿಗೆ ಹುರುಷಗೊಂಡು ಪರಶುರಾಮನು ತನ್ನ ತಾಯಿಯನ್ನು ಪುನಃ ಬದುಕಿಸಬೇಕೆಂದು ತಂದೆಯನ್ನು ಪ್ರಾರ್ಥಿಸಿಕೊಂಡುನು ಮಾತ್ರವಲ್ಲದೆ ಮಾತೃ ಹತ್ಯಾದೋಷ ತಟ್ಟಬಾರದೆಂದೂ, ತನ್ನ ಅಣ್ಣಂದಿರೆಲ್ಲಾ ಮೊದಲಿನಂತೆಯೇ ಸಚೇತನರಾಗಬೇಕೆಂದೂ, ಎಲ್ಲಾ ವಿಷಯಗಳಲ್ಲೂ ಅನುಗ್ರಹಿಸಬೇಕೆಂದೂ ಬೇಡಿಕೊಂಡನು. ಮಹಾತಪಸ್ವಿಯಾದ ಜಮದಗ್ನಿಗಿಯು ಎಲ್ಲಾ ವರಗಳನ್ನೂ ಪರಶುರಾಮನಿಗೆ ದಯಾಪಾಲಿಸಿದನು. ರೇಣುಕಾದೇವಿಯು ನಿದ್ರೆಯಿಂದ ಎದ್ದಂತೆ ಸಜೀವಿತಳಾಗಿ ನಿಂತಳು. ಅಗ್ರಜರೆಲ್ಲರೂ ಉದ್ಥೃತರಾದರು.
ಪರಶುರಾಮನು ರೇಣುಕೆಯನ್ನು ಸಂಹರಿಸಿದುದು ಹುಲಿಗೆ ಪ್ರದೇಶದಲ್ಲಿ. ಅಲ್ಲಿಯೇಪಾದದಿಂದ ಕಂಠ ಪರ್ಯತ ಇದ್ದ ದೇಹವು ಬಿದ್ದುಹೋಗಿ, ಶಿರಸ್ಸು ಪ್ರಹಾರ ವೇಗದಿಂದ ಹೊಸೂರು ಪ್ರವೇಶ ಪತಿತವಾಯಿತು. ಈ ಎರಡೂ ಯೋಜಿತವಾಗಿ ರೇಣುಕಾದೇವಿಯು ಬದುಕಿದ ಮೇಲೆ, ಶ್ರೀಪರಶುರಾಮನು ತನ್ನ ಕರಕಮಲದಿಂದಲೇ ಒಂದು ಗೋಳಾಕಾರವಾದ ಶಿಲೆಯನ್ನು ತನ್ನ ತಾಯಿಯ ದಂಡವು ಬಿದ್ದಲ್ಲಿಯೂ, ಮತ್ತೊಂದನ್ನು ರುಂಡ ಬಿದ್ದಲ್ಲಿಯೂ ಇರಸಿ ತನ್ನ ಪರಶುವಿನಿಂದ ಭಿನ್ನವಾಗಿ ದುರ್ಗಾರೂಪವನ್ನು ತಾಳಿದ ತನ್ನ ತಾಯಿಯ ಅಂಶದಿಂದಲೂ, ಸಾಕ್ಷಾತ್ ಲಕ್ಷೀದೇವಿಯ ಆವೇಶದಿಂದಲೂ ಯುಕ್ತರಾಗುವಂತೆ ಮಾಡಿದನು. ಭಗವಂತರ ಇಚ್ಛೆಯಿಂದ ಎರಡು ಕಡೆಗಳಲ್ಲಿಯೂ ದುರ್ಗಾರೂಪದಿಂದ ದೇವಿಯು ಪ್ರತ್ಯಕ್ಷಳಾದಳು.
“ನೀನು ಕಲಿಯುಗ ಇರುವ ಪರ್ಯಂತರ ಇಲ್ಲೇ ಇದ್ದು ದುಷ್ಟರನು ಶಿಕ್ಷಿಸಿ, ಶಿಷ್ಟರನ್ನು ಪರಿಪಾಲಿಸುತ್ತ, ವಾಸವಾಗಿದ್ದು ಈ ಭಾರ್ಗವ ಕ್ಷೇತ್ರಕ್ಕೆ ಸ್ಮಾರಕಳಾಗಿರು” ಎಂದು ವರಗಳನ್ನಿತ್ತು ಪರಶುರಾಮನು ಮಹೇಂದ್ರ ಪರ್ವತವನ್ನು ಸೇರಲು ಹೊರಟು ಹೋದನು (ಡಾ. ಪಿ. ಗುರುರಾಜಭಟ್ : ೧೯೭೬ : ೧-೨)
ಶ್ರೀ ವ್ಯಾಸರಾಯರು ಹೊಸೂರಿಗೆ ದಿಗ್ವಿಜಯ ಮಾಡಿ ತಮ್ಮ ಶಿಷ್ಯನ ಮನೆಯಲ್ಲಿ ಇಳಿದುಕೊಂಡರು. ಮರುದಿನ ಪುರಪ್ರಮುಖರು ಒಂದು ಶ್ರೀ ಹೊಸೂರಮ್ಮನ ಗುಡಿಯಲ್ಲಿಯೇ ದೇವತಾರ್ಚನೆ ನಡೆಸಬೇಕೆಂದು ಬೇಡಿಕೊಂಡರು. ಶ್ರೀ ಸ್ವಾಮಿಗಳು ಔದಾಸೀನ್ಯದಿಂದ ಊರ ಪುರುಜನರ ಬೇಡಿಕೆಯನ್ನು ಕಡೆಗಣಿಸಿದರು. ಶಿಷ್ಯರೊಂದಿಗೆ ಸ್ವಾಮಿಗಳು ಸ್ನಾನಕ್ಕೆ ನದಿತಟಾಕಕ್ಕೆ ಹೋಗಿ ಸ್ನಾನಾದಿಕಾರ್ಯವನ್ನು ಮುಗಿಸಿದರು. ಹಿಂತಿರುಗುವಾಗ ಶ್ರೀಪಾದರಿಗೆ ಎರಡು ಕಣ್ಣುಗಳು ಮುಸುಕಾಗಿ ಕಾಣದಾದವು. ಜ್ಞಾನಿಗಳಾದ ಶ್ರೀವ್ಯಾಸತೀರ್ಥರು, ಇದು ದೇವಿಯ ಕೋಪದಿಂದಿರಬೇಕೆಂದು ಮನಗಂಡು ಮರುದಿನ ದೇವಾಲಯದಲ್ಲಿಯೇ ತನ್ನ ಆರಾಧ್ಯ ದೇವತೆಯಾದ ಶ್ರೀ ವೆಣುಗೋಪಾಲನ ಪೂಜೆಯನ್ನು ಮಾಡುವೆನೆಂದು ದೇವಿಯನ್ನು ಪ್ರಾರ್ಥಿಸಿಕೊಂಡರು. ಶ್ರೀ ಪಾದಂಗಳವರ ಕಣ್ಣುಗಳು ಮುಂಚಿನಂತೆಯೇ ಶಕ್ತಿಯುತವಾದವು.
ಸಂಕಲ್ಪದಂತೆಯೇ ಶ್ರೀಪಾದರು ಮರುದಿನ ತಮ್ಮ ಪೂಜಾದಿ ವಿನಿಯೋಗಗಳನ್ನು ದುರ್ಗಾದೇವಿಯ ದೇವಾಲಯದಲ್ಲಿಯೇ ಮಾಡಲು ಸನ್ನದ್ಧರಾದರು ಆದಿನ ರಾತ್ರಿ ಶ್ರೀಪಾದರಾಯರಿಗೆ ದೇವಿಯು ಸ್ವಪ್ನದಲ್ಲಿ ಕಾಣಿಸಿಕೊಂಡು ರುಕ್ಮಿಣೀ, ಸತ್ಯಭಾಮಾ ಸಹಿತ ಶ್ರೀಕೃಷ್ಣ ದೇವರಾರ್ಚನೆಯಾದನಂತರ ತಮ್ಮಲ್ಲಿರುವ ಎರಡು ಸಾಲಿಗ್ರಾಮಗಳನ್ನು ತನಗೆ ಕಣ್ಣಾಗಿಸಿಕೊಳ್ಳಲು ಒಪ್ಪಿಸಬೇಕೆಂದೂ, ತಾನು ಸ್ವತಃ ಬಂದು ಶ್ರೀಪಾದರ ಕೈಗಳಿಂದ ಹಿಂಬದಿಯಲ್ಲಿ ಅವುಗಳನ್ನು ಸ್ವೀಕರಿಸುವೆನೆಂದೂ ಹೇಳಿ ಅದೃಶ್ಯಳಾದಳು. ಶ್ರೀಪಾದರಿಗೆ ಆದ ಆನಂದ ಅಪರಿಮಿತವಾದುದು. ಮರುದಿನ ಅಂತೆಯೇ ಶ್ರೀಕೃಷ್ಣನ ಪೂಜೆಯಾದ ಅನಂತರ ಶ್ರೀಪಾದರು ತನ್ನ ಎರಡೂ ಕೈಗಳನ್ನು ಸಾಲಿಗ್ರಾಮಗಳೊಂದಿಗೆ ಹಿಂದೆ ಚಾಚಿದಾಗ, ದೇವಿಯು ನೃತ್ಯ ಸಪ್ಪಳದೊಂದಿಗೆ ಅವುಗಳನ್ನು ಸ್ವೀಕರಿಸಿ ಅದೃಶ್ಯಳಾದಳು. ಈ ಸಾಲಿಗ್ರಾಮಗಳೇ ಇಂದಿಗೂ ದೇವಿಯ ಮೂಲ ಮೂರ್ತಿಯ ಎರಡು ಕಣ್ಣುಗಳಾಗಿ ಪೂಜಿಸಲ್ಪಡುತ್ತವೆ. (ಡಾ. ಪಿ. ಗುರುರಾಜಭಟ್; ೧೯೭೬ : ೭-೮).
ವಿಜಯನಗರ ಪತನದನಂತರ ಅದಕ್ಕೆ ಅಧೀನರಾದ ಅನೇಕ ಪಾಳೆಯಗಾರರು ಸ್ವತಂತ್ರರಾದರು. ಹೀಗೆ ಸ್ವತಂತ್ರರಾದವರಲ್ಲಿ ಹರಪನಹಳ್ಳಿಯ ಪಾಳೆಯಗಾರನಾದ ಸೋಮಶೇಖರ ನಾಯಕನೂ ಒಬ್ಬನು. “ಹೊಸೂರು ಕ್ಷೇತ್ರ”ವು (ಕೋಟೆ) ಇವನ ಅಂಕಿತದಲ್ಲಿತ್ತು. ಕೆಲವು ವರ್ಷಗಳು ಗತಿಸಿದ ನಂತರ ಹೊಸೂರು ಕೋಟೆಯ ಪಾಳೆಯಗಾರನು ತಾನೂ ಸ್ವಾತಂತ್ರನೆಂದು ಘೋಷಿಸಿದನು. ಕುಪಿತನಾದ ಸೋಮಶೇಖರ ನಾಯಕನು ಹೊಸೂರಿನ ಪಾಳೆಯಗಾರನ ಮೇಲೆ ಯುದ್ಧ ಹೂಡಿದನು. ಅನೇಕ ದಿನಗಳ ಘನಘೋರ ಸಮಯ ಸಂಭವಿಸಿ ಹೊಸೂರು ಕೋಟೆ ನಾಶವಾಯಿತು. ಬಹುಸಂಖ್ಯೆಯಲ್ಲಿ ಸರದಾರರು, ಸೈನಿಕರು ಮೃತ್ಯುವಶರಾದರು. ಆದರೂ ಸೋಮಶೇಖರ ನಾಯಕನಿಗೆ ಕೋಟೆಯನ್ನು ಗೆಲ್ಲುವುದಾಗಿಲ್ಲ. ಸೈನಿಕರು ಜೋಗಮ್ಮನ ವೇಷದಲ್ಲಿ “ಯಾಕುಲದೇ ಜಗಾಕಲದೇ ಜಗಾ ಉಧೋ ಉಧೋ ಉಧೋ” ಎಂದು ಘೋಷಣೆ ಹಾಕುತ್ತ ಸಂಚರಿಸುತ್ತಿದ್ದರು. ಹಿಂದೂ ಸಾಮ್ರಾಜ್ಯ ಸಂಸ್ಥಾಪಕನಾದ ಛತ್ರಪತಿ ಶಿವಾಜಿಯ ಸೈನಿಕರು “ಹರ ಹರ ಮಹಾದೇವ” ಎಂದು ಘೋಷಣೆಯಿಂದ ಸ್ಫೂರ್ತಿ ಉತ್ಸಾಹಗಳನ್ನು ಪಡೆಯುತ್ತಿದ್ದಂತೆ ಹೊಸೂರಿನ ಕೋಟೆಯ ಸೈನಿಕರು ಮೇಲಿನ ಘೋಷಣೆಯಿಂದ ಸ್ಫೂರ್ತಿಯನ್ನು ಪಡೆದು ನಾಯಕನೊಂದಿಗೆ ಧೈರ್ಯೋತ್ಸಾಹಗಳಿಂದ ಸೆಣಸುತ್ತಿದ್ದರು.
ಈ ಮಧ್ಯೆ ಒಂದು ದಿನ ಸೋಮಶೇಖರನಿಗೆ ಸ್ವಪ್ನದಲ್ಲಿ ಗ್ರಾಮದೇವತೆ ಶ್ರೀ ಹೊಸೂರಮ್ಮ ದೇವಿಯು ಹೊಸೂರು ಕೋಟೆಯನ್ನು ರಕ್ಷಿಸುತ್ತಿದ್ದಂತೆಯೂ, ಅದು ಅಜೇಯವೆಂಬಂತೆಯೂ ಕಂಡಿತು. ಇದರಿಂದ ಪಶ್ಚಾತ್ತಾಪವಾಗಿ ನಾಯಕನು ಶ್ರೀ ಹೊಸೂರಮ್ಮನಿಗೆ ಶಿರಸಾಷ್ಟಾಂಗ ಪ್ರಣಾಮಗಳನ್ನು ಮಾಡಿ ತನ್ನನ್ನು ಕ್ಷಮಿಸುವಂತೆ ಬೇಡಿಕೊಂಡನಲ್ಲದೆ, ಭಯಭಕ್ತಿಗಳಿಂದ ಶ್ರೀದೇವಿಯ ಪೂಜೆಯನ್ನು ವಿಜೃಂಭಣೆಯಿಂದ ಮಾಡಿಸಿದನು. ಸುಪ್ರಸನ್ನಳಾದ ದೇವಿಯು ಅವನಿಗೆ ಪ್ರತ್ಯಕ್ಷಳಾಗಿ ಕ್ಷಮಾಧಾನ ಮಾಡಿದಳು. ಈ ಸುಸಂದರ್ಭದಲ್ಲಿ ಸೋಮಶೇಖರ ನಾಯಕರು ಶ್ರೀ ಹೊಸೂರಮ್ಮದೇವಿಯ ಪೂಜೆ ಮತ್ತು ಇನ್ನಿತ್ತರ ಸಂಪ್ರದಾಯಗಳನ್ನು ಅನೂಚೀನವಾಗಿ ಜರುಗಿಸುವುದಕ್ಕಾಗಿ ಎಪ್ಪತ್ತು ಎಕರೆ ಸುಜಲಾ ಹಾಗೂ ಸುಫಲಾ ಭೂಮಿಯನ್ನು ಕಾಣಿಕೆಯಿತ್ತನು. (ಡಾ. ಪಿ. ಗುರುರಾಜಭಟ್; ೧೯೭೬ : ೯-೧೦).
ಪರಿಷೆ v/s ಮಾನ್ಯೇವು: ೩. ಮೌಖಿಕ ಸಾಹಿತ್ಯ (೩)
ರೋಗ ಪರಿಹಾರ
ಈ ಘಟನೆಯು ೧೯೬೦ ನೇ ಸಾಲಿನ ಅಕ್ಟೋಬರ್ ತಿಂಗಳಲ್ಲಿ ಜರುಗಿತ್ತು. ಬಳ್ಳಾರಿಯ ಹಳ್ಳಿಯಲ್ಲಿ ದ್ಯಾಮಪ್ಪನೆಂಬ ಬಡ ರೈತನು ಇದ್ದಾನೆ. ಇವನಿಗೆ ಒಬ್ಬ ಮಗಳು ಯಮನವ್ವನೆಂಬುವಳು ಇರುತ್ತಾಳೆ. ಈಕೆಯನ್ನು ಅದೇ ಊರಿನಲ್ಲಿ ಹಳ್ಳಿ ಭೀಮಪ್ಪನಿಗೆ ಕೊಟ್ಟು ಆತನನ್ನು ಅಳಿಯತನಕ್ಕೆ ಇಟ್ಟುಕೊಂಡಿದ್ದಾನೆ. ೧೯೬೦ನೇ ಇಸ್ವಿಯ ಭಾದ್ರಪದ ಮಾಸದಲ್ಲಿ ಯಮನವ್ವನಿಗೆ ಜಡ್ಡಾಯಿತು. ಜಡ್ಡಿನ ಲಕ್ಷಣವು ಬಹಳ ಚಮತ್ಕಾರವಾಗಿತ್ತು. ಮೈಯಲ್ಲಿ ಸಣ್ಣಾಗಿ ಜ್ವರವಿದ್ದು ಯಾವಾಗಲೂ ನಡುಗುತ್ತಿದ್ದಳು. ಅನೇಕ ಮಂದಿ ವೈದ್ಯರು ಡಾಕ್ಟರುಗಳಿಗೆ ತೋರಿಸಿದ್ದಾಯಿತು ಗುಣವಾಗಲಿಲ್ಲ. ಒಂದು ದಿನ ಶ್ರೀದೇವಿಯು ದ್ಯಾಮವ್ವನ ಮೈಯಲ್ಲಿ ಪ್ರವೇಶಿಸಿ “ಯಾವಾಗಲೂ ನಿಮ್ಮ ಮನೆತನದವರು ನನ್ನಲ್ಲಿ ಭಕ್ತಿ ಶ್ರದ್ಧೆ ಹೊಂದಬೇಕು. ಅಂದರೆ ನಿನ್ನ ಕಷ್ಟ ಪರಿಹಾರ ಮಾಡುವೆನು” ಎಂದು ಹೇಳಿದಳು ಮೂರು ದಿನ ಮೈಯಲ್ಲಿ ಎಚ್ಚರವಿಲ್ಲದೇ ಮಲಗಿಬಿಟ್ಟಳು. ಅದೇ ಸ್ಥಿತಿಯಲ್ಲಿ ದಸರೆಯ ಮುಂದೆ ಶ್ರೀ ಹುಲಿಗೆಮ್ಮನ ಗುಡಿಗೆ ಕರಕೊಂಡು ಬಂದು, ತಪ್ಪಾಯಿತೆಂದು ಬೇಡಕೊಂಡು, ಸೇವೆಗೈಯಲು ಪ್ರಾರಂಭಮಾಡಲಾಗಿ ಮರುದಿನವೇ ಗುಣವಾಯಿತು. ಈಗ ಒಂದು ಹೆಣ್ಣು ಶಿಶುವನ್ನು ಹೆತ್ತು ಸೌಖ್ಯದಿಂದ ಇರುತ್ತಾಳೆ. (ಶ್ರೀ .ಬಿ. ದೇಸಾಯಿ; ೧೯೭೩ : ೨೦).
ಭಕ್ತರ ಕೈವಾರಿ ಶ್ರೀದೇವಿ ಟಿಪ್ಪುಸುಲ್ತಾನನ ಮೇಲೆ ಕೃಪಾ ಮಾಡಿದ್ದು
ಒಮ್ಮೆ ಟಿಪ್ಪು ಸುಲ್ತಾನನು ದಂಡಯಾತ್ರೆಗೆ ಹೊರಡಿದ್ದಾನೆ. ದಾರಿಯಲ್ಲಿ ಅನೇಕ ಪಾಳೇಗಾರರನ್ನು ಸದೆಬಡೆಯುತ್ತಾ, ಅವರನ್ನು ಗೆಲ್ಲುತ್ತ ಅವರಿಂದ ಕಪ್ಪಕಾಣಿಕೆಯನ್ನು ಸ್ವೀಕರಿಸುತ್ತ ಹೊರಟಿದ್ದಾನೆ. ಹೀಗೆ ಸಾಗುತ್ತ ಸಾಗುತ್ತ ಹುಲಿಗಿ ಗ್ರಾಮಕ್ಕೆ ಆಗಮಿಸಿದನು. ಆಗಿನ ಕಾಲಕ್ಕೆ ಹುಲಿಗಿಯು ಭದ್ರವಾದ ಕೋಟೆಯಿಂದ ಯುಕ್ತವಾಗಿ ಆಭೇದ್ಯವಾಗಿತ್ತು. ಕೋಟೆಯನ್ನು ಮುತ್ತಿ ಒಂದು ತಿಂಗಳಾದರೂ ಸೋಲು ಗೆಲುವು ನಿಶ್ಚಯವಾಗಲೊಲ್ಲದು. ಹುಲಿಗಿಯ ಪಾಳೇಗಾರ ದೇವಿಯ ಪರಮಭಕ್ತನಿದ್ದನು. ಒಂದು ದಿನ ಪಾಳೇಗಾರನು ಟಿಪ್ಪುವಿನಿಂದ ಜರ್ಜರನಾಗಿ ಶ್ರೀದೇವಿಯನ್ನು ಕುರಿತು ನಾನಾ ರೀತಿಯಿಂದ ಸ್ತೋತ್ರಮಾಡಿ ಶ್ರೀದೇವಿಯ ದಂಡಕವನ್ನು ಭಕ್ತಿಪರವಶದಿಂದ ಪಾಡುತ್ತಿರಲು ಅವನಿಗೆ ನಿದ್ರೆ ಬಂದಂತಾಗಿ ಮಲಗಿಬಿಟ್ಟನು. ಅವನ ಕನಸಿನಲ್ಲಿ ಶ್ರೀದೇವಿಯು ಬಂದು “ಕುಮಾರ, ಏಕೆ ದುಃಖ ಮಾಡುವೆ? ನಾನಿರಲು ನೀನು ದುಃಖಿಸುವುದೆ? ಇನ್ನು ಮೂರು ದಿನಗಳಲ್ಲಿ ಟಿಪ್ಪುವು ತನ್ನ ಬಿಡಾರವನ್ನು ಇಲ್ಲಿಂದ ಎಬ್ಬಿಸುತ್ತಾನೆ. ನೀನು ಕಾಳಜಿ ಮಾಡುವ ಕಾರಣವಿಲ್ಲ. “ಹೀಗೆಂದು ಅಪ್ಪಣೆ ಕೊಟ್ಟಳು. ಮರುದಿನ ಟಿಪ್ಪುವಿನ ಬಿಡಾರದಲ್ಲಿ ಅಲ್ಲೋಲ ಕಲ್ಲೋಲ ಪ್ರಾರಂಭವಾಯಿತು. ದಂಡಾಳುಗಳು ಮತ್ತು ಆನೆ, ಕುದುರೆ, ಎಲ್ಲವೂ ಕಣ್ಣು ಕಾಣದೆ ಬಳಲ ಹತ್ತಿದವು. ಇದೇನು ಆಶ್ಚರ್ಯ ಎಂದು ಸುತ್ತು ಮುತ್ತು ನೋಡಿ ಸ್ವತಃ ಕುದುರೆಯನ್ನೇರಿ ತನ್ನ ಸೈನ್ಯದಲ್ಲಿ ತಿರುಗಾಡತ್ತಿರಲು ಅವನ ಕುದುರೆಯು ಒಂದು ಹೆಜ್ಜೆಯನ್ನು ಸಹ ಮುಂದಿಡದೆ ಚಡಪಡಿಸಲು ಪ್ರಾರಂಭವಾಯಿತು. ಸೈನ್ಯದಲ್ಲಿ ಎತ್ತ ನೋಡಿದತ್ತ ಹಾಹಾಕಾರವು ಪ್ರಾರಂಭವಾಯಿತು. ಇಷ್ಟಾದ ಬಳಿಕ ದೂರದಿಂದ ಯಾರೋ ಹೆಣ್ಣುಮಗಳು ಬರುವಂತೆ ಭಾಸವಾಯಿತು. ನೋಡುತ್ತಾನೆ ಇವಳೇನು ಮೋಹಿನಿಯೋ ಅಥವಾ ದೇವಲೋಕದ ಅಪ್ಸರೆಯೋ ಎಂದು ನೋಡುತ್ತಿರಲಾಗಿ ಅವಳು ತೀರ ಹತ್ತಿರ ಬಂದಳು.”
ಟಿಪ್ಪು – “ನೀನಾರಮ್ಮ , ನನ್ನ ದಂಡಿನ ಪಾಳಯದಲ್ಲಿ ನಿರ್ಭಯವಾಗಿ ಅಡ್ಡಾಡಲು ನಿನಗೆ ಸ್ವಲ್ಪಾದರೂ ಭಯವಿಲ್ಲವೇ?”
ಸ್ತ್ರೀ – “ನಾನು ಇಲ್ಲಿಯವಳೇ; ಇದೇ ಊರಲ್ಲಿರುವವಳು.”
ಟಿಪ್ಪು – “ನೀನು ನನ್ನೆದುರಿಗೆ ಇಷ್ಟು ದಿಟ್ಟತನದಿಂದ ಮಾತಾಡುವಿ. ನನ್ನ ಎದುರಿನಲ್ಲಿ ಸ್ರ್ತೀಯರು ಬರಬೇಕಾದರೆ ಅಂಜುವರು. ಇದನ್ನೆಲ್ಲ ನೋಡಲಾಗಿ ನೀನು ಮನುಷ್ಯಳಲ್ಲ. ನಮ್ಮ ಚಾಮುಂಡಿಯೇ ನೀನಿರುವೆಯೆಂದು ತಿಳಿಯುವೆ. ಅಲ್ಲವೆಂದಾದರೆ ಸಾಮಾನ್ಯ ಮನುಷ್ಯಳಾಗಿದ್ದರೆ ನನ್ನ ಎದುರಿಗೆ ಬರುವ ಸಾಹಸ ಮಾಡುತ್ತಿದ್ದಿಲ್ಲ. ಒಂದು ವೇಳೆ ನೀನು ಚಾಮುಂಡಿಯೇ ನಿಜವಾಗಿದ್ದ ಪಕ್ಷದಲ್ಲಿ ನನ್ನ ಸೈನ್ಯದ ಅವಸ್ಥೆಯು ಹೀಗಾಗಲು ಕಾರಣವೇನು? ದಯವಿಟ್ಟು, ನನಗೆ ತಿಳಿಸುವ ಕೃಪೆ ಮಾಡಬೇಕೆಂದು” ಟಿಪ್ಪುವು ಪ್ರಾರ್ಥಿಸುತ್ತಾನೆ.
ಶ್ರೀದೇವಿ – “ಕುಮಾರ ನೀನಂದಂತೆ ನಾನು ಸಾಮಾನ್ಯ ಸ್ತ್ರೀಯಾಗಿರದೆ ಚಾಮುಂಡಿಯೇ. ಇಲ್ಲಿ ನಾನು ಅವತಾರ ಮಾಡಿದ್ದೇನೆ. ಇಲ್ಲಿ ನಾನು ವ್ಯಾಘ್ರೇಶ್ವರಿ ಎಂದು ಹೆಸರಾಗಿದ್ದೇನೆ. ಮೈಸೂರಿನಲ್ಲಿ ನೀನು ಹೇಗೆ ನನ್ನ ಪರಮ ಭಕ್ತನೋ ಅದರಂತೆಯೇ ಈ ಊರಿನಲ್ಲಿರುವ ಪಾಳೇಗಾರನು ನನ್ನ ಪರಮ ಭಕ್ತನು. ಮತ್ತು ಕೆವಲ ಧರ್ಮನಿಷ್ಠನು. ಈತನಿಗೆ ನೀನು ತೊಂದರೆ ಕೊಟ್ಟಿದ್ದಕ್ಕೆ ನನ್ನ ಪ್ರಭಾವ ತೋರಿಸಬೇಕಾಗಿ ಬಂದಿತು. ನೀನು ಇಂದೇ ಈ ಊರ ಗೊಡವಿಗೆ ಬರುದಿಲ್ಲವೆಂದು ನನಗೆ ವಚನ ಕೊಟ್ಟರೆ ಪುನಃ ನಿನ್ನ ಸೈನ್ಯಕ್ಕೆ ಮಾರ್ಗತೋರುವೆ” ಹೀಗೆಂದು ಹೇಳಿ ಅಂತರ್ಧಾನವಾದಳು.
ಹುಲಿಗೆಮ್ಮನಿಗೆ ಹಿನ್ನೆಲೆಯಾಗಿ ಹೇಳುವ ಕತೆ ಮತ್ತು ಸವದತ್ತಿಯ ಎಲ್ಲಮ್ಮನಿಗೆ ಹಿನ್ನಲೆಯಾಗಿ ಹೇಳುವ ಕಥೆಯು ಬಹುಮಟ್ಟೆಗೆ ಒಂದೇ ಆಗಿದೆ. ಎಲ್ಲಮ್ಮನೇ ಹುಲಿಗೆಮ್ಮನ ರೂಪದಲ್ಲಿ ‘ಹುಲಿಗಿ’ ಯಲ್ಲಿ ಪ್ರತ್ಯಕ್ಷಳಾಗಿದ್ದಾಳೆ ಎಂಬ ನಂಬಿಕೆಯ ಹಿನ್ನೆಲೆಯಲ್ಲಿ ಇದು ಸಹಜವೂ ಹೌದು.
ಲಭ್ಯ ಇರುವ ಪುರಾಣ ಕತೆಯ ಸ್ವರೂಪ ಇಂತಿದೆ : ನರ್ಮದಾ ನದಿ ಬಯಲಿನಲ್ಲಿ ಜಮದಗ್ನಿಯು ವಾಸಿಸುತ್ತಿದ್ದ. ಅವನ ಹೆಂಡತಿಯ ಹೆಸರು ರೇಣುಕ. ಈಕೆ ಒಬ್ಬಳು ರಾಜಕುಮಾರಿಯಾಗಿದ್ದು, ಜಮದಗ್ನಿಯ ತಪಃ ಶಕ್ತಿಗೆ ಮರುಳಾಗಿ ಆತನನ್ನು ಮದುವೆ ಆಗುತ್ತಾಳೆ. ಜಮದಗ್ನಿ-ರೇಣುಕೆಯರಿಗೆ ೫ ಜನ ಮಕ್ಕಳು ಕೊನೆಯವನೇ ಪರಶುರಾಮ.
ದಿನಂಪ್ರತಿ ನರ್ಮದೆಯಲ್ಲಿ ಸ್ನಾನ ಮಾಡಿ ಮುಡಿಯುಟ್ಟು, ಮರಳಿನ ಕೊಡದಲ್ಲಿ ಜಮದಗ್ನಿಯ ಯಜ್ಞಕ್ಕೆ ನೀರು ತರುವುದು ರೇಣುಕೆಯ ಕೆಲಸ. ಒಂದು ದಿನ ರೇಣುಕೆಯು ಸ್ನಾನ ಮಾಡುತ್ತಿರುವಾಗ ನರ್ಮದೆಯಲ್ಲಿ ಕೆಲವು ಜನ ಗಂಧರ್ವರು ಸ್ನಾನ ಮಾಡುವುದನ್ನು ನೋಡುತ್ತಾಳೆ. ಅವಳ ಮನಸ್ಸು ಸ್ವಲ್ಪ ಚಂಚಲವಾಗುತ್ತದೆ. ಪರಿಣಾಮವಾಗಿ ಆದಿನ ಆ ಕೆಗೆ ಉಸುಕಿನಲ್ಲಿ ಕೊಡ ಮಾಡಲಾಗುವುದಿಲ್ಲ. ಅಸಹಾಯಕಳಾದ ರೇಣುಕೆ ಆಶ್ರಮಕ್ಕೆ ಬರುತ್ತಾಳೆ. ವಿಷಯ ತಿಳಿದ ಜಮದಗ್ನಿಯು ಆಕೆಯ ತಲೆ ಕತ್ತರಿಸಲು ಮಕ್ಕಳಿಗೆ ಆಜ್ಞಾಪಿಸುತ್ತಾನೆ. ತಾಯಿಯ ತಲೆ ಕಡಿಯಲು ನಿರಾಕರಿಸಿದ ಮೊದಲ ನಾಲ್ಕು ಮಕ್ಕಳು ಸುಟ್ಟು ಭಸ್ಮರಾಗುತ್ತಾರೆ. ಕೊನೆಯವನಾದ ಪರಶುರಾಮನು ತಾಯಿಯ ತಲೆ ಕತ್ತರಿಸುತ್ತಾನೆ. ಮತ್ತು ಜಮದಗ್ನಿ ನೀಡಿದ ವರದಿಂದ ಸತ್ತ ತಾಯಿಯನ್ನು ಮರಳಿ ಬದುಕಿಸಿ, ಹಿಮಾಲಯಕ್ಕೆ ಹೋಗುತ್ತಾನೆ.
ಜನಪದ ಪುರಾಣಗಳಲ್ಲಿ ಹುಲಿಗೆಮ್ಮ
ಜನಪದ ಪುರಾಣಗಳಲ್ಲಿ ಕಂಡುವರುವ ಎಲ್ಲಮ್ಮನ ಕತೆಯು ಕೆಳಗೆ ಕಾಣಿಸಿದ ಹಾಡಿನಲ್ಲಿ ಹ್ರಸ್ವವಾಗಿ ಕೇಂದ್ರಿಕೃತಗೊಂಡಿದೆ.
ಹುಟ್ಟಿ ಬಂದೆ ಎಲ್ಲಮ್ಮನಾಗಿ
ನಿನ್ನ ಮದಿವಿಯ ಮಾಡಿ
ಕೊಟ್ಟಾರಪ್ಪ ಜಮದಗ್ನಿಗೆ
ರೇಣುಕ ರಾಜ ನಿನ ತಂದಿ
ಭೋಗಾವತಿ ನಿನ ತಾಯಿ
ಹುಟ್ಟಿ ಬಂದೆ ಅವರ ಹೊಟ್ಟೇಲಿ
ಹಾಕಿ ತೂಗ್ಯಾರ ತೋಟ್ಟೀ ಮೇಲೆ
ಹಾವಿನ ಸಿಂಬಿ ತಲಿಯ ಮ್ಯಾಲಿ
ಉಸುಗಿನ ಕೊಡ ಅದರ ಮ್ಯಾಲ
ಪತಿ ಸೇವೆ ಮಾಡುತಲಿ
ನೀರು ತರೂದು ನದಿಯಲಿ
ನೀರು ತರೂ ನದಿಯಲಿ
ದೃಷ್ಟಿ ಹೋತ ಅದರ ಮ್ಯಾಲ
ಕೊಡ ಬಿತ್ತ ಅದರ ಮ್ಯಾಲ
ಜಮದಗ್ನಿಗೆ ತಿಳಿದೀತೆಲ್ಲ
ಪತ್ನಿ ಮಾಡಳ ದುಃಖವಲ್ಲಿ
ಶಾಪ ಕೊಟ್ಟ ಆತನಲ್ಲ
ಕುಷ್ಠರೋಗ ಬಡೀತ ಮೈಲಿ
ಕಾಡು ಮೇಡು ತಿರುಗತಲಿ
ಎಕ್ಕಯ್ಯ ಜೋಗಯ್ಯ ಬಂದಾನಲಿ
ಜಲ್ಮ ಉದ್ಧರಾದೀತಲಿ
ಮತ್ತೆ ಬಂದಾಳಲ್ಲೊ ಮನಿಗೆ
ಸಿಟುಗೊಂಡ ಮುನಿಯೇ ಕರೆದ
ಬಾ ರಾಮಾ ಏನ ಬೇಡತಿ ರಾಮ
ತಲೆಯ ಕಡಿಯೇ ಶಿರಾವಾ ಕಡಿಯೇ
ದಿಡಾ ಬಿತ್ತ ಭೂಮಿಯ ಮ್ಯಾಲೆ
ತುಂಬ ಸಂಕ್ಷಿಪ್ತವಾಗಿರುವ, ಆದರೆ ಬಹಳ ಜನಪ್ರಿಯವಾಗಿರುವ ಹಾಡಿದು, ಇದೇ ಹಾಡಿನ ಜಾಡು ಹಿಡಿದ ಜನರ ಕತೆಯ ಸ್ಥೂಲ ರೂಪ ಇಂತಿದೆ.
ಕಾಶ್ಮೀರ ಪಟ್ಟಣದಲ್ಲಿ ಒಬ್ಬ ರಾಜ ಇದ್ದ. ಅವನ ಹೆಸರು ರೇಣುಕ ರಾಜ. ಮೂರು ಲೋಕಕ್ಕೆ ಆತ ಶ್ರೀಮಂತ, ಭಾರೀ ಅರಮನೆ, ಅವನ ಮೊದಲನೇ ಹೆಂಡತಿಯ ಹೆಸರು ಭೋಗಾವತಿ, ಆಕೆಗೆ ಮಕ್ಕಳಾಗಲಿಲ್ಲ. ಆರಸ ಎರಡನೇ ಮದುವೆ ಆದ, ಏಳು ವರ್ಷ ಆದರೂ ಈಕೆಯಲ್ಲಿ ಮಕ್ಕಳಾಗಲಿಲ್ಲ. ಆಮೇಲೆ ಅರಸ ಮೂರನೇ ಮದುವೆ ಆಗುತ್ತಾನೆ. ಅವಳಿಗೂ ಮಕ್ಕಳಾಗಲಿಲ್ಲ. ಹೀಗೆ ಆರಸ ಒಟ್ಟು ಎಳು ಮದುವೆ ಆಗುತ್ತಾನೆ. ಅದರೂ ಮಕ್ಕಳಾಗುವುದಿಲ್ಲ. ಕೊನೆಗೆ ಅರಸು ತಪಸ್ಸು ಮಾಡುತ್ತಾನೆ. ಶಿವನ ಧ್ಯಾನಿಸುತ್ತಾನೆ. ಪಾರ್ವತೀನ ಬೇಡಿಕೊಳ್ಳುತಾನೆ. ಪಾರ್ವತಿ ತಾನೇ ಎಲ್ಲವ್ವನಾಗಿ ಹುಟ್ಟುತ್ತೇನೆ ಎನ್ನುತ್ತಾಳೆ. ಹಾಗೆ ಹುಟ್ಟುತ್ತಾಳೆ. ಹುಟ್ಟಿದ ಎಲ್ಲವ್ವನಿಗೆ ಹನ್ನೆರಡು ಗಾವುಡ ದೂರದಲ್ಲಿರುವ ಜಮದಗ್ನಿ ಎಂಬ ಋಷಿಯ ಮೇಲೆ ದೃಷ್ಟಿ ಬೀಳುತ್ತದೆ. ನೆಲದವರೆಗೆ ಗಡ್ಡ ಮುಗಿಲವರೆಗೆ ಜಡೆ ಬೆಳೆಸಿದ ಜಮದಗ್ನಿಯನ್ನು ಮಾತಾಡುಸುವುದು ಕಷ್ಟ ಆಗುತ್ತದೆ. ಕೊನೆಗೆ ರೇಣುಕ ರಾಜ ಕೈಮುಗಿದು ನಿಲ್ಲುತ್ತಾನೆ. ಜಮದಗ್ನಿಗೆ ಸಂತೋಷ ಆಗುತ್ತದೆ. ನಾನ ಹೇಳಿದಂಗೆ ಕೇಳಿದರೆ ಮದುವೆ ಆಗುತ್ತೇನೆ ಎಂದು ಜಮದಗ್ನಿ ಹೇಳುತ್ತಾನೆ. ಅರಸ ಒಪ್ಪುತ್ತಾನೆ. ಜಮದಗ್ನಿ ರೇಣುಕೆಯರ ಮದುವೆ ನಡೆಯುತ್ತದೆ.
ಆ ಮದುವೆ ಆದ ನಂತರ ರೇಣುಕೆಗೆ ಒಂದು ಕೆಲಸ ಒಪ್ಪಿಸುತ್ತಾನೆ. ಅದೇನೆಂದರೆ ಉಸುಕಿನ ಕೊಡ ಮಾಡಿ ಹಾವಿನ ಸಿಂಬಿ ಮೇಲಿಟ್ಟು ಜಮದಗ್ನಿಯ ಯಜ್ಞದ ಕೆಲಸಕ್ಕೆ ನೀರು ತರುವುದು. ದಿನಾ ಇದೇ ನಡೆಯುತ್ತಿತ್ತು. ಒಂದು ದಿನ ಪಾರ್ವತಿ ಪರಮೇಶ್ವರರು ಹೊಳೆಯಲ್ಲಿ ಈಜಾಡುತ್ತಿದ್ದರು. ರೇಣುಕ ಅದನ್ನು ನೋಡಿದಳು. ನೋಡಿ ಮನಸ್ಸಿನಲ್ಲಿ ಅಂದುಕೊಂಡಳು. “ನಾ ಎಂಥ ಪಾಪಿ ಬೂದಿಬಡುಕನ ಮದುವೆ ಆಗಿ ಬಿಟ್ಟೆ, ರಾಜನ ಮದುವೆ ಅಗಿದ್ರೆ ಸುಖವಾಗಿರುತ್ತಿದ್ದೆ” ಹಾಗಂದದ್ದಷ್ಟೆ ತಡ ಸರ್ಪದ ಸಿಂಬಿ ಹರಿದು ಹೋಯಿತು. ಉಸುಕಿನ ಕೊಡ ನಿಲ್ಲಲೇ ಇಲ್ಲ. ಎಷ್ಟು ಪ್ರಯತ್ನ ಮಾಡಿದರೂ ಸಫಲ ಆಗಲಿಲ್ಲ. ಹಾಗೇ ಆಶ್ರಮಕ್ಕೆ ಬರುತ್ತಾಳೆ. ಜಮದಗ್ನಿ ಉರಿ ಉರಿ ಮುಖ ಮಾಡಿ ಕುಂತಿದ್ದ ‘ಎಲ್ಲಿ ನೀರು ಎಂದು ಕೇಳಿದಾಗ ಆಕೆ ನಡೆದದ್ದು ಹೇಳುತ್ತಾಳೆ’. ನೀಚ – ಹಾದರಗಿತ್ತಿ ಮೈಮೇಲೆ ಕುಷ್ಠ ಬರಲಿ ಎಂದು ಆತ ಶಪಿಸುತ್ತಾನೆ. ಆಕೆಯ ಮೈ ತುಂಬ ಕಜ್ಜಿ ಆಗಿ ಎಲ್ಲರೂ ಹೇಸಿಕೊಂಡರು. ಎಲ್ಲಿಗೆ ಹೋಗಲಿ ಎಂದು ಚಿಂತಿಸಿದ ಆಕೆ ತನ್ನ ಅಕ್ಕ ತಂಗಿಯರ ಮನೆಗೆ ಹೋಗುತ್ತಾಳೆ. ಅದರೆ ಅಕ್ಕ-ತಂಗಿಯರು ರೇಣುಕೆಗೆ ಸ್ಥಳ ಕೊಡುವುದಿಲ್ಲ. ಸಿಟ್ಟಿನಿಂದ ರೇಣುಕೆ ಒಬ್ಬಳ ತಲೆಗೆ ಗುದ್ದಿದಳು. ಆಕೆಯ ನೆತ್ತಿ ಸೋರಲಿಕ್ಕೆ ಶುರುವಾಯಿತು. ಇನ್ನೊಬ್ಬಳು ತಂಗಿ ಬಾದಾಮಿ ಬನಶಂಕರಿ ಹತ್ತಿರ ಬಂದರೆ ಆಕೆಯೂ ನೆಲೆ ನೀಡಲು ನಿರಾಕರಿಸುತ್ತಾಳೆ. ನಿನ್ನ ಪೂಜಾರಿಗಳಿಗೆ ಬಡತನ ಬರಲಿ ಎಂದು ಆಕೆಗೆ ರೇಣುಕೆ ಶಾಪ ನೀಡುತ್ತಾಳೆ. ಅಲ್ಲಿಂದ ಮುಂದೆ ರೇಣುಕೆಯು ಎಕ್ಕಯ್ಯ, ಜೋಗಯ್ಯ, ಉದ್ದಯ್ಯ, ಶರಣಯ್ಯ, ಎಂಬ ನಾಲ್ಕು ಜನ ಜೋಗಿಗಳ ಹತ್ತಿರಬರುತ್ತಾಳೆ. ಎಕ್ಕಯ್ಯ – ಜೋಗಯ್ಯ ಸ್ನಾನ ಮಾಡುವಾಗ, ಅವರ ಮೈಲಿಂದ ಬಿದ್ದ ನೀರಿಗೆ ರೇಣುಕೆ ಮೈಗೊಡತ್ತಾಳೆ. ಆಗ ಆಕೆಗೆ ನೋವು ಕಡಿಮೆ ಆಯಿತು. ಇವರು ಮಹಾ ಪುರುಷರು ಎಂದುಕೊಂಡು ಆಕೆ ಮುಂದೆ ಆ ನಾಲ್ವರ ಬಳಿ ಇದ್ದು, ದಿನಾ ಕಸಹೊಡೆಯುತ್ತಿದ್ದಳು. ಒಂದು ದಿನ ಜೋಗಪ್ಪನಿಗೆ ಈಕೆ ಯಾರೋ ದೊಡ್ದವರ ಮನೆ ಹೆಣ್ಣು ಅನ್ನಿಸಿತ್ತು. ಆತ ಆಕೆಯ ಕೈ ಹಿಡಿದು ‘ಯಾಕವಾ ಮಗಳಾ ನೀ ದೊಡ್ದವರ ಮನೆ ಮಗಳು ಹೌದಲ್ಲೋ ಎಂದು ಕೇಳುತ್ತಾನೆ. ರೇಣುಕೆ ನಡೆದದ್ದೆಲ್ಲ ಹೇಳಿ ನಿಮ್ಮ ಪಾದ ಸೇವೆಯಿಂದ ರೋಗ ಕಡಿಮೆ ಆಗುತ್ತಿದೆ ಎನ್ನುತ್ತಾಳೆ. ‘ದೊಡ್ಡವರ ಮಗಳು ಹೀಗೆ ಬದುಕಬಾರದು ಬೇರೆ ಕಡೆ ಹೋಗು’ ಎನ್ನುತ್ತಾರೆ. ಜೋಗಯ್ಯ ನಾ ಹೋಗಲಾರೆ ನನಗೆ ಬದುಕಲು ದಾರಿ ತೋರಿಸಿ ಎನ್ನುತ್ತಾಳೆ. ಆಗ ಜೋಗಯ್ಯು ತನ್ನ ಪಾದರಕ್ಷೆ ತೆಗೆದು ಆಕೆಗೆ ಕೊಟ್ಟು ‘ಹೋಗು ಒಳ್ಳೆಯದಾಗುತ್ತದೆ’ ಎನ್ನುತ್ತಾನೆ.
ಅಲ್ಲಿಂದ ಹೊರಟ ರೇಣುಕಳು ಸೀತಿಮನಿಗೆ ಬರುತ್ತಾಳೆ. ಅಪ್ಪಯ್ಯ, ಚಿಕ್ಕಯ್ಯ, ಮರುಳಯ್ಯ ಮತ್ತು ರಾಮ ಎಂಬ ನಾಲ್ಕು ಜನ ಸ್ವಾಮಿಗಳನ್ನು ಭೇಟಿ ಮಾಡುತ್ತಾಳೆ. ಅವರೂ ಆಕೆಗೆ ಇರಲು ಜಾಗ ಕೊಡುವುದಿಲ್ಲ. ಅಲ್ಲಿಂದ ಮುಂದೆ ಕೂಡಲ ಸಂಗಮಕ್ಕೆ ಬಂದು ಸಂಗಪ್ಪಣ್ಣನನ್ನು ಕೇಳುತ್ತಾಳೆ. ಆತನೂ ಜಾಗಕೊಡುವುದಿಲ್ಲ. ಅಲ್ಲಿಂದ ಮುಂದ ಗೊಡಚಿ ಈರಣ್ಣನಲ್ಲಿಗೆ ಹೋಗುತ್ತಾಳೆ. ಆತನೂ ಜಾಗಕೊಡದೆ ಅಲ್ಲಿ ಗುಡದಾಗೆ ಇರು ಎನ್ನುತ್ತಾನೆ. ಆ ಪ್ರಕಾರ ಎಲ್ಲವ್ವ ಗುಡ್ಡದಲ್ಲಿ ಬಂದು ನಿಲ್ಲುತ್ತಾಳೆ. ಅಲ್ಲಿ ಮೈಲಾರಲಿಂಗ ಇದ್ದ. ಮೈಲಾರನ ಭಂಡಾರ ಕಂಡು ಆಕೆಗೆ ಆಸೆ ಆಗುತ್ತದೆ. ಐದು ಹಿಡಿ ಭಂಡಾರನ ಉಡಿಯಲ್ಲಿ ಕಟ್ಟಿಕೊಂಡು ಅಲ್ಲಿಂದ ಒಡುತ್ತಾ ನೇರ ಹುಲಿಗಿಗೆ ಬರುತ್ತಾಳೆ. ಹುಲಿಗಿಯಲ್ಲಿ ನದಿ ತುಂಬಿ ಹರಿಯುತ್ತಿತ್ತು. ಅಂಬಿಗರು ದೋಣೀಲಿ ಹೋಗುತ್ತಿದ್ರು. ನನ್ನನ್ನೂ ಆಕಡೆ ದಾಟಿಸಿರಿ ಎಂದು ರೆಣುಕೆ ಅಂಬಿಗರನ್ನು ಬೇಡಿಕೊಳ್ಳುತ್ತಾಳೆ. ದೋಣಿ ಮೇಲೇರಿ ಕುಳಿತುಕೊಳ್ಳುತ್ತಾಳೆ. ಹೊಳೆ ನಡುವಿನಲ್ಲಿ ದೋಣಿಯಲ್ಲಿದ್ದ ಇತರರು ರೇಣುಕೆಯ ಮೇಲೆ ಮನಸ್ಸು ಮಾಡುತ್ತಾರೆ. ಎಕ್ಕಪ್ಪ, ಜೋಗಪ್ಪ, ಉದ್ದಯ್ಯ, ಶರಣಯ್ಯ ಇದುವವರೆಗೆ ನನ್ನ ಪಾತಿವ್ರತ್ಯಕ್ಕೆ ತೊಂದರೆ ಇಲ್ಲ ಎಂದು ಆಕೆ ಹೇಳಿಕೊಳ್ಳುತ್ತಾಳೆ. ಉಧೋ ಎಂದು ಹೇಳಿ ಸೊಂಟದಿಂದ ಭಂಡಾರ ತೆಗೆದು ಅವರ ಮೇಲೆ ಉಗ್ಗುತ್ತಾಳೆ. ನಾಲ್ಕು ಜನ ದೋಣಿಯಲ್ಲಿ ಮಲಗಿ ಬಿಡುತ್ತಾರೆ. ಕೊನೆಗೆ ಆಕೆ ತಾನೇ ದೋಣಿ ನಡೆಸಿಕೊಂಡು ಆಚೆ ದಡ ಸೇರುತ್ತಾಳೆ. ದೋಣಿಯನ್ನು ಮಾಯ ಮಾಡುತ್ತಾಳೆ. ಇನ್ನು ಬೇರೆ ಯಾರಾದರೂ ತೊಂದರೆ ನೀಡುವುದು ಬೇಡ ಎಂದು ಕೊಂಡು ಕೊರವಂಜಿ ವೇಷ ಹಾಕುತ್ತಾಳೆ. ಬಗಲಾಗಿನಲ್ಲಿ ಒಂದು ಕೂಸು ಕಟ್ಟಿ ಕೊಳ್ಳುತ್ತಾಳೆ. ಆಚೆಗೆ ನಡೆಯುತ್ತಾಳೆ. ಅಷ್ಟರಲ್ಲಿ ಮಲಗಿದ್ದ ಅಂಬಿಗರಿಗೆ ಎಚ್ಚರಿಕೆ ಆಗುತ್ತದೆ. ಗಡಿ ಬಿಡಿಯಿಂದ ಎದ್ದು ನೋಡುವಾಗ ಕೊರವಂಜಿ ಕಾಣಿಸುತ್ತಾಳೆ. ಆಕೆಯನ್ನೇ ಕೇಳುತ್ತಾರೆ.
ಯವ್ವಾವಾ ನಮ್ಮ ದೋಣಿ ಕಂಡೆಯಾ?
ದೋಣಿಯ ಹಗ್ಗ ಕಂಡೆಯಾ?
ಹಗ್ಗದೊಂದಿಗೆ ಒಬ್ಬ ಹೆಣಮಗಳ ನೋಡಿದೆಯಾ?
ಕೊರವಂಜಿ ಇಲ್ಲವೆಂದು ಹೇಳುತ್ತಾಳೆ. ಅಂಬಿಗರು ಮತ್ತೆ ಕೇಳಿದಾಗ ‘ನಿಮ್ಮ ಮಕ್ಕಳ ಕೈದು ಅಡಿಗೆ ಮಾಡಿ ಬಳಸಿದ್ರೆ ನಾವೆ ಸಿಗತದೆ’ ಎನ್ನುತ್ತಾಳೆ. ಅವರು ಹಾಗೆ ಮಾಡುತ್ತಾರೆ. ಅವರ ನಿಷ್ಠಗೆ ಮೆಚ್ಚಿ ರೇಣುಕ ಸತ್ತ ಮಕ್ಕಳನ್ನು ಮತ್ತೆ ಬದುಕಿಸುತ್ತಾಳೆ. ನಮ್ಮದು ತಪ್ಪಾಯಿತು ಎಂದು ಬೇಡಿಕೊಂಡ ಆ ಅಂಬಿಗರನ್ನು ರೇಣುಕ ಕ್ಷಮಿಸುತ್ತಾಳೆ. ಹುಲಿಗಿಯಲ್ಲಿ ಈ ಘಟನೆ ನಡೆದುದ್ದರಿಂದ ಆಕೆ ಹುಲಿಗೆಮ್ಮ ಎಂಬ ಹೆಸರು ಧರಿಸುತ್ತಾಳೆ.
ಹುಲಿಗೆಮ್ಮ ನೆಲ ನಿಂತ ಜಾಗದಲ್ಲಿ ಸರಕಾರದವರು ರೈಲು ಪಟ್ಟಿ ಹಾಕುತ್ತಾರೆ ಎಂಬ ಸುದ್ದಿ ಬಂತು. ಹುಲಿಗೆಮ್ಮ ಪಾತ್ರೆ ಮಾರುವವಳ ವೇಷ ಹಾಕಿ ಇಂಗ್ರಜಿಯವರನ್ನು ಹೆದರಿಸುತ್ತಾಳೆ. ಇಂಗ್ರಜಿ ಸರಕಾರ ಗುಡಿ ಬಿಟ್ಟು ದೂರದಲ್ಲಿ ರೈಲು ಓಡಿಸಲು ವಚನ ನೀಡುತ್ತಾರೆ. ಹಾಗೆ ಮಾಡುತ್ತಾರೆ. ಹುಲಿಗೆಮ್ಮನ ಮಾತಿನಂತೆ ಈಗಲೂ ಹುಲಿಗಿಯಲ್ಲಿ ರೈಲು ಹಾದು ಹೋಗುವಾಗ ಉಧೋ ಉಧೋ ಎನ್ನುತ್ತದೆ.
ಇಷ್ಟರಲ್ಲಿ ಹುಲಿಗೆಮ್ಮ-ಎಲ್ಲಮ್ಮ ಬೇರೆ ಬೇರೆ ಆದ್ರು. ಅವರಿಬ್ಬರ ನಡುವೆ ಸ್ಪರ್ಧೆ ಬಿತ್ತು. ಹುಲಿಗೆಮ್ಮ ಕೆಂಡ ಹಾದರೆ ಎಲ್ಲಮ್ಮನಿಗೆ ಆಗಲಿಲ್ಲ. ಹುಲಿಗೆಮ್ಮ ಕುದಿಯುವ ಪಾಯಸಕ್ಕೆ ಕೈ ಹಾಕಿದಳು. ಎಲ್ಲಮ್ಮನಿಗೆ ಆಗಲಿಲ್ಲ. ಕೊನೆಗೆ ಹುಲಿಗೆಮ್ಮ ಬಾಳೆದಿಂಡು ಮೇಲೆ ಕುಳಿತು ಸವಾರಿ ಮಾಡಿದಳು. ಅದು ಎಲ್ಲಮ್ಮನಿಗೆ ಆಗಲಿಲ್ಲ. ಗೆದ್ದ ಹುಲಿಗೆಮ್ಮನನ್ನು ಅಲ್ಲಿಯೆ ಬಿಟ್ಟು ಎಲ್ಲವ್ವ ಮುಂದೆ ಹೋದಳು. ಯಮುನೂರಪ್ಪನನ್ನು ಭೇಟಿಯಾಗಿ ನೆಲೆಯಾಗಲು ಸ್ಥಳ ಕೇಳಿದಳು. ಇಲ್ಲಿ ಏಳು ಖಂಡುಗ ಬ್ಯಾಟಿ ಬೀಳುತ್ತದೆ. ರಕ್ತ ನೋಡಿ ನೀ ಹೆದರಿಕೊಳ್ಳಿ ಎನ್ನುತ್ತಾನೆ ಆತ. ಅಲ್ಲಿಂದ ಎಲ್ಲಮ್ಮ ನೇರವಾಗಿ ಏಳು ಕೊಳ್ಳಕ್ಕೆ ಹೋಗುತ್ತಾಳೆ. ಅಲ್ಲಿ ಏಳು ಮಂದಿ ಸಿದ್ಧರಿರುತ್ತಾರೆ. ಅವರಿಗೆ ಪವಾಡದಿಂದ ಅನ್ನ ಮಾಡಿ ಹಾಕುತ್ತಾಳೆ. ಪವಾಡದಿಂದ ಕಲ್ಲಿನಡಿಯಿಂದ ನೀರು ತೆಗೆಯುತ್ತಾಳೆ. ಕೈಕಟ್ಟಿ ಭಂಗಿ ತರಿಸುತ್ತಾಳೆ.
ರೇಣುಕ ಪೂರ್ತಿ ಶುದ್ಧಳಾಗಿ ಮತ್ತೆ ಜಮದಗ್ನಿಯ ಬಳಿ ಬರುತ್ತಾಳೆ. ಜಮದಗ್ನಿಯ ಆಶ್ರಮಕ್ಕೆ ಕಾರ್ತಿಕ ರಾಜ ಬರುತ್ತಾನೆ. ಕಾಮಧೇನುವಿನ ಕಾರಣದಿಂದ ಜಮದಗ್ನಿಗೂ ಕಾರ್ತಿಕ ರಾಜನಿಗೂ ಯುದ್ಧ ನಡೆದು ಜಮದಗ್ನಿ ಸಾಯುತ್ತಾನೆ. ರೇಣುಕೆ ಮುಂಡೆಯಾಗುತ್ತಾಳೆ. ಆಕೆ ಮುಂದೆ ಪರಮಾತ್ಮನನ್ನು ಧ್ಯಾನಿಸಿ ಪರಶುರಾಮನನ್ನು ಹೆರುತ್ತಾಳೆ. ಪರಶುರಾಮ ತಂದೆಯನ್ನು ಕೇಳುತ್ತಾನೆ. ಆತನಿಗೆ ತಾಯಿಯ ಪಾತಿವ್ರತ್ಯದ ಮೇಲೆ ಸಂಶಯ ಬರುತ್ತದೆ. ‘ಕರಿ ಸೀರಿ ಉಟ್ಟು ಉರಿಯಾಗೆ ನಿಲ್ಲು’ ಎನ್ನುತಾನೆ. ಹಾಗೆ ನಿಂತ ರೇಣುಕಾಳು ಬೆಂಕಿಯಲ್ಲಿ ಉರಿದು ಹೋಗುತ್ತಾಳೆ. ಪರಶುರಾಮ ತಂದೆ ತಾಯಿ ಇಬ್ಬರನ್ನು ಕಳಕೊಂಡದ್ದಕ್ಕ ಪರಿತಪಿಸುತ್ತಾನೆ. ಆಗ ರೇಣುಕ ಮತ್ತೆ ಉರಿಯಿಂದ ಎದ್ದು ಬರುತ್ತಾಳೆ ‘ನೀ ಸೂಳಿ ಅಂತ’ ಪರಶುರಾಮ ಆಕೆಗೆ ಬೈಯುತ್ತಾನೆ. ಆಕೆ ‘ನಾ ಸೂಳೆ ಅಲ್ಲಾ’ ಎನ್ನುತ್ತಾಳೆ. ಆಕೆಯ ಮಾತಿನಂತೆ ದೇವಲೋಕಕ್ಕೆ ಹೋಗಿ ಜಮದಗ್ನಿಯ ರುಂಡ ತರುತ್ತಾನೆ. ರುಂಡ ನಿಜ ಹೇಳುತ್ತದೆ. ಪರಶುರಾಮನೇ ಕಾರ್ತಿಕ ರಾಜನ ತೆಲೆ ತುಂಡರಿಸುತ್ತಾನೆ. ತಲೆಯಿಂದ ಚೌಡಿಕೆ ಮಾಡಿ ಕರುಳು ತೆಗೆದು ತಂತಿ ಮಾಡುತ್ತಾಳೆ. ಕಾಲು ಕಿತ್ತು ಕೋಲು ಮಾಡುತ್ತಾನೆ. ಟಿಂವ ಟಿಂವ ತಂತಿ ಅಂತ ಹಾಡುತ್ತ ರೇಣುಕ ತಾಯಿ ಬಳಿ ಬರುತ್ತಾನೆ. (ಡಾ. ಪುರುಷೋತ್ತಮ ಬಿಳಿಮಲೆ; ೧೯೯೯ : ೪ರಿಂದ೯).
೧. ಏನೆಂದು ಹಾಡಲಿ
ಏನೆಂದು ಹಾಡಲೀ ಏನೆಂದು ಕೇಳಿರೀ
ಏನೆಂದು ಧನಿಯ ತಗೆಯಲೀ          ||ಸೋ||
ಏನೆಂದು ಹಾಡಲೀ ಏನೆಂದು ಕೇಳಿರೀ
ಏನೆಂದು ಧನಿಯ ತೆಗೆಯಲೀ          ||ಸೋ||
ಏನೆಂದು ಧನಿಯ ತಗೆಯಲಿ ಹೊಸಪೇಟೆ
ಗ್ಯಾನವಂತೆ ಹುಲಿಗೆವ್ವನಾ ಗುಡಿಯಾಗೇ        ||ಸೋ||
ಏನೆಂದು ಧನಿಯ ತಗೆಯಲಿ ಹೊಸಪೇಟೆ
ಗ್ಯಾನವಂತೆ ಹುಲಿಗೆವ್ವನಾ ಗುಡಿಯಾಗೇ        ||ಸೋ||
ಯಂತೆನ್ನಾ ಹಾಡಲಿ, ಯಂತೆನ್ನಾ ಕೇಳಿರಿ
ಯಂತನ್ನಾ ಧನಿಯ ತೆಗೆಯಲೀ       ||ಸೋ||
ಯಂತೆನ್ನಾ ಧನಿಯ ತೆಗಿಯಲಿ, ಹೊಸಪೇಟೆ
ಮಂತ್ರಿ ಕೊಂಗಮ್ಮನಾ ಮಾಠುದಾಗೇ           ||ಸೋ||
ಯಂತೆನ್ನಾ ಧನಿಯ ತೆಗಿಯಲಿ ಹೊಸಪೇಟೆ
ಮಂತ್ರಿ ಕೊಂಗಮ್ಮನಾ ಮಠುದಾಗೇ ||ಸೋ||
ಅವನೊಡಾಸೀಮಿ ಕಾವಲ ಮಾಡವ್ವಾ ನಡೆ ನಿಮ್ಮ ನಾಡಿಗೆ
ಈ ನಾಡ ಸೀಮೇ ಬಳವವ್ವಾ, ಬಾ ನಮ್ಮ ಸೀಮೆಗೆ       ||ಸೋ||
ಈ ನಾಡ ಸೀಮೆ ಒಳವವ್ವಾ, ಬಾ ನಮ್ಮ ಸೀಮೆಗೆ        ||ಸೋ||
ಇವನೋಡ ಸೀಮೆ ಒಳವವ್ವಾ ಉಂಟುವ ದೇವರೆ ನಡೆನಿಮ್ಮ
ನಾಡಿಗೆ ಅವಳ ಮಾಣಿಕದೊಡಿಯಕ್ಕಿ, ಬಾ ನಮ್ಮ ಸೀಮಿಗೆ         ||ಸೋ||
ಆಳ ಮಾಣಿಕದೊಡಿಯಕ್ಕಿ, ಬಾ ನಮ್ಮ ಸೀಮೆಗೆ           ||ಸೋ||
ಹತ್ತು ಒಳಸೀಮೇ ಕತ್ತಲು ಮಾಡವ್ವಾ ನಡಿ ನಮ್ಮ
ನಾಡಿಗೆ ಇತ್ತಳಾ ಸಿಮೇ ಒಳವವ್ವಾ ಬಾ ನಮ್ಮ ಸಿಮೆಗೆ  ||ಸೋ||
ಇತ್ತಳಾ ಸಿಮೇ ಒಳವವ್ವಾ ಬಾ ನಮ್ಮ ಸೀಮಿಗೆ           ||ಸೋ||
ಇತ್ತು ಒಳಸೀಮೇ ಒಳವವುಂಟುವ ದೇವರ ನಡೆ ನಿಮ್ಮ ನಾಡಿಗೆ
ಮುತ್ತಿನ ಕೆಂಜಡಿಯವ್ವಾ ಗರತಿ ಬಾ ನಮ್ಮ ಸೀಮಿಗೆ     ||ಸೋ||
ಮುತ್ತಿನ ಕಂಜಡಿಯವ್ವಾ ಗರತಿ ಬಾ ನಮ್ಮ ಸೀಮಿಗೆ     ||ಸೋ||
ಬತ್ತಿದ ಹೊಲದಾಗೇ ಬಿಚ್ಚುವ ಕೊಯ್ಯೋಳೆ ನಡೆ ನಿಮ್ಮ
ನಾಡಿಗೆ ಮುತ್ತಿನ ಕೆಂಜಡಿಯವ್ವಾ ಗರತಿ ಬಾ ನಮ್ಮ ಸೀಮಿಗೆ      ||ಸೋ||
ಮುತ್ತಿನ ಕೆಂಜಡಿಯವ್ವಾ ಗರತಿ ಬಾ ನಮ್ಮ ಸೀಮಿಗೆ     ||ಸೋ||
ಮುತ್ತಿನ ಕೆಂಜಡಿಯೋ ಅವ್ವಾಗರತಿ ಹುಲಿಗೆಮ್ಮನ ನಡೆ ನಿಮ್ಮ
ನಾಡಿಗೆ ಆಗಲೇ ನಾ ಪೂಜೆ ವತ್ತಾಗಲೇ ಬಾ ನಮ್ಮ ಸೀಮಿಗೆ       ||ಸೋ||
ಆಗಲೇ ನಾ ಪೂಜೆ ವತ್ತಾಗಲೇ ಬಾ ನಮ್ಮ ಸೀಮಿಗೆ      ||ಸೋ||
ಅರಗಿದ ಹೊಲದಾಗೇ ಅರಳುವ್ವಾ ಕೊಯ್ಯೋಳೆ ನಡೆ ನಿಮ್ಮ
ನಾಡಿಗೆ ಅವಳದ ಕೆಂಜಡಿಯವ್ವಾ ಗರತಿ ಬಾ ನಮ್ಮ ಸೀಮಿಗೆ      ||ಸೋ||
ಅವಳದ ಕೆಂಜಡಿಯವ್ವಾ ಗರತಿ ಬಾ ನಮ್ಮ ಸೀಮೆಗೆ     ||ಸೋ||
ಅವಳದ ಕೆಂಜಡಿಯೋ ಅವಗತ್ತಿ ಕೊಂಗಮ್ಮನಾ ನಡೆ ನಿಮ್ಮ
ನಾಡಿಗೆ ಉತ್ತುತ್ತಿ ಪೂಜೆ ಒದಗಾಲಿ ಬಾ ನಮ್ಮ ಸೀಮೆಗೆ ||ಸೋ||
ಉತ್ತುತ್ತಿ ಪೂಜೆ ಒದಗಾಲಿ ಬಾ ನಮ್ಮ ಸೀಮಿಗೆ            ||ಸೋ||
ಹೂವ ಹೂವೆಂದರೆ ಹೂವಲ್ಲಿ ಜರಿಯಾವೆ ಹೂವ
ಹುಲಿಗೇರಿ ವನದಾಗೆ ಬಾ ಹೂವೆ      ||ಸೋ||
ಹೂವ ಹುಲಿಗೇರಿ ವನದಾಗೆ ಬಾ ಹೂವೆ         ||ಸೋ||
ಹೂವೇನೆ ಹುಲಿಗೇರಿ ವನದಾಗೆ ಪೂಜಾರಿ
ಹೂವೆಗೊನವನವಾ ತಿಂಗ್ಯಾನೆ ಬಾ ಹೂವೆ     ||ಸೋ||
ಹೂವೆಗೊನವನವಾ ತಿಂಗ್ಯಾನೆ ಬಾ ಹೂವೆ     ||ಸೋ||
ಮಾಗ್ಯಾ, ಮಗ್ಯಾಂದಾರೆ ಮಗ್ಗಿಲೀ ದಾರಿಯಾವೆ
ಮಗ್ಗಿ ಮದಗೇರಿ ವನದಾಗೆ ಬಾ ಹೂವೆ
ಮಗ್ಗಿ ಮದಗೇರಿ ವನದಾಗೆ ಬಾ ಹೂವೆ           ||ಸೋ||
ಮಗ್ಗಿಲಿ ಮದಗೇರಿ ವನದಾಗೇ ಪೂಜಾರಿ
ಮಗ್ಗಿಗೊನವನವಾ ತಿರಿಗ್ಯಾನೆ ಬಾ ಹೂವೆ      ||ಸೋ||
ಮಗ್ಗಿ ಗೊನವನವಾ ತಿರಿಗ್ಯಾನೆ ಬಾ ಹೂವೆ     ||ಸೋ||
ಕಾಯಿ, ಕಾಯೆಂದಾರೇ ಕಾಯಲಿ ದಾರಿಯಾವೇ
ಕಾಯಿ ಕನಗೇರಿ ವನದಾಗೇ ಬಾ ಹೂವೆ         ||ಸೋ||
ಕಾಯಿ ಕನಗೇರಿ ವನದಾಗೇ ಬಾ ಹೂವೆ         ||ಸೋ||
ಯಾಕು ಬಂದರ್ಯಾರು ಬಲ್ಲಾರೆ, ನಮ್ಮವವಾ
ಕೊಂಗವ್ವಾ ಹೂ ನಾಗೆ ಚೆಂಡಾಡ್ಯಾಳೆ           ||ಸೋ||
 
ಯಾಕು ಬಂದಾರ್ಯಾರ ಬಲ್ಲಾರೆ
ಯಾಕು ಬಂದರ್ಯಾರು ಬಲ್ಲಾರೆ, ನಮ್ಮವ್ವಾ
ಕೊಂಗವ್ವಾ ಹೂ ನಾಗೆ ಚೆಂಡಾಡ್ಯಾಳೆ           ||ಸೋ||
ಕರಿಯ ಅಂಚಿನಿ ಸೀರಿ, ಸರಗೆಲ್ಲ ಜರತಾರ
ದುರುಗ ಬಳಿಯಲಿ ಜಳಕಾವೇ
ಯಾಕು ಬಂದರ್ಯಾರು ಬಲ್ಲಾರೆ, ನಮ್ಮವ್ವಾ
ಕೊಂಗವ್ವಾ ಹೂನಾಗೆ ಚೆಂಡಾಡ್ಯಾಳೆ            ||ಸೋ||
ನಮ್ಮವ್ವಾ ಕೊಂಗವ್ವಾ ಹೂನಾಗೆ ಚೆಂಡಾಡ್ಯಾಳೆ         ||ಸೋ||
ದುರುಗದಾ ಹೊಳೆಯಲಿ ಜಳಕ ಮಾಡವಾಕಿ
ಅರಬಿ ಹುಲಿಗೆವ್ವಾನಾದ ದೆಳೆ
ಯಾಕು ಬಂದರ್ಯಾರು ಬಲ್ಲಾರೆ, ನಮ್ಮವ್ವಾ
ಕೊಂಗವ್ವಾ ಹೂ ನಾಗೆ ಚೆಂಡಾಡ್ಯಾಳೆ           ||ಸೋ||
ನಮ್ಮವ್ವಾ ಕೊಂಗವ್ವಾ ಹೂನಾಗೆ ಚೆಂಡಾಡ್ಯಾಳೆ         ||ಸೋ||
ಕೆಂಪಾ ಅಂಚಿನ ಸೀರಿ ಅಂಚಲ್ಲ ಜರತಾರ
ಕೊಂಪದಲಿ ಇಳಿಜಳಕಾವೇ
ಯಾಕು ಬಂದರ್ಯಾರು ಬಲ್ಲಾರೆ, ನಮ್ಮವ್ವಾ
ಕೊಂಗವ್ವಾ ಹೂ ನಾಗೆ ಚೆಂಡಾಡ್ಯಾಳೆ           ||ಸೋ||
ನಮ್ಮವ್ವಾ ಕೊಂಗವ್ವಾ ಹೂನಾಗೆ ಚೆಂಡಾಡ್ಯಾಳೆ         ||ಸೋ||
ಕೆಂಪಾ ಅಂಚಿನ ಸೀರಿ ಅಂಚಲ್ಲ
ಜರತಾರ ಕೊಂಪದಲಿ ಇಳಿಜಳಕಾವೇ
ಯಾಕು ಬಂದರ್ಯಾರು ಬಲ್ಲಾರೆ,
ನಮ್ಮವ್ವಾ ಕೊಂಗವ್ವಾ ಹೂ ನಾಗೆ ಚೆಂಡಾಡ್ಯಾಳೆ        ||ಸೋ||
ನಮ್ಮವ್ವಾ ಕೊಂಗವ್ವಾ ಹೂ ನಾಗೆ ಚೆಂಡಾಡ್ಯಾಳೆ        ||ಸೋ||
ಕೆಂಪಾ ಅಂಚಿನ ಸೀರಿ ಅಂಚಲ್ಲ
ಜರತಾರ ಕೊಂಪದಲಿ ಇಳಿಜಳಕಾವೇ
ಯಾಕು ಬಂದರ್ಯಾರು ಬಲ್ಲಾರೆ,
ನಮ್ಮವ್ವಾ ಕೊಂಗವ್ವಾ ಹೂ ನಾಗೆ ಚೆಂಡಾಡ್ಯಾಳೆ        ||ಸೋ||
ನಮ್ಮವ್ವಾ ಕೊಂಗವ್ವಾ ಹೂ ನಾಗೆ ಚೆಂಡಾಡ್ಯಾಳೆ        ||ಸೋ||
ಕೊಂಪಲೀ ಹೊಳೆಯಲ್ಲಿ ಜಳಕಾ ಮಾಡುವಾಕಿ
ಕೆಂಚಿ ಕೊಂಗಮ್ಮನಾವದೇಳೇ
ಯಾಕು ಬಂದರ್ಯಾರು ಬಲ್ಲಾರೆ,
ನಮ್ಮವ್ವಾ ಕೊಂಗವ್ವಾ ಹೂ ನಾಗೆ ಚೆಂಡಾಡ್ಯಾಳೆ        ||ಸೋ||
ನಮ್ಮವ್ವಾ ಕೊಂಗವ್ವಾ ಹೂ ನಾಗೆ ಚೆಂಡಾಡ್ಯಾಳೆ        ||ಸೋ||
ಗುಡ್ಡ ಗುಡ್ಡಕೆ ಡೊಳ್ಳೆ, ಡಪ್ಪೆಂದು
ಬಡಿದಾಗ ಒಬ್ಬಾಕಿ ಹುಲಿಗೆವ್ವಾ ಬರುವಾಗೇ
ಯಾಕು ಬಂದರ್ಯಾರು ಬಲ್ಲಾರೆ,
ನಮ್ಮವ್ವಾ ಕೊಂಗವ್ವಾ ಹೂ ನಾಗೆ ಚೆಂಡಾಡ್ಯಾಳೆ        ||ಸೋ||
ಯಾಕು ಬಂದರ್ಯಾರು ಬಲ್ಲಾರೆ
ನಮ್ಮವ್ವಾ ಕೊಂಗವ್ವಾ ಹೂ ನಾಗೆ ಚೆಂಡಾಡ್ಯಾಳೆ        ||ಸೋ||
ನಮ್ಮವ್ವಾ ಕೊಂಗವ್ವಾ ಹೂ ನಾಗೆ ಚೆಂಡಾಡ್ಯಾಳೆ        ||ಸೋ||
ಒಬ್ಯಾಕಿ ಹುಲಿಗೆವ್ವಾ ಬರುವಾಗ ಗಿಡದಾಳ
ಕಬ್ಬಕ್ಕಿ ಕೈ ಮುಗುದಾವೋ
ಯಾಕು ಬಂದರ್ಯಾರು ಬಲ್ಲಾರೆ
ನಮ್ಮವ್ವಾ ಕೊಂಗವ್ವಾ ಹೂ ನಾಗೆ ಚೆಂಡಾಡ್ಯಾಳೆ        ||ಸೋ||
ನಮ್ಮವ್ವಾ ಕೊಂಗವ್ವಾ ಹೂ ನಾಗೆ ಚೆಂಡಾಡ್ಯಾಳೆ        ||ಸೋ||
ಹಸುಮಗಳೇ ಹುಲಿಗೆವ್ವಾ ಬಸವಾನ
ಹೇರಿಕೊಂಡೆ ಯಸಳ ಕ್ಯಾದಗಿಮುಡಕೊಂಡೆ
ಯಾಕು ಬಂದರ್ಯಾರು ಬಲ್ಲಾರೆ
ನಮ್ಮವ್ವಾ ಕೊಂಗವ್ವಾ ಹೂ ನಾಗೆ ಚೆಂಡಾಡ್ಯಾಳೆ        ||ಸೋ||
ನಮ್ಮವ್ವಾ ಕೊಂಗವ್ವಾ ಹೂ ನಾಗೆ ಚೆಂಡಾಡ್ಯಾಳೆ        ||ಸೋ||
ಯಸಳೇನೇ ಕ್ಯಾದಗಿ ಮುಡಕೊಂಡೆ
ಹೊಸಪೇಟೆ ಶಶಿದೇವಿಯ ನೆನೆದಾಳೋಯಾಕು ಬಂದರ್ಯಾರು ಬಲ್ಲಾರೆ
ಕೊಂಗವ್ವಾ ಹೂನಾಗೆ ಚೆಂಡಾಡ್ಯಾಳೆ            ||ಸೋ||
ನಮ್ಮವ್ವಾ ಕೊಂಗವ್ವಾ ಹೂ ನಾಗೆ ಚೆಂಡಾಡ್ಯಾಳೆ        ||ಸೋ||
ಕರಿಯ ಹೊಳೆಗೆ ಹೋಗೆ, ಅಂಬಾ
ಕರಿಯ ಹೊಳೆಗೆ ಹೋಗೆ ಅಂಬಾ
ಕರಿಯ ಹೊಳೆಗೆ ಹೋಗೆ
ಕರಿಯ ಹೊಳೆಗೆ ಹೋಗೆ, ಜಾವಾಜಳಕ ಮಾಡಿಕ್ಯಾಳೇ  ||ಸೋ||
ಜಾವಾ ಜಳಕ ಮಾಡೆ ಅಂಬಾ, ಜಾವಾ, ಜಳಕ ಮಾಡೆ ಅಂಬಾ
ಜಾವಾ ಜಳಕ ಮಾಡೆ,
ಜಾವಾ ಜಳಕ ಮಾಡೆ ಹೂವೇ ಹಣ್ಣು ಪೂಜೆ ಮಾಡೆ      ||ಸೋ||
ಜಾವಾ ಜಳಕ ಮಾಡೆ ಹೂವೇ ಹಣ್ಣು ಪೂಜೆ ಮಾಡೆ      ||ಸೋ||
ಯತ್ತಗಟ್ಟದವಳೇ ಅಂಬಾ, ಯತ್ತಾವ ಮಗ ಮುಂದೆ ಅಂಬಾ
ಯತ್ತಾವ ಮಗ ಮುಂದೆ
ಯಾಕಾಲೆ ಜೋಗ್ಯಾಂಬಾ, ಚಳ್ಳೆಲೆಕ್ಕವಿಲ್ಲ ಮಾಯೇ     ||ಸೋ||
ಪರಶುರಾಮನ ತಾಯೇ ಅಂಬಾ ಪರಮ ಕಲ್ಯಾಣೇ ಅಂಬಾ
ಪರಮ ಕಲ್ಯಾಣೇ
ಪರಮ ಕಲ್ಯಾಣೇ ನೀನೇ ಮಲ್ಲಿಗೂವಿನ ಜಾಣೇ            ||ಸೋ||
ಪರಮ ಕಲ್ಯಾಣೇ ನೀನೇ ಮಲ್ಲಿಗೂವಿನ ಜಾಣೇ            ||ಸೋ||
ಉತ್ತು ಗಾನ ಇರುವ ನಮ್ಮ ಉತ್ತುಗಾ ಕರಿ ಹುಲುಗಾ
ನಮ್ಮ ಉಚ್ಚವ ಕರಿ ಹುಲುಗಾ
ಉಚ್ಚಾಯಕ ಬರುವ ಬಹಳ ಸತ್ಯವಾ ತೋರೇ            ||ಸೋ||
ಉಚ್ಚಾಯಕ ಬರುವ ಬಹಳ ಸತ್ಯವಾ ತೋರೇ            ||ಸೋ||
ಶುಕ್ರವಾರ ದಿನಾ ಗಿರಿಮ್ಯಾಲೆ ಕೆಚ್ಚಿನ ಪೂಜೆ ಅಂಬಾ
ಕೆಚ್ಚಿನಾ ಪೂಜೆ
ಕೆಚ್ಚಿನಾರ್ಯಾಳೆ ಭಕುತಾರ ದಿಟ್ಟಿಸಿ ನೋಡ್ಯಾಳೇ        ||ಸೋ||
ಕೆಚ್ಚಿನಾರ್ಯಾಳೆ ಭಕುತಾರ ದಿಟ್ಟಿಸಿ ನೋಡ್ಯಾಳೇ        ||ಸೋ||
ಮಂಗಳವಾರ ದಿನಾ ಗಿರಿಮ್ಯಾಲೆ ಕೆಂಡಾದ ಪೂಜೆ ಅಂಬಾ
ಕೆಂಡಾದ ಪೂಜೆ
ಕೊಂಡಕಾ ಹೋಗೆ ಪರವತ ಕೆಂಡಾವ ತುಳಿಯೇ         ||ಸೋ||
ಪರಶುರಾಮನ ತಾಯೇ ಅಂಬಾ ಪರಮಳ ಕಲ್ಯಾಣೇ ಅಂಬಾ
ಪರಮಳ ಕಲ್ಯಾಣೇ
ಪರಮಳ ಕಲ್ಯಾಣೇ ಅಂಬಾ ಮಲ್ಲಿಗೂವಿನ ಜಾಣೆ         ||ಸೋ||
ಪರಮ ಕಲ್ಯಾಣೇ ನೀನೇ ಮಲ್ಲಿಗೂವಿನ ಜಾಣೆ ||ಸೋ||
ಬಾಳೆದಂಡಿಗ್ಯಾವ್ವಾ ನಿನ್ನ ಬಾಳ ನಂಬಿದೇನೇ ಅಮ್ಮ
ಬಾಳ ನಂಬಿದೇನೆ
ಉಧೋ, ಉಧೋ, ಅಂಬುತ್ತಾ ಹುಲಿಗೆಮ್ಮ ಗೆಲ್ಗುಗಾ ಸಾರುತ್ತಾ  ||ಸೋ||
ಉಧೋ, ಉಧೋ, ಅಂಬುತ್ತಾ ಹುಲಿಗೆಮ್ಮ ಗೆಲ್ಗುಗಾ ಸಾರುತ್ತಾ  ||ಸೋ||
ಪರಿಷೆ v/s ಮಾನ್ಯೇವು: ೩. ಮೌಖಿಕ ಸಾಹಿತ್ಯ (೪)
ನಡಿ ತಾಯಿ ನಡಿ ಹೋಗೋಣ
ನಡಿ ತಾಯಿ ನಡಿ ಹೋಗೋಣಾ
ರಾಜ್ಯದ ಮ್ಯಾಲ ವಡಿಬಂಡಿ ಗುಡಿ ಗೋಗೂನು            ||ಸೋ||
ನಡಿ ತಾಯಿ ನಡಿ ಹೋಗೋಣಾ
ರಾಜ್ಯದ ಮ್ಯಾಲ ವಡಿಬಂಡಿ ಗುಡಿ ಗೋಗೂನು            ||ಸೋ||
ಆಗರದ ಗಿಣಿಬಾರೆ, ಸೋಗಿ ನವಿಲಬಾರೆ
ಈಗಲೇ ನಿನ್ನ ಕರೆದೇನೇ
ನಡಿ ತಾಯಿ ನಡಿ ಹೋಗೋಣಾ
ನಡಿ ತಾಯಿ ನಡಿ ಹೋಗೋಣಾ
ರಾಜ್ಯದ ಮ್ಯಾಲ ವಡಿಬಂಡಿ ಗುಡಿ ಗೋಗೂನು            ||ಸೋ||
ನಡಿ ತಾಯಿ ನಡಿ ಹೋಗೋಣಾ
ರಾಜ್ಯದ ಮ್ಯಾಲ ವಡಿಬಂಡಿ ಗುಡಿ ಗೋಗೂನು            ||ಸೋ||
ಈಗವ್ವನೇ ನಿನ್ನ ಕರೆದೇನೇ ಕರಿ ಹುಲುಗುವ್ವಾನಾ
ಯಾಲಕ್ಕಿ ಮರದ ಶರಣೋಳೇ
ನಡಿ ತಾಯಿ ನಡಿ ಹೋಗೋಣಾ
ನಡಿ ತಾಯಿ ನಡಿ ಹೋಗೋಣಾ
ರಾಜ್ಯದ ಮ್ಯಾಲ ವಡಿಬಂಡಿ ಗುಡಿ ಗೋಗೂನು            ||ಸೋ||
ತುಪ್ಪಾವ್ವಾ ಹಚ್ಚಿರಿ ವಸ್ತೀಲೀ ಸಳಗೊಟ್ಟಿರೀ
ನಿಚ್ಚಮಲ್ಲಿಗೆ ಹರವೀರೀ
ನಡಿ ತಾಯಿ ನಡಿ ಹೋಗೋಣಾ
ನಡಿ ತಾಯಿ ನಡಿ ಹೋಗೋಣಾ
ರಾಜ್ಯದ ಮ್ಯಾಲ ವಡಿಬಂಡಿ ಗುಡಿ ಗೋಗೂನು            ||ಸೋ||
ನಡಿ ತಾಯಿ ನಡಿ ಹೋಗೋಣಾ
ರಾಜ್ಯದ ಮ್ಯಾಲ ವಡಿಬಂಡಿ ಗುಡಿ ಗೋಗೂನು            ||ಸೋ||
ನಿಚ್ಚನೆ ಮಲ್ಲಿಗೆ ಹರವೀರೀಕೊಂಗಮ್ಮನಾ
ಗಂಗಿಗಿ ಹೋಗಿ ಬರುತ್ತಾಳೆ
ನಡಿ ತಾಯಿ ನಡಿ ಹೋಗೋಣಾ
ನಡಿ ತಾಯಿ ನಡಿ ಹೋಗೋಣಾ
ರಾಜ್ಯದ ಮ್ಯಾಲ ವಡಿಬಂಡಿ ಗುಡಿ ಗೋಗೂನು            ||ಸೋ||
ನಡಿ ತಾಯಿ ನಡಿ ಹೋಗೋಣಾ
ರಾಜ್ಯದ ಮ್ಯಾಲ ವಡಿಬಂಡಿ ಗುಡಿ ಗೋಗೂನು            ||ಸೋ||
ತಾಯ ತಡಿಯ ಮ್ಯಾಲೆ, ಗ್ಯಾನಾ ನಿನ್ನ ಮ್ಯಾಲೆ,
ನಾನೊಂದೇ ನಾಡಮನದರಿಯೇ
ನಡಿ ತಾಯಿ ನಡಿ ಹೋಗೋಣಾ
ನಡಿ ತಾಯಿ ನಡಿ ಹೋಗೋಣಾ
ರಾಜ್ಯದ ಮ್ಯಾಲ ವಡಿಬಂಡಿ ಗುಡಿ ಗೋಗೂನು            ||ಸೋ||
ನಡಿ ತಾಯಿ ನಡಿ ಹೋಗೋಣಾ
ರಾಜ್ಯದ ಮ್ಯಾಲ ವಡಿಬಂಡಿ ಗುಡಿ ಗೋಗೂನು            ||ಸೋ||
ನಾನೇ ವಂದನಾಡ ಮನದರಿಯೇ ಹುಲಿಗೆವ್ವಾ
ನೀಲಾದೊತ್ತಿಗೆ ದಯೇ ಮಾಡೇ
ನಡಿ ತಾಯಿ ನಡಿ ಹೋಗೋಣಾ
ನಡಿ ತಾಯಿ ನಡಿ ಹೋಗೋಣಾ
ರಾಜ್ಯದ ಮ್ಯಾಲ ವಡಿಬಂಡಿ ಗುಡಿ ಗೋಗೂನು            ||ಸೋ||
ನಡಿ ತಾಯಿ ನಡಿ ಹೋಗೋಣಾ
ರಾಜ್ಯದ ಮ್ಯಾಲ ವಡಿಬಂಡಿ ಗುಡಿ ಗೋಗೂನು            ||ಸೋ||
ನಿನ್ನ ಒಳವಾ ಮೂಗುತಿ ಕಪ್ಪು ವಾಲಿಯ
ಬೆಳಕೀಲೀ ಬರಬಾರದೆನವ್ವಾ ಗುಡಿಗೇ          ||ಸೋ||
ನಿಮ್ಮ ಸಡಗರದಿಂದಲೇ ನಡಿಗೆಯ
ನೋಡೇನು ಬರಬಾರದೇನವ್ವಾ ಗುಡಿಗೇ       ||ಸೋ||
ಆಗರದ ಗಿಣಿಬಾರೇ, ಸಾಗಿನ
ವಿಲಬಾರೇ ಈಗಲೇ ನಿನ್ನ ಕರೆದೇನೇ
ನಡಿ ತಾಯಿ ನಡಿ ಹೋಗೋಣಾ
ನಡಿ ತಾಯಿ ನಡಿ ಹೋಗೋಣಾ
ರಾಜ್ಯದ ಮ್ಯಾಲ ವಡಿಬಂಡಿ ಗುಡಿ ಗೋಗೂನು            ||ಸೋ||
ನಿನ್ನ ಒಳವಾ ಮೂಗುತಿ ಕಪ್ಪು ವಾಲಿಯ
ಬೆಳಕೀಲೀ ಬರಬಾರದೆನವ್ವಾ ಗುಡಿಗೇ          ||ಸೋ||
ಗಾಳ್ಯಾ ಗಾ ಧೂಳ್ಯಾಗಾ ಗಾಳೆವ್ವಾ ಬರುತ್ತಾಳೆ
ಈಗ ಬಾಲಕಿದಿರೀಗಿ ನಿಲ್ಲದೀರೇ, ಬರಬಾರದೇನವ್ವಾ ಗುಡಿಗೆ
ನಿನ್ನ ಒಳವಾ ಮೂಗುತಿ ಕಪ್ಪು ವಾಲಿಯ
ಬೆಳಕೀಲೀ ಬರಬಾರದೆನವ್ವಾ ಗುಡಿಗೇ          ||ಸೋ||
ನಿಮ್ಮ ಸಡಗರದಿಂದಲೇ ನಡಿಗೆಯ ನೋಡೇನೂ
ಬರಬಾರದೇನವ್ವಾ ಗುಡಿಗೇ           ||ಸೋ||
ಬಾಲರು ಎದುರಿಗೇ ನಿಲ್ಲದೀರೇ ಹುಲಿಗೆವ್ವಾ
ಈ ಬಾಲಕಿದರೀಗಿ ನಿಲ್ಲದೀರೇ ಬರಬಾರದೇನವ್ವಾ ಗುಡಿಗೇ        ||ಸೋ||
ನಿನ್ನ ಒಳವಾ ಮೂಗುತಿ ಕಪ್ಪು, ವಾಲಿಯ
ಬೆಳಕೀಲೀ ಬರಬಾರದೆನವ್ವಾ ಗುಡಿಗೇ          ||ಸೋ||
 
ಹಾಡಿದಾಳೋ
ಆಡಿದಾಳೋ ಚಂಡಾಡಿದಾಳೋ
ಲಗ್ಗೇ ಓಡಿದಾಳೋ, ರಥವೇರಿದಾಳೋ
ಲೋಕ ನೋಡಿದಾಳೋ    ||ಸೋ||
ಆಡಿದಾಳೋ ಚಂಡಾಡಿದಾಳೋ
ಲಗ್ಗೇ ಓಡಿದಾಳೋ, ರಥವೇರಿದಾಳೋ
ಲೋಕ ನೋಡಿದಾಳೋ    ||ಸೋ||
ಗಳ್ಯಾಗಾ ಧುಳ್ಯಾಗಾ ಗಾಳೆವ್ವಾ ಬರುತ್ತಾಳೆ
ಬಾಲಕಿದರೀಗೇ ನಿಲ್ಲದೀರೇ
ಲಗ್ಗೇ ಓಡಿದಳೋ, ರಥವೇರಿದಾಳೋ           ||ಸೋ||
ಲಗ್ಗೇ ಓಡಿದರೋ, ರಥವೇರಿದಾರೋ            ||ಸೋ||
ಬಾಲರು ಎದುರಿಗೇ ನಿಲ್ಲದೀರೇ ಕರಿ ಹುಲುಗನಾ
ಬಾಳೆ ಜೂಜಾಡಿ ಬರುತ್ತಾಳೇ
ಲಗ್ಗೇ ಓಡಿದರೋ, ರಥವೇರಿದಾರೋ            ||ಸೋ||
ಲಗ್ಗೇ ಓಡಿದರೋ, ರಥವೇರಿದಾರೋ            ||ಸೋ||
ಗುಡುಗು ಮಿಂಚಿನಾಗೇ ಹಡದವ್ವಾ ಬರುತ್ತಾಳೆ
ಹುಡುಗರು ಎದುರಿಗೇ ನಿಲ್ಲದೀರೇ
ಲಗ್ಗೇ ಓಡಿದರೋ, ರಥವೇರಿದಾರೋ            ||ಸೋ||
ಲಗ್ಗೇ ಓಡಿದರೋ, ರಥವೇರಿದಾರೋ            ||ಸೋ||
ಹುಡುಗರು ಎದುರಿಗೇ ನಿಲ್ಲದೀರೇ ಕೊಂಗಮ್ಮನಾ
ಪಗಡಿ ಜೂಜಾಡಿ ಬರುತ್ತಾಳೇ
ಲಗ್ಗೇ ಓಡಿದರೋ, ರಥವೇರಿದಾರೋ            ||ಸೋ||
ಹಸುಮಗಳೇ ಕವಿ ಹುಲುಗಾ
ಬಸವನೇರಿಕೊಂಡೆ ಎಸಳೆಕ್ಯಾದಿಗಿ ಮುಡಕೊಂಡೆ,
ಲಗ್ಗೇ ಓಡಿದರೋ, ರಥವೇರಿದಾರೋ            ||ಸೋ||
ಲಗ್ಗೇ ಓಡಿದರೋ, ರಥವೇರಿದಾರೋ            ||ಸೋ||
ಎಸವಳೇನೇ ಕ್ಯಾದಿಗಿ ಮುಡಕೊಂಡೆ ಹೊಸಪೇಟೆ
ಶಶಿದೇವಿಯ ನೆನುದಾಳೋ,
ಲಗ್ಗೇ ಓಡಿದರೋ, ರಥವೇರಿದಾರೋ            ||ಸೋ||
ಲಗ್ಗೇ ಓಡಿದರೋ, ರಥವೇರಿದಾರೋ            ||ಸೋ||
ಎಂಥಸೇವೆ ಮಾಡಲಿ ಗಂಗಳ ಕಸ್ತೂರಿ ತೀಡಲೇ
ಸಣ್ಣ ಮಲ್ಲಿಗೆ ನಿನಗೆ ಸುಮ್ಮನಿಟ್ಟು ಹೋಗಲೇ
ನಾನೆಂಥ ಸೇವೆ ಮಾಡಲಿ  ||ಸೋ||
ದುಂಡಾ ಮಲ್ಲಿಗೆ ನಿನಗೆ ಮಂಡಿಲಿಟ್ಟು ಹೋಗಲೇ
ನಾನೆಂಥ ಸೇವೆ ಮಾಡಲಿ  ||ಸೋ||
ಆರಾಣೆ ಬಳ್ಳಿಗೇ ಆರೇವನ್ನುಂಗೋರು
ದೇವಿಗೆ ಎಣ್ಣೆ ಎರವೇಕ್ಕಿ ನಾನೆಂಥ ಸೇವೆ ಮಾಡಲಿ       ||ಸೋ||
ದೇವಿಗೆ ಎಣ್ಣೆ ಎರವೇಕ್ಕಿ ನಾನೆಂಥ ಸೇವೆ ಮಾಡಲಿ       ||ಸೋ||
ದೇವಿಗೆ ಏ ಎಣ್ಣೆ ಯರವಾ ಅಯ್ಯಮ್ಮಗೆ
ರಾವ ಕಣ್ಣಾಳ್ಳೇ ವಲತಾಳೆ ನಾನೆಂಥ ಸೇವೆ ಮಾಡಲಿ   ||ಸೋ||
ರಾವ ಕಣ್ಣಾಳ್ಳೇ ವಲತಾಳೆ ನಾನೆಂಥ ಸೇವೆ ಮಾಡಲಿ   ||ಸೋ||
ಹತ್ತಾಣ್ಣೆ ಬಳ್ಳಿಗೆ ಅರ್ಧವನ್ನುಂಗೋರು
ಬಡ್ಡಿಲೀ ಎಣ್ಣೆ ಎರವೆಕ್ಕಿ ನಾನೆಂಥ ಸೇವೆ ಮಾಡಲಿ         ||ಸೋ||
ಬಡ್ಡಿಲೀ ಎಣ್ಣೆ ಎರವೆಕ್ಕಿ ನಾನೆಂಥ ಸೇವೆ ಮಾಡಲಿ         ||ಸೋ||
ಬಡ್ಡಿಲೀ ಏ ಎಣ್ಣೆ ಯರವಾ ಅಯ್ಯಾಮ್ಮಗೆ
ಸಿಕ್ಕ ಕಣ್ಣೊಳೇ ವಲತಾಳೆ ನಾನೆಂಥ ಸೇವೆ ಮಾಡಲಿ    ||ಸೋ||
ಸಿಕ್ಕ ಕಣ್ಣೊಳೇ ವಲತಾಳೆ ನಾನೆಂಥ ಸೇವೆ ಮಾಡಲಿ    ||ಸೋ||
ಬಾಲ ಮರದಡಿಯಲಿದ್ದೇ, ಅಯ್ಯಮ್ಮಗೆ ವಲಿತೇ
ಅಕ್ಕ ತಂಗಿಯರೆಲ್ಲ ಮರಿಸಿದೇ
ದೇಶದ ಮ್ಯಾಲೆ ಕರೆಕಂಡೇ
ನಡಿರೀ ಹುಲಿಗವ್ವಾಗೆ ಹೋಗೋನು  ||ಸೋ||
ದೇಶದ ಮ್ಯಾಲೆ ಕರೆಕಂಡೇ ನಡಿರೀ ಹುಲಿಗವ್ವಾಗೆ ಹೋಗೋನು ||ಸೋ||
ಹುಲಿಗೆವ್ವಾಗೆ ಹೋಗೋನೆ, ಅಮ್ಮನ ಸೇವೆ ಮಾಡೋನೆ
ಗಂಧ ತಂದಾವ್ಯಾಗೆ ಕೂತಾನೆ, ಗರಡಿ ಪಕ್ಷಿ ಯಾಗೋನೆ
ನಡಿರೀ ಕೊಂಗಮ್ಮನಗೆ ಹೋಗೋನೆ            ||ಸೋ||
ಗರಡಿ ಪಕ್ಷಿಯಾಗೋನೆ, ನಡಿರೀ ಕೊಂಗಮ್ಮಗೆ ಹೋಗೋನೆ       ||ಸೋ||
ಅಡಿಕಿ ಮರದಡಿಯಾಗೇ ಇಟ್ಟಿದೆ ಬುದ್ಧಿ ಅಯ್ಯಾಮ್ಮಗೆ ವಲಿತೇ
ತಾಯಿ ತಂದೆಯರೆಲ್ಲ ಮರಿಸಿದ್ದೇ
ದೇಶದ ಮ್ಯಾಲೆ ಕರೆಕೊಂಡೆ ನಡಿರೀ ಮರಿಯವ್ವಾಗೇ ಹೋಗೋನೆ          ||ಸೋ||
ದೇಶದ ಮ್ಯಾಲೆ ಕರೆಕೊಂಡೆ ನಡಿರೀ ದುರುಗವ್ವಾಗೇ ಹೋಗೋನೆ           ||ಸೋ||
ದುರುಗವ್ವಗೆ ಹೋಗೋನೆ, ಅಮ್ಮನ ಸೇವೆ ಮಾಡೋನೆ
ಗಂಧ ತಂದವ್ವಾಗೆ ಕೂಸಾನೆ, ಗರಡಿ ಪಕ್ಷಿಯಾಗೋನೆ
ನಡಿರೀ ಎಲ್ಲಮ್ಮನಾಗೆ ಹೋಗೋನೆ  ||ಸೋ||
ಗರಡಿ ಪಕ್ಷಿಯಾಗೋನೆ, ನಡಿರೀ ಎಲ್ಲವ್ವಾಗೆ ಹೋಗೋನೆ           ||ಸೋ||
ಎಲ್ಲವ್ವಾಗೆ ಹೋಗೋನೆ, ಅಮ್ಮನ ಸೇವೆ ಮಾಡೋನೆ
ಗಂಧ ತಂದವ್ವಾಗೆ ಕೂಸಾನೆ, ಗರಡಿ ಪಕ್ಷಿಯಾಗೋನೆ
ನಡಿರೀ ಹೊಸೂರಮ್ಮಗೆ ಹೋಗೋನೆ           ||ಸೋ||
ಗಡಿ ಪಕ್ಷಿಯಾಗೋನೆ, ನಡಿರೀ ಹೊಸೂರಮ್ಮಾಗೆ ಹೋಗೋನೆ    ||ಸೋ||
ಹೊಸುರಮ್ಮಾಗೆ ಹೋಗೋನೆ, ಅಮ್ಮನ ಸೇವೆ ಮಾಡೋನೆ
ಗಂಧ ತಂದವ್ವಾಗೆ ಕೂಸಾನೆ, ಗರಡಿ ಪಕ್ಷಿಯಾಗೋನೆ
ನಡಿರೀ ಹುಲಿಗೆವ್ವಾಗೆ ಹೋಗೋನೆ   ||ಸೋ||
ಗರಡಿ ಪಕ್ಷಿಯಾಗೋನೆ, ನಡಿರೀ ಹುಲಿಗೆವ್ವಾಗೆ ಹೋಗೋನೆ       ||ಸೋ||
 
ಮಲ್ಲಿಗೂವಿನ ದಂಡೆ
ಮಲ್ಲಿಗೂವಿನ ದಂಡೆ ಕಟ್ಟಿಸಿ
ತಾಯಿ ದಿಟ್ಟಿಸಿ ನೋಡ್ಯಾಳೇ ರಕಸಿ
ಸಿಕ್ಕು ಬಳ್ಳಾಂಗ ಸುವಾರ ಕುಡಿಸಿ
ಬಂಗಾರದ ಭರಣಿ ಬರೆಸಿ
ಈ ಭರಣಾದಳೋ ಲಿಂಗಾದ ಪೂಜಾಗಲೇಳೋ          ||ಸೋ||
ಸಾವಂತಿಗೇಯ ಹೂವಿನ ದಂಡೆ ಕಟ್ಟಿಸಿ
ತಾಯಿ ದಿಟ್ಟಿಸಿ ನೋಡ್ಯಾಳಾ ರಕಸಿ
ಸಕ್ಕು ಬಳ್ಳಾಂಗ ಸುವಾರ ಕುಡಿಸಿ
ಬಂಗಾರದ ಭರಣಿ ಬಗಸಿ
ಈ ಭರಣಾದಳೋ ಲಿಂಗಾದ ಪೂಜಾಗಲೇಳೋ          ||ಸೋ||
ಈ ಭರಣಾದಳೋ ಲಿಂಗಾದ ಪೂಜಾಗಲೇಳೋ          ||ಸೋ||
ಸಾವಂತಿಗೇಯ ಹೂವಿನ ದಂಡೆ ಕಟ್ಟಿಸಿ
ತಾಯಿ ದಿಟ್ಟಿಸಿ ನೋಡ್ಯಾಳಾ ರಕಸಿ
ಸಕ್ಕು ಬಳ್ಳಾಂಗ ಸುವಾರ ಕುಡಿಸಿ
ಬಂಗಾರದ ಭರಣಿ ಬಗಸಿ
ಈ ಭರಣಾದಳೋ ಲಿಂಗಾದ ಪೂಜಾಗಲೇಳೋ          ||ಸೋ||
ಈ ಭರಣಾದಳೋ ಲಿಂಗಾದ ಪೂಜಾಗಲೇಳೋ          ||ಸೋ||
ಕನಗಲೂವಿನ ದಂಡೆ ಕಟ್ಟಿಸಿ
ತಾಯಿ ದಿಟ್ಟಿಸಿ ನೋಡ್ಯಾಳಾ ರಕಸಿ
ಸಕ್ಕು ಬಳ್ಳಾಂಗ ಸುವಾರ ಕುಡಿಸಿ
ಬಂಗಾರದ ಭರಣಿ ಬಗಸಿ
ಈ ಭರಣಾದಳೋ ಲಿಂಗಾದ ಪೂಜಾಗಲೇಳೋ          ||ಸೋ||
ಈ ಭರಣಾದಳೋ ಲಿಂಗಾದ ಪೂಜಾಗಲೇಳೋ          ||ಸೋ||
 
ಕಾಡಿ ಬರುವವರೆ
ಕಾಡಿ ಬರುವವರೆ ಎಲ್ಲವ್ವಾ, ಬೇಡಿ ಬರುವವರೇ
ಬೇಡಿದ ಭಾಗ್ಯ ಕೊಟ್ಟ ಕಾಲಕಾ ನಿನ್ನ ಮರೆಯುವರೇ
ಎಲ್ಲವ್ವಾ ಸುಮ್ಮನಿರುವವರೇ           ||ಸೋ||
ಬೇಡಿದ ಭಾಗ್ಯ ಕೊಟ್ಟ ಕಾಲಕಾ ನಿನ್ನ ಮರೆಯುವರೇ
ಎಲ್ಲವ್ವಾ ಸುಮ್ಮನಿರುವವರೇ           ||ಸೋ||
ಬೇಡಿದ ಭಾಗ್ಯ ಕೊಟ್ಟ ಕಾಲಕಾ ನಿನ್ನ ಮರೆಯುವರೇ
ಎಲ್ಲವ್ವಾ ಸುಮ್ಮನಿರುವವರೇ
ಕರಕಟ್ಟಿ ಯಾಳಾಗೇರೆಲ್ಲ ಜನ್ನಿಗೆ ಬಡುವವರೇ
ಎಲ್ಲವ್ವಾ ಸುಮ್ಮನಿರುವವರೇ           ||ಸೋ||
ಕರಕಟ್ಟಿ ಯಾಳಾಗೇರೆಲ್ಲ ಜನ್ನಿಗೆ ಬಡುವವರೇ
ಎಲ್ಲವ್ವಾ ಸುಮ್ಮನಿರುವವರೇ           ||ಸೋ||
ಕರಕಟ್ಟಿ ಯಾಳಾಗೇರೆಲ್ಲ ಜನ್ನಿಗೆ ಬಡುವವರೇ
ಎಲ್ಲವ್ವಾ ಸುಮ್ಮನಿರುವವರೇ
ವಾಲಿ ಕಪ್ಪಿಗೆ ಚಂಬು ಹಾಲು ಮಾರವರು
ಎಲ್ಲವ್ವಾ ನಿರು ಬರೆಸುವರು ||ಸೋ||
ವಾಲಿ ಕಪ್ಪಿಗೆ ಚಂಬು ಹಾಲು ಮಾರವರು
ಎಲ್ಲವ್ವಾ ನಿರು ಬರೆಸುವರು ||ಸೋ||
ವಾಲಿ ಕಪ್ಪಿಗೆ ಚಂಬು ಹಾಲು ಮಾರವರು
ಎಲ್ಲವ್ವಾ ನಿರು ಬರೆಸುವರು
ದುಡ್ಡಿನಾಸೆಗೆ ಬಡ್ಡಿ ಕೊಟ್ಟು ನಿನ್ನ ಮರೆಯುವರು
ಎಲ್ಲವ್ವಾ ಸುಮ್ಮನಿರುವವರು           ||ಸೋ||
ದುಡ್ಡಿನಾಸೆಗೆ ಬಡ್ಡಿ ಕೊಟ್ಟು ನಿನ್ನ ಮರೆಯುವರು
ಎಲ್ಲವ್ವಾ ಸುಮ್ಮನಿರುವವರು           ||ಸೋ||
ದುಡ್ಡಿನಾಸೆಗೆ ಬಡ್ಡಿ ಕೊಟ್ಟು ನಿನ್ನ ಮರೆಯುವರು
ಎಲ್ಲವ್ವಾ ಸುಮ್ಮನಿರುವವರು
ಇಂಡೋ ಎಮ್ಮೆಗೆ ಗೊಡ್ಡು ಕಡವಿ ನೋಡೆನೆಂದಾಳೋ
ಸತ್ಯಾವಾ ತೋರೆನೆಂದಾಳೋ       ||ಸೋ||
ಇಂಡೋ ಎಮ್ಮೆಗೆ ಗೊಡ್ಡು ಕಡವಿ ನೋಡೆನೆಂದಾಳೋ
ಸತ್ಯಾವಾ ತೋರೆನೆಂದಾಳೋ
ಬಿತ್ತೋ ಹೊಲಬೇಲಿ ಕೆಡವಿ ನೋಡೆನೆಂದಾಳೋ
ಕೊಂಚ ಗೆಲುವಿನೆಂದಾಳೋ           ||ಸೋ||
ಬಿತ್ತೋ ಹೊಲಬೇಲಿ ಕೆಡವಿ ನೋಡೆನೆಂದಾಳೋ
ಕೊಂಚ ಗೆಲುವಿನೆಂದಾಳೋ
ದೊಡ್ಡ ದೊಡ್ಡ ಬ್ಯಾಣಿಗಳ ಹಾಕಿ, ಕಾಡಕ ನಿಂತಾಳೋ
ನಮ್ಮವ್ವಾ ಬೇಡಕಾ ನಿಂತಾಳೋ     ||ಸೋ||
ದೊಡ್ಡ ದೊಡ್ಡ ಬ್ಯಾಣಿಗಳ ಹಾಕಿ, ಕಾಡಕ ನಿಂತಾಳೋ
ನಮ್ಮವ್ವಾ ಬೇಡಕಾ ನಿಂತಾಳೋ     ||ಸೋ||
ದೊಡ್ಡ ದೊಡ್ಡ ಬ್ಯಾಣಿಗಳ ಹಾಕಿ, ಕಾಡಕ ನಿಂತಾಳೋ
ನಮ್ಮವ್ವಾ ಬೇಡಕಾ ನಿಂತಾಳೋ
ಎಲ್ಲೆ ಎಲ್ಲೇ ದೇವರ ಕೇಳಿದರೆ ನಾನು ಬರುವವಳು
ತನ್ನ ರೂಪ ತೋರುವಳೋ            ||ಸೋ||
ಎಲ್ಲೆ ಎಲ್ಲೇ ದೇವರ ಕೇಳಿದರೆ ನಾನು ಬರುವವಳು
ತನ್ನ ರೂಪ ತೋರುವಳೋ
ಅಡಿಗೆ ಮನೆ ಹಿರೇಸೊಸೆನಾ ಕರಿರೆಂದಾಳೋ
ದೇವರ ಕಟ್ಟಿಸಿರೆಂದಾಳೋ ||ಸೋ||
ಅಡಿಗೆ ಮನೆ ಹಿರೇಸೊಸೆನಾ ಕರಿರೆಂದಾಳೋ
ದೇವರ ಕಟ್ಟಿಸಿರೆಂದಾಳೋ ||ಸೋ||
ಅಡಿಗೆ ಮನೆ ಹಿರೇಸೊಸೆನಾ ಕರಿರೆಂದಾಳೋ
ದೇವರ ಕಟ್ಟಿಸಿರೆಂದಾಳೋ
ಕಡಗದ ಮ್ಯಾಲಾ ನನ್ನ ರೂಪ ಹಾಕಿಸಿರೆಂದಾಳೋ
ಜನಕ ತೋರೆನೆಂದಾದಳೋ          ||ಸೋ||
ಕಡಗದ ಮ್ಯಾಲಾ ನನ್ನ ರೂಪ ಹಾಕಿಸಿರೆಂದಾಳೋ
ಜನಕ ತೋರೆನೆಂದಾದಳೋ          ||ಸೋ||
ಕಡಗದ ಮ್ಯಾಲಾ ನನ್ನ ರೂಪ ಹಾಕಿಸಿರೆಂದಾಳೋ
ಜನಕ ತೋರೆನೆಂದಾದಳೋ
ಐದು ಮನೆ ಜೋಗುಳಾದರೆ ಆಡಿಸಿರೆಂದಾಳೋ
ಸತ್ಯಾವಾ ತೋರೆನೆಂದಾಳೋ       ||ಸೋ||
ಐದು ಮನೆ ಜೋಗುಳಾದರೆ ಆಡಿಸಿರೆಂದಾಳೋ
ಸತ್ಯಾವಾ ತೋರೆನೆಂದಾಳೋ       ||ಸೋ||
ಐದು ಮನೆ ಜೋಗುಳಾದರೆ ಆಡಿಸಿರೆಂದಾಳೋ
ಸತ್ಯಾವಾ ತೋರೆನೆಂದಾಳೋ
ಬೆಳ್ಳಿ ಕವರಿ ಚೌರನಾದರೆ ಮಾಡಿಸಿರೆಂದಾಳೋ
ನನ್ನ ಮ್ಯಾಲೆ ಆಡಿಸಿರೆಂದಾಳೋ     ||ಸೋ||
ಬೆಳ್ಳಿ ಕವರಿ ಚೌರನಾದರೆ ಮಾಡಿಸಿರೆಂದಾಳೋ
ನನ್ನ ಮ್ಯಾಲೆ ಆಡಿಸಿರೆಂದಾಳೋ     ||ಸೋ||
ಬೆಳ್ಳಿ ಕವರಿ ಚೌರನಾದರೆ ಮಾಡಿಸಿರೆಂದಾಳೋ
ನನ್ನ ಮ್ಯಾಲೆ ಆಡಿಸಿರೆಂದಾಳೋ
ಅವರೇ ಮನೆ ಜಗಲಿಮ್ಯಾಲೆ ಇದ್ದೆನೆಂದಾಳೋ
ಸತ್ಯಾವಾ ತೋರೆನೆಂದಾಳೋ       ||ಸೋ||
ಅವರೇ ಮನೆ ಜಗಲಿಮ್ಯಾಲೆ ಇದ್ದೆನೆಂದಾಳೋ
ಸತ್ಯಾವಾ ತೋರೆನೆಂದಾಳೋ       ||ಸೋ||
ಪರಿಷೆ v/s ಮಾನ್ಯೇವು: ೩. ಮೌಖಿಕ ಸಾಹಿತ್ಯ (೫)
ಹರಿದೇವರು ಬಂದೆ ಹುಲಿಗೆವ್ವಾ
ಹರಿದೇವರು ಬಂದೆ ಅಂಗಳಕ್ಕೆ ನಿಂತಾರೆ
ಹರಿದೇ ಹುಲಿಗೆವ್ವ ಒಳಗಿಲ್ಲೇ           ||ಸೋ||
ಹರಿದೇ ಹುಲಿಗೆವ್ವ ಒಳಗಿಲ ಭರಮಲಿಂಗ
ಆಕಾಶದ ಕ್ವಾಲೆ ಬರುವಾನೆ            ||ಸೋ||
ಆಕಾಶದ ಕ್ವಾಲೆ ಬರೆದೆ ಹೇಳಿದಾರೆ
ಗಾದೆ ನಿಮದಂಡೆ ತಿರುಗಲಿ            ||ಸೋ||
ರಂಬೇರು ಬಂದೆ ಅಂಗಳಕ್ಕೆ ನಿಂತಾರೆ
ರಂಬೆ ಕೊಂಗಮ್ಮ ಒಳಗಿಲ್ಲೇ           ||ಸೋ||
ರಂಬೆ ಕೊಂಗಮ್ಮ ಒಳಗಿಲ ಭರಮಲಿಂಗ
ಅಂಬಾರದ ಕ್ವಾಲೆ ಬರುದಾನೆ         ||ಸೋ||
ಆರು ಬಂಡಿ ಬಂದೆ ವಾರಿಲೀ ನಿಂತಾವೆ
ಗ್ಯಾನಿಲ್ಲ ಈ ಊರ ಗೌಡಗೇ            ||ಸೋ||
ಗ್ಯಾನಿಲ್ಲ ಈ ಊರಾ ಗೌಡಾ ಹುಲಿಗೆವ್ವನಾ
ಅವಳುದಾರುತಿ ಬರುಬೇಕೇ            ||ಸೋ||
ಹತ್ತು ಬಂಡಿ ಬಂದೆ, ಜೊತ್ತಿಲೀ ನಿರತಾವಾ
ಗೊತ್ತಿಲ್ಲ ಈ ಊರ ಗೌಡಾಗೇ          ||ಸೋ||
ಗೊತ್ತಿಲ್ಲ ಈ ಊರ ಗೌಡ
ಕೊಂಗಮ್ಮನಾರುತ ಬರುಬೇಕೇ      ||ಸೋ||
ಹಸುಮಗಳೆ ಕೊಂಗಮ್ಮ ಬಸವನೇರಿ
ಕೊಂದೆ ಎಸಳ ಕ್ಯಾದಗಿ ಮುಂಡಕೊಂಡೆ        ||ಸೋ||
ಎಸಳ ಕ್ಯಾದಗಿ ಮುಡಕೊಂಡೆ ಹೊಸಪೇಟೆ
ಶಶಿದೇವಿನಾಗೆ ನೆನುದಾಳೆ ||ಸೋ||
ದಂಡಿನ ಮಾರಿದುರುಗೆ ದಂಡಲ್ಲಿ ತರುಬಿಯಾ
ತಂಡಾ ತಾರಾಂಬಾ ಬಯಲಾಗೇ    ||ಸೋ||
ತಂಡಾ ತಾರಾಂಬಾ ಬಯಲ ಕರಿಹುಲುಗನಾ
ಗಂಡಾ ಗಾರುತಿ ಬೆಳಗ್ಯಾಳೇ          ||ಸೋ||
ಅಂಗಳ ಬಿರಿಸೀರೆ ಹಾಲೀಲಿ ಸೆರಗೊಟ್ಟಿರೀ
ತೋದ ಮಲ್ಲಿಗೆ ಹರವೀರಿ   ||ಸೋ||
ತೋದ ಮಲ್ಲಿಗೆ ಹರವೀರಿ ಹರಿಹುಲುಗನಾ
ಸಾನಕಾ ಹೋಗಿ ಬರುತ್ತಾಳೆ           ||ಸೋ||
ಹೊಸ್ತಿಲು ಬಿಳಿಸೀರಿ ತುಪ್ಪಾ ಸೆಳಗೊಟ್ಟಿರೀ
ನಿಚ್ಚ ಮಲ್ಲಿಗೆ ಹರವೀರೀ     ||ಸೋ||
ನಿಚ್ಚ ಮಲ್ಲಿಗೆ ಹರವೀರೀ ಕೊಂಗಮ್ಮನಾ
ಗಂಗಿಗಿ ಹೋಗಿ ಬರುತ್ತಾಳೆ ||ಸೋ||
ಅಕ್ಕಿ ಬಾನದ ಬುತ್ತಿ, ಬಿಚ್ಚಾಂಗ ರೋಳಿಗಿ,
ಇಟ್ಟಿನೀ ಬಾರೋ, ಮಡಿವಾಳ ಹೂವಾ ಬಾಡಿದವೋ     ||ಸೋ||
ಇಟ್ಟಿನೀ ಬಾರೋ ಮಡಿವಾಳ ಹೂವಾ ಬಾಡಿದವೋ      ||ಸೋ||
ಇಟ್ಟಿನೀ ಬಾರೋ ಮಡಿವಾಳ ಕರಿಹಲುಗನಾ
ಮಕ್ಕಳಿಗೆಲ್ಲ ಉಡಿಬಿಚ್ಚಿ ಹೂವಾ ಬಾಡಿದವೋ  ||ಸೋ||
ಮಕ್ಕಳಿಗೆಲ್ಲ ಉಡಿಬಿಚ್ಚಿ ಹೂವಾ ಬಾಡಿದವೋ  ||ಸೋ||
ಜಾಳದ ಬಾನದ ಬುತ್ತಿ ನೀಲಾಂಗನೋಳಿಗೆ
ನೀಡಿ ನೀ ಬಾರೋ ಮಡಿವಾಳ ಹೂವಾ ಬಾಡಿದವೋ    ||ಸೋ||
ನೀಡಿನೀ ಬಾರೋ ಮಡಿವಾಳ ಹೂವಾ ಬಾಡಿದವೋ     ||ಸೋ||
ನೀಡಿನೀ ಬಾರೋ ಮಡಿವಾಳ ಕೊಂಗಮ್ಮನಾ
ಬಾಲಂಮಾಗೆಲ್ಲ ಮಡಿಬಿಕ್ಕಿ ಹೂವಾ ಬಾಡಿದವೇ           ||ಸೋ||
ಬಾಲಂಮಾಗೆಲ್ಲ ಮಡಿಬಿಕ್ಕಿ ಹೂವಾ ಬಾಡಿದವೇ           ||ಸೋ||
ಅಂಬಾರವಾಲಿದ್ದ ಲಿಂಬಿಯಾ ಹೊಗೆಬಂಡಿ,
ರೆಂಬೆ ಹುಲಿಗೆವ್ವಾನಾ ಶಿವಪೂಜೆ ಹೂವಾ ಬಾಡಿದವೇ   ||ಸೋ||
ರೆಂಬೆ ಹುಲಿಗೆವ್ವಾನಾ ಶಿವಪೂಜೆ ಹೂವಾ ಬಾಡಿದವೇ   ||ಸೋ||
ರಂಬೆನಾ ಹುಲಿಗೆವ್ವನಾ ಶಿವಪೂಜೆ ಮಾಡಲಿ ಹೋಗೆ
ಅಂಬಾರದ ಗಂಟೆ ಡಣಲೆಂದೇ, ಹೂವಾ ಬಾಡಿದವೇ    ||ಸೋ||
ಅಂಬಾರದ ಗಂಟೆ ಡಣಲೆಂದೇ, ಹೂವಾ ಬಾಡಿದವೇ    ||ಸೋ||
ಅಕ್ಕವಸಲಿದ್ದ ತುಪ್ಪಾದ ಹೊಗೆಬಂಡಿ,
ಆಕೆ ಕೊಂಗಮ್ಮನಾ ಶಿವಪೂಜೆ ಹೂವಾ ಬಾಡಿದವೇ      ||ಸೋ||
ಆಕೆ ಕೊಂಗಮ್ಮನಾ ಶಿವಪೂಜೆ ಹೂವಾ ಬಾಡಿದವೇ      ||ಸೋ||
ಆಕೆನಾ ಕೊಂಗಮ್ಮನಾ ಶಿವಪೂಜೆ ಮಾಡಲಿ ಹೋಗೆ
ಆಕಾಶದ ಗಂಟೆ ಡಣಲೆಂದೇ, ಹೂವಾ ಬಾಡಿದವೇ       ||ಸೋ||
ಸಾರಿಯ ದುರುಗೇ ದೂರ ಹೊಗ್ಯಾಳೆಂದು
ದಾರಿ ನೋಡ್ಯಾರವ್ವಾ ಜನರೇ         ||ಸೋ||
ರತ್ನಾದ ಗಾಡೇ ಮುತ್ತಿನ ಗಾಡ್ಯಾಗಾ ಹೊತ್ತಿಗಿ ಓದುತ್ತಾಳೆ          ||ಸೋ||
ಸಾರಿಯ ದುರುಗೇ ದೂರ ಹೊಗ್ಯಾಳೆಂದು
ದಾರಿ ನೋಡ್ಯಾರವ್ವಾ ಜನರೇ         ||ಸೋ||
ರತ್ನಾದ ಗಾಡೇ ಮುತ್ತಿನ ಗಾಡ್ಯಾಗಾ ಹೊತ್ತಿಗಿ ಓದುತ್ತಾಳೆ          ||ಸೋ||
ಕಂಚುಗಾರ ಮನೆಮುಂದೆ ಸಂಪತ್ತು ನೋಡಿರಿ,
ಕಂಚಿನ ನಾಟಿ ತಿರುಗಲೀ   ||ಸೋ||
ಸಾರಿಯ ದುರುಗೇ ದೂರ ಹೊಗ್ಯಾಳೆಂದು
ದಾರಿ ನೋಡ್ಯಾರವ್ವಾ ಜನರೇ         ||ಸೋ||
ರತ್ನದ ಗಾಡೇ ಮುತ್ತಿನ ಗಾಡ್ಯಾಗಾ ಹೊತ್ತಿಗಿ ಓದುತ್ತಾಳೆ            ||ಸೋ||
ಕಂಚಿನಾನ್ಯಾಗಾ ಗಿರುಗ ಕರಿ ಹುಲುಗನಾ,
ಸಂಪತ್ತಿಲಿಂದ ರಥವೇರಿ     ||ಸೋ||
ಸಾರಿಯ ದುರುಗೇ ದೂರ ಹೊಗ್ಯಾಳೆಂದು
ದಾರಿ ನೋಡ್ಯಾರವ್ವಾ ಜನರೇ         ||ಸೋ||
ರತ್ನಾದ ಗಾಡೇ ಮುತ್ತಿನ ಗಾಡ್ಯಾಗಾ ಹೊತ್ತಿಗಿ ಓದುತ್ತಾಳೆ          ||ಸೋ||
ಯತ್ತಾಕಲ್ಲಿನ ಮ್ಯಾಲೆ, ಹೆತ್ತವ್ವಾ ಕುಂತಾಳೆ,
ಕಡಗದ ಕೈಯಾ ತಿರುವ್ಯಾಳೆ          ||ಸೋ||
ದಾರಿಯ ದುರುಗೇ ದೂರ ಹೊಗ್ಯಾಳೆಂದು
ದಾರಿ ನೋಡ್ಯಾರವ್ವಾ ಜನರೇ         ||ಸೋ||
ರತ್ನಾದ ಗಾಡೇ ಮುತ್ತಿನ ಗಾಡ್ಯಾಗಾ ಹೊತ್ತಿಗಿ ಓದುತ್ತಾಳೆ          ||ಸೋ||
ಕಡುಗವ್ವಾದ ಕೈಯಾ ತಿರುವ್ಯಾಳೆ,
ಹಂಪಿಯ ಅಪ್ಪಯ್ಯನ ತೇರಾ ಕೆಡುವ್ಯಾಳೇ     ||ಸೋ||
ಸಾರಿಯ ದುರುಗೇ ದೂರ ಹೊಗ್ಯಾಳೆಂದು
ದಾರಿ ನೋಡ್ಯಾರವ್ವಾ ಜನರೇ         ||ಸೋ||
ರತ್ನಾದ ಗಾಡೇ ಮುತ್ತಿನ ಗಾಡ್ಯಾಗಾ ಹೊತ್ತಿಗಿ ಓದುತ್ತಾಳೆ          ||ಸೋ||
ಕಂಚುಗಾರ ಮನೆಮುಂದೆ ಸಂಪತ್ತು ನೋಡಿರಿ,
ಕಂಚಿನ ನಾಟಿ ತಿರುಗಲೀ   ||ಸೋ||
ಸಾರಿಯ ದುರುಗೇ ದೂರ ಹೊಗ್ಯಾಳೆಂದು
ದಾರಿ ನೋಡ್ಯಾರವ್ವಾ ಜನರೇ         ||ಸೋ||
ರತ್ನಾದ ಗಾಡೇ ಮುತ್ತಿನ ಗಾಡ್ಯಾಗಾ ಹೊತ್ತಿಗಿ ಓದುತ್ತಾಳೆ          ||ಸೋ||
ಕಂಚಿನಾನ್ಯಾಗಾ ಗಿರುಗ ಕರಿ ಹುಲುಗನಾ,
ಸಂಪತ್ತಿಲಿಂದ ರಥವೇರಿ     ||ಸೋ||
ಸಾರಿಯ ದುರುಗೇ ದೂರ ಹೊಗ್ಯಾಳೆಂದು
ದಾರಿ ನೋಡ್ಯಾರವ್ವಾ ಜನರೇ         ||ಸೋ||
ರತ್ನಾದ ಗಾಡೇ ಮುತ್ತಿನ ಗಾಡ್ಯಾಗಾ ಹೊತ್ತಿಗಿ ಓದುತ್ತಾಳೆ          ||ಸೋ||
 
ಮೋಡದ ತೆರೆಯಾಗ
ಮೋಡದ ತೆರೆಯಾಗ, ಕಾಗದ ಗೆರಿಯಾಗ
ಕಾವೇರಿ ಮಗ್ಯಾಗ, ಮಲ್ಲಿಗಿ ವನದಾಗ
ಆಳ್ಳಾವ್ವ ಗಂಡನ ಅಪ್ಪನಾ ಕೇಳಿಲ್ಲ
ಬಾಲನಾ ತೊಟ್ಟಿಲ ತೂಗೋಲ ಬನ್ನೀರಿ
ಬೇಗಿನ ಪೂಜೆಗೆ ನಾ ಬಂದು ನಿಂತೆನೇ
ಆಗಲ್ಲಾ
ಹೊತ್ತಿಲಿ ದಯಾಮಾಡೆ      ||ಸೋ||
ಆಗಲ್ಲಾ
ಹೊತ್ತಿಲಿ ದಯಾಮಾಡೆ      ||ಸೋ||
ಹೆತ್ತವ್ವಾನಾ ಕೂದಲಿಗೆ, ತುಪ್ಪಾ ಶೀಗೆ ಕಾಯಿ
ಇಪ್ಪತ್ತು ಕೊಡನಾ ಬಸೀ ನೀರೇ, ಮಾಡದಾ ತೆರಿಯಾಗೇ
ಮಾಡದ ತೆರಿಯಾಗ, ಕಾಗದ ಗೆರಿಯಾಗ
ಕಾವೇರಿ ಮಗ್ಯಾಗಾ, ಮಲ್ಲಿಗಿ ವನದಾಗ
ಆಳ್ಳವ್ವಾ ಗಂಡನ ಅಪ್ಪನಾ ಕೇಳಿಲ್ಲ
ಬೇಗಿನ ಪೂಜೆಗೆ ನಾ ಬಂದು ನಿಂತೇನೇ
ಆಗಲ್ಲಾ
ಹೊತ್ತಿಲಿ ದಯಾಮಾಡೆ      ||ಸೋ||
ಆಗಲ್ಲಾ
ಹೊತ್ತಿಲಿ ದಯಾಮಾಡೆ      ||ಸೋ||
ನಾಲವತ್ತು ಕೊಡನಾ, ಬಿಸೀನೀರಾ ಜಳಕ ಮಾಡೆ
ನಾಡಿಗೆತೆನೆ ಜಡೆಯ ಕೂಡಿವ್ಯಾಳೆ, ಮಾಡದ ತೆರಿಯಾಗೇ
ಮಾಡದ ತೆರಿಯಾಗ, ಕಾಗದ ಗೆರಿಯಾಗ
ಕಾವೇರಿ ಮಗ್ಯಾಗಾ ಮಲ್ಲಿಗಿ ವನದಾಗ
ಅಳ್ಳಾವ್ವಗಂಡನ, ಅಪ್ಪನಾ ಕೇಳಿಲ್ಲ
ಬಾಲನಾ ತೊಟ್ಟಿಲ, ತೂಗೋಲ ಬನ್ನಿರಿ
ಬೇಗಿನ ಪೂಜೆಗೆ ನಾ ಬಂದು ನಿಂತೇನೇ
ಆಗಲ್ಲಾ
ಹೊತ್ತಿಲಿ ದಯಾಮಾಡೆ      ||ಸೋ||
ಆಗಲ್ಲಾ
ಹೊತ್ತಿಲಿ ದಯಾಮಾಡೆ      ||ಸೋ||
ಹೆತ್ತವ್ವನಾ ಕೂದಲಿಗೆ ತುಪ್ಪಾಶೀಗೆ ಕಾಯಿ,
ಇಪ್ಪತ್ತು ಕೊಡನಾ ಬಿಸೀನೀರೇ ಮಾಡದ ತೆರಿಯಾಗೇ
ಮಾಡದ ತೆರಿಯಾಗ, ಕಾಗದ ಗೆರಿಯಾಗ,
ಕಾವೇರಿ ಮಗ್ಯಾಗಾ, ಮಲ್ಲಿಗಿ ವನದಾಗ,
ಅಳ್ವಾವ್ವಗಂಡನಾ ಅಪ್ಪನಾ ಕೇಳಿಲ್ಲ
ಬಾಲನಾ ತೊಟ್ಟಿಲ ತೂಗೋಲ ಬನ್ನೀರಿ
ಬೇಗಿನ ಪೂಜೆಗೆ ನಾ ಬಂದು ನಿಂತೇನೇ
ಆಗಲ್ಲಾ
ಹೊತ್ತಿಲಿ ದಯಾಮಾಡೆ      ||ಸೋ||
ಆಗಲ್ಲಾ
ಹೊತ್ತಿಲಿ ದಯಾಮಾಡೆ      ||ಸೋ||
ಇದ್ದನೀರೆರಕೊಂಡ, ಗದೆಂಬಾ ಪೂಜಾರಿ
ಗುದ್ದಾಟ ಬೇಡಾ ಮನೀಯಾಗೇ, ಮಾಡದ ತೆರಿಯಾಗೇ
ಮೊಡದ ತೆರಿಯಾಗ, ಕಾಗದ ಗೆರಿಯಾಗ,
ಕಾವೇರಿ ಮಗ್ಯಾಗಾ, ಮಲ್ಲಿಗಿ ವನದಾಗ,
ಆಳ್ಳಾವ್ವ ಗಂಡನ, ಅಪ್ಪನಾ ಕೇಳಿಲ್ಲ
ಬಾಲನಾ ತೊಟ್ಟಿಲ ತೂಗೋಲ ಬನ್ನೀರಿ
ಬೇಗಿನ ಪೂಜೆಗೆ ನಾ ಬಂದು ನಿಂತೇನೇ
ಆಗಲ್ಲಾ
ಹೊತ್ತಿಲಿ ದಯಾಮಾಡೆ      ||ಸೋ||
ಆಗಲ್ಲಾ
ಹೊತ್ತಿಲಿ ದಯಾಮಾಡೆ      ||ಸೋ||
ಗುದ್ದಾಟ ಬೇಡಾ ಮನಿಯಾಗ, ಕರಿಯುಲುಗನಾ
ದಡ್ಡಾಕಿ ಪೂಜೆ ತಡುದಾವೆ, ಮಾಡದ ತೆರಿಯಾಗೇ
ಮಾಡದ ತೆರಿಯಾಗ, ಕಾಗದ ಗೆರಿಯಾಗ
ಕಾವೇರಿ ಮಗ್ಯಾಗಾ, ಮಲ್ಲಿಗಿ ವನದಾಗ,
ಆಳ್ಳಾವ್ವ ಗಂಡನ, ಅಪ್ಪನಾ ಕೇಳಿಲ್ಲ
ಬಾಲನಾ ತೊಟ್ಟಿಲ ತೂಗೋಲ ಬನ್ನೀರಿ
ಬೇಗಿನ ಪೂಜೆಗೆ ನಾ ಬಂದು ನಿಂತೇನೇ
ಆಗಲ್ಲಾ
ಹೊತ್ತಿಲಿ ದಯಾಮಾಡೆ      ||ಸೋ||
ಆಗಲ್ಲಾ
ಹೊತ್ತಿಲಿ ದಯಾಮಾಡೆ      ||ಸೋ||
ಕಾದ ನೀರೆರಕೊಂಡೆ, ಬೇಗನಾ ಬಾ ಪೂಜಾರಿ
ಕಾದಾಟ ಬೇಡ ಮನಿಯಾಗೇ ಮಾಡದ ತೆರಿಯಾಗೇ
ಮಾಡದ ತೆರಿಯಾಗ, ಕಾಗದ ಗೆರಿಯಾಗ,
ಕಾವೇರಿ ಮಗ್ಯಾಗಾ, ಮಲ್ಲಿಗಿ ವನದಾಗ,
ಆಳ್ಳಾವ್ವ ಗಂಡನ, ಅಪ್ಪನಾ ಕೇಳಿಲ್ಲ
ಬಾಲನಾ ತೊಟ್ಟಿಲ ತೂಗೋಲ ಬನ್ನೀರಿ
ಬೇಗಿನ ಪೂಜೆಗೆ ನಾ ಬಂದು ನಿಂತೇನೇ
ಆಗಲ್ಲಾ
ಹೊತ್ತಿಲಿ ದಯಾಮಾಡೆ      ||ಸೋ||
ಆಗಲ್ಲಾ
ಹೊತ್ತಿಲಿ ದಯಾಮಾಡೆ      ||ಸೋ||
 
ಇವನೋಡೆ, ನೋಡೆ
ಇವ ನೋಡೆ, ನೋಡೆ, ಮೋಡಿ ನ ಕ್ಯಾಳೆ ಹುಲಿಗೆವೋ  ||ಸೋ||
ಇವ ನೋಡೆ, ನೋಡೆ, ಮೋಡಿನ ಕ್ಯಾಳೆ : ಕೊಂಗಮ್ಮೋ            ||ಸೋ||
ಅಂದರು ಹಾಕ್ಯಾರೆ, ಹನ್ನೊಂದು ಗಾವಾದ
ರಂಗಾ ವೈದಾರೆ ಮಡಿಕಿಲೀ, ಇವ ನೋಡೆ,
ನೋಡೆ ಮೋಡಿನ ಕ್ಯಾಲೆ ಹುಲಿಗೆವೋ           ||ಸೋ||
ಇವ ನೋಡೆ, ನೋಡೆ, ಮೋಡಿನ ಕ್ಯಾಳೆ : ಕೊಂಗಮ್ಮೋ            ||ಸೋ||
ಕಂಪಾರು ಹಾಕ್ಯಾರೆ ಇಪ್ಪತ್ತು ಗಾವಾದ
ಮುದ್ದಾ ವೈದಾರೆ ಮಿಡಿಕಿಲೀ
ಇವ ನೋಡೆ, ನೋಡೆ, ಮೋಡಿನ ಕ್ಯಾಳೆ ಹುಲಿಗೆವೋ   ||ಸೋ||
ಇವ ನೋಡೆ, ನೋಡೆ, ಮೋಡಿನ ಕ್ಯಾಳೆ: ಕೊಂಗಮ್ಮೋ ||ಸೋ||
ಹೊತ್ತುಟ್ಟೇ ವೈದಾರೆ, ಮಲಿಕಿಲೀ ಕೊಂಗಮ್ಮನಾ
ಇಪ್ಪತ್ತು ದಿನದ ಮೊದ ಮೊಗಳೇ
ಇವ ನೋಡೆ, ನೋಡೆ, ಮೋಡಿ ನ ಕ್ಯಾಳೆ ಹುಲಿಗೆವೋ  ||ಸೋ||
ಇವ ನೋಡೆ, ನೋಡೆ, ಮೋಡಿ ನ ಕ್ಯಾಳೆ : ಕೊಂಗಮ್ಮೋ           ||ಸೋ||
ಎಲ್ಲರ ಗುಡಿ ಮುಂದೇ, ಕಲ್ಲಿನ ಹೊಲೆ ಹೂಡಿ,
ಬಲ್ಲೇರ ಹುಲಿಗೆವ್ವಾನಾ ಗುಡಿ ಮುಂದೆ,
ಇವ ನೋಡೆ, ನೋಡೆ, ಮೋಡಿ ನಾ ಕ್ಯಾಳೆ ಹುಲಿಗೆವೋ            ||ಸೋ||
ಇವ ನೋಡೆ, ನೋಡೆ, ಮೋಡಿ ನ ಕ್ಯಾಳೆ ಕೊಂಗಮ್ಮೋ ||ಸೋ||
ಬಲ್ಲೇದ ಹುಲಿಗೆವ್ವನಾ, ಗುಡಿ ಮುಂದೆ ಪವುಳ್ಯಾಗ,
ಚತೌದ ಮೂರೆ ಹೂಲೆಗುಂಡೆ,
ಇವ ನೋಡೆ, ನೋಡೆ, ಮೋಡಿ ಕ್ಯಾಳೆ ಹುಲಿಗೆವೋ      ||ಸೋ||
ಇವ ನೋಡೆ, ನೋಡೆ, ಮೋಡಿ ನ ಕ್ಯಾಳೆ ಕೊಂಗಮ್ಮೊ  ||ಸೋ||
ಬಲ್ಲೇದ ಹುಲಿಗೆವ್ವನಾ, ಗುಡಿ ಮುಂದೆ ಪವುಳ್ಯಾಗ,
ಚತೌದ ಮೂರೆ ಹೂಲೆಗುಂಡೆ,
ಇವ ನೋಡೆ, ನೋಡೆ, ಮೋಡಿ ನ ಕ್ಯಾಳೆ ಹುಲಿಗೆವೋ  ||ಸೋ||
ಇವ ನೋಡೆ, ನೋಡೆ, ಮೋಡಿ ನ ಕ್ಯಾಳೆ ಕೊಂಗಮ್ಮೊ  ||ಸೋ||
ಚಲೇವುದಾ ಊರೆ, ಹೊಲೆಗುಂಡೆ ಪೂಜಾರಿ, ಹಾಲತುಪ್ಪಾದೀ ಹೆಸರಿಟ್ಟೇ
ಇವ ನೋಡೆ, ನೋಡೆ, ಮೋಡಿ ನಕ್ಯಾಳೆ ಹುಲಿಗೆವೋ   ||ಸೋ||
ಇವ ನೋಡೆ, ನೋಡೆ, ಮೋಡಿ ನ ಕ್ಯಾಳೆ ಕೊಂಗಮ್ಮೊ  ||ಸೋ||
ಹಾಲೆನೇ ತುಪ್ಪಾದಲಿ, ಹೆಸರಿಟ್ಟೇ ಪೂಜಾರಿ
ಕೈ ಹುಟ್ಟಾಮಾಡಿ ತಿರುವ್ಯಾನೇ
ಇವ ನೋಡೆ, ನೋಡೆ, ಮೋಡಿ ನ ಕ್ಯಾಳೆ ಹುಲಿಗೆವೋ  ||ಸೋ||
ಇವ ನೋಡೆ, ನೋಡೆ, ಮೋಡಿ ನ ಕ್ಯಾಳೆ ಕೊಂಗಮ್ಮೊ  ||ಸೋ||
ಕೈಯಾ ಹುಟ್ಟಾ ಮಾಡಿ, ತಿರುವ್ಯಾನೆ ಪೂಜಾರಿ
ಎತ್ತಿ ತೋರ್ಯಾನೆ, ತಳಸುರಸಿ,
ಇವ ನೋಡೆ, ನೋಡೆ, ಮೋಡಿ ನ ಕ್ಯಾಳೆ ಹುಲಿಗೆವೋ  ||ಸೋ||
ಇವ ನೋಡೆ, ನೋಡೆ, ಮೋಡಿ ನ ಕ್ಯಾಳೆ ಕೊಂಗಮ್ಮೊ  ||ಸೋ||
ಪರಿಷೆ v/s ಮಾನ್ಯೇವು: ೩. ಮೌಖಿಕ ಸಾಹಿತ್ಯ (೬)
ಬ್ಯಾಡ, ಬ್ಯಾಡ, ಎಂದಾರೆ
ಬ್ಯಾಡ, ಬ್ಯಾಡ, ಅಂದಾರೆ, ಬೆನ್ನತ್ತಿ ಬಂದ್ಯಾವ್ವಾ
ವಾಲಿ ಕೊಡುತ್ತೀನಿ ಬಿಡಿಸೆರಗೇ ಸೂವ್ವಯೋ
ವಾಲಿ ಕೊಡುತ್ತೀನಿ ಬಿಡಿಸೆರಗೇ ಸೂವ್ವಯೋ   ||ಸೋ||
ವಾಲಿ ಕೊಟ್ಟಾರುವಲ್ಲೇ, ಶಾಲಿ ಕೊಟ್ಟಾರುವಲ್ಲೇ
ಜಾನ ಜಂಗಮರ ಮಗಳವ್ವಾ, ಸೂವ್ವಯೋ
ಜಾನ ಜಂಗಮರ ಮಗಳವ್ವಾ, ಸೂವ್ವಯೋ    ||ಸೋ||
ಸಾಸಿಯ ಕಳ್ಳಾಟ, ರೇಷಿಮೇ ಉಟ್ಯಾವ್ವಾ
ಏಸೊಂದು ನಿರಿಗೆ ವೈದ್ಯಾವ್ವಾ, ಸೂವ್ವಯೋ
ಏಸೊಂದು ನಿರಿಗೆ ವೈದ್ಯಾವ್ವಾ, ಸೂವ್ವಯೋ  ||ಸೋ||
ಏಸೋವಂದು ನಿರಿಗೆ, ವೈದ್ಯಾವ್ವಾ, ಕೊಂಗವ್ವಾ
ಹೊಸಪದರಿಗೆ ಹಾಕ್ಯಾಳಾ ಕೊನೆ ಸೆರಗೇ ಸೂವ್ವಯೋ
ಹೊಸಪದರಿಗೆ ಹಾಕ್ಯಾಳಾ ಕೊನೆ ಸೆರಗೇ ಸೂವ್ವಯೋ ||ಸೋ||
ಹೊಸಪದರಿಗೆ ಹಾಕ್ಯಾಳೆ ಕೊನೆ ಸೆರಗೇ ಹುಲಿಗೆವ್ವಾ
ಬಜಾರ ಸರಿಸಿ, ಬರುತ್ತಾಳೆ, ಸೂವ್ವಯೋ
ಬಜಾರ ಸರಿಸಿ, ಬರುತ್ತಾಳೆ, ಸೂವ್ವಯೋ       ||ಸೋ||
ದಾಸೂವಾಳಾದುವ್ವಾ ಸೂಸಿ ಪೂಟರೀಕೆ ತುಂಬಿ,
ದಾಸಾಳುಕೂಟ ಕಳುವೇನೇ, ಸೂವ್ವಯೋ
ದಾಸಾಳ ಕೂಡ ಕಳುವೇನೇ ಸೂವ್ವಯೋ
ದಾಸೂವಾಳಾಕೂಟ, ಕಳುವೇನೇ ಹುಲಿಗೆವ್ವಾ
ಬಂಗಾರ ಗರಿಯಾಗ, ಇಳುಮುಡಿವೇ ಸೂವ್ವಯೋ
ಬಂಗಾರ ಗರಿಯಾಗ, ಇಳುಮುಡಿವೇ ಸೂವ್ವಯೋ       ||ಸೋ||
ಪರಾನಾಮಾರಿಗಿ ಗಿರುವುಳ್ಳ ಉಬ್ಬಿಗಿ,
ಪರಮಳ ನಿಮಗ್ಯಾರೆ ದರಿಸ್ಯಾರೆ, ಸೂವ್ವಯೋ
ಪರಮಳ ನಿಮಗ್ಯಾರೆ ದರಿಸ್ಯಾರೆ, ಸೂವ್ವಯೋ            ||ಸೋ||
ಪರಮಾಳ ನಿಗ್ಯಾರೆ ಧರಿಸಾರೆ ಭಕುತಾರ
ಇಡಿ ಹೊನ್ನಾ ಕೊಟ್ಟು, ತರಿಸ್ಯಾರೆ ಸೂವ್ವಯೋ
ಇಡಿ ಹೊನ್ನಾ ಕೊಟ್ಟು, ತರಿಸ್ಯಾರೆ ಸೂವ್ವಯೋ            ||ಸೋ||
ಕೆಂಪನಾ ಮಾರಿಗಿ, ಮುಂಚುಳ್ಲ ಉಬ್ಬಿಗಿ
ಕುಂಕುಮ ನಿಮಗ್ಯಾರೆ, ಧರಿಸ್ಯಾರೆ ಸೂವ್ವಯೋ
ಕುಂಕುಮ ನಿಮಗ್ಯಾರೆ, ಧರಿಸ್ಯಾರೆ ಸೂವ್ವಯೋ           ||ಸೋ||
ಕುಂಕುಮ ನಿಮಗ್ಯಾಕೆ ಭಕುತಾರೆ
ಎಂಟೊನ್ನೆ ಕೊಟ್ಟೆ ತರಿಸ್ಯಾರೆ, ಸೂವ್ವಯೋ
ಎಂಟೊನ್ನೆ ಕೊಟ್ಟೆ ತರಿಸ್ಯಾರೆ, ಸೂವ್ವಯೋ    ||ಸೋ||
ಹಸುಮಗಳೆ ಕೊಂಗಮ್ಮ, ಬಸುವಾನೇರಿಕೆಂದೆ
ಯಸುಳ ಕ್ಯಾದಾಗಿ ಮುಡಕಂಡೇ ಸೂವ್ವಯೋ
ಯಸುಳ ಕ್ಯಾದಾಗಿ ಮುಡಕೆ, ಸೂವ್ವಯೋ      ||ಸೋ||
ಯಸಳೇನೇ ಕ್ಯಾದಾಗಿ ಮುಡಕಂಡೆ, ಹೊಸಪ್ಯಾಟೆ
ಶಶಿಬೇವಿನಾಗೇ ನನದಾಳೆ, ಸೂವ್ವಯೋ
ಶಶಿಬೇವಿನಾಗೇ ನನದಾಳೆ, ಸೂವ್ವಯೋ       ||ಸೋ||
 
ಕೊಂಗಮ್ಮ – ಹುಲಿಗೆಮ್ಮ
ಕೊಂಗಮ್ಮ, ಹುಲಿಗೆಮ್ಮ ಅವರಿಬ್ಬರ ಜೊತ್ತೇ
ಶಿವ ಪಾಲಿಸಿ ಲತ್ತೇ ಸಾಧಿಸಿ ಕರೆದರೆ ಮಂಗಳಾರಾರುತ್ತೇ
ಶಿವ ಪಾಲಿಸಿ ಲತ್ತೇ ಸಾಧಿಸಿ ಕರೆದರೆ ಮಂಗಳಾರಾರುತ್ತೇ          ||ಸೋ||
ನಿಂತೇನೇ ನೀರಿಗಿ ಕುಂಕುಮ ಮಗದಾಳೆ ನಿಂತು ನೋಡ್ಯಾರೆ
ನಲಿಗಾಳ ಕೋಂಗಮ್ಮ ಹುಲಿಗೆಮ್ಮ ಅವರಿಬ್ಬರ ಜೊತ್ತೇ
ಶಿವ ಪಾಲಿಸಿ ಲತ್ತೇ ಸಾಧಿಸಿ ಕರೆದರೆ ಮಂಗಳಾರಾರುತ್ತೇ          ||ಸೋ||
ಶಿವ ಪಾಲಿಸಿ ಲತ್ತೇ ಸಾಧಿಸಿ ಕರೆದರೆ ಮಂಗಳಾರಾರುತ್ತೇ          ||ಸೋ||
ನಿಂತೇನೇ ನೀರಿಗಿ ಕುಂಕುಮ ಮಗದಾಳೆ ನಿಂತು ನೋಡ್ಯಾರೆ
ನಲಿಗಾಳ ಕೊಂಗಮ್ಮ ಹುಲಿಗೆಮ್ಮ ಅವರಿಬ್ಬರ ಜೊತ್ತೇ
ಶಿವ ಪಾಲಿಸಿ ಲತ್ತೆ ಸಾಧಿಸಿ ಕರೆದರೆ ಮಂಗಳಾರಾರುತ್ತೇ            ||ಸೋ||
ಶಿವ ಪಾಲಿಸಿ ಲತ್ತೆ ಸಾಧಿಸಿ ಕರೆದರೆ ಮಂಗಳಾರಾರುತ್ತೇ            ||ಸೋ||
ನಿಂತೇನೇ ನೋಡ್ಯಾರೆ, ನಲಿಗಳ ಕರಿಹುಲುಗನಾ
ಮಂತ್ರ ಮಾನ್ಯರಿಗೆ ತಿಳಿಯಾವೆ
ಕೊಮಗಮ್ಮ ಹುಲಿಗೆಮ್ಮ ಅವರಿಬ್ಬರ ಜೊತ್ತೇ
ಶಿವ ಪಾಲಿಸಿ ಲತ್ತೆ ಸಾಧಿಸಿ ಕರೆದರೆ ಮಂಗಳಾರಾರುತ್ತೇ            ||ಸೋ||
ಶಿವ ಪಾಲಿಸಿ ಲತ್ತೆ ಸಾಧಿಸಿ ಕರೆದರೆ ಮಂಗಳಾರಾರುತ್ತೇ            ||ಸೋ||
ಆಗರದ ಗಿಣಿಬಾರೆ ಸೋಗಿಸಾಲಬಾರೆ ಈಗಲೇ ನಿನ್ನ ಕರೆದೇನೆ
ಕೊಂಗಮ್ಮ ಹುಲಿಗೆಮ್ಮ ಅವರಿಬ್ಬರ ಜೊತ್ತೇ
ಶಿವ ಪಾಲಿಸಿ ಲತ್ತೆ ಸಾಧಿಸಿ ಕರೆದರೆ ಮಂಗಳಾರಾರುತ್ತೇ            ||ಸೋ||
ಶಿವ ಪಾಲಿಸಿ ಲತ್ತೆ ಸಾಧಿಸಿ ಕರೆದರೆ ಮಂಗಳಾರಾರುತ್ತೇ            ||ಸೋ||
ಈಗುವಲೇ ನಿನ್ನ ಕರೆದೇನು, ಕರಿಹುಲುಗನಾ
ಯಾಲಕ್ಕಿ ಮರದ ಶರಣೋಳೆ
ಕೊಂಗಮ್ಮ ಹುಲಿಗೆಮ್ಮ ಅವರಿಬ್ಬರ ಜೊತ್ತೇ
ಶಿವ ಪಾಲಿಸಿ ಲತ್ತೆ ಸಾಧಿಸಿ ಕರೆದರೆ ಮಂಗಳಾರಾರುತ್ತೇ            ||ಸೋ||
ಶಿವ ಪಾಲಿಸಿ ಲತ್ತೆ ಸಾಧಿಸಿ ಕರೆದರೆ ಮಂಗಳಾರಾರುತ್ತೇ            ||ಸೋ||
ಮಂಗಳವಾರಾದಿನ ತಂಗಿ ಹೊರವಂಟಾಳೆ ಅಂಗಳ ಕಲ್ಲೇ
ಸರಿಯಲ್ಲೇ ಕೊಂಗಮ್ಮ ಹುಲಿಗೆಮ್ಮ ಅವರಿಬ್ಬರ ಜೊತ್ತೇ
ಶಿವ ಪಾಲಿಸಿ ಲತ್ತೆ ಸಾಧಿಸಿ ಕರೆದರೆ ಮಂಗಳಾರಾರುತ್ತೇ            ||ಸೋ||
ಶಿವ ಪಾಲಿಸಿ ಲತ್ತೆ ಸಾಧಿಸಿ ಕರೆದರೆ ಮಂಗಳಾರಾರುತ್ತೇ            ||ಸೋ||
ಅಂಗುವ್ವಾಳ ಕಲ್ಲು ಸರಿಯ್ಲಲಯ್ಯಮ್ಮನ ಕಂದವ್ವ ನಿನ್ನ
ಮಾರಿಗೆಲುವಿಲ್ಲೇ ಕೊಂಗಮ್ಮ ಹುಲಿಗೆಮ್ಮ ಅವರಿಬ್ಬರ ಜೊತ್ತೇ
ಶಿವ ಪಾಲಿಸಿ ಲತ್ತೆ ಸಾಧಿಸಿ ಕರೆದರೆ ಮಂಗಳಾರಾರುತ್ತೇ            ||ಸೋ||
ಶಿವ ಪಾಲಿಸಿ ಲತ್ತೆ ಸಾಧಿಸಿ ಕರೆದರೆ ಮಂಗಳಾರಾರುತ್ತೇ            ||ಸೋ||
ಶುಕ್ರವಾರಾದಿನ ಅಕ್ಕ ಹೊರವಂಟಾಳೆ ಕಟ್ಟೆಯ ಕಲ್ಲೇ
ಸರಿಯಲ್ಲೇ ಕೊಂಗಮ್ಮ ಹುಲಿಗೆಮ್ಮ ಅವರಿಬ್ಬರ ಜೊತ್ತೇ
ಶಿವ ಪಾಲಿಸಿ ಲತ್ತೆ ಸಾಧಿಸಿ ಕರೆದರೆ ಮಂಗಳಾರಾರುತ್ತೇ            ||ಸೋ||
ಶಿವ ಪಾಲಿಸಿ ಲತ್ತೆ ಸಾಧಿಸಿ ಕರೆದರೆ ಮಂಗಳಾರಾರುತ್ತೇ            ||ಸೋ||
ಕಟ್ಟೆಯನಾ ಕಲ್ಲು ಸರಿಯ್ಲಲಯ್ಯನಾ ಪುತ್ರವ್ವಾ ನಿನ್ನ
ಮಾರಿಗೆಲುವಿಲ್ಲೇ ಕೊಂಗಮ್ಮ ಹುಲಿಗೆಮ್ಮ ಅವರಿಬ್ಬರ ಜೊತ್ತೇ
ಶಿವ ಪಾಲಿಸಿ ಲತ್ತೆ ಸಾಧಿಸಿ ಕರೆದರೆ ಮಂಗಳಾರಾರುತ್ತೇ            ||ಸೋ||
ಶಿವ ಪಾಲಿಸಿ ಲತ್ತೆ ಸಾಧಿಸಿ ಕರೆದರೆ ಮಂಗಳಾರಾರುತ್ತೇ            ||ಸೋ||
ಪಲ್ಲಕ್ಕಿ ಹೋರೋದು ಯಾವಾಲೋಗ್ಯಾರೆಂದು ಪವಾಡಬೀರ್ಸಿ
ಕರುದಾಳೆ ಕೊಂಗಮ್ಮ ಹುಲಿಗೆಮ್ಮ ಅವರಿಬ್ಬರ ಜೊತ್ತೇ
ಶಿವ ಪಾಲಿಸಿ ಲತ್ತೆ ಸಾಧಿಸಿ ಕರೆದರೆ ಮಂಗಳಾರಾರುತ್ತೇ            ||ಸೋ||
ಶಿವ ಪಾಲಿಸಿ ಲತ್ತೆ ಸಾಧಿಸಿ ಕರೆದರೆ ಮಂಗಳಾರಾರುತ್ತೇ            ||ಸೋ||
ಪವಾಡ ಬೀಸೀ ಕಂಬದಾಲ ನಮ್ಮವ್ವಾ
ನನಗೆ ಜ್ವಾಳಾದ ಕಡಿಯಾ ಅಳುದಾಳೇ
ಕೊಂಗಮ್ಮ ಹುಲಿಗೆಮ್ಮ ಅವರಿಬ್ಬರ ಜೊತ್ತೇ
ಶಿವ ಪಾಲಿಸಿ ಲತ್ತೆ ಸಾಧಿಸಿ ಕರೆದರೆ ಮಂಗಳಾರಾರುತ್ತೇ            ||ಸೋ||
ಶಿವ ಪಾಲಿಸಿ ಲತ್ತೆ ಸಾಧಿಸಿ ಕರೆದರೆ ಮಂಗಳಾರಾರುತ್ತೇ            ||ಸೋ||
ಛತ್ರಿಕೆ ಹಿಡಿಯೋರು ಯತ್ತಾಲೋಗ್ಯಾರೆಂದು
ಕತ್ತಿಯ ಬೀಸೀ ಕರುದಾಳೆ
ಕೊಂಗಮ್ಮ ಹುಲಿಗೆಮ್ಮ ಅವರಿಬ್ಬರ ಜೊತ್ತೇ
ಶಿವ ಪಾಲಿಸಿ ಲತ್ತೆ ಸಾಧಿಸಿ ಕರೆದರೆ ಮಂಗಳಾರಾರುತ್ತೇ            ||ಸೋ||
ಶಿವ ಪಾಲಿಸಿ ಲತ್ತೆ ಸಾಧಿಸಿ ಕರೆದರೆ ಮಂಗಳಾರಾರುತ್ತೇ            ||ಸೋ||
ಕತ್ತಿಯನಾ ಬೀಸೀ ಕರುದಾಳೆ ನಮ್ಮವ್ವಾ ನನಗೆ ಅಕ್ಕಿಯ ಪಡಿಯ
ಅಳುದಾಳೆ ಕೊಂಗಮ್ಮ ಹುಲಿಗೆಮ್ಮ ಅವರಿಬ್ಬರ ಜೊತ್ತೇ
ಶಿವ ಪಾಲಿಸಿ ಲತ್ತೆ ಸಾಧಿಸಿ ಕರೆದರೆ ಮಂಗಳಾರಾರುತ್ತೇ            ||ಸೋ||
ಶಿವ ಪಾಲಿಸಿ ಲತ್ತೆ ಸಾಧಿಸಿ ಕರೆದರೆ ಮಂಗಳಾರಾರುತ್ತೇ            ||ಸೋ||
 
ತೂಗಿರವ್ವಾನಾ ತೂಗಿರೆ
ತೂಗಿರವ್ವಾನಾ ತೂಗಿರೇ, ತೂಗಿರಕ್ಕನಾ ತೂಗಿರೇ
ತೂಗಿರವ್ವನಾ ಹುಲಿಗೆವ್ವನಾ ತೂಗಿರೇ          ||ಸೋ||
ತೂಗಿರವ್ವನಾ ಕರಿಹುಲುಗನಾ ತೂಗಿರೇ        ||ಸೋ||
ತೂಗಿರಕ್ಕನಾ ತೂಗಿರೇ, ತೂಗಿರವ್ವಾನಾ ತೂಗಿರೇ
ತೂಗಿರಕ್ಕನಾ ಕೊಂಗಮ್ಮನಾ ತೂಗಿರೇ         ||ಸೋ||
ತೂಗಿರಕ್ಕನಾ ಕೊಂಗಮ್ಮನಾ ತೂಗಿರೇ         ||ಸೋ||
ತೂಗಿರಣ್ಣಾನಾ ತೂಗಿರೇ, ತೂಗಿರಪ್ಪಾನಾ ತೂಗಿರೇ
ತೂಗಿರೆ ಸಣ್ಣ ವಸವಣ್ಣಾನಾ ತೂಗಿರೇ            ||ಸೋ||
ಹಣ್ಣಾತಂದಿನೀ ಹಣ್ಣೇ, ಹಣ್ಣಾ ಬಾಳಿಹಣ್ಣೇ
ಹಣ್ಣಾ ತಂದಿನೀ ನಾನೇ ಆದೇವಿನಾರೇ ತೂಗಿರೇ         ||ಸೋ||
ಹಣ್ಣಾ ತಂದಿನೀ ನಾನಾ ಆದೇವಿನಾರೇ ತೂಗಿರೇ         ||ಸೋ||
ಹಣ್ಣೀನಾ ತಂದಿನೀ ಹದಿನಾರೆ ಕರಿಹುಲುಗಾ
ಕಂದಾನಾ ತಂದಿನೀ ನಾ ನೆಸರಿಡೇ ತೂಗಿರೇ ||ಸೋ||
ಕಂದಾನಾ ತಂದಿನೀ ನಾ ನೆಸರಿಡೇ ತೂಗಿರೇ ||ಸೋ||
ಕಾ ತಂದಿನೀ ಕಾಯೆ, ಕಾಯೆ ತಂಗಿನಾ ಕಾಯೆ
ಕಾಯ ತಂದಿನೀ ನಾನು ಆ ದೇವಿ ನಾರೇ ತೂಗಿರೇ      ||ಸೋ||
ಕಾಯ ತಂದಿನೀ ನಾನೇ ಆ ದೇವಿ ನಾರೇ ತೂಗಿರೇ      ||ಸೋ||
ಕಾಯೆನಾ ತಂದಿನೀ ಹದಿನಾರೆ ಕೊಂಗಮ್ಮ
ಕಂದಾನಾ ತಂದಿನೀ ನಾ ನೆಸರಿಡೇ ತೂಗಿರೇ ||ಸೋ||
ಕಂದಾನಾ ತಂದಿನೀ ನಾ ನೆಸರಿಡೇ ತೂಗಿರೇ ||ಸೋ||
ಬಣ್ಣಾದ ವಸ್ತಾರ ಬೆನ್ನೀಕಟ್ಟಿಗೆಂದೇ
ಅಣ್ಣಾಯ್ಯಾಡ್ಯಾನೆ ಸಿರಿಗಳ ತೂಗಿರೇ            ||ಸೋ||
ಅಣ್ಣಾಯ್ಯಾಡ್ಯಾನೆ ಸಿರಿಗಳ ತೂಗಿರೇ            ||ಸೋ||
ಅಣ್ಣಾಯ್ಯಾಗ್ಯಾರೆ, ಸಿರಿಗಳ ಹೊಸಪ್ಯಾಟೆ
ಬಣ್ಣಾದ ಗುಡಿಯ, ಬಯಲಾಗ ತೂಗಿರೇ         ||ಸೋ||
ಬಣ್ಣಾದ ಗುಡಿಯ, ಬಯಲಾಗ ತೂಗಿರೇ         ||ಸೋ||
ಕಟ್ಟಿದ ವಸ್ತಾರ ಹೊಟ್ಟೆಕಟ್ಟಿಗ್ಯಾಂಡೆ
ಅಪ್ಪಯ್ಯಾಡ್ಯಾನಾ ಸಿರಿಗಳ ತೂಗಿರೇ            ||ಸೋ||
ಅಪ್ಪಯ್ಯಾಡ್ಯಾನೆ ಸಿರಿಗಳ ತೂಗಿರೇ ||ಸೋ||
ಅಪ್ಪಯ್ಯಾಡ್ಯಾನೆ ಸಿರಿಗಳ ಹೊಸಪ್ಯಾಟೆ
ಗಚ್ಚಿನ ಗುಡಿಯ ಬಯಲಾಗೆ ತೂಗಿರೇ           ||ಸೋ||
ಗಚ್ಚಿನ ಗುಡಿಯ ಬಯಲಾಗೆ ತೂಗಿರೇ           ||ಸೋ||
 
ಅಂಬಾ ಪಾಲಿಸೆ : ಮಂಗಳಾರಾತಿ ಹಾಡು
ಅಂಬಾ ಪಾಲಿಸೆ, ಜಗದಂಬಾ ದೇವಿ
ಅಂಬಾ ಪಾಲಿಸಿ,
ಸುತ್ತಮುತ್ತಲು ತೋಟಾ ನಡುವೆ ನಿನ್ನ ಪೀಠ
ಸುತ್ತಮುತ್ತಲು ತೋಟಾ ನಡುವೆ ನಿನ್ನ ಪೀಠ
ಮಾಡಿದೆ ಚೆಲ್ಲಾಟ, ತೋರು ನಿನ್ನ ಮಾಟ
ಮಾಡಿದೆ ಚೆಲ್ಲಾಟ, ತೋರು ನಿನ್ನ ಮಾಟ
ಅಂಬಾ ಪಾಲಿಸೆ, ಜಗದಂಬಾ ದೇವಿ
ಅಂಬಾ ಪಾಲಿಸೆ
ಸಾಲನಂದಾ ದೀಪ, ನಡುವೆ ನಿನ್ನ ಸ್ವರೂಪ
ಸಾಲನಂದಾ ದೀಪ, ನಡುವೆ ನಿನ್ನ ಸ್ವರೂಪ
ಮಾಡಿದೆ ಚೆಲ್ಲಾಟ, ತೋರು ನಿನ್ನ ಮಾಟ
ಮಾಡಿದೆ ಚೆಲ್ಲಾಟ, ತೋರು ನಿನ್ನ ಮಾಟ
ಅಂಬಾ ಪಾಲಿಸೆ, ಜಗದಂಬಾ ದೇವಿ
ಅಂಬಾ ಪಾಲಿಸೆ
ಶಿರದ ಮೇಲಿನ ದಂಡೆ, ತೆಗೆದುಕೊಡುವುದು ಕಂಡೆ,
ದಂಡಿಗಿ ಪಾಯಸ, ಕಂಡುಗ ಧನ್ಯಾಳಾದೆ
ದಂಡಿಗಿ ಪಾಯಸ, ಕಂಡುಗ ಧನ್ಯಾಳಾದೆ
ಅಂಬಾ ಪಾಲಿಸೆ, ಜಗದಂಬಾ ದೇವಿ
ಅಂಬಾ ಪಾಲಿಸೆ
ಮುಂದೆ ಇರುವುದು ಚಿಡಿ, ಮಾತೆಂವ್ವನ ಗುಡಿ
ಮುಂದೆ ಇರುವುದು ಚಿಡಿ, ಮಾತೆಂವ್ವನ ಗುಡಿ
ಅಗ್ನಿ ಕೊಂಡಕಾ ನಡಿ, ಬೇಡಿದ ವರವಾ ನೀಡೆ
ಅಗ್ನಿ ಕೊಂಡಕಾ ನಡಿ, ಬೇಡಿದ ವರವಾ ನೀಡೆ
ಅಂಬಾ ಪಾಲಿಸೆ, ಜಗದಂಬಾ ದೇವಿ
ಅಂಬಾ ಪಾಲಿಸೆ
ತುಂಗಭದ್ರಾ ತೀರ, ಐದಾನೆ ಸೋಮೇಶ್ವಪುರಾ
ತುಂಗಭದ್ರಾ ತೀರ, ಐದಾನೆ ಸೋಮೇಶ್ವಪುರಾ
ಹುಲಿಗಿ ಎಂಬಾ ಊರ, ಹುಲಿಗೆಮ್ಮ ದೇವರಾ
ಹುಲಿಗಿ ಎಂಬಾ ಊರ, ಹುಲಿಗೆಮ್ಮ ದೇವರಾ
ಅಂಬಾ ಪಾಲಿಸೆ, ಜಗದಂಬಾ ದೇವಿ
ಅಂಬಾ ಪಾಲಿಸೆ
 
ಹೋಗ ಹೊಸೂರಮ್ಮನ ತರಿಬ್ಯಾರೆ
ಸುತ್ತ ಮುತ್ತಾ ಉತ್ತುತಿಯ ಕಣ್ಣೆ, ಉತ್ತುತಿಯ ಕಣ್ಣೆ ಎಳೇನೀರೆ,
ಜಡಿಯ ಜೋತಾರದಾರ, ಜನಿವಾರದವರ ಎಲೆ ಕುಂತಳದಲ್ಲಿ ಇರುವಾರೆ,
ಹೋಗ ಹೊಸೂರಮ್ಮನ ತರಿಬ್ಯಾರೆ ಇವರ, ಹೊಸಲೂರು ರೈತರೇ. . . . . .
ಹೋಗ ಹೊಸೂರಮ್ಮನ ತರಿಬ್ಯಾರೆ ಇವರ, ಹೊಸಲೂರು ರೈತರೇ. . . . . .
ಹೋಗ ಹೊಸೂರಮ್ಮನ ತರಿಬ್ಯಾರೆ ಇವರ, ಹೊಸಲೂರು ರೈತರೇ. . . . . .
ಹೋಗ ಹೊಸೂರಮ್ಮನ ತರಿಬ್ಯಾರೆ ಇವರ, ಹೊಸಲೂರು ರೈತರೇ. . . . . .
ವತ್ತಿಲಿಯ ಕಣ್ಣೆ ಎಳೆಬೇವಿನಾಗಗ್ಗೆ, ಹುಟ್ಟ ಮಕ್ಕಳಿಗೆ ನೆರಳಾಗೆ
ಜಡಿಯ ಜೋತಾರದಾರ, ಜನಿವಾರದವರ ಎಲೆ ಕುಂತಳದಲ್ಲಿ ಇರುವಾರೆ,
ಹೋಗ ಹೊಸೂರಮ್ಮನ ತರಿಬ್ಯಾರೆ ಇವರ, ಹೊಸಲೂರು ರೈತರೇ. . . . . .
ಹೋಗ ಹೊಸೂರಮ್ಮನ ತರಿಬ್ಯಾರೆ ಇವರ, ಹೊಸಲೂರು ರೈತರೇ. . . . . .
ಹೋಗ ಹೊಸೂರಮ್ಮನ ತರಿಬ್ಯಾರೆ ಇವರ, ಹೊಸಲೂರು ರೈತರೇ. . . . . .
ಹೋಗ ಹೊಸೂರಮ್ಮನ ತರಿಬ್ಯಾರೆ ಇವರ, ಹೊಸಲೂರು ರೈತರೇ. . . . . .
ಏರೇ ಸುತ್ತಮುತ್ತಾ ಮದರಂಗಿಯ ಕಣ್ಣೆ ಎಡನಿಬೆಕಣ್ಣೆ ಇರುವಾರೆ
ಜಡಿಯ ಜೋತಾರದಾರ, ಜನಿವಾರದವರ ಎಲೆ ಕುಂತಳದಲ್ಲಿ ಇರುವಾರೆ,
ಹೋಗ ಹೊಸೂರಮ್ಮನ ತರಿಬ್ಯಾರೆ ಇವರ, ಹೊಸಲೂರು ರೈತರೇ. . . . . .
ಹೋಗ ಹೊಸೂರಮ್ಮನ ತರಿಬ್ಯಾರೆ ಇವರ, ಹೊಸಲೂರು ರೈತರೇ. . . . . .
ಹೋಗ ಹೊಸೂರಮ್ಮನ ತರಿಬ್ಯಾರೆ ಇವರ, ಹೊಸಲೂರು ರೈತರೇ. . . . . .
ಹೋಗ ಹೊಸೂರಮ್ಮನ ತರಿಬ್ಯಾರೆ ಇವರ, ಹೊಸಲೂರು ರೈತರೇ. . . . . .
ವಾರಿಲಿಯ ಕಣ್ಣೆ ಎಳೆಬೇವಿಗಣ್ಣೆನಾ ಆಡಮಕ್ಕಳಿಗೆ ನೆರಳಾಗೇ. . . . . .
ಜಡಿಯ ಜೋತಾರದಾರ, ಜನಿವಾರದವರ ಎಲೆ ಕುಂತಳದಲ್ಲಿ ಇರುವಾರೆ,
ಹೋಗ ಹೊಸೂರಮ್ಮನ ತರಿಬ್ಯಾರೆ ಇವರ, ಜಾತರಿ ನೆರೆಯೋರೋ . . . . .
ಹೋಗ ಹೊಸೂರಮ್ಮನ ತರಿಬ್ಯಾರೆ ಇವರ, ಜಾತರಿ ನೆರೆಯೋರೋ . . . . .
ಹೋಗ ಹೊಸೂರಮ್ಮನ ತರಿಬ್ಯಾರೆ ಇವರ, ಜಾತರಿ ನೆರೆಯೋರೋ . . . . .
ಹೋಗ ಹೊಸೂರಮ್ಮನ ತರಿಬ್ಯಾರೆ ಇವರ, ಜಾತರಿ ನೆರೆಯೋರೋ . . . . .
ಪಲಿಕಿ, ಪಾಲ್ಲಕ್ಕಿ ಸೆರೆ ಇಟ್ಟ ಬರುವಾಗ, ವಾರಿಲಿ ಬಾರೋ ತಳವಾರೋ. . . . . .
ಜಡಿಯ ಜೋತಾರದಾರ, ಜನಿವಾರದವರ ಎಲೆ ಕುಂತಳದಲ್ಲಿ ಇರುವಾರೋ,
ಹೋಗ ಹೊಸೂರಮ್ಮನ ತರಿಬ್ಯಾರೆ ಇವರ, ಜಾತರಿ ನೆರೆವಾರೇ . . . . .
ಹೋಗ ಹೊಸೂರಮ್ಮನ ತರಿಬ್ಯಾರೆ ಇವರ, ಜಾತರಿ ನೆರೆವಾರೇ . . . . .
ಹೋಗ ಹೊಸೂರಮ್ಮನ ತರಿಬ್ಯಾರೆ ಇವರ, ಜಾತರಿ ನೆರೆವಾರೇ . . . . .
ಹೋಗ ಹೊಸೂರಮ್ಮನ ತರಿಬ್ಯಾರೆ ಇವರ, ಜಾತರಿ ನೆರೆವಾರೇ . . . . .
ವಾರಿಲಿಯೇ ಬಾರೋ ತಳವಾರೋ ಸರಮ್ಮನ, ವಾಲಿಬಂಗಾರ ಜತುವಾವೆ
ಜಡಿಯ ಜೋತಾರದಾರ, ಜನಿವಾರ ವಳೆ ಕುಂತಳದಲ್ಲಿ ಇರುವಾರೇ,
ಹೋಗ ಹೊಸೂರಮ್ಮನ ತರಿಬ್ಯಾರೆ ಇವರ, ಜಾತರಿ ನೆರೆಯೋರೋ . . . . .
ಹೋಗ ಹೊಸೂರಮ್ಮನ ತರಿಬ್ಯಾರೆ ಇವರ, ಜಾತರಿ ನೆರೆಯೋರೋ . . . . .
ಹೋಗ ಹೊಸೂರಮ್ಮನ ತರಿಬ್ಯಾರೆ ಇವರ, ಜಾತರಿ ನೆರೆಯೋರೋ . . . . .
ಹೋಗ ಹೊಸೂರಮ್ಮನ ತರಿಬ್ಯಾರೆ ಇವರ, ಜಾತರಿ ನೆರೆಯೋರೋ . . . . .
ಛತ್ತಿರಿಕಿ, ಛತ್ರಿಕಿ ಜತ್ತಿಲಿ ಬರುವಾಗ ಬತ್ತಲಿ ಬಾರೋ ತಳವಾರಾ. . . . . .
ಜಡಿಯ ಜೋತಾರದಾರ, ಜನಿವಾರದವರ ಎಳೆ ಕುಂತಳದಲ್ಲಿ ಇರುವಾರೋ,
ಹೋಗ ಹೊಸೂರಮ್ಮನ ತರಿಬ್ಯಾರೆ ಇವರ, ಜಾತರಿ ನೆರೆವಾರೇ . . . . .
ಹೋಗ ಹೊಸೂರಮ್ಮನ ತರಿಬ್ಯಾರೆ ಇವರ, ಜಾತರಿ ನೆರೆವಾರೇ . . . . .
ಹೋಗ ಹೊಸೂರಮ್ಮನ ತರಿಬ್ಯಾರೆ ಇವರ, ಜಾತರಿ ನೆರೆವಾರೇ . . . . .
ಹೋಗ ಹೊಸೂರಮ್ಮನ ತರಿಬ್ಯಾರೆ ಇವರ, ಜಾತರಿ ನೆರೆವಾರೇ . . . . .
ವಾರಿಲಿಯೇ ಬಾರೋ ತಳವಾರೊಸರಮ್ಮನ ವಾಲಿ ಬಂಗಾರ ಜತುನಾವೆ
ಜಡಿಯ ಜೋತಾರದಾರ, ಜನಿವಾರದವರ ಎಳೆ ಕುಂತಳದಲ್ಲಿ ಇರುವಾರೆ,
ಹೋಗ ಹೊಸೂರಮ್ಮನ ತರಿಬ್ಯಾರೆ ಇವರ, ಜಾತರಿ ನೆರೆಯೋರೋ . . . . .
ಹೋಗ ಹೊಸೂರಮ್ಮನ ತರಿಬ್ಯಾರೆ ಇವರ, ಜಾತರಿ ನೆರೆಯೋರೋ . . . . .
ಹೋಗ ಹೊಸೂರಮ್ಮನ ತರಿಬ್ಯಾರೆ ಇವರ, ಜಾತರಿ ನೆರೆಯೋರೋ . . . . .
ಹೋಗ ಹೊಸೂರಮ್ಮನ ತರಿಬ್ಯಾರೆ ಇವರ, ಜಾತರಿ ನೆರೆಯೋರೋ . . . . .
ಹರಿಯೇನಾ ಹಳ್ಳಕ್ಕೆ ಹರಿಗಾಗಿ ಗೈದಾಳೆ, ಆರವತ್ತು ಡೊಳ್ಳೆ ನುಡಿಸುತ್ತಾ . . . . .
ಜಡಿಯ ಜೋತಾರದಾರ, ಜನಿವಾರದವರ ಎಳೆ ಕುಂತಳದಲ್ಲಿ ಇರುವಾರೆ,
ಹೋಗ ಹೊಸೂರಮ್ಮನ ತರಿಬ್ಯಾರೆ ಇವರ, ಜಾತರಿ ನೆರೆಯೋರೆ . . . . .
ಹೋಗ ಹೊಸೂರಮ್ಮನ ತರಿಬ್ಯಾರೆ ಇವರ, ಜಾತರಿ ನೆರೆಯೋರೆ . . . . .
ಹೋಗ ಹೊಸೂರಮ್ಮನ ತರಿಬ್ಯಾರೆ ಇವರ, ಜಾತರಿ ನೆರೆಯೋರೆ . . . . .
ಹೋಗ ಹೊಸೂರಮ್ಮನ ತರಿಬ್ಯಾರೆ ಇವರ, ಜಾತರಿ ನೆರೆಯೋರೆ . . . . .
ಹೋಗ ಹೊಸೂರಮ್ಮನ ತರಿಬ್ಯಾರೆ ಇವರ, ಜಾತರಿ ನೆರೆಯೋರೆ . . . . .
ಆರವತ್ತುಯೋ ಡೊಳ್ಳೆ ನುಡಿಸುತ್ತಾ ಹೊಸೂರಮ್ಮ ನಾ ಹೊಳೆಗೆ ಹೋಗ್ಯಾಳೆ ಜಳಕಾಕೆ
ಹೋಗ ಹೊಸೂರಮ್ಮನ ತರಿಬ್ಯಾರೆ ಇವರ, ಜಾತರಿ ನೆರೆಯೋರೆ . . . . .
ಹೋಗ ಹೊಸೂರಮ್ಮನ ತರಿಬ್ಯಾರೆ ಇವರ, ಜಾತರಿ ನೆರೆಯೋರೆ . . . . .
ಹೋಗ ಹೊಸೂರಮ್ಮನ ತರಿಬ್ಯಾರೆ ಇವರ, ಜಾತರಿ ನೆರೆಯೋರೆ . . . . .
ಹೋಗ ಹೊಸೂರಮ್ಮನ ತರಿಬ್ಯಾರೆ ಇವರ, ಜಾತರಿ ನೆರೆಯೋರೆ . . . . .
ಪರಿಷೆ v/s ಮಾನ್ಯೇವು: ೩. ಮೌಖಿಕ ಸಾಹಿತ್ಯ (೭)
ಹೊಸೂರಮ್ಮ ನೆನೆಯಾಕೆ
ಹೊಸೂರಮ್ಮ ನೆನೆಯಾಕೆ ಉತ್ತುತ್ತಿ ಹಣ್ಣೆಬೇಕೇ
ಮುತ್ತಲಿಯ ತುಂಬಾ ಹೂವಬೆಕೇ . . . . .
ಪಾಲಿಕಿಯೊಳಗೆ ಪರಿದಿಯ ತೆರೆಯಲಿ ಮಾತಾಡೋನುಬಾರೇ . . . . .
ಪಾಲಿಕಿಯೊಳಗೆ ಪರಿದಿಯ ತೆರೆಯಲಿ ಮಾತಾಡೋನುಬಾರೇ . . . . .
ಪಾಲಿಕಿಯೊಳಗೆ ಪರಿದಿಯ ತೆರೆಯಲಿ ಮಾತಾಡೋನುಬಾರೇ . . . . .
ಪಾಲಿಕಿಯೊಳಗೆ ಪರಿದಿಯ ತೆರೆಯಲಿ ಮಾತಾಡೋನುಬಾರೇ . . . . .
ಮುತ್ತಲಿಯ ತುಂಬಾ ಹೂಬೇಕೇ ಹುಲಿಗೆಮ್ಮನಾ
ಯತ್ತವನಾ ನೆನೆಯಾಕೆ ಮನಬೇಕೇ
ಪಾಲಿಕಿಯೊಳಗೆ ಪರಿದಿಯ ತೆರೆಯಲಿ ಮಾತಾಡೋನುಬಾರೇ . . . . .
ಪಾಲಿಕಿಯೊಳಗೆ ಪರಿದಿಯ ತೆರೆಯಲಿ ಮಾತಾಡೋನುಬಾರೇ . . . . .
ಪಾಲಿಕಿಯೊಳಗೆ ಪರಿದಿಯ ತೆರೆಯಲಿ ಮಾತಾಡೋನುಬಾರೇ . . . . .
ಪಾಲಿಕಿಯೊಳಗೆ ಪರಿದಿಯ ತೆರೆಯಲಿ ಮಾತಾಡೋನುಬಾರೇ . . . . .
ತಾಯವ್ವನಾ ನೆನೆಯಾಕೆ ಬಾಳೇಹಣ್ಣಾಬೇಕೇ . . . . .
ಗೌಳಿಗಿ ತುಂಬಾ ಹೂವಬೇಕೇ
ಪಾಲಿಕಿಯೊಳಗೆ ಪರಿದಿಯ ತೆರೆಯಲಿ ಮಾತಾಡೋನುಬಾರೇ . . . . .
ಪಾಲಿಕಿಯೊಳಗೆ ಪರಿದಿಯ ತೆರೆಯಲಿ ಮಾತಾಡೋನುಬಾರೇ . . . . .
ಪಾಲಿಕಿಯೊಳಗೆ ಪರಿದಿಯ ತೆರೆಯಲಿ ಮಾತಾಡೋನುಬಾರೇ . . . . .
ಪಾಲಿಕಿಯೊಳಗೆ ಪರಿದಿಯ ತೆರೆಯಲಿ ಮಾತಾಡೋನುಬಾರೇ . . . . .
ಹೂವ, ಹೂವ, ಅಂದಾರೆ ಹೂವಾ ಎಲ್ಲಿಂದ ತರಲ್ಲವ್ವಾ . . . . .
ಹೂವಾ ಹುಲಿಗಿಯ ವನದಾಗೇ . . . . .
ಪಾಲಿಕಿಯೊಳಗೆ ಪರಿದಿಯ ತೆರೆಯಲಿ ಮಾತಾಡೋನುಬಾರೇ . . . . .
ಪಾಲಿಕಿಯೊಳಗೆ ಪರಿದಿಯ ತೆರೆಯಲಿ ಮಾತಾಡೋನುಬಾರೇ . . . . .
ಪಾಲಿಕಿಯೊಳಗೆ ಪರಿದಿಯ ತೆರೆಯಲಿ ಮಾತಾಡೋನುಬಾರೇ . . . . .
ಪಾಲಿಕಿಯೊಳಗೆ ಪರಿದಿಯ ತೆರೆಯಲಿ ಮಾತಾಡೋನುಬಾರೇ . . . . .
ಹೂವೇನೇ ಹುಲಿಗಿಯ ವನದಾಗೇ ಈರಣ್ಣಾ . . . . .
ಹೂವಿಗೆ ವನವನವಾ ತಿರುಗ್ಯಾನೇ . . . . .
ಪಾಲಿಕಿಯೊಳಗೆ ಪರಿದಿಯ ತೆರೆಯಲಿ ಮಾತಾಡೋನುಬಾರೇ . . . . .
ಪಾಲಿಕಿಯೊಳಗೆ ಪರಿದಿಯ ತೆರೆಯಲಿ ಮಾತಾಡೋನುಬಾರೇ . . . . .
ಪಾಲಿಕಿಯೊಳಗೆ ಪರಿದಿಯ ತೆರೆಯಲಿ ಮಾತಾಡೋನುಬಾರೇ . . . . .
ಪಾಲಿಕಿಯೊಳಗೆ ಪರಿದಿಯ ತೆರೆಯಲಿ ಮಾತಾಡೋನುಬಾರೇ . . . . .
ಕಾಯಿ, ಕಾಯೆಂದಾರೇ, ಕಾಯಿ ಎಲ್ಲಿಂದ ತರಲ್ಲವ್ವಾ . . . . .
ಕಾಯೇ ಕವಲೂರ ವನದಾಗೇ . . . . .
ಪಾಲಿಕಿಯೊಳಗೆ ಪರಿದಿಯ ತೆರೆಯಲಿ ಮಾತಾಡೋನುಬಾರೇ . . . . .
ಪಾಲಿಕಿಯೊಳಗೆ ಪರಿದಿಯ ತೆರೆಯಲಿ ಮಾತಾಡೋನುಬಾರೇ . . . . .
ಪಾಲಿಕಿಯೊಳಗೆ ಪರಿದಿಯ ತೆರೆಯಲಿ ಮಾತಾಡೋನುಬಾರೇ . . . . .
ಪಾಲಿಕಿಯೊಳಗೆ ಪರಿದಿಯ ತೆರೆಯಲಿ ಮಾತಾಡೋನುಬಾರೇ . . . . .
ಕಾಯೇನಾ ಕವಲೂರಾಗ ವನದಾಗೇ ಈರಣ್ಣನ . . . . .
ಕಾಯಿಗೆ ವನವನವಾ ತರುಗ್ಯಾನೇ . . . . .
ಪಾಲಿಕಿಯೊಳಗೆ ಪರಿದಿಯ ತೆರೆಯಲಿ ಮಾತಾಡೋನುಬಾರೇ . . . . .
ಪಾಲಿಕಿಯೊಳಗೆ ಪರಿದಿಯ ತೆರೆಯಲಿ ಮಾತಾಡೋನುಬಾರೇ . . . . .
ಪಾಲಿಕಿಯೊಳಗೆ ಪರಿದಿಯ ತೆರೆಯಲಿ ಮಾತಾಡೋನುಬಾರೇ . . . . .
ಪಾಲಿಕಿಯೊಳಗೆ ಪರಿದಿಯ ತೆರೆಯಲಿ ಮಾತಾಡೋನುಬಾರೇ . . . . .
 
ಗಲ್‌, ಗಲ್‌, ಎಂಬುತ್ತಾ ಹುಲಿಗೆಮ್ಮ ಮೆಲ್ಲಕೆ ಸಾಗುತ್ತಾ
ಗಲ್‌, ಗಲ್‌, ಎಂಬುತ್ತಾ ಹುಲಿಗೆಮ್ಮ, ಮೆಲ್ಲಕೆ ಸಾಗುತ್ತಾ . . . . .
ಗಲ್‌, ಗಲ್‌, ಎಂಬುತ್ತಾ ಹುಲಿಗೆಮ್ಮ, ಮೆಲ್ಲಕೆ ಸಾಗುತ್ತಾ . . . . .
ಹೆತ್ತವನಾ ಅಂದಾರೆ ಎತ್ತಿ ಕೈಮುವಾರೆ
ಕುತ್ತಿಗೆ ಬಂದಾಗ ನೆನೆಯೋರೇ . . . . .
ಗಲ್‌, ಗಲ್‌, ಎಂಬುತ್ತಾ ಹುಲಿಗೆಮ್ಮ, ಮೆಲ್ಲಕೆ ಸಾಗುತ್ತಾ . . . . .
ಗಲ್‌, ಗಲ್‌, ಎಂಬುತ್ತಾ ಹುಲಿಗೆಮ್ಮ, ಮೆಲ್ಲಕೆ ಸಾಗುತ್ತಾ . . . . .
ಹೆತ್ತವನಾ ಅಂದಾರೆ ಎತ್ತಿ ಕೈಮುವಾರೆ
ಕುತ್ತಿಗೆ ಬಂದಾಗ ನೆನೆಯೋರೇ . . . . . ಪಾಲಿಕಿಸುತ್ತಾ,
ಪರಿ ಪರಿ ಚೌರವ ಹಾಕುತ್ತಾ, ಪವಾಡ ಬೀಸುತ್ತಾ . . . . .
ಗಲ್‌, ಗಲ್‌, ಎಂಬುತ್ತಾ ಹುಲಿಗೆಮ್ಮ, ಮೆಲ್ಲಕೆ ಸಾಗುತ್ತಾ . . . . .
ಗಲ್‌, ಗಲ್‌, ಎಂಬುತ್ತಾ ಹುಲಿಗೆಮ್ಮ, ಮೆಲ್ಲಕೆ ಸಾಗುತ್ತಾ . . . . .
ಗಲ್‌, ಗಲ್‌, ಎಂಬುತ್ತಾ ಹುಲಿಗೆಮ್ಮ, ಮೆಲ್ಲಕೆ ಸಾಗುತ್ತಾ . . . . .
ಗಲ್‌, ಗಲ್‌, ಎಂಬುತ್ತಾ ಹುಲಿಗೆಮ್ಮ, ಮೆಲ್ಲಕೆ ಸಾಗುತ್ತಾ . . . . .
ಕುತ್ತಿಗೆ ಬಂದಾಗ ನೆನೆವಾರೆ ಮಾನ್ಯರೆ ಹತ್ತೆಂಟು ಕಾಯಿ ವಡಿಸಾರೆ
ಪರಿ ಪರಿ ಚೌರವಾ ಹಾಕುತ್ತ, ಪವಾಡ ಬೀಸುತ್ತಾ . . . . .
ಗಲ್‌, ಗಲ್‌, ಎಂಬುತ್ತಾ ಹುಲಿಗೆಮ್ಮ, ಮೆಲ್ಲಕೆ ಸಾಗುತ್ತಾ . . . . .
ಗಲ್‌, ಗಲ್‌, ಎಂಬುತ್ತಾ ಹುಲಿಗೆಮ್ಮ, ಮೆಲ್ಲಕೆ ಸಾಗುತ್ತಾ . . . . .
ಗಲ್‌, ಗಲ್‌, ಎಂಬುತ್ತಾ ಹುಲಿಗೆಮ್ಮ, ಮೆಲ್ಲಕೆ ಸಾಗುತ್ತಾ . . . . .
ಗಲ್‌, ಗಲ್‌, ಎಂಬುತ್ತಾ ಹುಲಿಗೆಮ್ಮ, ಮೆಲ್ಲಕೆ ಸಾಗುತ್ತಾ . . . . .
ಹೆತ್ತವನಾ ಅಂದಾ, ಹೋಗಿ ಕೈಮುವಾರೆ
ಜೀವಕೆ ಬಂದಾಗ ನೆನೆವಾರೆ, ಪಾಲಿಕಿ ಸುತ್ತಾ,
ಪರಿ ಪರಿ ಚೌರವ ಹಾಕುತ್ತಾ, ಪವಾಡ ಬೀಸುತ್ತಾ . . . . .
ಗಲ್‌, ಗಲ್‌, ಎಂಬುತ್ತಾ ಹುಲಿಗೆಮ್ಮ, ಮೆಲ್ಲಕೆ ಸಾಗುತ್ತಾ . . . . .
ಗಲ್‌, ಗಲ್‌, ಎಂಬುತ್ತಾ ಹುಲಿಗೆಮ್ಮ, ಮೆಲ್ಲಕೆ ಸಾಗುತ್ತಾ . . . . .
ಗಲ್‌, ಗಲ್‌, ಎಂಬುತ್ತಾ ಹುಲಿಗೆಮ್ಮ, ಮೆಲ್ಲಕೆ ಸಾಗುತ್ತಾ . . . . .
ಗಲ್‌, ಗಲ್‌, ಎಂಬುತ್ತಾ ಹುಲಿಗೆಮ್ಮ, ಮೆಲ್ಲಕೆ ಸಾಗುತ್ತಾ . . . . .
ಕುತ್ತಿಗೆ ಬಂದಾಗ ನೆನೆವಾರೆ ಮಾನ್ಯರೆ, . . . . .
ಹತ್ತೆಂಟು ಕಾಯೆ ವಡಿಸ್ಯಾರೆ, ಪಾಲಿಕಿ ಸುತ್ತಾ . . . . .
ಪರಿ ಪರಿ ಚೌರವ ಹಾಕುತ್ತಾ, ಪವಾಡ ಬೀಸುತ್ತಾ . . . . .
ಗಲ್‌, ಗಲ್‌, ಎಂಬುತ್ತಾ ಹುಲಿಗೆಮ್ಮ, ಮೆಲ್ಲಕೆ ಸಾಗುತ್ತಾ . . . . .
ಗಲ್‌, ಗಲ್‌, ಎಂಬುತ್ತಾ ಹುಲಿಗೆಮ್ಮ, ಮೆಲ್ಲಕೆ ಸಾಗುತ್ತಾ . . . . .

ಹುಡಿಯದ ಪೂಜೆ ನಿನ್ನದವ್ವಾ ಸ್ಯಾವೆ ಮಾಡೇ . . . . .
ಉದುರವ್ವಾ ಮಲ್ಲಿಗಿ, ಕೆದರವ್ವಾ ಕ್ಯಾದಿಗಿ,
ಹುಡಿಯದ ಪೂಜೆ ನಿನ್ನದವ್ವಾ ಸ್ಯಾವೆ ಮಾಡೇ . . . . .
ಹುಡಿಯದ ಪೂಜೆ ನಿನ್ನದವ್ವಾ ಸ್ಯಾವೆ ಮಾಡೇ . . . . .
ಹುಡಿಯದ ಪೂಜೆ ನಿನ್ನದವ್ವಾ ನಿನ್ನಕ್ಯಾವ್ವಾ
ಕಂದರಿಗೆ ಚಮಕ ಕಟದಂಗೆ ಸ್ಯಾವೆ ಮಾಡೇ . . . . .
ಕುದರಿಗೆ ಚಮಕ ಕಟದಂಗೆ ಸ್ಯಾವೆ ಮಾಡೇ . . . . .
ಹುಡಿಯದ ಪೂಜೆ ನಿನ್ನದವ್ವಾ ನಿನ್ನಕ್ಯಾವ್ವಾ
ಕಂದರಿಗೆ ಚಮಕ ಕಟದಂಗೆ ಸ್ಯಾವೆ ಮಾಡೇ . . . . .
ಕುದರಿಗೆ ಚಮಕ ಕಟದಂಗೆ ಸ್ಯಾವೆ ಮಾಡೇ . . . . .
ಕುದರಿಗೆ ಚಮಕ ಕಟದಂಗೆ ಸ್ಯಾವೆ ಮಾಡೇ . . . . .
ಕುದರಿಗೆ ಚಮಕ ಕಟದಂಗೆ ಸ್ಯಾವೆ ಮಾಡೇ . . . . .
ಕುದರಿಗೆ ಚಮಕ ಕಟದಂಗೆ ಸ್ಯಾವೆ ಮಾಡೇ . . . . .
 
ಬಾರವ್ವ ಗುಡಿಗೆ ಸೂರ್ಯ ದೇವನ ಕಾವಲೇ
ಕಾಯಿ, ಕಾಯೆಂದರೆ, ಕಾಯೆಲ್ಲಿ ತರಲವ್ವಾ, ಕಾಯಿ ಕವಲೂರ ವನದಾಗೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ಸೂರ್ಯ ದೇವನ ಕಾವಲೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ಸೂರ್ಯ ದೇವನ ಕಾವಲೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ನಾಗಸರ್ಪನ ಕಾವಲೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ನಾಗಸರ್ಪನ ಕಾವಲೇ . . . . .
ಕಾಯೇನಾ ಕವಲೂರಾ ವನದಾಗೆ
ಈರಮ್ಮನ ಕಾಯಿಗೆ ವನ, ವನ ವಾತಿರುಗ್ಯಾಳೆ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ಸೂರ್ಯ ದೇವನ ಕಾವಲೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ಸೂರ್ಯ ದೇವನ ಕಾವಲೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ನಾಗಸರ್ಪನ ಕಾವಲೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ನಾಗಸರ್ಪನ ಕಾವಲೇ . . . . .
ಹೂವ ಹೂವೆಂದರೆ, ಹೂವೆಲ್ಲಿ ತರಲ್ಲವ್ವಾ,
ಹೂವೆ ಹುಲಿಗೆಯ ವನದಾಗೆ
ಬಾರವ್ವ ಗುಡಿಗೆ ಬಾಗಿಲಿಗೆ ಸೂರ್ಯ ದೇವನ ಕಾವಲೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ಸೂರ್ಯ ದೇವನ ಕಾವಲೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ನಾಗಸರ್ಪನ ಕಾವಲೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ನಾಗಸರ್ಪನ ಕಾವಲೇ . . . . .
ಹೂವೆ ಹುಲಿಗಿಯ ವನದಾಗೆ ಈರಮ್ಮನ
ಹೂವಿಗೆ ವನ, ವನವಾ ತಿರುಗ್ಯಾಳೆ
ಬಾರವ್ವ ಗುಡಿಗೆ ಬಾಗಿಲಿಗೆ ಸೂರ್ಯ ದೇವನ ಕಾವಲೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ಸೂರ್ಯ ದೇವನ ಕಾವಲೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ನಾಗಸರ್ಪನ ಕಾವಲೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ನಾಗಸರ್ಪನ ಕಾವಲೇ . . . . .
ಹೆತ್ತವನೆಂದರೆ, ಎತ್ತಿ ಕೈಮುಗಿವಾರೆ, ಕುತ್ತಿಗೆ ಬಂದಾಗ ನೆನೆಯೋರೆ,
ಬಾರವ್ವ ಗುಡಿಗೆ ಬಾಗಿಲಿಗೆ ಸೂರ್ಯ ದೇವನ ಕಾವಲೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ಸೂರ್ಯ ದೇವನ ಕಾವಲೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ನಾಗಸರ್ಪನ ಕಾವಲೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ನಾಗಸರ್ಪನ ಕಾವಲೇ . . . . .
ಕುತ್ತಿಗೆ ಬಂದಾಗ ನೆನೆಯೋರೆ ಮಾನ್ಯರೆ, ಹತ್ತೆಂಟು ಕಾಯಿ ವಡಿಸಾರೆ
ಬಾರವ್ವ ಗುಡಿಗೆ ಬಾಗಿಲಿಗೆ ಸೂರ್ಯ ದೇವನ ಕಾವಲೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ಸೂರ್ಯ ದೇವನ ಕಾವಲೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ನಾಗಸರ್ಪನ ಕಾವಲೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ನಾಗಸರ್ಪನ ಕಾವಲೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ಸೂರ್ಯ ದೇವನ ಕಾವಲೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ಸೂರ್ಯ ದೇವನ ಕಾವಲೇ . . . . .
ಕುತ್ತಿಗೆ ಬಂದಾಗ ನೆನೆಯೋರೆ ಮಾನ್ಯರೆ, ಹತ್ತೆಂಟು ಕಾಯಿ ವಡಿಸಾರೆ
ಬಾರವ್ವ ಗುಡಿಗೆ ಬಾಗಿಲಿಗೆ ಸೂರ್ಯ ದೇವನ ಕಾವಲೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ಸೂರ್ಯ ದೇವನ ಕಾವಲೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ನಾಗಸರ್ಪನ ಕಾವಲೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ನಾಗಸರ್ಪನ ಕಾವಲೇ . . . . .
ಏರಿ ಸುತ್ತ ಮುತ್ತ ನದರಂಗಿಯ ಕಣ್ಣೆ, ಹೆದರಿಕೆಯ ಕಣ್ಣೆ, ಎಳೆಬೇವೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ಸೂರ್ಯ ದೇವನ ಕಾವಲೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ಸೂರ್ಯ ದೇವನ ಕಾವಲೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ನಾಗಸರ್ಪನ ಕಾವಲೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ನಾಗಸರ್ಪನ ಕಾವಲೇ . . . . .
ಹೆದರಿಕೆಯ ಕಣ್ಣೆ ಎಳೆಬೇವಿಗಣ್ಣೆ ಆಡಮಕ್ಕಳಿಗೆ ನೆರಳಾಗೆ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ಸೂರ್ಯ ದೇವನ ಕಾವಲೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ಸೂರ್ಯ ದೇವನ ಕಾವಲೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ನಾಗಸರ್ಪನ ಕಾವಲೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ನಾಗಸರ್ಪನ ಕಾವಲೇ . . . . .
ಕಟ್ಟೆಯ ಸುತ್ತ ಮುತ್ತ ಉತ್ತುತ್ತಿಯ ಕಣ್ಣೆ, ಒತ್ತಿಗಿಯ ಕಣ್ಣೆ ಎಳೆಬೇವೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ಸೂರ್ಯ ದೇವನ ಕಾವಲೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ಸೂರ್ಯ ದೇವನ ಕಾವಲೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ನಾಗಸರ್ಪನ ಕಾವಲೇ . . . . .
ಒತ್ತಿಗಿಯ ಕಣ್ಣೆ ಎಳೆಬೇವಾ ಹೊಸೂರಮ್ಮನಾ ಹುಟ್ಟ ಮಕ್ಕಳಿಗೆ ನೆರಳಾಗೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ಸೂರ್ಯ ದೇವನ ಕಾವಲೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ಸೂರ್ಯ ದೇವನ ಕಾವಲೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ನಾಗಸರ್ಪನ ಕಾವಲೇ . . . . .
ಹೆತ್ತವನ ನೆನೆಯಾಕೆ ಉತ್ತುತ್ತಿ ಹಣ್ಣಬೇಕೇ ಮುತ್ತಲಿ ತುಂಬಾ ಹೂವಬೇಕೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ಸೂರ್ಯ ದೇವನ ಕಾವಲೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ಸೂರ್ಯ ದೇವನ ಕಾವಲೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ನಾಗಸರ್ಪನ ಕಾವಲೇ . . . . .
ಜೋಗಳಿಗೆಯ ತುಂಬಾ ಹೂವಾ ಬೇಕೇ
ಹೊಸೂರಮ್ಮನ ತಾಯವ್ವ ನೆನೆಯಾಕೆ ಹೂವಬೇಕೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ಸೂರ್ಯ ದೇವನ ಕಾವಲೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ಸೂರ್ಯ ದೇವನ ಕಾವಲೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ನಾಗಸರ್ಪನ ಕಾವಲೇ . . . . .
ಹೆತ್ತವನ ನೆನೆಯಾಕೆ ಉತ್ತುತ್ತಿಯ ಹಣ್ಣಬೇಕೇ
ಮುತ್ತಲಿಯ ತುಂಬಾ ಹೂವಾ ಬೇಕೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ಸೂರ್ಯ ದೇವನ ಕಾವಲೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ಸೂರ್ಯ ದೇವನ ಕಾವಲೇ . . . . .
ಬಾರವ್ವ ಗುಡಿಗೆ ಬಾಗಿಲಿಗೆ ನಾಗಸರ್ಪನ ಕಾವಲೇ . . . . .
ಪರಿಷೆ v/s ಮಾನ್ಯೇವು: ೩. ಮೌಖಿಕ ಸಾಹಿತ್ಯ (೮)
ಹೊಸೂರಮ್ಮನ ಮನದರಿಕೆ ಉದೋ . . . . .
ಒಪ್ಪುಳ್ಳ ಮನದಕ್ಕಿ, ಎತ್ತಿನ ಮ್ಯಾಲೆ ಹೇರಿಕೆಂದೆ,
ಒಪ್ಪುಳ್ಳ ಓತು ಹಿಡಕಂಡೆ ಉಧೋ . . . . .
ಒಪ್ಪುಳ್ಳ ಓತು ಹಿಡಕಂಡೆ ಉಧೋ . . . . .
ಒಪ್ಪುಳ್ಳ ಓತು ಹಿಡಕಂಡೆ ಉಧೋ . . . . .
ಒಪ್ಪುಳ್ಳ ಓತು ಹಿಡಕಂಡೆ ಉಧೋ . . . . .
ಒಪ್ಪುಳ್ಳ ಹೇ ಓತು ಹಿಡಕಂಡೇ ಹಸೂರಮ್ಮನಾ
ಒಪ್ಪಸ ಬಂದೀನಿ ಮನದರಕೆ ಉಧೋ . . . . .
ಒಪ್ಪಸ ಬಂದೀನಿ ಮನದರಕೆ ಉಧೋ . . . . .
ಒಪ್ಪಸ ಬಂದೀನಿ ಮನದರಕೆ ಉಧೋ . . . . .
ಒಪ್ಪಸ ಬಂದೀನಿ ಮನದರಕೆ ಉಧೋ . . . . .
ಆರು ಸಲೇವುದಕ್ಕೆ ಓರಿಮ್ಯಾಲೆ ಹೇರಿಕೊಂಡೆ,
ಚಂದುಳ್ಳ ಓತು ಹಿಡಕಂಡೆ ಉಧೋ . . . . .
ಚಂದುಳ್ಳ ಓತು ಹಿಡಕಂಡೆ ಉಧೋ . . . . .
ಚಂದುಳ್ಳ ಓತು ಹಿಡಕಂಡೆ ಉಧೋ . . . . .
ಚಂದುಳ್ಳ ಓತು ಹಿಡಕಂಡೆ ಉಧೋ . . . . .
ಚಂದುಳ್ಳ ಓತು ಹಿಡಕಂಡೆ, ಹೊಸೂರಮ್ಮ ನಾ
ಮಾಡಾಕ ಬಂದೀನಿ ಮನದರಕೆ ಉಧೋ . . . . .
ಮಾಡಾಕ ಬಂದೀನಿ ಮನದರಕೆ ಉಧೋ . . . . .
ಮಾಡಾಕ ಬಂದೀನಿ ಮನದರಕೆ ಉಧೋ . . . . .
ಮಾಡಾಕ ಬಂದೀನಿ ಮನದರಕೆ ಉಧೋ . . . . .
ಚಂದುಳ್ಳ, ಹೇ ಓತು ಹಿಡಕಂಡೇ ಹಸೂರಮ್ಮ ನಾ
ಮಾಡಾಕ ಬಂದೀನಿ ಮನದರಕೆ ಉಧೋ . . . . .
ಮಾಡಾಕ ಬಂದೀನಿ ಮನದರಕೆ ಉಧೋ . . . . .
ಮಾಡಾಕ ಬಂದೀನಿ ಮನದರಕೆ ಉಧೋ . . . . .
ಮಾಡಾಕ ಬಂದೀನಿ ಮನದರಕೆ ಉಧೋ . . . . .
ರಾಸುಳ್ಳಾ ಅಣ್ಣನಾ ಮೀಸೆಯ ತೆಗಿಸ್ಯಾಳೆ
ರೇಶಿಮಿಯ ಬಳೆ ಇಡಿಸ್ಯಾಳೆ ಉಧೋ . . . . .
ರೇಶಿಮಿಯ ಬಳೆ ಇಡಿಸ್ಯಾಳೆ ಉಧೋ . . . . .
ರೇಶಿಮಿಯ ಬಳೆ ಇಡಿಸ್ಯಾಳೆ ಉಧೋ . . . . .
ರೇಶಿಮಿಯ ಬಳೆ ಇಡಿಸ್ಯಾಳೆ ಉಧೋ . . . . .
ರೇಶಿಮಿಯ ಬಳೆ ಇಡಿಸ್ಯಾಳೆ ಹಸೂರಮ್ಮ ನಾ
ದೇಶಾದ ಮ್ಯಾಲೆ ಕಳಿವ್ಯಾಳೆ ಉಧೋ . . . . .
ದೇಶಾದ ಮ್ಯಾಲೆ ಕಳಿವ್ಯಾಳೆ ಉಧೋ . . . . .

ಮತ ಧರ್ಮಗಳಿಗೆ ಸಂಬಂಧಿಸಿದಂತೆ, ಅಗೋಚರ ದೈವಶಕ್ತಿಗಳ ಪ್ರೀತ್ಯಾರ್ಥವಾಗಿ ಮಾನವ ನಡೆಸುತ್ತ ಬಂದಿರುವ ಮತಾಚಾರಗಳಿಗೆ, ಕರ್ಮ ವಿಧಿಗಳಿಗೆ ಈ ಹೆಸರಿದೆ. ಪ್ರಾದಿಮ ಜನಪದ ಗುಂಪು ನಿಸರ್ಗದಲ್ಲಿ ಜೀವಿಸುತ್ತಿದ್ದುದರಿಂದ ನಿಸರ್ಗದ ವ್ಯಾಪಾರಗಳನ್ನು ವಿಸ್ಮಯ, ಭಯದಿಂದ, ನೋಡಿ, ನಿಸರ್ಗವನ್ನು ತನ್ನದೇ ರೀತಿಯಲ್ಲಿ ಅರಿಯುವ ಪ್ರಯತ್ನ ಮಾಡಿತು. ಪ್ರತಿನಿತ್ಯ ಉದಯಿಸುವ ಮತ್ತು ಮುಳುಗುವ ಸೂರ್ಯ, ಬೀಸುವ ಗಾಳಿ, ಉರಿಯುವ ಬೆಂಕಿ, ಸುರಿಯುವ ಮಳೆಯ ಬಗ್ಗೆ ಜನಪದ ಗುಂಪು ಭಯ, ವಿಸ್ಮಯವನ್ನು ತೋರಿ ಅವುಗಳಲ್ಲಿ ಅತಿಮಾನುಷ ಶಕ್ತಿ ಇದೆ ಎಂದು, ಅವುಗಳನ್ನು ಒಲಿಸಿಕೊಳ್ಳುವ ಪ್ರಯತ್ನ ಮಾಡಿತು. ಇಂತಹ ಅನುಭವಗಳು ವ್ಯಕ್ತಿಗತವಾಗಿ ಮತ್ತು ಸಾಮೂಹಿಕವಾಗಿ ಒಂದೇ ಆದುದರಿಂದ ಇಡೀ ಜನಪದ ವೃಂದ ತನ್ನ ರಕ್ಷಣೆಗಾಗಿ, ಅಗೋಚರ ಶಕ್ತಿಯನ್ನು ಗಾಢವಾಗಿ ನಂಬಿ, ದೈವೀಕರಣಗೊಳಿಸಿ, ಪೂಜಿಸುವ ಆರಾಧಿಸುವ ಪರಂಪರೆ ಜಗತ್ತು ಅನೇಕ ಜನಪದ ಗುಂಪುಗಳಿಗೆ ರೂಢಿಗೆ ಬಂದಿತು. ಈ ನಂಬಿಕೆಗಳು ಕ್ರಿಯೆಯ ಮೂಲಕ ಆಚರಣೆಗಾಗಿ ಜನಪದ ಸಮುದಾಯದಲ್ಲಿ ವಿಶಿಷ್ಟ ಸ್ಥಾನವನ್ನು ಪಡೆದುಕೊಂಡವು.
“ಆಚರಣೆ ಎಂಬುದು ಪ್ರಾದಿಮ ಧಾರ್ಮಿಕ ಕ್ರಿಯೆಯ ಮುಂದುವರಿದ ರೂಪ. ಅತೀಂದ್ರಿಯ ಶಕ್ತಿ ಅಥವಾ ಶಕ್ತಿಗಳಿಂದ ಅನುಗ್ರಹ ಪಡೆಯಲು ಕೈಕೊಂಡ ಕ್ರಿಯೆ ಇದಾಗಿದೆ” ಎಂದು ಮೋನಿಕಾವಿಲ್ಸನ್ ಹೇಳುತ್ತಾರೆ ಕ್ರಮವತ್ತಾದ, ವಿಧಿ ಪೂರ್ವಕವಾದ, ಪರಂಪರಾಗತವಾಗಿ ನಡೆದು ಬಂದ ರೀತಿಯಲ್ಲಿ ನಡೆವ ಇಂಥ ಕ್ರಿಯೆಗಳ ಹಿನ್ನೆಲೆಯಲ್ಲಿ ನಂಬಿಕೆ ಆಳವಾಗಿ ಬೇರು ಬಿಟ್ಟಿರುತ್ತದೆ. ಧರ್ಮ ಇದರ ಅಡಿಗಲ್ಲು. ಧಾರ್ಮಿಕ ವಿಧಿಗಳಿಂದ ತಾನು ನಂಬಿದ ಪವಿತ್ರ ವಸ್ತುಗಳ ಪೀತಿಯನ್ನು ಸಂಪಾದಿಸಬಹುದೆಂದು ಮನುಷ್ಯ ಎಣಿಸುತ್ತಾನೆ. ಇದು ಕ್ರಮವತ್ತಾದ ಅರ್ಚನಾ ಕ್ರಮವೂ ಹೌದು. ಲೌಕಿಕ ಹಿನ್ನೆಲೆಗಳಲ್ಲಿ ಸಂಪ್ರಾದಾಯನಿಷ್ಟ ರೀತಿಯಲ್ಲಿ ನಡೆಸುವ ಒಂದು ಕ್ರಿಯೆಯೂ ಹೌದು.
ಧಾರ್ಮಿಕ ಪಾವಿತ್ರ್ಯದ ಜೊತೆಗೆ ಅತಿಮಾನುಷ ಶಕ್ತಿಗಳ ಭಯವೂ ಮಿಗಿಲಾದುದೇ ಆದುದರಿಂದ ಆಚರಣೆಗಳನ್ನು ಅತ್ಯಂತ ಶ್ರದ್ಧೆಯಿಂದ ನಡೆಸಲಾಗುತ್ತದೆ. ನುಡಿಯಲ್ಲಿ ಸಣ್ಣ ತಪ್ಪಾದರೂ ಅನರ್ಥವಾದೀತೆಂದು ಅಂಜಿಕೆ ಪ್ರತಿಯೊಂದು ಆಚರಣೆಯ ಹಿನ್ನೆಲೆಯಲ್ಲಿ ಇದ್ದೇ ಇರುತ್ತದೆ. ಉಪವಾಸವಿರುವುದು, ಮೀಸಲು ವಸ್ತುಗಳನ್ನು ತೆಗೆದಿಡುವುದು, ಹಿಂದಿನಿಂದ ನಡೆದುಬಂದ ಪದ್ಧತಿಯಲ್ಲಿ ಸ್ಪಲ್ಪವೂ ಲೋಪ ಬರದಂತೆ ಎಚ್ಚರವಹಿಸುವುದು, ಸಂಬಂಧಪಟ್ಟ ವ್ಯಕ್ತಿಯಿಂದಲೇ ಕ್ರಿಯೆಗಳನ್ನು ನಡೆಸುವುದು ಈ ಮುಂತಾದ ಕ್ರಮಗಳನ್ನು ಗಮನಿಸಿದಾಗ ಮತದ ಬಾಹ್ಯಾಚರಣೆಗಳಾದ ಇವು ಬದುಕಿನ ಎಷ್ಟು ಪ್ರಮುಖ ಪಾತ್ರ ವಹಿಸುತ್ತವೆ ಎಂಬುದು ವೇದ್ಯವಾಗುತ್ತದೆ.
ಆಚರಣೆಯ ಸಂದರ್ಭದಲ್ಲಿ ಕತ್ತಿ, ಭಲ್ಲೆ, ಬೆತ್ತ ತ್ರಿಶೂಲ ಮುಂತಾದ ಗೊತ್ತಾದ ವಸ್ತುಗಳು ಆಯುಧ ವಿಶೇಷಗಳೂ ಹೌದು. ಆಚರಣೆಯ ಸಾಧನೆಗಳು ಹೌದು ಸಾಮಾನ್ಯವಾಗಿ ಆಚರಣೆಯಲ್ಲಿ ಮೂರು ಮಜಲುಗಳನ್ನು ಕಾಣಬಹುದು. ೧. ಪ್ರಾರ್ಥನೆ ೨. ಅರ್ಪಣೆ ೩. ದೈಹಿಕ ಸಂಜ್ಞೆಗಳು ಮತ್ತು ಇತರ ಕ್ರಿಯೆಗಳು.
ಹೊಸೂರಮ್ಮನ ಆಚರಣೆಗಳು
ಹೊಸೂರಮ್ಮನಿಗೆ ಪ್ರತಿದಿನ ಪೂಜೆ ನಡೆಯುತ್ತದೆ. ಮಂಗಳವಾರ ಮತ್ತು ಶುಕ್ರವಾರಗಳಂದು ವಿಶೇಷ ಪೂಜೆಗಳು ನಡೆಯುತ್ತವೆ. ಮೊದಲು ಹೊಸೂರಮ್ಮನಿಗೆ ಪ್ರತಿ ಮಂಗಳವಾರ ಪಲ್ಲಕ್ಕಿ ಪೂಜೆ ನಡೆಯುತ್ತಿತ್ತು. ಈಗ ಅದನ್ನು ಕೈಬಿಡಲಾಗಿದೆ. ಜೊತೆಗೆ ಭಕ್ತಾದಿಗಳ ಅಪೇಕ್ಷೆಯ ಮೇರೆಗೆ ವಿಶೇಷ ಪೂಜೆಗಳು ಜರುಗುತ್ತವೆ. ದೇವಸ್ಥಾನದಲ್ಲಿ ನಡೆಯುವ ವಿಶೇಷ ಪೂಜೆಗಳೆಂದರೆ:
೦೧. ಕುಂಕುಮಾರ್ಚನೆ
೦೨. ಹಾಲು ಪರಮಾನ್ನ
೦೩. ಪಂಚಾಮೃತಾಭಿಷೇಕ
೦೪. ಪಂಚ ಭಕ್ಷ್ಯಗಳು
೦೫. ಕ್ಷೀರಾಭಿಷೇಕ
೦೬. ಮಹಾಪೂಜೆ
೦೭. ಸಹಸ್ರನಾಮ
೦೮. ಮಂಗಳಾರತಿ
೦೯. ಸಮರ್ಪಣಾ ಕಾಣಿಕೆ
೧೦. ಅಲಂಕಾರ ಪೂಜೆ
೧೧. ಕರ್ಪೂರ ಮಂಗಳಾರತಿ
೧೨. ಶಾಶ್ವತ ಪೂಜೆ ಪ್ರತಿ ವರ್ಷದಲಿ ಒಂದು ದಿನ
ವಾರ್ಷಿಕಾವರ್ತನದಲ್ಲಿ ನಡೆಯುವ ಆಚರಣೆಗಳು
ಚೈತ್ರ ಮಾಸದಲ್ಲಿ ಯುಗಾದಿ ಉತ್ಸವ
ಯುಗಾದಿ ಪಾಡ್ಯದ ದಿನ ದೀವಿಗೆ ವಿಶೇಷ ಅಭಿಷೇಕದಿಂದ ಪೂಜೆ ಮಾಡುತ್ತಾರೆ. ಅದೇ ದಿನ ಸಂಜೆ ಗ್ರಾಮಸ್ಥರು ಸೇರಿ ಪಂಚಾಂಗ ಶ್ರವಣ ಕಾರ್ಯಕ್ರಮದಲ್ಲಿ ಭಾಗವಹಿಸಿ, ತಮ್ಮ ಜನ ಜೀವನದ ಮುಂದಿನ ಭವಿಷ್ಯದ ಬಗ್ಗೆ ತಿಳಿದುಕೊಳ್ಳುತ್ತಾರೆ.
ವೈಶಾಖ ಮಾಸದಲ್ಲಿ ವಸಂತೋತ್ಸವ
ವಸಂತೋತ್ಸವದಲ್ಲಿ ದೇವಿಗೆ ವಿಶೇಷ ಪೂಜೆ ನಡೆಸಲಾಗುತ್ತದೆ. ಪೂಜೆಯ ನಂತರ ಭಕ್ತಾದಿಗಳಿಗೆ ಪ್ರಸಾದ ಸಂತರ್ಪಣೆ ಇರುತ್ತದೆ.
ವಾರ್ಷಿಕ ಜಾತ್ರೆ
ಜ್ಯೆಷ್ಠ ಶುದ್ಧಪ್ರತಿ ಪದೆಯಿಂದ ಆರಂಭವಾಗಿ ಪೌರ್ಣಮಿಯವರೆಗೆ ನಡೆಯುತ್ತದೆ.
ಆಷಾಢ
ಆಷಾಢ ಮಾಸದಲ್ಲಿ ಕರ್ನಾಟಕ ಸಂಕ್ರಮಣ ದಿನಂದು ದೇವಿಗೆ ವಿಶೇಷ ಪೂಜೆ ಹಾಗೂ ನೈವೇದ್ಯವನ್ನು ಅರ್ಪಿಸಲಾಗುತ್ತದೆ.
ಶ್ರಾವಣ
ಶ್ರಾವಣಮಾಸದಲ್ಲಿ ನಾಗರಪಂಚಮಿಯಲ್ಲಿ ಹೊಸೂರಮ್ಮನ ತಾಯಿ ಮುದ್ದಮ್ಮನ ವಿಶೇಷ ಪೂಜೆ ನಡೆಯುತ್ತದೆ.
ಭಾದ್ರಪದ ಮಾಸ
ಈ ಸಂದರ್ಭದಲ್ಲಿ ದೇವಸ್ಥಾನದಲ್ಲಿ ಗಣೇಶನ ಮೂರ್ತಿಯನ್ನು ಪ್ರತಿಷ್ಠಾಪಿಸಲಾಗುತ್ತದೆ. ಮೂರು ಅಥವಾ ಐದು ದಿನಗಳ ನಂತರ ಗಣೇಶನನ್ನು ನದಿಯಲ್ಲಿ ವಿಸರ್ಜಿಸಲಾಗುತ್ತದೆ.
ಆಶ್ವೀಜಮಾಸ
ಆಶ್ವೀಜ ಶುದ್ಧ ಪಾಡ್ಯದ ದಿನದಿಂದ ವಿಜಯದಶಮಿಯವರೆಗೆ ಸತತವಾಗಿ ಒಂಬತ್ತು ದಿನ ನವರಾತ್ರಿ ಉತ್ಸವ ಕಾರ್ಯಕ್ರಮ ನಡೆಯುತ್ತದೆ. ನವರಾತ್ರಿಯಲ್ಲಿ ಹೊಸೂರಮ್ಮನನ್ನು ಮತ್ತು ಪರಶುರಾಮನನ್ನು ತೊಟ್ಟಿಲಲ್ಲಿ ಇಟ್ಟು ಪೂಜಾರಿಯು ತೂಗುತ್ತಾನೆ. ಜೋಗತಿಯರು ಆ ಸಮಯದಲ್ಲಿ ಜೋಗುಳ ಪದಗಳನ್ನು ಹಾಡುತ್ತಾರೆ. ಭಕ್ತಾದಿಗಳ ಸಮ್ಮುಖದಲ್ಲಿ ಈ ಕಾರ್ಯಕ್ರಮ ವಿಶಿಷ್ಟ ರೀತಿಯಲ್ಲಿ ನೆರವೇರುತ್ತದೆ.
ಕಾರ್ತಿಕ ಮಾಸ
ಹೊಸೂರಮ್ಮ ದೇವಿ ಗುಡಿಯಲ್ಲಿ ಪ್ರತಿ ಕಾರ್ತಿಕ ಮಾಸಕ್ಕೆ ವಿಶೇಷ ಪೂಜೆಗಳು ನಡೆಯುತ್ತವೆ. ಈ ಪೂಜೆ ಸತತವಾಗಿ ಮೂವತ್ತು ದಿನಗಳವರೆಗೆ ನಡೆಯುತ್ತದೆ. ಈ ಸಂದರ್ಭದಲ್ಲಿ ದೇವಿಯನ್ನು ವಿಶೇಷವಾಗಿ ಅಲಂಕಾರದಿಂದ ಶೃಂಗರಿಸಿರುತ್ತಾರೆ. ಹೊಸೂರಮ್ಮನ ಭಕ್ತಾದಿಗಳು ಪೂಜಾ ಕಾರ್ಯಕ್ರಮಕ್ಕೆ ಭಾಗವಹಿಸಿ, ಪ್ರಸಾದ ಇತ್ಯಾದಿಯನ್ನು ತೆಗೆದುಕೊಂಡು ಹೋಗುತ್ತಾರೆ.
ಮಾರ್ಗಶಿರ ಮಾಸ
ಈ ದಿನದಂದು ಹನುಮಂತ ಮತ್ತು ದತ್ತ ಜಯಂತಿಯ ಉತ್ಸವಗಳು ನಡೆಯುತ್ತವೆ.
ಮಾಘ ಮಾಸ (ಭರತ ಹುಣ್ಣಿಮೆ)
ಹೊಸೂರಮ್ಮ ದೇವಿಗೆ ಭರತ ಹುಣ್ಣಿಮೆಯ ದಿನ ವಿಶೇಷ ಪೂಜೆ ನಡೆಯುತ್ತದೆ. ಭರತ ಹುಣ್ಣಿಮೆ ಮರುದಿನ ಮಾತಂಗಿಯರು ಐದು ದಿನಸಿನ ಗುಗ್ಗರಿ ಮಾಡಿ ಹೊಸೂರಮ್ಮ ದೇವಿಗೆ ನೈವೇದ್ಯೆ ಮಾಡುತ್ತಾರೆ. ಮಾತಂಗಿಯರು ಹೊಸೂರಮ್ಮನ ಗುಡಿಗೆ ಬರಬೇಕಾದರೆ ಅವರಿಗೆ ಇಳೇವು ಕೊಡಬೇಕು. ಅಕ್ಕಿ, ಕಾಯಿ, ಎಲೆ ಅಡಿಕೆ ಇತ್ಯಾದಿ ಕೊಟ್ಟ ಮೇಲೆ ಅವರು ಗುಡಿಗೆ ಬರುತ್ತಾರೆ. ಮಾತಂಗಿಯರು ಮೂಲತಃ ಹರಿಜನರು. ಎರಡು ಹೊಸಮಡಿಕೆಯನ್ನು, ತಂದು ಪೂಜೆ ಮಾಡಿ ಅದರಲ್ಲಿ ಎಳೆನೀರು (ಮೊದಲು ಹೆಂಡವನ್ನು ಹಾಕುತ್ತಿದ್ದರು) ಹಾಕುತ್ತಾರೆ. ಅದನ್ನು ಪೂಜಿಸಿ, ನಂತರ ಮಾತಂಗಿಯರು ಅದನ್ನು ಕುಡಿಯುತ್ತಾರೆ. ಇಲ್ಲಿಗೆ ಕಾರ್ಯಕ್ರಮ ಮುಗಿಯುತ್ತದೆ.
ಧನುರ್ಮಾಸದ ಪೂಜೆ
ಧನುರ್ಮಾಸ ಮೂರು ವರ್ಷಗಳಿಗೊಮ್ಮೆ ಬರುತ್ತದೆ. ಅದಕ್ಕೆ ‘ಅಧಿಕ’ ಮಾಸ ಎಂದು ಕರೆಯುತ್ತಾರೆ. ಧನುರ್ಮಾಸದಲ್ಲಿ ಹೊಸೂರಮ್ಮನ ವಿಶೇಷ ಪೂಜೆಗಳು ನಡೆಯುತ್ತವೆ. ೨೮ ದಿನಗಳವರೆಗೆ ವಿಶೇಷ ಪೂಜೆಗಳು ನಡೆಯುತ್ತವೆ.
ಹುಲಿಗೆಮ್ಮನ ಆಚರಣೆಗಳು
ಪ್ರತಿ ಮಂಗಳವಾರ
ಪ್ರತಿ ಮಂಗಳವಾರಕೊಮ್ಮೆ ಶ್ರೀ ಕ್ಷೇತ್ರ ಹುಲಿಗೆಮ್ಮ ದೇವಿಯ ಪಲ್ಲಕ್ಕಿ ಸೇವೆ ಹಾಗೂ ತೊಟ್ಟಿಲ ಸೇವೆ ನಡೆಯುತ್ತದೆ. ಶ್ರೀದೇವಿ ಹುಲಿಗೆಮ್ಮನ ಭಕ್ತಾದಿಗಳು ಪಲ್ಲಕ್ಕಿ ಸೇವೆ ಹಾಗೂ ತೊಟ್ಟಿಲ ಸೇವೆಯ ಸಂದರ್ಭದಲ್ಲಿ ಹಾಜರಿರುತ್ತಾರೆ. ತೊಟ್ಟಿಲ ಸೇವೆ ಹಾಗೂ ಪಲ್ಲಕ್ಕಿ ಸೇವೆಯ ಸಂದರ್ಭದಲ್ಲಿ ಹಾಜರಿರುತ್ತಾರೆ. ಶ್ರೀ ಕ್ಷೇತ್ರ ಹುಲಿಗೆಮ್ಮ ನಿಗೆ ವಿಶೇಷ ಪೂಜೆಗಳು ನಡೆಯುತ್ತವೆ.
ಪ್ರತಿ ಹುಣ್ಣಿಮೆಯ ದಿನ
ಪ್ರತಿ ಹುಣ್ಣಿಮೆಯ ದಿನ ಶ್ರೀ ಕ್ಷೇತ್ರ ಹುಲಿಗೆಮ್ಮನ ತೇರನ್ನು ಎಳೆಯುತ್ತಾರೆ. ಶ್ರೀದೇವಿ ಹುಲಿಗೆಮ್ಮನ ಮೂರ್ತಿಯನ್ನು ರಥದಲ್ಲಿ ಇಟ್ಟು ಭಕ್ತಾದಿಗಳು ತೇರನ್ನು ಎಳೆಯುತ್ತಾರೆ. ಗುಡಿಯ ಸುತ್ತ ತೇರನ್ನು ಎಳೆಯುತ್ತಾರೆ. ಶ್ರೀದೇವಿ ಹುಲಿಗೆಮ್ಮ ನ ತೇರನ್ನು ಎಳೆದ ನಂತರ ತೊಟ್ಟಿಲ ಸೇವೆ ನಡೆಯುತ್ತದೆ. ಹುಲಿಗೆಮ್ಮ ನ ತೇರನ್ನು ಪ್ರತಿ ಹುಣ್ಣಿಮೆಯ ರಾತ್ರಿ : ೮.೩೦ರ ಸುಮಾರಿಗೆ ಎಳೆಯುತ್ತಾರೆ. ಆ ಸಮಯದಲ್ಲಿ ಸಹಸ್ರಾರು ಜನ ಭಕ್ತಾದಿಗಳು ನೆರೆದಿರುತ್ತಾರೆ.
ಆಗಿ ಹುಣ್ಣಿಮೆ
ಆಗಿ ಹುಣ್ಣಿಮೆ ಆದ ಮಾರನೇ ದಿನಕ್ಕೆ ಹುಲಿಗೆಮ್ಮ ದೇವಿಗೆ ಕಂಕಣವನ್ನು ಕಟ್ಟುತ್ತಾರೆ. ಕಂಕಣ ಕಟ್ಟಿದ ಮೇಲೆ ಶ್ರೀದೇವಿ ಹುಲಿಗೆಮ್ಮನ ಶುಭ ಕಾರ್ಯಕ್ರಮಗಳು ಪ್ರಾರಂಭವಾಗುತ್ತದೆ. ಒಂಭತ್ತು ದಿನ ಜಾತ್ರೆ ನಡೆಯುವ ಶುಭ ಸೂಚನೆ.
ಕಾರ ಹುಣ್ಣಿಮೆ
ಶ್ರೀದೇವಿ ಹುಲಿಗೆಮ್ಮನಿಗೆ ಆಗಿ ಹುಣ್ಣಿಮೆಗೆ ಕಂಕಣವನ್ನು ಕಟ್ಟಿದ್ದನ್ನು ಕಾರಿ ಹುಣ್ಣಿಮೆಗೆ ಬಿಚ್ಚುತ್ತಾರೆ. ಒಂದು ತಿಂಗಳವರೆಗೆ ಜಾತ್ರೆ ನಡೆಯುತ್ತದೆ ಕಾರಿ ಹುಣ್ಣಿಮೆಗೆ ಕಂಕಣವನ್ನು ಬಿಚ್ಚುತ್ತಾರೆ. ಹುಲಿಗೆಮ್ಮ ದೇವಿಯ ಪಾದಗಟ್ಟಿ ಹತ್ತಿ ನಿಂತು ಕಹಳೆ ಊದುತ್ತಾರೆ. ಆ ಸಮಯದಲ್ಲಿ ಹುಲಿಗೆಮ್ಮನ ಕಂಕಣವನ್ನು ಬಿಚ್ಚುತ್ತಾರೆ.
ಭಾರತ ಹುಣ್ಣಿಮೆ
ಭಾರತ ಹುಣ್ಣಿಮೆಗೆ ಶ್ರೀದೇವಿ ಹುಲಿಗೆಮ್ಮನಿಗೆ ವಿಶೇಷ ಪೂಜೆಗಳು ನಡೆಯುತ್ತವೆ. ಇಂದು ಶ್ರೀದೇವಿ ಹುಲಿಗೆಮ್ಮನ ಭಕ್ತಾದಿಗಳ ಮನೆಯಲ್ಲಿ ಹುಲಿಗೆಮ್ಮನಿಗೆ ಎಡೆ ಹಾಕುವ ಕಾರ್ಯಕ್ರಮವಿರುತ್ತದೆ. ಭಾರತ ಹುಣ್ಣಿಮೆ ದಿನ ರಾತ್ರಿ ಶ್ರೀದೇವಿ ಹುಲಿಗೆಮ್ಮನಿಗೆ ಎಡೆ ಹಾಕುತ್ತಾರೆ. ಭಾರತ ಹುಣ್ಣಿಮೆಗೆ ಶ್ರೀದೇವಿ ಹುಲಿಗೆಮ್ಮನಿಗೆ ಎಡೆ ಹಾಕುವವರೆಗೆ ಸುಮಾರು ೨೦ ದಿನಗಳವರೆಗೆ, ಪಲ್ಲೇ, ಕೆಲವು ತರಕಾರಿ, ಸಿಹಿ ಊಟ. ಐದು ದಿನಸಿನ ಗುಗ್ಗರಿಯನ್ನು ಮನೆಯಲ್ಲಿ ಮಾಡುವಂತೆ ಇಲ್ಲ. ತಿನ್ನುವಂತೆ ಇಲ್ಲ. ಭಾರತ ಹುಣ್ಣಿಮೆಗೆ ಹುಲಿಗೆಮ್ಮನ ಭಕ್ತಾದಿಗಳು ಊಟ ಮಾಡುತ್ತಾರೆ. ಶ್ರೀ ಹುಲಿಗೆಮ್ಮ ದೇವಿ ಗರ್ಭಿಣಿ ಇರುವುದರಿಂದ ನೈವೇದ್ಯ ಹಾಕುತ್ತಾರೆ. ಇದೊಂದು ಸಡಗರ ಹಬ್ಬವಾಗಿ ಹುಲಿಗೆಮ್ಮನ ಭಕ್ತಾದಿಗಳಲ್ಲಿ ಕಂಡುಬರುತ್ತದೆ.
ಹಂಪಿ ಹುಣ್ಣಿಮೆ
ಹಂಪಿ ಹುಣ್ಣಿಮೆಯ ದಿನ ಶ್ರೀದೇವಿ ಹುಲಿಗೆಮ್ಮನಿಗೆ ವಿಶೇಷ ಪೂಜೆಗಳು ನಡೆಯುತ್ತವೆ. ನೈವೇದ್ಯ ಕಾರ್ಯಕ್ರಮ ನಡೆಯುತ್ತದೆ. ಹುಲಿಗೆಮ್ಮನ ಭಕ್ತಾದಿಗಳ ಮನೆಯಲ್ಲಿ ಹಂಪಿ ಹುಣ್ಣಿಮೆಗೆ ಶ್ರೀದೇವಿ ಹುಲಿಗೆಮ್ಮ ಮುತ್ತೈದೆ ಆಗಿರುತ್ತಾಳೆ. ಆದುದರಿಂದ ಸಡಗರ ಬಳೆ, ಮೂಗುತಿ, ಸರ, ಇತ್ಯಾದಿ ಆಭರಣಗಳಿಂದ ಶ್ರೀದೇವಿ ಹುಲಿಗೆಮ್ಮನ ಶೃಂಗಾರ ಮಾಡಿರುತ್ತಾರೆ. ಆಗ ತೊಟ್ಟಿಲಲ್ಲಿ ಕೂಡಿಸಿ, ಶ್ರೀದೇವಿ ಹುಲಿಗೆಮ್ಮನನ್ನು ತೂಗಿಸುತ್ತಾರೆ. ಈ ಸಮಯದಲ್ಲಿ ಭಕ್ತಾದಿಗಳು ನೆರೆದಿರುತ್ತಾರೆ.
ದಸರಾ ಹಬ್ಬದ ವಿಶೇಷ ಪೂಜೆಗಳು
ಹೊನ್ನೂರ ಮಟ್ಟಿ ಎಂಬುದು ಶ್ರೀದೇವಿ ಹುಲಿಗೆಮ್ಮನ ತವರುಮನೆ. ಅಲ್ಲಿ ಶ್ರೀದೇವಿ ಹುಲಿಗೆಮ್ಮನಿಗೆ ಪೂಜೆ ಕಾರ್ಯಕ್ರಮಗಳು ನಡೆಯುತ್ತವೆ ಅಲ್ಲಿಂದ ಹುಲಿಗೆಮ್ಮ ದೇವಿಯನ್ನು ಮರಳಿ ಗುಡಿಗೆ ಕರೆದುಕೊಂಡು ಬರುತ್ತಾರೆ ಸಹಸ್ರಾರು ಸಂಖ್ಯೆಯಲ್ಲಿ ಭಕ್ತಾದಿಗಳು ಸಹ ಸೇರಿರುತ್ತಾರೆ. ಶ್ರೀದೇವಿ ಹುಲಿಗೆಮ್ಮ ಗುಡಿಗೆ ಬಂದ ನಂತರ ತೊಟ್ಟಿಲ ಸೇವೆ ನಡೆಯುತ್ತದೆ. ನವರಾತ್ರಿ ಪ್ರಯುಕ್ತ ವಿಶೇಷ ಪೂಜೆಗಳು ನಡೆಯುತ್ತವೆ. ಗುಡಿಯನ್ನು ಚೆನ್ನಾಗಿ ಸಾರಿಸಿ ಮೇಲೆ ಮಂಟಪ ತಯಾರು ಮಾಡುತ್ತಾರೆ. ಬಾಳೆ ಕಂಬದಿಂದ ಮಂಟಪವನ್ನು ತಯಾರು ಮಾಡುತ್ತಾರೆ. ಎಂಟು ಪೂಜೆಗಳು ಬಂದರೆ ಎಂಟು ದಿನ, ಒಂಬತ್ತು ಪೂಜೆಗಳು ಬಂದರೆ, ಒಂಬತ್ತು ದಿನ ಪೂಜೆಗಳು ನಡೆಯುತ್ತವೆ. ಪ್ರತಿ ಪೂಜೆಗಳಲ್ಲಿ ಶ್ರೀದೇವಿ ಹುಲಿಗೆಮ್ಮನ ಮೂರ್ತಿಯನ್ನು ಮೊದಲ ದಿನ ಹುಲಿಮೇಲೆ ಕೂಡಿಸುತ್ತಾರೆ. ಎರಡನೇ ದಿನ ಸಿಂಹದ ಮೇಲೆ ಕೂಡಿಸುತ್ತಾರೆ. ಮೂರನೇ ದಿನ ಕುದುರೆ (ಹಿತ್ತಾಳೆ) ಮೇಲೆ ಕೂಡಿಸುತ್ತಾರೆ. ನಾಲ್ಕನೇ ದಿ ಆನೆ ಮೇಲೆ ಕೂಡಿಸುತ್ತಾರೆ. ಐದನೇ ದಿನ ಸರ್ಪದ ಮೇಲೆ ಕೂಡಿಸುತ್ತಾರೆ, ಅರನೇ ದಿನ ನವಿಲಿನ ಮೇಲೆ ಕೂಡಿಸುತ್ತಾರೆ – ಹೀಗೆ ಎಂಟು ಅಥವಾ ಒಂಭತ್ತು ಪೂಜೆಗಳು ಮುಗಿದ ನಂತರ “ದಸಮಿ ದಂಡು” (ಕಟ್ಟಿಗೆಯಿಂದ) ತಯಾರು ಮಾಡಿರುತ್ತಾರೆ. ಶ್ರೀದೇವಿ ಹುಲಿಗೆಮ್ಮನನ್ನು ಬನ್ನಿಗಿಡಕ್ಕೆ ಕರೆದುಕೊಂಡು ಹೋಗುತ್ತಾರೆ. ಆ ಸಮಯದಲ್ಲಿ ಊರಿನ ರೈತರು, ಊರಿನ ಮುಖಂಡರು, ಗಣ್ಯ ವ್ಯಕ್ತಿಗಳು, ಸಮಸ್ತ ಜನರೆಲ್ಲ ಅಂದರೆ, ಮೋಡಿಯವರು, ಅಗಸರು, ನಾಯಕರು – ಇತ್ಯಾದಿ ಸಿಬ್ಬಂದಿ ಜೊತೆಗೂಡಿ ಹೋಗುತ್ತಾರೆ. ಶ್ರೀದೇವಿ ಹುಲಿಗೆಮ್ಮನ “ಬಾಕನ್ನು” ಸಹ ತೆಗೆದುಕೊಂಡು ಹೋಗುತ್ತಾರೆ. ಬನ್ನಿಗಿಡದ ಬಳಿ ಶ್ರೀದೇವಿ ಹುಲಿಗೆಮ್ಮನಿಗೆ ವಿಶೇಷ ಪೂಜೆ ನಡೆಯುತ್ತದೆ. ಬನ್ನಿಗಿಡ (ಕಟ್ಟೆ) ಯಲ್ಲಿ ಶ್ರೀದೇವಿ ಹುಲಿಗೆಮ್ಮ ಬನ್ನಿ ಮುಡಿಯುತ್ತಾಳೆ. ಬನ್ನಿ ಮುಡಿದ ನಂತರ ಊರೊಳಗೆ ಡೊಳ್ಳು, ವಾದ್ಯಗಳೊಂದಿಗೆ ಗುಡಿಗೆ ಬರುತ್ತಾಳೆ. ಇದೊಂದು ಹಬ್ಬವಾಗಿ ಊರೊಳಗೆ ಸಿಹಿ ಊಟದೊಂದಿಗೆ ಹೊಸ ಬಟ್ಟೆಯನ್ನು ಎಲ್ಲರೂ ತೊಟ್ಟಿರುವುದು ಎದ್ದು ಕಾಣುತ್ತದೆ.
ಜಾತ್ರೆ
ಜಾತ್ರೆ’ ಎನ್ನುವುದು ಯಾತ್ರಾ, ಯಾತ್ರೆಗಳ ತದ್ಭವ ರೂಪ. ವ್ಯಾಪಾರ ವ್ಯವಹಾರಗಳೊಂದಿಗೆ ಜಲಪದರಿಗೆ ಮನರಂಜನೆಯನ್ನೂ ಒದಗಿಸುವ, ವರ್ಷದ ಯಾವುದೋ ಒಂದು ನಿರ್ದಿಷ್ಟ ಕಾಲದಲ್ಲಿ ನಡೆಯುವ ಸಾಮಾಜಿಕ ಚಟುವಟಿಕೆ. ಪ್ರಸಿದ್ಧ ಕ್ಷೇತ್ರ ದರ್ಶನ ಮಾಡಲು ಜನ ಯಾತ್ರೆ ಹೋಗುತ್ತಾರೆ. ವರ್ಷಕ್ಕೊಮ್ಮೆ ಅಂಥ ಸ್ಥಳಗಳಲ್ಲಿ ಜನರ ಜಾತ್ರೆ ಸೇರುತ್ತದೆ. ಪ್ರಸಿದ್ಧ ದೇವರಿಗೆ ವರ್ಷಕ್ಕೊಮ್ಮೆ ನಡೆಯುವ ಮಹೋತ್ಸವ ಕಾಲ ಜಾತ್ರೆಗೆ ಪ್ರಶಸ್ತ ಕಾಲ.
“ಪ್ರತಿ ನಿತ್ಯವೂ ಪ್ರತಿ ಕ್ಷಣವೂ ನಿಸರ್ಗದ ಮಡಿಲಲ್ಲಿ ನಿರಂತರವಾಗಿ ಶ್ರಮವಹಿಸಿ ದುಡಿಯುವ ಜನತೆ, ಆ ಬದುಕಿನಲ್ಲಿ ಸ್ಪಲ್ಪ ವಿರಾಮ ಪಡೆದು ನೆಮ್ಮದಿಯ ಉಸಿರು ಬಿಡಲು ಹಬ್ಬ, ತೇರು, ಉತ್ಸವ, ಜಾತ್ರೆ ಮೊದಲಾದ ಸಾಮೂಹಿಕ ಆಚರಣೆಗಳನ್ನು ಕಂಡುಕೊಂಡರು. ಈ ಆಚರಣೆಗಳೆಲ್ಲ ಹುಟ್ಟಿಕೊಂಡಿದ್ದು ಸಂತೋಷದ ಜೀವನವನ್ನು ನಡೆಸಬೇಕೆಂದು ಎಂಬ ಉದ್ದೇಶದಿಂದ ಈ ವಿಧಿಗಳೆಲ್ಲ ಜಾನಪದ ಭಾಗವೇ ಆಗಿರುವುದರಿಂದ ಇವುಗಳಲ್ಲಿ ವೈಯಕ್ತಿಕ ಕಾಳಜಿಗಿಂತ ಸಮಷ್ಟಿಯ, ಹಿತಾಸಕ್ತಿಯ ಕಡೆಗೇ ಒಲವು ಮೂಡಿತು. ಸಮಾಜದ ಹಿತರಕ್ಷಣೆಯೇ ಇವುಗಳ ಮುಖ್ಯ ಉದ್ದೇಶವಾಯಿತು. ಇಂಥ ಉದ್ದೇಶವನ್ನು ಅಭಿವ್ಯಕ್ತಿಸುವ ಹಲವು ಆಚರಣೆಗಳಲ್ಲಿ ಜಾತ್ರೆಗಳು ತುಂಬಾ ಪ್ರಮುಖ ಪಾತ್ರವಹಿಸುತ್ತವೆ” (ಹಂಪ ನಾಗರಾಜಯ್ಯ : ೧೯೮೫ : ೯)
ಜಾತ್ರೆಗಳನ್ನು ಅವು ನಡೆಯುವ ಊರು ಮತ್ತು ಉತ್ಸವ ನಡೆಯುವ ದೇವರ ಹೆಸರುಗಳಿಂದ ಕರೆಯುತ್ತಾರೆ. ಇದರಂತೆಯೇ ಕೆಲವು ಸಂದರ್ಭಗಳಲ್ಲಿ ಗ್ರಹಯೋಗ ವಿಶೇಷದಿಂದ ಪುಣ್ಯ ನದಿಗಳ ಸ್ನಾನಕ್ಕಾಗಿ ಜನ ಒಂದು ನಿರ್ದಿಷ್ಟ ಕಾಲದಲ್ಲಿ ಒಂದೆಡೆಯಲ್ಲಿಯೇ ಸ್ನಾನಪಾನ ಮೊದಲಾದವುಗಳನ್ನು ಮಾಡುವುದಕ್ಕಾಗಿ ಸೇರುತ್ತಾರೆ. ಇವೂ ಜಾತ್ರೆಗಳೇ, ಇವನ್ನು ಮೇಳ ಎಂದು ಸಹ ಕರೆಯುತ್ತಾರೆ.
ಈ ಜಾತ್ರೆಗಳು ಮತದ ದೃಷ್ಟಿಯಿಂದಲ್ಲದೇ ಸಮಾಜದ ದೃಷ್ಟಿಯಿಂದಲೂ ಮುಖ್ಯವಾಗಿವೆ. “ಜಾತ್ರೆ ಎಷ್ಟರಮಟ್ಟಿಗೆ ಜನಸಾಮನ್ಯರ ಧಾರ್ಮಿಕ ಪ್ರವೃತ್ತಿಯ ಅಭಿವ್ಯಕ್ತಿಯಾಗಿದೆಯೋ ಅಷ್ಟರಮಟ್ಟಿಗೆ ಅವರ ಕಲಾತ್ಮಕ ಅಭಿವ್ಯಕ್ತಿಯೂ ಆಗಿರುತ್ತದೆ (ಶಂಕರ ನಾರಾಯಣ : ೧೯೭೮ : ೯). ಜನರು ಪರಸ್ಪರ ಕಲಿತು ಅವರ ನಡುವಣ ಸಂಪರ್ಕ ಹೆಚ್ಚಲು ಜಾತ್ರೆಗಳಲ್ಲಿ ಜನರ ಗುಂಪು ಅಧಿಕವಾಗಿರುವುದರಿಂದ ವ್ಯಾಪಾರಿಗಳಿಗೆ ಅದೊಂದು ಒಳ್ಳೆಯ ಕಾಲ. ದನಗಳ ಪ್ರದರ್ಶನ, ಕ್ರಯ ವಿಕ್ರಯಗಳು ಇಲ್ಲಿ ನಡೆಯುತ್ತವೆ. ಧಾರ್ಮಿಕ, ಸಾಂಸ್ಕೃತಿಕ, ಆರ್ಥಿಕ ವ್ಯವಹಾರಿಕ ಪ್ರಾಮುಖ್ಯ ಉಳ್ಳವಾಗಿ ಆಯಾ ಸ್ಥಳದ ವಿಶಿಷ್ಟ ಪದಾರ್ಥಗಳು ವಿಲೇವಾರಿಯಾಗಲು ಜಾತ್ರೆಗಳು ಸಹಾಕವಾಗಿವೆ. ಹಲವು ಜಾತೆಗಳು ಒಳ್ಳೆಯ ವ್ಯಾಪಾರ ಕೇಂದ್ರಗಳೆನಿಸಿವೆ. ಹೂವು, ಹಣ್ಣು , ಕಾಯಿ, ಸಕ್ಕರೆ, ಕರ್ಪೂರ, ಚಿತ್ರಗಳು. ಸ್ಥಳ ಮಹಿಮೆ ಪುಸ್ತಕಗಳು ಇತ್ಯಾದಿಗಳ ವ್ಯಾಪಾರವೇ ಹೆಚ್ಚು ಇವುಗಳಿಂದ ಸರ್ಕಾರಕ್ಕೆ ಪ್ರತ್ಯಕ್ಷ ತೆರಿಗೆಗಳ ಮೂಲಕ ಅಪಾರ ಆದಾಯ ಉಂಟು.”
ನಮ್ಮ ನಾಡಿನಲ್ಲಿ ಜರುಗುವ ಎಲ್ಲ ಜಾತ್ರೆಗಳ ಸ್ವರೂಪ ಅವುಗಳ ಹಿನ್ನೆಲೆ ಒಂದೇ ರೀತಿಯಾಗಿರುವುದು ಕಂಡುಬಂದರೂ, ಶಿಷ್ಟ ದೇವರುಗಳ ಸಮ್ಮುಖದಲ್ಲಿ ಜರುಗುವ ಜಾತ್ರೆಗಳಿಗಿಂತ ಗ್ರಾಮೀಣರು ನಡೆಸುವ ಜಾತ್ರೆಗಳು ಭಿನ್ನವಾಗಿರುತ್ತವೆ. ಶಿಷ್ಟ ದೇವರ ಜಾತ್ರೆಗಳಿಗೆ ಪುರಾಣದ ಹಿನ್ನೆಲೆ ಇರುತ್ತದೆ. ಪೂಜಾ ರೀತಿಗಳೆಲ್ಲವೂ ಶಾಸ್ತ್ರಬದ್ಧವಾಗಿಯೇ ನಡೆಯುತ್ತವೆ. ತಿಥಿ, ವಾರ, ನಕ್ಷತ್ರಗಳನ್ನು ಅವಲಂಬಿಸಿರುತ್ತವೆ. ಆಗಮಗಳ ಹಿನ್ನೆಲೆಯಲ್ಲಿ ನಡೆಯುವ ಮೇಲು ವರ್ಗದ ಜಾತ್ರೆಗಳು ಒಮ್ಮೊಮ್ಮೆ ಸರ್ಕಾರದ ಅಧೀನದಲ್ಲಿ ಜರುಗುವುದು ಉಂಟು. ಬೆಂಗಳೂರು ಕರಗ, ತಲಕಾಡು ಜಾತ್ರೆ, ಶ್ರವಣಬೆಳಗೊಳದ ಗೊಮ್ಮಟ ಮಹೋತ್ಸವ ಇವು ಅಂಥವುಗಳಲ್ಲಿ ಕೆಲವು (ಹಂಪ ನಾಗರಾಜಯ್ಯ : ೧೯೮೫ : ೧೦).
ಇಂಥ ಜಾತ್ರೆಗಳು ಭಾರತ ದೇಶಕ್ಕೆ ಮಾತ್ರ ಸೀಮಿತವೇನೂ ಅಲ್ಲ. ಪ್ರಪಂಚದ ನಾನಾ ದೇಶಗಳಲ್ಲೂ ಈ ತೆರನಾದ ಉತ್ಸವಗಳು ಉಂಟು. ಸಿರಿಯಾ, ಪ್ಯಾಲಸ್ಟೈನ್‌, ಮೆಸಪೊಟೇಮಿಯಾ ಕಣಿವೆ, ಈಜಿಪ್ಟ್‌, ಅರೇಬಿಯಾಗಳಿಗೆ ಭೇಟಿಕೊಟ್ಟ ವ್ಯಾಪಾರಿಗಳು ಈ ಬಗೆಯ ಜಾತ್ರೆಗಳನ್ನು ಕುರಿತು ಹೇಳಿದ್ದಾರೆ. ಗ್ರೀಸಿನ ಹಿಮಾಸ್ತನೀಸ ವರ್ಷಕ್ಕೆ ಆರು ತಿಂಗಳಿಗೆ ದೇವರ ಹೆಸರಿನಲ್ಲಿ ಐಥೋರಿಯಾದಲ್ಲಿ ನಡೆಯುವ ಜಾತ್ರೆಗಳನ್ನು ಪಾಸನಿಯಸ್‌ ಹೇಳಿದ್ದಾನೆ. ಅಲ್ಲಿ ನಡೆಯುವ ಜನಗಳು (ಗುಲಾಮರ), ದನಗಳ, ಬೆಳ್ಳಿ ಬಂಗಾರ, ವಸ್ತು, ಉಡುಪುಗಳ ಇತರ ಸರಕುಗಳ ವ್ಯಾಪಾರವನ್ನು ಬಣ್ಣಿಸಿದ್ದಾರೆ. ರೋಮ್‌, ಜರ್ಮನಿ, ಫ್ರಾನ್ಸ್‌, ಇಟಲಿ ದೇಶಗಳ ಅತ್ಯಂತ ಪ್ರಾಚೀನತಮ ಜಾತ್ರೆ ಎಂದರೆ ಫೆರಾರ ಎಂದು ಹೇಳಲಾಗಿದೆ.
ಜಾತ್ರೆಯಲ್ಲಿ ಭಾಗವಹಿಸಲು ಬಂದಿರುವ ಭಕ್ತರ ಸಮೂಹ ದೇವರ ಬಗೆಗೆ ಇರುವ ಭಯ ಭಕ್ತಿಗಳನ್ನು ದೃಢೀಕರಿಸುತ್ತಾ ಹೋಗುತ್ತಾರೆ. ಆದ್ದರಿಂದ ಜಾತ್ರೆಗಳು ಭಕ್ತ ಪರಂಪರೆಯನ್ನು ಮುಂದುವರಿಸುತ್ತಿರುವ ಭಾವನೆಯನ್ನು ಹುರಿಗೊಳಿಸಿ ಸ್ಥಿರೀಕರಿಸುತ್ತವೆ.
ಹೊಸೂರಮ್ಮ ದೇವಿಯ ಜಾತ್ರೆ
ಕಂಕಣಧಾರಣ
ಜಾತ್ರೆಯ ಮೊದಲ ದಿನದಂದು ಹೊಸೂರಮ್ಮ ದೇವಿಗೆ ವಿಶೇಷ ಪೂಜೆ ಮಾಡುತ್ತಾರೆ. ಅಂದು ದೇವಿಯನ್ನು ನೀರಿನಿಂದ ತೊಳೆದು ಸಂಪೂರ್ಣ ಹೂವು ಬಿಲ್ಪತ್ರಿಗಳಿಂದ ಅಲಂಕಾರಗೊಳಿಸುತ್ತಾರೆ. ಜೊತೆಗೆ ಕುಂಕುಮಾರ್ಚನೆ, ಪುಷ್ಪಾರ್ಚನೆ ಹಾಗೂ ಮಂತ್ರ ಪಠಣದ ಮೂಲಕ ಮಹಾ ಮಂಗಳಾರತಿ ಜರುಗುತ್ತದೆ. ನಂತರ ದೇವಸ್ಥಾನದೊಳಗಿರುವ ಪಂಚಲೋಹದ (ಕಂಚಿನ) ಮೂರ್ತಿಗಳಾದ ಪರಶುರಾಮ ಮತ್ತು ರೇಣುಕೆಯ ಮೂರ್ತಿಗಳನ್ನು ಪಲ್ಲಕ್ಕಿಯಲ್ಲಿಟ್ಟುಕೊಂಡು ತುಂಗಭದ್ರಾನದಿಗೆ ಹೋಗುತ್ತಾರೆ. ಅದೇ ಸಂದರ್ಭದಲ್ಲಿ ಗಂಗಮ್ಮನ ಪೂಜೆಯನ್ನು ಹಾಗೂ ಮೂರ್ತಿಗಳ ಪೂಜೆಯನ್ನು ಮಾಡುತ್ತಾರೆ. ದೇವಸ್ಥಾನಕ್ಕೆ ಬಂದ ಮೇಲೆ ಕಂಚಿನ ಮೂರ್ತಿಗಳಿಗೆ ಪೂಜಾರಿಗಳಿಗೂ ಕಂಕಣವನ್ನು ಕಟ್ಟುತ್ತಾರೆ. ಈ ಕಂಕಣ ಕಾರ್ಯಕ್ರಮ ಪ್ರತಿಪದ ಪಾಡ್ಯದ ದಿನದಂದು ರಾತ್ರಿ ಸುಮಾರು ಹತ್ತು ಗಂಟೆಗೆ ನಡೆಯುತ್ತದೆ. ಸಾಧ್ಯವಾದಷ್ಟು ಅಲ್ಲಿನ ಜನರು ತಪ್ಪಿಸದೇ ಈ ಉತ್ಸವಗಳಲ್ಲಿ ಪಾಲ್ಗೊಂಡಿರುತ್ತಾರೆ.
ಮಯೂರ ವಾಹನೋತ್ಸವ
ಮರುದಿನ ಬಿದಿಗಿಯ ದಿನದಂದು ಮಯೂರ ವಾಹನೋತ್ಸವ ಕಾರ್ಯಕ್ರಮ ಆರಂಭವಾಗುತ್ತದೆ. ಮಯೂರ ವಾಹನವೆಂದರೆ, ಕಟ್ಟಿಗೆಯಿಂದ ತಯಾರಿಸಿದ ನವಿಲನ್ನು ಪಲ್ಲಕ್ಕಿಯಲ್ಲಿ ಇಟ್ಟು ಅಲುಗಾಡದಂತೆ , ಹುರಿಯಿಂದ ಕಟ್ಟುತ್ತಾರೆ. ತದನಂತರ ಪರಶುರಾಮ ಹಾಗೂ ರೇಣುಕೆಯ ಮೂರ್ತಿಗಳನ್ನು ಆ ನವಿಲಿನ ಮೇಲೆ ಇಟ್ಟು ಬಿಗಿಯಾಗಿ ಕಟ್ಟುತ್ತಾರೆ. ಪ್ರತಿವರ್ಷ ಜಾತ್ರೆಯ ಉತ್ಸವದಲ್ಲಿ ಉಪಯೋಗಿಸಲು ಈ ಮಯೂರವನ್ನು ಕಟ್ಟಿಗೆಯಿಂದ ಸಿದ್ಧಪಡಿಸಿ ಇಟ್ಟಿರುತ್ತಾರೆ. ಹಾಗೆಯೇ ಇನ್ನುಳಿದ ಆಶ್ವವಾಹನ, ಸಿಂಹವಾಹನ, ಶೇಷವಾಹನ, ಶ್ವೇತವಾಹನ, ಹಾಗೂ ಗೋಪುರವನ್ನು ಪ್ರತಿವರ್ಷ ಉಪಯೋಗಕ್ಕೆ ಬರುವಂತೆ ತಯಾರು ಮಾಡಿರುತ್ತಾರೆ. ಜಾತ್ರಾ ಸಮಯದಲ್ಲಿ ಮಾತ್ರ ಅವುಗಳಿಗೆ ಮತ್ತೊಮ್ಮೆ ಬಣ್ಣವನ್ನು ಹಚ್ಚಿ ಪಲ್ಲಕ್ಕಿಯಲ್ಲಿ ಇಡುತ್ತಾರೆ. ಪೂಜಾರಿಗಳು ಮತ್ತು ಇತರೇ ಜನರು ಕೂಡಿಕೊಂಡು ಮಂಗಳ ವಾದ್ಯಗಳ ಸಮೇತರಾಗಿ ನದಿಗೆ ಹೋಗುತ್ತಾರೆ. ಅಲ್ಲಿ ಗಂಗಮ್ಮನ ಪೂಜೆ ಮಾಡಿಕೊಂಡು ಹಿಂದಿನಂತೆ ವಾಪಸ್ಸು ಗುಡಿಗೆ ಬರುತ್ತಾರೆ. ಉತ್ಸವ ಮೂರ್ತಿಗಳನ್ನು ಮತ್ತು ದೇವಿಯನ್ನು ಪೂಜೆ ಮಾಡುತ್ತಾರೆ. ನಂತರ ಪಲ್ಲಕ್ಕಿಯಲ್ಲಿ ಇಟ್ಟುಕೊಂಡು ದೇವಸ್ಥಾನದ ಸುತ್ತಲೂ ಮೂರು ಬಾರಿ ಪ್ರದಕ್ಷಿಣೆಯನ್ನು ಹಾಕುತ್ತಾರೆ. ಆ ಮೂರ್ತಿಗಳನ್ನು ಮೊದಲಿನ ಸ್ಥಳದಲ್ಲಿ ಇಡುತ್ತಾರೆ.
ಆಶ್ವ ವಾಹನೋತ್ಸವ
ಬೆಳಿಗ್ಗೆ ನಾಲ್ಕೈದು ಗಂಟೆಯ ಹೊತ್ತಿನಲ್ಲಿ ಈ ಉತ್ಸವ ಆರಂಭವಾಗುತ್ತದೆ. ಮಯೂರ ವಾಹನೋತ್ಸವದ ರೀತಿಯಲ್ಲಿಯೇ ಈ ಉತ್ಸವವನ್ನು ಮಾಡುತ್ತಾರೆ. ಕಟ್ಟಿಗೆಯಿಂದ ತಯಾರಾದ ಆಶ್ವವನ್ನು ಪಲ್ಲಕ್ಕಿಯಲ್ಲಿಟ್ಟು ಅಲುಗಾಡದಂತೆ, ಹುರಿಯಿಂದ ಕಟ್ಟುತ್ತಾರೆ. ಅದರ ಮೇಲೆ ಉತ್ಸವ ಮೂರ್ತಿಗಳನಿಟ್ಟು ಕಟ್ಟುತ್ತಾರೆ. ಈ ದಿನವೂ ಸಹ ಎಲ್ಲರೂ ನದಿಗೆ ವಾದ್ಯಗಳ ಸಮೇತರಾಗಿ ನದಿಗೆ ಹೋಗುತ್ತಾರೆ. ಅಲ್ಲಿ ಸ್ನಾನ ಮಾಡಿದ ನಂತರ ಗಂಗಮ್ಮನ ಪೂಜೆಯನ್ನು ಮಾಡಿ ವಾಪಾಸು ದೇವಸ್ಥಾನಕ್ಕೆ ಬರುತ್ತಾರೆ. ತದನಂತರ ಪಲ್ಲಕ್ಕಿಯನ್ನು ಹಿಂದೆ ಮತ್ತು ಮುಂದೆ ಒಬ್ಬೊಬ್ಬರು ಅಥವಾ ಇಬ್ಬಿಬ್ಬರು ಹೆಗಲ ಮೇಲೆ ಹೊತ್ತುಕೊಂಡು ದೇವಸ್ಥಾನವನ್ನು ಮೂರು ಬಾರಿ ಪ್ರದಕ್ಷಿಣೆಯನ್ನು ಹಾಕುತ್ತಾರೆ. ಇಲ್ಲಿಗೆ ಈ ಕಾರ್ಯಕ್ರಮ ಮುಕ್ತಾಯವಾಗುತ್ತದೆ.
ಸಿಂಹ ವಾಹನೋತ್ಸವ
ಸುಮಾರು ನಾಲ್ಕು ಗಂಟೆಗೆ ಸಿಂಹವಾಹನೋತ್ಸವ ಆರಂಭವಾಗುತ್ತದೆ. ಸಿಂಹದ ಆಕಾರದಲ್ಲಿ ಕಟ್ಟಿಗೆಯಿಂದ ಮಾಡಿದ ಮೂರ್ತಿಯನ್ನು ಪಲ್ಲಕ್ಕಿಯಲ್ಲಿಟ್ಟು ಹುರಿಯಿಂದ ಕಟ್ಟುತ್ತಾರೆ. ಅದರ ಮೇಲೆ ಉತ್ಸವ ಮೂರ್ತಿಗಳನಿಟ್ಟು ಕಟ್ಟುತ್ತಾರೆ. ವಾದ್ಯಗಳೊಂದಿಗೆ ನದಿಗೆ ಹೋಗುತ್ತಾರೆ. ಅಲ್ಲಿ ಗಂಗಮ್ಮನ ಪೂಜೆಯನ್ನು ಮಾಡಿ ವಾಪಾಸು ದೇವಸ್ಥಾನಕ್ಕೆ ಬರುತ್ತಾರೆ. ಹೊಸೂರಮ್ಮನ ಪೂಜೆ ಹಾಗೂ ಮೂರ್ತಿಗಳ ಪೂಜೆಯಿಂದ ನಂತರ ಪಲ್ಲಕ್ಕಿಯನ್ನು ಹೊತ್ತುಕೊಂಡು ದೇವಸ್ಥಾನವನ್ನು ಮೂರು ಬಾರಿ ಪ್ರದಕ್ಷಿಣೆಯನ್ನು ಹಾಕುತ್ತಾರೆ.
ಶೇಷ ವಾಹನೋತ್ಸವ
ಬೆಳ್ಳಿಗ್ಗೆ ನಾಲ್ಕು ಗಂಟೆಗೆ ಶೇಷ ವಾಹನೋತ್ಸವ ಪ್ರಾರಂಭವಾಗುತ್ತದೆ. ಕಟ್ಟಿಗೆಯಿಂದ ಮಾಡಲಾದ ಶೇಷವನ್ನು ಪಲ್ಲಕ್ಕಿಯಲ್ಲಿಟ್ಟು ಹುರಿಯಿಂದ ಕಟ್ಟುತ್ತಾರೆ. ನಂತರ ಮೂರ್ತಿಗಳನ್ನಿಡುತ್ತಾರೆ. ಮಂಗಳವಾದ್ಯದೊಂದಿಗೆ ನದಿಗೆ ಹೋಗಿ ಗಂಗಮ್ಮನ ಪೂಜೆ ಮಾಡಿಕೊಂಡು ವಾಪಾಸು ಗುಡಿಗೆ ಬರುತ್ತಾರೆ. ನಂತರ ಪಲ್ಲಕ್ಕಿಯನ್ನು ಹೆಗಲಮೇಲೆ ತೆಗೆದುಕೊಂಡು ದೇವಸ್ಥಾನವನ್ನು ಮೂರು ಬಾರಿ ಪ್ರದಕ್ಷಿಣೆ ಹಾಕುತ್ತಾರೆ. ಜೋಗತಿಯರು ಹಾಗೂ ಪೂಜಾರಿಗಳು ಈ ಸಂದರ್ಭದಲ್ಲಿ ದೇವಿಯ ಹಾಡುಗಳನ್ನು ಹಾಡುತ್ತಾರೆ.
ಶ್ವೇತ ವಾಹನೋತ್ಸವ
ಬೆಳಿಗ್ಗೆ ಈ ಉತ್ಸವ ಆರಂಭವಾಗುತ್ತದೆ. ಪಲ್ಲಕ್ಕಿಯಲ್ಲಿ ಬಿಳಿ ಬಟ್ಟೆಯನ್ನು ಹಾಕಿ ಅದರ ಮೇಲೆ ಉತ್ಸವ ಮೂರ್ತಿಗಳನ್ನಿಡುತ್ತಾರೆ. ನದಿಗೆ ಹೋಗಿ ಗಂಗಮ್ಮನ ಪೂಜೆ ಮಾಡಿಕೊಂಡು ಬಂದ ನಂತರ ಪಲ್ಲಕ್ಕಿಯನ್ನು ತೆಗೆದುಕೊಂಡು ಪ್ರದಕ್ಷಿಣೆಯನ್ನು ಹಾಕುತ್ತಾರೆ.
ಗೋಪುರೋತ್ಸವ
ಈ ಉತ್ಸವ ಬೆಳಿಗ್ಗೆ ಆರಂಭವಾಗುತ್ತದೆ. ಕಟ್ಟಿಗೆಯಿಂದ ತಯಾರಿಸಲಾದ ಗೋಪುರವನ್ನು ಪಲ್ಲಕ್ಕಿಯಂತೆ, ತಯಾರಿಸಿದ ಬಿದಿರಿನ ಬಂಬುಗಳ ಮೇಲೆ ಬಿಗಿಯಾಗಿ ಕಟ್ಟುತ್ತಾರೆ. ಅಲ್ಲಿ ಉತ್ಸವ ಮೂರ್ತಿಗಳನ್ನು ಇಡುತ್ತಾರೆ. ವಾದ್ಯಗಳೊಂದಿಗೆ, ನದಿಗೆ ಎಲ್ಲರೂ ಹೋಗಿ ಗಂಗಮ್ಮನ ಪೂಜೆಯನ್ನು ಸಲ್ಲಿಸಿ, ಮತ್ತೆ ವಾಪಸು ದೇವಸ್ಥಾನಕ್ಕೆ ಬರುತ್ತಾರೆ. ದೇವಿಯ ವಿಶೇಷ ಪೂಜೆ, ಉತ್ಸವ ಮೂರ್ತಿಗಳ ಪೂಜೆ ಮುಗಿದ ನಂತರ ಗೋಪುರ ಪಲ್ಲಕ್ಕಿಯನ್ನು ಇಬ್ಬರು ಭುಜದ ಮೇಲೆ ಹೊತ್ತುಕೊಂಡು ದೇವಸ್ಥಾನದ ಸುತ್ತಲೂ ಪ್ರದಕ್ಷಿಣೆಯನ್ನು ಹಾಕುತ್ತಾರೆ.
ಗಜ ವಾಹನೋತ್ಸವ
ಬೆಳಿಗ್ಗೆ ಸುಮಾರು ೨ ಗಂಟೆ ೩೦ ನಿಮಿಷಕ್ಕೆ ವೀರಶೈವ ಪೂಜಾರಿ ಹಾಗೂ ಬ್ರಾಹ್ಮಣ ಪೂಜಾರಿಗಳೊಡನೆ ಉಳಿದ ಅನೇಕ ಭಕ್ತಾದಿಗಳೆಲ್ಲರೂ ಜೊತೆಗೂಡಿ ಮಂಗಳವಾದ್ಯಗಳೊಡನೆ, ನದಿಗೆ ದೇವಸ್ಥಾನದಿಂದ ಹೋಗುತ್ತಾರೆ. ಕಂಕಣಧಾರಣ ದಿನದಿಂದ ವೀರಶೈವ ಪೂಜಾರಿ ಬಹಳ ಮಡಿಯಿಂದ ಉಪವಾಸ ಇರುತ್ತಾನೆ. ಈತನನ್ನು ಬಹಳ ಮುತುವರ್ಜಿಯಿಂದ ಎಲ್ಲರೂ ನೋಡಿಕೊಳ್ಳುತ್ತಾರೆ. ಒಂದು ಬಂಡಿಯಲ್ಲಿ ಕಟ್ಟಿಗೆಯಿಂದ ತಯಾರಿಸಲಾದ ಗಜವನ್ನು ಅಲುಗಾಡದಂತೆ, ಬಿಗಿಯಾಗಿ ಕಟ್ಟಿ ಆದರಮೇಲೆ ಉತ್ಸವ ಮೂರ್ತಿಗಳನ್ನು ಸಹ ಅಲುಗಾಡದಂತೆ, ಕಟ್ಟಿ ಅಲಂಕಾರ ಮಾಡುತ್ತಾರೆ. ದೇವಸ್ಥಾನದಿಂದ ಮೆರವಣಿಗೆಯ ಮೂಲಕ ನದಿಗೆ ಹೋಗುತ್ತಾರೆ. ಗಂಗಮ್ಮನ ಪೂಜೆಯನ್ನು ಮಾಡುತ್ತಾರೆ. ಈ ಸಂದರ್ಭದಲ್ಲಿ ಭಕ್ತಾದಿಗಳೆಲ್ಲರೂ ಸ್ನಾನಾದಿಗಳನ್ನು ಮುಗಿಸುತ್ತಾರೆ. ನಂತರ ಈ ಮೂರ್ತಿಯನ್ನು ವಾಪಸು ದೇವಸ್ಥಾನಕ್ಕೆ ತರುತ್ತಾರೆ. ದಾರಿಯಲ್ಲಿ ಬರುವಾಗ ಪವಾಡದ ಅಂಜನೇಯ, ಬಸವಣ್ಣ, ಊರಮ್ಮ ಇತ್ಯಾದಿ ದೇವರುಗಳಿಗೆ ಪೂಜೆ ಮಾಡುತ್ತಾರೆ. ಪಲ್ಲಕ್ಕಿಯನ್ನು ಹೊತ್ತುಕೊಂಡು ಕೆಲ ಭಕ್ತರು ದೇವಸ್ಥಾನದ ಸುತ್ತಲೂ ಮೂರು ಪ್ರದಕ್ಷಿಣೆಯನ್ನು ಹಾಕುತ್ತಾರೆ. ಉತ್ಸವ ಮೂರ್ತಿಗಳನ್ನು ಮುಖ್ಯ ದೇವಸ್ಥಾನದ ಮುಂದಿನ ಮುಖ ಮಂಟಪದಲ್ಲಿ ಕಟ್ಟಲಾಗಿರುವ ತೊಟ್ಟಿಲಿನಲ್ಲಿ ಇಟ್ಟು ಪೂಜಿಸುತ್ತಾರೆ. ನಂತರ ತೊಟ್ಟಿಲು ತೂಗುತ್ತಾ ತೊಟ್ಟಿಲೋತ್ಸವವನ್ನು ಬಹಳ ವಿಜೃಂಭಣೆಯಿಂದ ಮಾಡುತ್ತಾರೆ. ದೇವಸ್ಥಾನಕ್ಕೆ ಸಂಬಂಧಿಸಿದ ಜೋಗತಿಯರು ದೇವಿಯ ಕುರಿತಾದ ಹಾಡುಗಳನ್ನು ಹಾಡುತ್ತಾರೆ. ಈ ತೊಟ್ಟಿಲೋತ್ಸವವನ್ನು ನೋಡಲು ಬಹಳ ಜನರು ನೆರೆದಿರುತ್ತಾರೆ.
ಬಾಳೆ ದಂಡಿಗೆ
ಈ ಬಾಳೆ ದಂಡಿಗೆಯ ಪವಾಡವು ವೀರಶೈವ ಪೂಜಾರಿಯಿಂದ ನಡೆಯುತ್ತದೆ. ಅತೀ ಚಿಕ್ಕ ಎಳಸಿನಂತಿರುವ ಬಾಳೆದಂಡಿನಿಂದ ಹೊರತೆಗೆದು ಪೂರ್ಣ ಬೇರ್ಪಡಿಸಿ, ಅದರ ಜೊತೆಗೆ ಗಟ್ಟಿಯಾದ ಸುಮಾರು ಮೂರ್ನಾಲ್ಕು ಕಬ್ಬುಗಳನ್ನು ಸೇರಿಸಿ ಅದರ ಮೇಲೆ ಬಾಳೆ ಎಲೆಗಳನ್ನು ಮತ್ತು ಹೂವುಗಳನ್ನು ಚೆನ್ನಾಗಿ ಸುತ್ತಿ ಬಿಗಿಯಾಗಿ ಅಲುಗಾಡದಂತೆ ಕಟ್ಟುತ್ತಾರೆ. ಇದನ್ನು ವೀರಶೈವ ಮನೆಯಲ್ಲಿ ಇಟ್ಟಿರುತ್ತಾರೆ.
ಬೆಳಿಗ್ಗೆ ಸುಮಾರು ಮೂರು ಗಂಟೆಗೆ ಪೂಜಾರಿ ಮತ್ತು ಭಕ್ತರು ವಾದ್ಯಗಳ ಸಮೇತ ನದಿಗೆ ಹೋಗುತ್ತಾರೆ. ಅಲ್ಲಿ ಸ್ನಾನ ಇತ್ಯಾದಿ ಮುಗಿದ ನಂತರ ದೇವಿಯ ಉಗ್ರ ಸ್ವರೂಪದ ಸಂಕೇತವಾಗಿ ಮುಖಕ್ಕೆ ಕುಂಕುಮವನ್ನು ಹಚ್ಚುತ್ತಾರೆ. ಗಂಗಾ ಪೂಜೆಯ ನಂತರ ಗುಡಿಗೆ ಬರುತ್ತಾರೆ. ನದಿಯಿಂದ ಬಂದ ನಂತರ ಅಂಜನೇಯ, ದೇವಸ್ಥಾನದಲ್ಲಿ ಎಲ್ಲರೂ ಬಂದು ಸೇರಿರುತ್ತಾರೆ. ಅಲ್ಲಿಗೆ ತಂದಿಟ್ಟ ಬಟ್ಟೆಗಳಿಗೆ ಅರಿಶಿಷಿಣ ಕುಂಕುಮ ಹಚ್ಚಿ ನಂತರ ಪೂಜೆ ಮಾಡುತ್ತಾರೆ. ವೀರಶೈವ ಪೂಜಾರಿಯನ್ನು ವಾದ್ಯಗಳ ಮೂಲಕ ಮನೆಯಿಂದ ದೇವಾಸ್ಥನಕ್ಕೆ ಕರೆತರಲಾಗುತ್ತದೆ. ನಂತರ ಬಾಳೆದಂಡಿಗೆಯನ್ನು ತೆಗೆದುಕೊಂಡು ಬಂದು ದೇವಸ್ಥಾನದಲ್ಲಿ ಇಟ್ಟು ಪೂಜೆ ಸಲ್ಲಿಸಲಾಗುತ್ತದೆ. ನಂತರ ಈ ಪೂಜಾರಿಯು ಆ ಬಾಳೆದಂಡಿಗೆಯನ್ನು ಏರಿ ಕುಳಿತುಕೊಳ್ಳುತ್ತಾನೆ. ಅದನ್ನು ಇಬ್ಬರು ಹಿಂದೆ ಮತ್ತು ಇಬ್ಬರು ಮುಂದೆ ಭುಜದ ಮೇಲೆ ಹೊತ್ತುಕೊಳ್ಳುತ್ತಾರೆ. ಆಗ ಎಲ್ಲರೂ ಉಧೋ…. ಉಧೋ ಎಂದು ಜೋರಾಗಿ ಹೇಳುತ್ತಾರೆ. ಆ ಬಾಳೆದಂಡಗಿ ಮುರಿಯುವುದಿಲ್ಲ. ಇದನ್ನೇ ದೇವಿಯ ಪವಾಡ ಎಂದು ಭಕ್ತರು ನಂಬುತ್ತಾರೆ. ಮೂರು ಬಾರಿ ದೇವಸ್ಥಾನದ ಪ್ರದಕ್ಷಿಣೆ ಮುಗಿದ ನಂತರ ಗರ್ಭಗುಡಿಯೊಳಗೆ ಪೂಜಾರಿಯನ್ನು ಬಾಳೆದಂಡಿಗೆಯಿಂದ ಕೆಳಗೆ ಇಳಿಸುತ್ತಾರೆ. ಇದಕ್ಕೂ ಮುಂಚಿತವಾಗಿ ಸುಮಾರು ನಾಲ್ಕು ಗಂಟೆಗೆ ಒಂಬತ್ತು ಹೂವಿನ ಪ್ರಸಾದಗಳನ್ನು ಸ್ವೀಕರಿಸಲಾಗುತ್ತದೆ. ಅಂದರೆ ದೇವಿಯನ್ನು ಕೇಳುತ್ತಾರೆ. ದೇವಿಯ ತಲೆಯ ಮೇಲೆ ಇಟ್ಟಿರುವ ಹೂಗಳು ಕೆಳಗೆ ಬೀಳುತ್ತವೆ. ಇದರಿಂದ ಎಲ್ಲಾ ರೀತಿಯ ಉತ್ಸವ ಕಾರ್ಯಗಳು ಸುಗಮವಾಗಿ ನಡೆಯಲ್ಪಡುತ್ತವೆ ಎಂದು ಜನರು ನಂಬುತ್ತಾರೆ. ಆ ಹೂಗಳನ್ನು ಪೂಜಾರಿ ಭಕ್ತರಿಗೆ ಹಂಚುತ್ತಾನೆ. ಭಕ್ತಾದಿಗಳು ಆ ಹೂವನ್ನು ಸ್ವೀಕರಿಸುತ್ತಾರೆ. ಈ ಘಟನೆಯನ್ನು ನೋಡಲು ಸಾವಿರಾರು ಜನರು ಸೇರಿರುತ್ತಾರೆ.
ಪರಿಷೆ v/s ಮಾನ್ಯೇವು: ೪. ದೈವಗಳಿಗೆ ಸಂಬಂಧಿಸಿದ ಆಚರಣೆಗಳು (೨)
ಪಾಯಸ
ಪಾಯಸದ ಕಾರ್ಯಕ್ರಮಗಳು ಜೇಷ್ಠ ದಶಮಿಯದಿನ ನಡೆಯುತ್ತದೆ. ಈ ಕಾರ್ಯಕ್ರಮ ರಾತ್ರಿ ಸುಮಾರು ೧೦ ಗಂಟೆಗೆ ಆರಂಭವಾಗುತ್ತದೆ. ದೇವಸ್ಥಾನದ ಎಡಕ್ಕಿರುವ ಚಿಕ್ಕದಾದ ಸಿಡಿಕಟ್ಟೆಯೆಂದು ಕರೆಯಾಲಾಗುವ ಆ ಕಟ್ಟೆಯ ಮೇಲೆ ರಾತ್ರಿ ಸುಮಾರು ೧೧ ಗಂಟೆಗೆ ಒಂದು ಕಂಬಳಿ ಹಾಸಿ ಅದರ ಮೇಲೆ ಸೇರು ಪಾವು ಅಕ್ಕಿಯನ್ನು ಹಾಕಿ ಪಾಯಸ ಮಾಡುವುದಕ್ಕೆ ಬೇಕಾಗುವ ಒಂದು ಹೊಸಗಡಿಗೆಯನ್ನು, ಆ ಅಕ್ಕಿಯ ಮೇಲಿಟ್ಟು ಅದಕ್ಕೆ ಪೂಜೆ ಮಾಡುತ್ತಾರೆ. ಪ್ರತಿವರ್ಷ ಹೊಸ ಪಡುಗವನ್ನು ತಯಾರು ಮಾಡುತ್ತಾರೆ. ಪಾಯಸದ ಪಡುಗ ಮಾಡುವವನು ಅನಂತಶಯನ ಗುಡಿಯಿಂದ ಬಂದಿರುತ್ತಾನೆ. ಅವನು ಹೊಸ ಪಡುಗವನ್ನು ತಯಾರು ಮಾಡುತ್ತಾನೆ. ನಂತರ ಗಡಿಗೆಯನ್ನು ವಾದ್ಯ ಸಮೇತವಾಗಿ ಪೂಜಾರಿಯು ತನ್ನ ಮನೆಗೆ ತೆಗೆದುಕೊಂಡು ಹೋಗುತ್ತಾನೆ.
ರಾತ್ರಿ ಸುಮಾರು ೨ ಗಂಟೆಗೆ ಕಾರ್ಯಕ್ರಮ ಪ್ರಾರಂಭವಾಗುತ್ತದೆ. ಪೂಜಾರಿ ಒಳಗೊಂಡು ಎಲ್ಲರೂ ನದಿಗೆ ಹೋಗುತ್ತಾರೆ ಅಲ್ಲಿ ಪೂಜಾರಿಯ ಮೀಸೆ ಮತ್ತು ಗಡ್ಡವನ್ನು ಕ್ಷೌರಿಕರಿಂದ ತೆಗೆಯಿಸುತ್ತಾರೆ. ಎಲ್ಲರೂ ಸ್ನಾನ ಮಾಡುತ್ತಾರೆ. ನಂತರ ಗಂಗಮ್ಮನ ಪೂಜೆಯನ್ನು ಮಾಡುತ್ತಾರೆ. ಪಾಯಸಕ್ಕೆ ಬೇಕಾಗುವ ಅಕ್ಕಿಯನ್ನು ನದಿಯಲ್ಲಿ ತೊಳೆದು ಆ ಸಮಯದಲ್ಲಿ ಎಲ್ಲರೂ ಮುಖಕ್ಕೆ ಕುಂಕುಮವನ್ನು ಹಚ್ಚಿಕೊಳ್ಳುತ್ತಾರೆ. ಆ ಗಡಿಗೆಯನ್ನು ಪೂಜಾರಿಯು ತನ್ನ ಮನೆಯಿಂದ ಹೊತ್ತುಕೊಂಡು ದೇವಸ್ಥಾನಕ್ಕೆ ಬರುತ್ತಾನೆ. ಈ ಕಡೆ ದೆವಿಗೆ ಪ್ರಸಾದ ಕಟ್ಟುವ ಕಾರ್ಯ ಸುಮಾರು ೪ ಗಂಟೆಗೆ ನಡೆದಿರುತ್ತದೆ. ಅಂದರೆ ದೇವಿಯ ಮುಡಿಗೆ ಏರಿಸಲಾದ ಹೂವುಗಳಲ್ಲಿ ಒಂಭತ್ತು ಬಾರಿ ದೇವಿಯು ಕರುಣಿಸುತ್ತಾಳೆ. ಆ ಹೂವುಗಳನ್ನು ತೆಗೆದುಕೊಂಡು ಪವಾಡದ ಪೂಜಾರಿಯು ಭಕ್ತರಿಗೆ ಹಂಚುತ್ತಾನೆ. ಬೆಳಿಗ್ಗೆ ದೇವಸ್ಥಾನದ ಮುಂದಿರುವ ಮೂರು ಕಲ್ಲು ಗುಂಡುಗಳ ನಡುವೆ ಬೆಂಕಿಯನ್ನು ಮಾಡುತ್ತಾರೆ. ಮೂರು ಗುಂಡುಗಳ ಮೇಲೆ ಬಟ್ಟೆಯಿಂದ ಸುತ್ತಿದ ಮೂರು ಸಣ್ಣ ತುಂಡುಗಳನ್ನು ಎಣ್ಣೆಯಲ್ಲಿ ಅದ್ದಿ ಇಟ್ಟಿರುತ್ತಾರೆ. ಆ ಬಟ್ಟೆ ತುಂಡುಗಳ ಮೇಲೆ ಪಾಯಸದ ಗಡಿಗೆಯನ್ನು ಇಟ್ಟು ಪೂಜೆ ಸಲ್ಲಿಸುತ್ತಾರೆ. ಐದು ಸಿವುಡು ಗಂಧ ಕಟ್ಟಿಗೆಗಳಿಂದ ಬೆಂಕಿ ಮಾಡಿ ಆ ಪಾಯಸವನ್ನು ಕುದಿಸುತ್ತಾರೆ. ಗಡಿಗೆಯಲ್ಲಿ ನೀರು ಮತ್ತು ಅಕ್ಕಿಯನ್ನು ಹಾಕಿ ಪಾಯಸ ತಯಾರು ಮಾಡುತ್ತಾರೆ. ೨೫ ನಿಮಿಷಗಳಲ್ಲಿ ೫ ಸೇರು ಪಾಯಸ ತಯಾರಾಗುತ್ತದೆ. ಪಾಯಸಕ್ಕಿಂತ ಮೊದಲು ಪ್ರಸಾದ ಕೇಳುತ್ತಾರೆ. ಪ್ರಸಾದ ನಡೆಯುವ ಹೊತ್ತಿಗೆ ಈ ಕಡೆ ಪಾಯಸ ಸಿದ್ಧವಾಗುತ್ತದೆ. ಹೊಸೂರಮ್ಮ ಪ್ರಸಾದವನ್ನು ಕೊಟ್ಟ ಮೇಲೇಯೇ ಮುಂದಿನ ಕೆಲಸ. ಪಾಯಸ ತೆಗೆಯುವವರು ಮುಖ್ಯವಾಗಿ ಲಿಂಗಾಯತ ಜನಾಂಗದವರು. ಅವರುಗಳು ಯಾರೆಂದರೆ, (ಪಾಯಸದ ಮನೆಯವರು).
೧. ಕಲ್ಲಪ್ಪ ಪೂಜಾರು
೨. ವೀರಣ್ಣ ಪೂಜಾರು
೩. ವೀರಭದ್ರಪ್ಪ ಪೂಜಾರು
೪. ವೀರಣ್ಣ ಪೂಜಾರು (ಈಗ ಪಾಯಸ ತೆಗೆಯುವವರು)
ಹೊಸೂರಮ್ಮ ಪ್ರಸಾದವನ್ನು ಕೊಟ್ಟ ಮೇಲೆ ಪೂಜಾರಿಯು ಗರ್ಭಗುಡಿಯಿಂದ ಹೊರಬಂದು, ಬಿಸಿ ಬಿಸಿಯಾಗಿ ಕುದಿಯುತ್ತಿರುವ ಪಾಯಸದ ಗಡಿಗೆಯೊಳಗೆ ಎರಡೂ ಕೈ ಹಾಕಿ ಮೂರ್ನಾಲ್ಕು ಬಾರಿ ತಿರುವುತ್ತಾನೆ. ಮತ್ತು ಬೊಗಸೆಯಿಂದ ಮೂರು ಬಾರಿ ಪಾಯಸವನ್ನು ಹೊರತೆಗೆದು ದೊಡ್ಡ ಪರಾತದಲ್ಲಿ ಹಾಕುತ್ತಾನೆ. ಆ ಬಿಸಿಯಾದ ಪ್ರಸಾದದಿಂದ ಪೂಜಾರಿಯ ಕೈಗೆ ಆಘಾತವಾಗುವುದಿಲ್ಲ. ಇದೆಲ್ಲ ಆ ದೇವಿಯ ಪವಾಡ ಹಾಗೂ ಮಹಿಮೆಯೆಂದು ಜನರು ಭಾವಿಸುತ್ತಾರೆ. ಈ ಪಾಯಸ ಕಾರ್ಯಕ್ರಮ ನೋಡಲು ಬೆಳಗಿನ ಸಮಯದಲ್ಲಿಯೇ ಸಾವಿರಾರು ಜನರು ಸೇರಿರುತ್ತಾರೆ. ಆಗ ಆ ಪ್ರಸಾದವನ್ನು ತೆಗೆದುಕೊಂಡು ಗರ್ಭಗುಡಿಯೊಳಗೆ ಬಂದು ದೇವಿಗೆ ನೈವೇದ್ಯ ಅರ್ಪಿಸುತ್ತಾರೆ. ಪೂಜಾಯವರು ಈ ನೈವೇದ್ಯವನ್ನು ಭಕ್ತರಿಗೆ ಹಂಚಲಾಗುತ್ತದೆ. ಸ್ವೀಕರಿಸಿದ ಈ ಪ್ರಸಾದವನ್ನು ಜನರು ತಮ್ಮ ದನಕರುಗಳಿಗೆ ತಿನ್ನುಸುತ್ತಾರೆ. ಮತ್ತು ತಮ್ಮ ಹೊಲ-ಗದ್ದೆಗಳಿಗೆ ಹರಡುತ್ತಾರೆ. ಇದರಿಂದ ಭೂಮಿಯಲ್ಲಿ ಹುಲುಸಾಗಿ ಬೆಳೆ ಬರುತ್ತದೆಂದು ನಂಬಿದ್ದಾರೆ. ಅದೇ ರೀತಿ ಈ ಪ್ರಸಾದವನ್ನು ತಮ್ಮ ತಮ್ಮ ಮನೆಯ ಮುಂಬಾಗಿಲಿಗೆ ಕಟ್ಟುತ್ತಾರೆ. ಇದರಿಂದ ಯಾವ ಅನಿಷ್ಠಗಾಳಿ ಬರುವುದಿಲ್ಲವೆಂಬ ಭಾವನೆ ಅದರಲ್ಲಿ ಕಂಡುಬರುತ್ತದೆ. ಈ ಪ್ರಸಾದ ಕಾರ್ಯಕ್ರಮದ ನಂತರ ಅಗ್ನಿಕೊಂಡ ಕಾರ್ಯಕ್ರಮ ನಡೆಯುತ್ತದೆ.
ಅಗ್ನಿಕುಂಡ
ಈ ಕಾರ್ಯಕ್ರಮ ರಾತ್ರಿ ೧೦ ಗಂಟೆಗೆ ಪ್ರಾರಂಭವಾಗುತ್ತದೆ. ಪ್ರತಿವರ್ಷದಂತೆ ಚಿಕ್ಕ ಹೊಂಡದಲ್ಲಿ ಒಂದು ಬಂಡಿ ಕಟ್ಟಿಗೆಗಳನ್ನು ಕ್ರಮವಾಗಿ ಜೋಡಿಸಲಾಗುತ್ತದೆ ಆ ಹೊಂಡಕ್ಕೆ ಅಥವಾ ಕುಂಡಕ್ಕೆ ಪೂಜಾರಿಯು ಪೂಜೆಯನ್ನು ಮಾಡುತ್ತಾನೆ. ಗಂಧದ ಕಟ್ಟಿಗೆಗಳನ್ನು ಇಟ್ಟು ಚಿಕ್ಕ ತುಂಡುಗಳಿಗೆ ಬಟ್ಟೆಯನ್ನು ಸುತ್ತಿ ಎಣ್ಣೆಯಲ್ಲಿ ಅದ್ದಿದ ಆ ತುಂಡನ್ನು ಒಂದು ದೊಡ್ದ ಕಟ್ಟಿಗೆಗೆ ಸಿಕ್ಕಿಸಿಕೊಂಡು ಪೂಜಾರಿಯ ಗರ್ಭಗುಡಿಯೊಳಗಿರುವ ದೀಪದ ಸಹಾಯದಿಂದ ಅದನ್ನು ಹಚ್ಚಿಕೊಂಡು ಬಂದು ಜೋಡಿಸಲಾದ ಕಟ್ಟಿಗೆಗಳಿಗೆ ದೀಪ ಹಚ್ಚುತ್ತಾನೆ.
ಹೊಸುರಮ್ಮ ದೇವಿ ಹೂವುಗಳ ಪ್ರಸಾದ ಕೊಟ್ಟ ಮೇಲೆ ಪಾಯಸದ ಕಾರ್ಯಕ್ರಮ ನಡೆಯುತ್ತದೆ. ಪಾಯಸದ ಕಾರ್ಯಕ್ರಮ ಅದ ನಂತರ ಅಗ್ನಿಕುಂಡ ಕಾರ್ಯಕ್ರಮ. ಪೂಜಾರಿಯು ಬೆಳಿಗ್ಗೆ ಸುಮಾರು ೫.೩೦ ಕ್ಕೆ ಬೆಂಕಿ ಕೆಂಡವಾಗಿರುವ ಅಗ್ನಿಯನ್ನು ಪ್ರವೇಶ ಮಾಡಿ ತುಳಿಯುತ್ತಾನೆ. ತದನಂತರ ಬೇಡಿಕೊಂಡಿದ್ದ ಭಕ್ತರು ಅಗ್ನಿಯನ್ನು ತುಳಿಯುತ್ತಾರೆ. ಅಗ್ನಿಕೊಂಡ ಕಾರ್ಯಕ್ರಮಕ್ಕಾಗಿ ಭಕ್ತರ ಸಮೂಹ ಸಡಗರದಿಂದ ಸೇರುತ್ತದೆ.
ಹುಲಿಗೆಮ್ಮನ ಜಾತ್ರೆ
ಹುಣ್ಣಿಮೆ ಕಾರ್ಯಕ್ರಮ
ಆಗಿ ಹುಣ್ಣಿಮೆಯಂದು ನಡೆಯುತ್ತದೆ.
ರಾತ್ರಿ ಹೋಮ ಶ್ರೀ ಹುಲಿಗೆಮ್ಮ ದೇವಿಗೆ ಮತ್ತು ಪೂಜಾರಿಗೆ ಕಂಕಣ ಧಾರಣ
ಆಗಿ ಹುಣ್ಣಿಮೆ ಆಗಿ ಮಾರನೆ ದಿನ ಹುಲಿಗೆಮ್ಮ ದೇವಿಯ ಹೆಸರಿಗೆ ಹೋಮ ಮಾಡಿ ಬಾಳೆದಂಡಿಗಿ ಮತ್ತು ಪಾಯಸದ ಪೂಜಾರಿಗೆ ಕಂಕಣ ಕಟ್ಟುತ್ತಾರೆ. ಕಂಕಣವೆಂದರೆ, ಅರಿಶಿನ ಕೊಂಬು, ಎಲೆಗೆ ದಾರ ಕಟ್ಟಿ ಕೈಗೆ ಕಟ್ಟುವುದಕ್ಕೆ ಕಂಕಣ ಎನ್ನುತಾರೆ. ಇದನ್ನು ಶುಭ ಸಂದರ್ಭದಲ್ಲಿ, ಮದುವೆ ಕಾರ್ಯಗಳಲ್ಲಿ ಬಳಸುತ್ತಾರೆ.
ಶ್ರೀ ಹುಲಿಗೆಮ್ಮ ದೇವಿಗೆ ಪವಾಡ ಪುರುಷರಾದ ನಾಗಜೋಗಿ, ಬಸವಜೋಗಿ, ನೈವೇದ್ಯ ಪೂಜಾಗಳು
ನಾಗಜೋಗಿ, ಬಸವಜೋಗಿ ಪೂಜಾರ ಮನೆತನದವರು, ಬಸವಜೋಗಿ ಪಾಯಸದ ಪೂಜಾರ ಮನೆತನದವರು ಇವರಿಗೆ ಕಂಕಣ ಕಟ್ಟುವಾಗ ನೈವೇದ್ಯ ಹಾಕುತ್ತಾರೆ. ಕಂಕಣವನ್ನು ಹುಲಿಗೆಮ್ಮ ದೇವಿಗೆ, ಪಾಯಸದ ಪೂಜಾರಿಗೆ, ಬಾಳೆದಂಡಿಗಿ ಪೂಜಾರರಿಗೆ ಕಟ್ಟುತ್ತಾರೆ. ದಿನ ೧೬ ಎಡೆ ಹಾಕಿ ನೈವೇದ್ಯ ಬಡಿಸುತ್ತಾರೆ. ನಾಗಜೋಗಿ, ಬಸವಜೋಗಿಯರ ಹೆಸರಿನಲ್ಲಿ ನೈವೇದ್ಯ ಹಾಕುತ್ತಾರೆ. ಅವರ ಹೆಸರಿಗೆ ಅರ್ಪಣೆಯಾಗಲೆಂದು ನೈವೇದ್ಯ ಹಾಕುತ್ತಾರೆ. ನಂತರ ಹುಲಿಗೆಮ್ಮನಿಗೂ ನೈವೇದ್ಯ ಹಾಕುತ್ತಾರೆ. ೫ ಸೇರಿನ ಅಕ್ಕಿ ಅನ್ನ ಹಾಗೂ ೪೬ ಹೋಳಿಗೆಗಳನ್ನು ನೈವೇದ್ಯಕ್ಕೆ ತಯಾರು ಮಾಡಿರುತ್ತಾರೆ. ಹುಲಿಗೆಮ್ಮನಿಗೆ ೨೪ ಹೋಳಿಗೆ ಎಡೆ (ನೈವೇದ್ಯ) ಹಾಕುತ್ತಾರೆ. ನಾಗಜೋಗಿ, ಬಸವಜೋಗಿರಿಗೆ ೧೬ ಹೋಳಿಗೆಗಳನ್ನು ಎಡೆ (ನೈವೇದ್ಯ) ಹಾಕುತ್ತಾರೆ. ಹುಲಿಗೆಮ್ಮ ದೇವಿಗೆ ಹಾಕಿದ ನೈವೇದ್ಯವನ್ನು ಬಾಳೆದಂಡಿಗಿ, ಪಾಯಸದ, ದೇವರಮನಿ, ಯಲಿಶೇಟಿ, ಅಮ್ಮನವರ ಪೂಜಾರರು ತೆಗೆದುಕೊಂಡು ಹೋಗುತ್ತಾರೆ. ಅಲ್ಲದೇ ನಾಗಜೋಗಿ, ಬಸವಜೋಗಿಗೆ ಹಾಕಿ ೫ ಪ್ರಸಾದವನ್ನು ಸಹ ಇವರು ತೆಗೆದುಕೊಂಡು ಹೋಗುತ್ತಾರೆ. ಉಳಿದ ೧೧ ಹೋಳಿಗೆಗಳನ್ನು (ನೈವೇದ್ಯ) ಭಜಂತ್ರಿಯವರು, ಅಗಸರು, ಸೇವಕರು, ಕೊಂಡದವರು, ಕಟ್ಟಿಯವರು ತೆಗೆದುಕೊಂಡು ಹೋಗುತ್ತಾರೆ.
ಬೆಳಿಗ್ಗೆ ಪಲ್ಲಕ್ಕಿ ಸೇವಾ, ತೊಟ್ಟಿಲ ಸೇವಾ
ಆಗಿ ಹುಣ್ಣಿಮೆ ಆಗಿ ಎರಡನೇ ದಿನಕ್ಕೆ ಬೆಳಿಗ್ಗೆ ಮತ್ತು ರಾತ್ರಿ ಉತ್ಸವ ಮೂರ್ತಿಯನ್ನು (ಹುಲಿಗೆಮ್ಮನನ್ನು) ತೆಗೆದುಕೊಂಡು ಮುದಮ್ಮನ ಕಟ್ಟೆಯವರೆಗೆ (ಗುಡಿವರೆಗೆ) ಕರೆದುಕೊಂಡು ಹೋಗಿ ಮುದ್ದಮ್ಮನಿಗೆ ಪೂಜೆ ಸಲ್ಲಿಸುತ್ತಾರೆ. ಹುಲಿಗೆಮ್ಮನ ತಾಯಿ ಮುದ್ದಮ್ಮ, ಹುಲಿಗೆಮ್ಮನ ತವರುಮನೆ ಮುದ್ದಮ್ಮನ ಗುಡಿ. ರಾತ್ರಿ ಅದೇ ಮೂರ್ತಿಯನ್ನು ತೊಟ್ಟಿಲಲ್ಲಿ ಕೂಡಿಸಿಕೊಂಡು ತೊಟ್ಟಿಲ ಸೇವಾ ತೂಗುತ್ತಾರೆ.
ರಥೋತ್ಸವ
ಆಗಿ ಹುಣ್ಣಿಮೆ ಆಗಿ ೭ನೇ ದಿನಕ್ಕೆ ರಥದಲ್ಲಿ ಹುಲಿಗೆಮ್ಮನ ಉತ್ಸವ ಮೂರ್ತಿಯನ್ನು ಇಟ್ಟುಕೊಂಡು ಮುದ್ದಮ್ಮನ ಗುಡಿಯವರೆಗೆ ಹೋಗುತ್ತಾರೆ. ಅಲ್ಲಿ ಹುಲಿಗೆಮ್ಮನ ತಾಯಿ ಮುದ್ದಮ್ಮನ ಪೂಜೆ ನಡೆಯುತ್ತದೆ. ಮತ್ತೆ ಹುಲಿಗೆಮ್ಮನ ತೊಟ್ಟಿಲ ಸೇವೆ ನಡೆಯುತ್ತದೆ. ಈ ಆಚರಣೆ ನಡೆಯುವ ಸಮಯದಲ್ಲಿ ಭಕ್ತಾದಿಗಳು ಇರುತ್ತಾರೆ.
ಅಕ್ಕಪಡಿ ರಥೋತ್ಸವ
ಆಗಿ ಹುಣ್ಣಿಮೆ ಆಗಿ ೮ನೇ ದಿನಕ್ಕೆ ಹಿಂದಿನ ಕಾಲದಲ್ಲಿ ರೈತರು ಭತ್ತ ಬೆಳೆದುಕೊಂಡು ಬಂದು ಕೊಡುತ್ತಿದ್ದರು. ಅವರು ತಂದ ಭತ್ತದಿಂದ ಪಾಯಸ ಮಾಡುತ್ತಿದ್ದರು. ಈಗ ಆ ರೀತಿ ಇಲ್ಲ. ಅಕ್ಕಿಯನ್ನು ತಂದು ಕೊಡುತ್ತಾರೆ. ಅಕ್ಕಿಯನ್ನು ಗುಡಿಯೊಳಕ್ಕೆ ಇಟ್ಟು ಪೂಜೆ ಮಾಡುತ್ತಾರೆ. ಅದನ್ನು ಪಾಯಸಕ್ಕೆ ಉಪಯೋಗಿಸುತ್ತಾರೆ. ಅಕ್ಕಿಪಡಿ ದಿನವೇ ರಥೋತ್ಸವ ನಡೆಯುತ್ತದೆ. ಆ ಕಾರಣಕ್ಕಾಗಿಯೇ ಅಕ್ಕಿಪಡಿ ರಥೋತ್ಸವವೆಂದು ಹೆಸರು.
ಕೊಂಡದ ಬಾಳೆದಂಡಿಗಿ ಕಾರ್ಯಕ್ರಮ ಪೂಜೆ
ಆಗಿ ಹುಣ್ಣಿಮೆ ಆಗಿ ೯ನೇ ದಿನಕ್ಕೆ ಕಮಲಾಪುರದಿಂದ ಬಾಳೆದಂಡನ್ನು ತರುತ್ತಾರೆ. ತರುವವರು ಮುಖ್ಯವಾಗಿ ಜೋಗಿನವರು, ಮೇಟಿಯವರು, ಬಾಳಿಸುಳಿದಂಡನ್ನು ಹುಲಿಗೆಮ್ಮ ದೇವಿ ಮುಂದೆ ಇಡುತ್ತಾರೆ. ನದಿ ಪೂಜೆ ಮಾಡಿಕೊಂಡು ಕಾಯಿ, ಕರ್ಪೂರ ಮಾಡಿಕೊಂಡು ಬರುತ್ತಾರೆ. ಆಮೇಲೆ ರಾತ್ರಿ ೮ ಗಂಟೆ ಸುಮಾರಿಗೆ, ಪೂಜಾರರು ಬಂದ ಮೇಲೆ ಕಾರ್ಯಕ್ರಮ ಶುರುವಾಗುತ್ತದೆ. ಅಮ್ಮನವರ ಮನೆತನದವರು ಬಾಳೆ ದಂಡಿಗೆ ಪೂಜೆ ಮಾಡುತ್ತಾರೆ.
ಬಾಳಿದಂಡಗಿಯನ್ನು ದೇವರಮನಿ, ಪೂಜಾರಮ್ಮನಿಗೆ ತೆಗೆದುಕೊಂಡು ಹೋಗುವರು
ಬಾಳೆದಂಡಿಗಿಯನ್ನು ಜೋಗಿನ ಹುಲುಗಪ್ಪ (ಹೊಸೂರಿನವರು) ಎಂಬುವರು ಹೊತ್ತುಕೊಂಡು ದೇವರಮ್ಮನಿಗೆ ಹೋಗುತ್ತಾರೆ. ನಂತರ ಬೆಳಗಿನ ಜಾವ ೩ ಗಂಟೆ ಸುಮಾರಿಗೆ ಈ ಬಾಳೆದಂಡಿಗೆಯನ್ನು ಹೊತ್ತುಕೊಂಡು ಬಂದು ಹುಲಿಗೆಮ್ಮ ದೇವಿ ಮುಂದೆ ಇಡುತ್ತಾರೆ. ಇಟ್ಟ ನಂತರ ನದಿಗೆ ಹೋಗಿ ಪೂಜೆ ಮಾಡಿಕೊಂಡು ಬರುತಾರೆ.
ಶ್ರೀದೇವಿಗೆ ಹೂವಿನ ಪ್ರಸಾದ ಕಟ್ಟವುದು
ಪ್ರಸಾದವೆಂದರೆ, ಮಲ್ಲಿಗೆ ಹೂವಿನ ಉಂಟೆಗಳನ್ನು ಹುಲಿಗೆಮ್ಮ ದೇವಿ ಮೂರ್ತಿಯ ತಲೆಯ ಮೇಲೆ ಇಟ್ಟಿರುತ್ತಾರೆ. ಜಾತ್ರೆ ಸುಗಮವಾಗಿ ನೆರವೇರಲು ಹುಲಿಗೆಮ್ಮನನ್ನು ಕೇಳುತ್ತಾರೆ. ಅಂದರೆ ವರವನ್ನು ಕೇಳುತ್ತಾರೆ. ಹುಲಿಗೆಮ್ಮನ ಅನುಮತಿ ಪಡೆಯುತ್ತಾರೆ. ಬಾಳೆದಂಡಿಗಿ ದಿನ ಕೇವಲ ೩ ಪ್ರಸಾದ ಕಟ್ಟುತ್ತಾರೆ. ಪ್ರತ್ಯೇಕವಾಗಿ ಒಂದೊಂದರಂತೆ ಅನುಮತಿ ಪಡೆಯುತ್ತಾರೆ. ಪ್ರತ್ಯೇಕವಾಗಿ ಒಂದೊಂದರಂತೆ ಪ್ರಸಾದ ಕೇಳುತ್ತಾರೆ. ಹುಗೆಮ್ಮ ದೇವಿ ಪ್ರಸಾದವನ್ನು ಕೊಡುತ್ತಾಳೆ. ಕೊಟ್ಟ ಹೂವನ್ನು ಬಾಳೆದಂಡಿಗಿ ಪೂಜಾರಿ, ಪಾಯಸದ ಪೂಜಾರಿ ಕೈಗೆ, ಕೊರಳಿಗೆ ಹಾಕುತ್ತಾರೆ. ಅಲ್ಲದೇ ಜೊತೆಗೆ ಪೂಜಾರರ ಕೈಗೆ ಕೊರಳಿಗೆ ಹಾಕುತ್ತಾರೆ.
ಬಾಳಿದಂಡಗಿಗೆಯಲ್ಲಿ ಪೂಜಾರಿ ಅರೋಹಣ
ಬಾಳದಂಡಿಗಿ ಪೂಜಾರಿ ೯ ದಿನಗಳವರೆಗೆ ಉಪವಾಸ ಇರುತ್ತಾನೆ. ಆತನಿಗೆ ಊಟವಿಲ್ಲ. ಆದರೆ ಕೇವಲ ಹಣ್ಣು ಹಾಗೂ ಹಾಲು ಮಾತ್ರ ಆತನ ಸೇವನೆಯಾಗಿರುತ್ತದೆ. ಒಂದು ಜಾತ್ರೆಯಿಂದ ಬರುವ ಇನ್ನೊಂದು (ಹುಲಿಗೆಮ್ಮ ) ಜಾತ್ರೆವರೆಗೆ ಗಡ್ಡ, ಮೀಸೆಯನ್ನು ಮಾಡಿಸುವಂತಿಲ್ಲ, ಕೈ ಹಾಗೂ ಕಾಲಿನಲ್ಲಿರುವ ಉಗುರನ್ನು ತೆಗೆಯುವಂತಿಲ್ಲ. ತಲೆಕೂದಲು ಮಾಡಿಸುವಂತಿಲ್ಲ. ಅವರ ಜೀವಿತದ ಕೊನೆವರೆಗೆ ಕೂದಲು ಹಾಗೇಯೇ ಇರಬೇಕು. ತಲೆ ಕೂದಲನ್ನು ಚೌರ ಮಾಡಿಸುವಂತಿಲ್ಲ. ಹುಲಿಗೆಮ್ಮನ ಬಾಳೆದಂಡಿಗಿ ದಿನ ಆತನ ಗಡ್ಡ, ಮೀಸೆಯನ್ನು ತೆಗೆಯುತ್ತಾರೆ. ನದಿಯಲ್ಲಿ ಸ್ನಾನ ಮಾಡಿಸಿ, ಹುಲಿಗೆಮ್ಮನ ಮೂರ್ತಿ ಪೂಜೆ ಮಾಡಿ ಗುಡಿಗೆ ಬರುತ್ತಾರೆ. ಹುಲಿಗೆಮ್ಮನ ಗುಡಿಯಲ್ಲಿ ಬಾಳೆದಂಡಿಗಿ ಮನೆತನದ ಪೂಜಾರಿಗೆ ಆರ್ಚನೆ ಕುಂಕುಮವನ್ನು ಮುಖದ ತುಂಬ ಹಚ್ಚುತ್ತಾರೆ. ಕೊರಳಿಗೆ ಹೂವಿನ ಹಾರ ಹಾಕುತ್ತಾರೆ. ಹೂವಿನ ದಂಡಿಗೆಯನ್ನು ಆತನ ತಲೆಗೆ ಹಾಕುತ್ತಾರೆ. ಹುಲಿಗೆಮ್ಮ ದೇವಿಗೆ ಮಂಗಳಾರತಿ ಮಾಡುತ್ತರೆ. ನಂತರ ಹೊರಗಡೆ ಬಾಳೆದಂಡಿಗಿ ಪೂಜಾರರು, ಬಾಳೆದಂಡಿಗಿ ಮೇಲೆ ಕೂಡುತ್ತಾರೆ. ಬಾಳೆದಂಡಿಗೆ ಮೇಲೆ ಕುಳಿತು ಗುಡಿಯ ತುಂಬ ಮೂರು ಸಲ ಪ್ರದಕ್ಷಿಣೆ ಹಾಕುತ್ತಾರೆ. ಒಂದು ವೇಳೆ ಬಾಳೆದಂಡಿಗಿ ಮುರಿದರೆ, ಅವ್ರು ಅಲ್ಲಿಗೆ ಅನರ್ಹರೆಂದೇ ಅರ್ಥ, ಮತ್ತೆ ಬಾಳೆದಂಡಿಗಿಯನ್ನು ಅವರು ಏರುವಂತಿಲ್ಲ.
ಬೆಳಿಗ್ಗೆ ವ್ಯಾಘ್ರೇಶ್ವರಿ ಅವತಾರದಲ್ಲಿ ಭಕ್ತರಿಗೆ ಪ್ರಸಾದ ಕೊಡುವುದು
ಬಾಳೆದಂಡಿಗಿ ಮನೆತನದ ಪೂಜಾರಿಗೆ ಮತ್ತು ಪಾಯಸದ ಮನೆತನದ ಪೂಜಾರಿಯ ಮುಖಕ್ಕೆ ಕುಂಕುಮವನ್ನು (ಅರ್ಚನೆ ಮಾಡಿದ ಕುಂಕುಮ) ಹಚ್ಚುತ್ತಾರೆ. ಆ ರೀತಿ ಹಚ್ಚಿದ ಕಾರಣ ಅವರು ವ್ಯಾಘ್ರೇಶ್ವರಿ ಅವತಾರ ತಾಳುತ್ತಾರೆ. ಅವರು ಬಾಳೆದಂಡಿಗಿ ಕಾರ್ಯಕ್ರಮ ಮುಗಿಸಿದ ಮೇಲೆ ಆ ಬಾಳೆದಂಡಿಗಿ ಕಾರ್ಯಕ್ರಮ ಮುಗಿಸಿದ ಮೇಲೆ ಆ ಬಾಳೆದಂಡಿಗಿಯನ್ನು ಭಕ್ತಾದಿಗಳಿಗೆ ಕೊಡಲು ತುಂಡು, ತುಂಡುಗಳಾಗಿ ಕತ್ತರಿಸುತ್ತಾರೆ. ಆ ಬಾಳೆದಂಡಿಗಿಯ ಎಸಳುಗಳನ್ನು ಭಕ್ತಾದಿಗಳಿಗೆ, ಊರಿನ ಹಿರಿಯರಿಗೆ, ಮುಖಂಡರಿಗೆ ಹಚುತ್ತಾರೆ. ಇದೇ ಪ್ರಸಾದ ಕೊಡುವ ಕಾರ್ಯಕ್ರಮ.
ಬಾಳೆದಂಡಿಗಿ, ದೇವರಮನಿ, ಪಾಯಸದ, ಅಮ್ಮನವರ, ಯಲಿಶೇಟಿ, ದೇವರಮನಿಗಳಲ್ಲಿ ವ್ಯಾಘ್ರೇಶ್ವರಿಯ ಪೂಜಾರಿಗಳನ್ನು ಮಾಡುವರು
ಬಾಳೆ ದಂಡಿಗಿ ದೇವರಮನಿ, ಪಾಯಸದ ಮನಿ, ಅಮ್ಮನವರ ಮನೆ, ಯಲಿಶೇಟಿಯರ ಮನೆಗಳಲ್ಲಿ ದೇವರನ್ನು ಇಟ್ಟಿರುತ್ತಾರೆ. ಪ್ರಸಾದವನ್ನು ಭಕ್ತಾದಿಗಳಿಗೆ ಹಂಚಿದ ಮೇಲೆ ಪೂಜೆ ಮಾಡುತ್ತಾರೆ. ಪ್ರತಿ ದಿನ ಈ ಐದು ಮನೆಗಳಲ್ಲಿ ಹುಲಿಗೆಮ್ಮ ದೇವಿಯ ಪೂಜೆ ನಡೆಯುತ್ತದೆ. ನೈವೇದ್ಯ ಹಾಕುತ್ತಾರೆ.
ಕೊಂಡದ ಪೂಜೆ
ಆಗಿ ಹುಣ್ಣಿಮೆ ಆಗಿ ೧೦ನೇ ದಿನಕ್ಕೆ ಅಗ್ನಿಕೊಂಡ ಜಾಗದ ಬಳಿ ಐದು ಕಟ್ಟಿಗೆಗಳನ್ನು ಇಟ್ಟು ಅದಕ್ಕೆ ಗಂಧ, ಕುಂಕುಮ, ಭಂಡಾರ, ಹಚ್ಚುತ್ತಾರೆ. ಅದಕ್ಕೆ ಹೂವಿನ ಮಾಲೆ ಸುತ್ತುತ್ತಾರೆ. ನಂತರ ಮಂಗಳಾರತಿ, ಕಾಯಿ, ಒಡೆದು ಅದನ್ನು ಕಟ್ಟಿಗೆಗಳನ್ನು ಬಾಳೆದಂಡಿಗಿ ಮನೆತನದವರು, ಪಾಯಸದ ಮನೆಯವರು, ದೇವರುಮನೆಯ ಯಲಿಶೇಟಿ, ಅಮ್ಮನವರ ಪೂಜಾರರು (ಮನೆತನದವರು) ಅಗ್ನಿಗೆ ಹಾಕುತ್ತಾರೆ. ಕಟ್ಟಿಗೆಗಳನ್ನು ಅಗ್ನಿಗೆ ಹಾಕಿದ ಮೇಲೆ ಗುಡಿಯ ಒಳಕ್ಕೆ ಹೋಗುತ್ತಾರೆ. ನಂತರ ಪಂಚಾಯಿತಿ ಕಟ್ಟೆಯಲ್ಲಿ ಕೂಡುತ್ತಾರೆ.
ಹಿಡಿದಕ್ಷಿಣೆ, ಬಾಳೆದಂಡಿಗಿ, ಪಾಯಸದ ಪೂಜಾರದಿಂದ ಬಾಬುದಾರರಿಗೆ ಕೊಡುವುದು
ಶ್ರೀ ಕ್ಷೇತ್ರ ಹುಲಿಗೆಮ್ಮನಿಗೆ ಹರಕೆಯಿಂದ ತೂರಿದ ಹಣವನ್ನು ಹಾಕಿದ ಹಣವನ್ನು ಬಾಳೆದಂಡಿಗೆ ಪೂಜಾರರು, ಮುಟ್ಟಿ ದಾನದ ರೂಪದಲ್ಲಿ ವೈದಿಕ ಬ್ರಾಹ್ಮಣರಿಗೆ ಕೊಡುತ್ತಾರೆ. ಲಿಂಗಾಯತ ಜನಾಂಗದವರಿಗೂ ಕೊಡುತ್ತಾರೆ. ಕಟ್ಟಿಯವರಿಗೆ, ಕೊಂಡದವರಿಗೆ, ಅಗಸರಿಗೆ, ಭಜಂತ್ರಿಯವರಿಗೆ, ಸೇವಕರಿಗೆ ಕೊಡುತ್ತಾರೆ.
ಕೊಂಡಕ್ಕೆ ಅಗ್ನಿ ಪುಟಾವು
ಹುಲಿಗೆಮ್ಮ ದೇವಿಯ ಗುಡಿಯೊಳಕ್ಕೆ ಬಾಳೆದಂಡಿಗಿ ಪೂಜಾರಿ ಹಾಗು ಪಾಯಸದ ಪೂಜಾರಿ ಭಕ್ತಿಯಿಂದ ಹಚ್ಚಿದ ದೀಪವನ್ನು ಹುಲಿಗೆಮ್ಮ ದೇವಿಗೆ ಬೆಳೆಗುತ್ತಾರೆ. ನಂತರ ನಾಗಜೋಗಿ, ಬಸವಜೋಗಿಗೆ ಇವರಿಬ್ಬರೂ ದೀಪ (ಜ್ಯೋತಿ) ಬೆಳಗುತ್ತಾರೆ. ನಂತರ ಅದನ್ನು ತಂದು ಅಗ್ನಿಕೊಂಡಕ್ಕೆ ಸ್ಪರ್ಶ ಮಾಡುತ್ತಾರೆ. ಅಗ್ನಿಕೊಂಡ ತಯಾರು ಆಗುತ್ತದೆ.
ಸಾರಂಗ ಮಠದಲ್ಲಿ ಪಡುಗ ಪೂಜೆ ಮಾಡುವುದು
ಅಗ್ನಿಪೂಜೆ ಮಾಡಿದ ನಂತರ ದೇವರ ಮನಿಗೆ ಹೊಸ ಪಾಯಸದ ಪಡುಗ ತೆಗೆದುಕೊಂಡು ಹೋಗುತ್ತಾರೆ. ಕಂಬಳಿ ಹಾಸಿ, ಅಕ್ಕಿ ಹಾಕಿ ಅದರ ಮೇಲೆ ಪಡುಗ ಇಡುತ್ತಾರೆ. ಅದನ್ನು ಅಮ್ಮನವರು ಪೂಜೆ ಮಾಡುತ್ತಾರೆ. ಆಮೇಲೆ ಮಂಗಳಾರತಿ, ಕಾಯಿ ಒಡೆದು, ಅದನ್ನು ಪುನಃ ದೇವರ ಮನಿಗೆ ತರುತ್ತಾನೆ. ಅಲ್ಲಿಗೆ ಈ ಕಾರ್ಯಕ್ರಮ ಮುಗಿಯಿತು.
ಪಡುಗವನ್ನು ಸಾರಾಂಗ ಮಠದಿಂದ ದೇವರಮನಿಗೆ ತರುವುದು
ಬೆಳಿಗ್ಗೆ ಯಲಿಶೇಟಿ ಪೂಜಾರ್ ಹೊಸ ಪಡುಗವನ್ನು ತೆಗೆದುಕೊಂಡು ನದಿಗೆ ಹೋಗುತ್ತಾನೆ. ವಾದ್ಯಗಳೊಂದಿಗೆ ಭಕ್ತಾದಿಗಳು ಸಹ ನದಿಗೆ ಹೋಗುತ್ತಾರೆ. ಅಲ್ಲಿ ಈ ಪಡುಗವನ್ನು ಚೆನ್ನಾಗಿ ತೊಳೆಯುತ್ತಾರೆ. ಆ ಮೇಲೆ ಅದರಲ್ಲಿ ನೀರು ತರುತ್ತಾರೆ. ನದಿಯ ದಂಡೆಯಲ್ಲಿ ಪಡುಗ ಮಾಡುತ್ತಾರೆ. ಆ ದಿನ ಪಾಯಸದ ಮನೆಯ ಪೂಜಾರಿಗೆ ಚೌರ ಮಾಡಿಸುವ ಕಾರ್ಯಕ್ರಮ ಇರುತ್ತದೆ.
ಹುಲಿಗೆಮ್ಮ ದೇವಿ ಗುಡಿಯಲ್ಲಿ ಪಡುಗಪೂಜೆ ಮಾಡುವುದು
ಶ್ರೀ ಕ್ಷೇತ್ರ ಹುಲಿಗೆಮ್ಮನ ಗುಡಿಯಲ್ಲಿ ಪಡುಗ ಪೂಜೆ ಮಾಡುತ್ತಾರೆ. ಮಂಗಳಾರತಿ ಮಾಡುತ್ತಾರೆ. ಕಾಯಿಯನ್ನು ಒಡೆಯುತ್ತಾರೆ. ಗುಡಿಯ ಮುಂದೆ ಪಡಗವನ್ನು ತಂದು ಮೂರು ಒಲೆಗುಂಡಿಗಳ ಮೇಲೆ ಇಟ್ಟು ಅದರಮೇಲೆ ಮೂರು ರುಮಾಲುಗಳನ್ನು ಇಟ್ಟು ಅದರ ಮೇಲೆ ಪಡುಗ ಇಡುತ್ತಾರೆ. ಒಲೆಗೆ ಗಂಧದ ಕಟ್ಟಿಗೆ ಬಳಸುತ್ತಾರೆ. ಒಂದು ಬೊಗಸೆ ಗಂಧದ ಕಟ್ಟಿಗೆಗಳಲ್ಲಿ ೨೫ ಸೇರು ಅಕ್ಕಿಯ ಪಾಯಸ ತಯಾರಾಗುತ್ತದೆ. ಇದನ್ನೇ ಶ್ರೀದೇವಿ ಹುಲಿಗೆಮ್ಮನ ಪವಾಡವೆಂದು ಕರೆಯುವುದು, ಪಡುಗಕ್ಕೆ ಸುತ್ತಿದ ಹೂವಿನ ಮಾಲೆಯೂ ಸಹ ಬಾಡುವುದಿಲ್ಲ. ಜಳತಾಕದೇ (ಹೂವಿಗೆ) ಕುದಿಯುತ್ತದೆ.
ಶ್ರೀದೆವಿಗೆ ಹೂವಿನ ಪ್ರಸಾದ ಕಟ್ಟುವುದು
ಹುಲಿಗೆಮ್ಮನ ಗರ್ಭಗುಡಿಯಲ್ಲಿ ಪ್ರಸಾದ ಕಟ್ಟುವ ಕಾರ್ಯಕ್ರಮ. ಒಂದೊಂದರಂತೆ, ೫ ಪ್ರಸಾದ ಕಟ್ಟುತ್ತಾರೆ. ೫ ಪ್ರಸಾದವನ್ನು ಹುಲಿಗೆಮ್ಮ ಕೊಡುತ್ತಾಳೆ. ಕೊಟ್ಟ ನಂತರ ಪಾಯಸವನ್ನು ಕೈಯಾಡಿಸುವುದು. ಮೂರು ಸಲ ಪಾಯಸವನ್ನು ಪಾಯಸದ ಪೂಜಾರಿ ತೆಗೆಯುತ್ತಾರೆ. ಒಂದೊಂದು ಸಲದಂತೆ ಪಾಯಸ ತೆಗೆದು ಹುಲಿಗೆಮ್ಮ ದೇವಿಗೆ ನೈವೇದ್ಯ ಹಾಕುತ್ತಾರೆ. ಪಾಯಸದ ಪೂಜಾರಿ ಒಂದು ಕೈಯಿಂದ ತೆಗೆದರೆ, ಬಾಳೆದಂಡಿಗಿ ಪೂಜಾರಿ ಎರಡು ಕೈಯಿಂದ ಪಾಯಸ ತೆಗೆಯುತ್ತಾರೆ.
ಪಾಯಸ
ಶ್ರೀದೇವಿ ಹುಲಿಗೆಮ್ಮನ ಜಾತ್ರೆ ಬಹಳ ವಿಶಿಷ್ಟವಾದದ್ದು ಹಾಗೂ ಪ್ರಖ್ಯಾತವಾದದ್ದು. ಪಾಯಸದ ದಿನ ರಾತ್ರಿಯ ಸಮಯ ಸುಮಾರು ೨ ಗಂಟೆಗೆ ಹುಲಿಗೆಮ್ಮ ದೇವಿಯ ಮೂರ್ತಿ ತೆಗೆದುಕೊಂಡು ನದಿಗೆ ಹೋಗುತ್ತಾರೆ. ಜೊತೆಗೆ ಪಾಯಸ ತೆಗೆಯುವವರನ್ನು ನದಿಗೆ ಕರೆದುಕೊಂಡು ಹೋಗಿ ಅವರ ಗಡ್ಡ, ಮೀಸೆಯನ್ನು ತೆಗೆಯುತ್ತಾರೆ. ರಾತ್ರಿ ಸಮಯ ಸುಮಾರು ೩ ಗಂಟೆಗೆ ಹುಲಿಗೆಮ್ಮ ದೇವಿಯ ಮೂರ್ತಿ ಪೂಜೆ ನಡೆಯುತ್ತದೆ. ಪೂಜೆ ನಡೆದ ನಂತರ ನದಿಯಿಂದ ೫ ಕೊಡ ನೀರು ತರುತ್ತಾರೆ.
ಹುಲಿಗೆಮ್ಮ ದೇವಿಯ ಗುಡಿಯ ಮುಂದೆ ಒಲೆ ಗುಂಡು ಇಡುತ್ತಾರೆ. ನಂತರ ಮೂರು ಹೊಸ ರುಮಾಲುಗಳನ್ನು ಸುತ್ತಿ ಆ ಮೂರು ಒಲೆಗುಂಡುಗಳ ಮೇಲೆ ಇಡುತ್ತಾರೆ. ಹೊಸ ಮಣ್ಣಿನ ಪಡುಗವನ್ನು ತಂದು ಅದರ ಮೇಲೆ ಇಡುತ್ತಾರೆ. ಗಂಧದ ಕಟ್ಟಿಗೆಗಳಿಂದ ಒಲೆಯನ್ನು ಹಚ್ಚುತ್ತಾರೆ. ಇಲ್ಲಿಯ ವಿಶೇಷತೆ ಎಂದರೆ ಮೂರು ಒಲೆಗುಂಡುಗಳ ಮೇಲೆ ಇಟ್ಟಿರುವ ರೂಮಾಲುಗಳು ಸುಡುವುದಿಲ್ಲ. ಅಲ್ಲದೇ ಅವುಗಳಿಗೆ ಮಸಿಯೂ ಸಹ ಹತ್ತುವುದಿಲ್ಲ. ಒಲೆ ಗುಂಡುಗಳ ಮೇಲಿಟ್ಟ ಪಡುಗಕ್ಕೆ ೫ ಕೊಡ ನೀರು ಹಾಕುತ್ತಾರೆ. ಎಲ್ಲವನ್ನು ಪಡುಗಕ್ಕೆ ಹಾಕಿದ ಮೇಲೆ ಹುಲಿಗೆಮ್ಮ ದೇವಿಯನ್ನು ಪ್ರಸಾದ ಕೇಳಲು ಹೋಗುತ್ತಾರೆ. ಪ್ರಸಾದವೆಂದರೆ ಇಷ್ಟೇ ಮಲ್ಲಿಗೆ ಹೂವನ್ನು ದುಂಡಾಗಿ ಸುತ್ತಿರುತ್ತಾರೆ. ಒಂದೊಂದರಂತೆ ೯ ಮಲ್ಲಿಗೆ ಹೂವನ್ನು ಕಟ್ಟಿ ದುಂಡಾಗಿ ಸುತ್ತಿ ದೇವಿಯ ಮೂರ್ತಿಯ ಮೇಲೆ ಇಟ್ಟಿರುತ್ತಾರೆ. “ಹುಲಿಗೆಮ್ಮ ಬಹುಫರಾಕ್, ಹುಲಿಗೆಮ್ಮ ಬಹುಫರಾಕ್” ಎಂದು ಆ ಸಮಯದಲ್ಲಿ ಭಕ್ತಾದಿಗಳು ಕೂಗುತ್ತಾರೆ. ಹೂವನ್ನು ಬೇಗ ಕೊಡದೆ ಇದ್ದಾಗ ಹುಲಿಗೆಮ್ಮನನ್ನು ಬೈಯುತ್ತಾರೆ. ೯ ಪ್ರಸಾದವನ್ನು ಹುಲಿಗೆಮ್ಮ ಕೊಡುತ್ತಾಳೆ. ಹೂ ಕೊಟ್ಟ (ಪ್ರಸಾದ) ಮೇಲೇಯೇ ಮುಂದಿನ ಕೆಲಸಗಳು ಪ್ರಾರಂಭವಾಗುತ್ತದೆ. ಈಗ ಪಾಯಸ ತೆಗೆಯುವ ಕೆಲಸ, ಅಷ್ಟೊತ್ತಿಗೆ ಪಾಯಸ ಕುದ್ದು ತಯಾರಾಗಿರುತ್ತದೆ. ಪಾಯಸ ಅಗ್ನಿಕೊಂಡ, ಇತ್ಯಾದಿ ಎಲ್ಲ ಕೆಲಸ ಕಾರ್ಯಗಳನ್ನು ಜಾತ್ರೆಯ ಸಮಯದಲಿ ಕಬ್ಬೇರು ಜನಾಂಗದವರು ಮಾಡುತ್ತರೆ.
೧. ಬಾಳೆದಂಡಿಗಿ
೨. ದೇವರಮನಿ
೩. ಪಾಯಸದವರು
೪. ಅಮ್ಮನವರು
೫. ಯಲಿಶೇಟಿ
ಹುಲಿಗೆಮ್ಮ ನ ಜಾತ್ರೆಯ ಸಂದರ್ಭದಲ್ಲಿ ಈ ಐದು ಮನೆತನಗಳು ಪಾಯಸ ಮತ್ತು ಅಗ್ನಿಕೊಂಡ ಇತ್ಯಾದಿ ಕೆಲಸಗಳಲ್ಲಿ ಭಾಗವಹಿಸುತ್ತವೆ.
ಅಕ್ಕಿ ಪಾಯಸದ ಮನೆತನದವರು (ಪಾಯಸ ತೆಗೆಯುವವರು)
೧. ಪವಡೆಪ್ಪ ಪೂಜಾರಿ
೨. ಚಿದಾನಂದಪ್ಪ ಪೂಜಾರು
೩. ದೇವಪ್ಪ ಪೂಜಾರು
೪. ಗುರುನಾಥಪ್ಪ ಪೂಜಾರು
ಬಾಳೆದಂಡಗಿ ಮನೆತನದವರು (ಬಾಳೆದಂಡಗಿ ಕಾರ್ಯಕ್ರಮದಲ್ಲಿ ನಿರತರಾದ ವ್ಯಕ್ತಿಗಳು)
೧. ಹುಲುಗಪ್ಪ ಪೂಜಾರು
೨. ಬಾಳಪ್ಪ ಪೂಜಾರು
೩. ರಾಮಣ್ಣ ಪೂಜಾರು
ಯಲಿಶೇಟಿ ಮನೆತನದವರು (ಪಾಯಸದ ಪಡಗ ಹೊರುವವರು ಹಾಗೂ ಅಗ್ನಿಕೊಂಡ ಪೂಜೆ ಮಾಡುವವರ ಮನೆ)
೧. ಬಾಳಪ್ಪ ಪೂಜಾರು
೨. ನಾಗಒಪ್ಪ ಪೂಜಾರು
ಈ ಮನೆತನದವರೆಲ್ಲ ಕಬ್ಬೇರು ಜನಾಂಗದವರು. ಹುಲಿಗೆಮ್ಮ ಪ್ರಸಾದ ಕೊಟ್ಟ ಮೇಲೆ ಪಾಯಸದ ಮನೆಯ ವ್ಯಕ್ತಿ ಗುರುನಾಥ ಪೂಜಾರು ಬಂದು ಪಾಯಸವನ್ನು (ಬಿಸಿಯಾಗಿ ತಯಾರದ ಅನ್ನವನ್ನು) ಮೂರು ಸಲ ಎರಡು ಕೈಯಿಂದ ತೆಗೆದು ಪರಾತಕ್ಕೆ ಹಾಕುತ್ತಾನೆ. ಮೂರು ಸಲ ತೆಗೆದು ಹಾಕುವಾಗ, ಪ್ರತಿಸಲಕ್ಕೊಮೆ ಹುಲಿಗೆಮ್ಮ ದೇವಿಯ ಗುಡಿ ಒಳಗೆ ಹೋಗಿಬಂದು ಹಾಕುತ್ತಾನೆ. ಪಾಯಸ ತೆಗೆಯುವಾಗ ಅತನ ಕೈಗೆ ಯಾವ ತರಹದ ಆಘಾತವಾಗುವುದಿಲ್ಲ. ಭಕ್ತಾದಿಗಳ ಸಮ್ಮುಖದಲ್ಲಿ ನಡೆಯುವ ಈ ಪಾಯಸ ಶ್ರೀ ಕ್ಷೇತ್ರ ಹುಲಿಗೆಮ್ಮನ ಪವಾಡವೆಂದು ಕರೆಯುತ್ತಾರೆ. ಭಕ್ತಾದಿಗಳ ದೊಡ್ಡ ಸಮೂಹವೇ ಈ ಪಾಯಸ ಪಾಯಸ ದೃಶ್ಯವನ್ನು ವೀಕ್ಷಿಸಲು ನೆರೆದಿರುತ್ತದೆ. ಇನ್ನೂ ಕೆಲವರು ರಾತ್ರಿಯಿಂದಲೇ ತಮ್ಮ ತಮ್ಮ ಜಾಗವನ್ನು ಗೊತ್ತು ಮಾಡಿಕೊಂಡಿರುತ್ತಾರೆ. ಮೂರು ಸಲ ತೆಗೆದ ಪಾಯಸವನ್ನು ಮೂರು ಸಲ ಹೋಗಿ ಹುಲಿಗೆಮ್ಮ ದೇವಿಯ ಗರ್ಭಗುಡಿಯಲ್ಲಿ ಹುಲಿಗೆಮ್ಮನಿಗೆ ನೈವೇದ್ಯ ಹಾಕುತ್ತಾರೆ. ಪಾಯಸದ ನಂತರ ಕಾರ್ಯಕ್ರಮವೆಂದರೆ ಅಗ್ನಿಕುಂಡ ಕಾರ್ಯಕ್ರಮ.
ಅಗ್ನಿಕುಂಡ
ಪಾಯಸದ ನಂತರ ಅಗ್ನಿಕುಂಡ ಕಾರ್ಯಕ್ರಮ ನಡೆಯುತ್ತದೆ. ಪಾಯಸ ತೆಗೆದ ಪೂಜಾರಿ, ಪಾಯಸ ತೆಗೆದ ನಂತರ ಹುಲಿಗೆಮ್ಮ ದೇವಿಯ ಗುಡಿಯ ಒಳಗೆ ಹೋಗುತ್ತಾನೆ. ಪಾಯಸ ತೆಗೆದ ಪೂಜಾರಿ ಹಾಗೂ ಬಾಳೆದಂಡಗಿ ಮನೆತನದ ಪೂಜಾರಿ ಇವರಿಬ್ಬರು ಮಾತ್ರ ಕೆಂಡ ತುಳಿಯುತ್ತಾರೆ. ಮೊದಲು ಬಾಳೆದಂಡಿಗಿ ಪೂಜಾರಿ ನಂತರ ಪಾಯಸ ಪೂಜಾರಿ ಕೆಂಡ ತುಳಿಯುತ್ತಾರೆ. ನಂತರ ಕಾಲಿಗೆ ಕೊಡದಿಂದ ನೀರು ಹಾಕುತ್ತಾರೆ. ಬಂಡಿ ಕಟ್ಟಿಗೆಗಳನ್ನು ಅಗ್ನಿಕೊಂಡಕ್ಕೆ ಹಾಕಿರುತ್ತಾರೆ. ಇವರನ್ನು ಬಿಟ್ಟು ಬೇರೆ ಯಾರೂ ಕೆಂಡ ತುಳಿಯುವುದಿಲ್ಲ. ಅಗ್ನಿ ತುಳಿಯುವ ಪೂಜಾರಿಯರ ಮುಖದ ತುಂಬಾ ಭಂಡಾರ (ಕುಂಕುಮ) ವನ್ನು ಹಚ್ಚುತ್ತಾರೆ. ಇದನ್ನು ಹಚ್ಚಲು ಕಾರಣ ದೇವಿಯ ಆಕಾರವಾಗಿ ಕಾಣಬೇಕೆಂಬ ಉದ್ದೇಶದಿಂದ. ಅವರನ್ನು ನೋಡಿದ ತಕ್ಷಣ ಭಕ್ತಾದಿಗಳಿಗೆ ಭಯವಾಗುವ ರೀತಿಯಲ್ಲಿ ಭಂಡಾರ ಹಚ್ಚಿರುತ್ತಾರೆ. ಹಿಂದೆ ಕೆಂಡ ತುಳಿಯಲು ಬರುವ ಪೂಜಾರಿಗೆ ಮುತ್ತಿನ ದಂಡೆಯನ್ನು ಹಾಕುತ್ತಿದ್ದರು. ಈ ಮುತ್ತಿನ ದಂಡೆಯನ್ನು ಶ್ರೀ ಕ್ಷೇತ್ರ ಹುಲಿಗೆಮ್ಮನಿಗೆ ಟಿಪ್ಪುಸುಲ್ತಾನ ಕೊಟ್ಟಿದ್ದಾನೆ ಎಂಬ ಪ್ರತೀತಿ ಇದೆ. ಅದನ್ನು ಧರಿಸಿದ ಪೂಜಾರಿಯು ಕೆಂಡವನ್ನು ತುಳಿಯುತ್ತಿದ್ದನಂತೆ. ಆದರೆ ಈಗ ಆ ಮುತ್ತಿನ ದಂಡೆಯನ್ನು ಪೂಜಾರಿಯು ಧರಿಸುತ್ತಿಲ್ಲ. ಅಗ್ನಿ ತುಳಿಯುವ ಪೂಜಾರಿಯರು ಅಗ್ನಿಯ ಹತ್ತಿರ ಬಂದ ತಕ್ಷಣ ಅಗ್ನಿಗೆ ಮಗಿಯಿಂದ ತುಪ್ಪವನ್ನು ಸುರಿಯುತ್ತಾರೆ. ನಂತರ ಗೊತ್ತಾದ ವ್ಯಕ್ತಿಗಳು ಕೋಳಿಗಳನ್ನು ಹಾರಿ ಬಿಡುತ್ತಾರೆ. ಅದಕ್ಕೆ “ಹಾರುಗೋಳಿ” ಎಂದು ಹೆಸರು. ಈ ಕಟ್ಟಿಗೆಯವರು ತೆಗೆದುಕೊಂಡು ಹೋಗುತ್ತಾರೆ. ಕೋಳಿಯನ್ನು ಹಾರಿಬಿಟ್ಟ ನಂತರ ಕೆಂಡವನ್ನು ತುಳಿಯುತ್ತಾರೆ. ಕೆಂಡವನ್ನು ಒಂದೇ ಬಾರಿ ತುಳಿಯುತ್ತಾರೆ. ಕೆಂಡವನ್ನು ತುಳಿಯುವ ಸಮಯದಲ್ಲಿ ಹುಲಿಗೆಮ್ಮ ಭಕ್ತಾದಿಗಳ ಮಹಾ ಸಮೂಹವೇ ನೆರೆದಿರುತ್ತದೆ. ಸ್ವಲ್ಪವೂ ಜಾಗವನ್ನು ಬಿಡದ ರೀತಿಯಲ್ಲಿ ಭಕ್ತಾದಿಗಳು, ಜೋಗತಿಯರು, ನೆರೆದಿರುತ್ತಾರೆ. ಕೆಂಡವನ್ನು ತುಳಿದ ನಂತರ ಪೂಜಾರಿಗಳು ಹುಲಿಗೆಮ್ಮನ ಗರ್ಭಗುಡಿಯ ಒಳಕ್ಕೆ ಹೋಗುತ್ತಾರೆ. ಅಲ್ಲಿಂದ ವಾದ್ಯಗಳ ಸಮೇತರಾಗಿ ಭಕ್ತಾದಿಗಳ ಮನೆ, ಮನೆಗೆ ಹೋಗುತ್ತಾರೆ. ಅಲ್ಲಿ ಪೂಜಾ ಕಾರ್ಯಕ್ರಮಗಳು ನಡೆಯುತ್ತವೆ.
ಬಾಳೆದಂಡಿಗಿ ಮನೆತನದ ಪೂಜಾರಿ ಹಾಗೂ ಪಾಯಸದ ಮನೆತನದ ಪೂಜಾರಿ, ಇಬ್ಬರು ಅಗ್ನಿಕೊಂಡ ಮುಚ್ಚುವವರೆಗೆ ಹುಲಿಗೆಮ್ಮನ ಗುಡಿಗೆ ಬರುವುದಿಲ್ಲ. ಅಗ್ನಿಕೊಂಡ ಮುಚ್ಚಿದ ಮೇಲೆನೇ ಹುಲಿಗೆಮ್ಮನ ಗುಡಿಗೆ ಬರುವರು. ಅಗ್ನಿ ಕೊಂಡವನ್ನು ಮುಚ್ಚುವವರು ರಂಗಪ್ಪ ಗುನ್ನಾಳರವರು. ಇವರಿಗೆ ಕೊಂಡದವರೆಂದು ಕರೆಯುತ್ತಾರೆ. ಅಗ್ನಿ ಕೊಂಡವನ್ನು ಮುಚ್ಚುವಾಗ ಅನ್ನದ ನೈವೇದ್ಯ ಹಾಕಿ ಮುಚ್ಚುತ್ತಾನೆ.
ವ್ಯಾಘ್ರೇಶ್ವರಿ ಅವತಾರದಲ್ಲಿ ಐದು ಮನೆಯ ಪೂಜಾರ ಪ್ರಸಾದ ಕೊಡುವುದು
ಬಾಳೆದಂಡಿಗಿ ಕಾರ್ಯಕ್ರಮ ಮುಗಿದ ನಂತರ, ಬಾಳೆದಿಂಡನ್ನು ಎಳೆ ಎಳೆಯಾಗಿ ಪ್ರಸಾದವಾಗಿ ಭಕ್ತಾದಿಗಳಿಗೆ, ಊರಿನ ಹಿರಿಯರಿಗೆ, ಗಣ್ಯ ವ್ಯಕ್ತಿಗಳಿಗೆ, ವ್ಯಾಘ್ರೇಶ್ವರಿ ಅವತಾರದಲ್ಲಿ ಪೂಜಾರರು ಹಂಚುತ್ತಾರೆ.
ವ್ಯಾಘ್ರೇಶ್ವರಿ ಅವತಾರದಲ್ಲಿ ಊರಿನ ಹಿರಿಯರಿಗೆ, ಭಕ್ತರಿಗೆ, ಪ್ರಸಾದ ಕೊಡುವುದು
ಹುಲಿಗೆಮ್ಮ ದೇವಿಯ ಪಾಯಸದ ಕಾರ್ಯಕ್ರಮ ಮುಗಿದ ನಂತರ ಪಾಯಸದ ಪಡುಗ ಬಾಳೆದಂಡಿಗಿ ಮನೆಯರಿಗೆ ಹೋಗುತ್ತದೆ. ಅಲ್ಲಿ ಪಾಯಸದ ಪ್ರಸಾದವನ್ನು ಭಕ್ತಾದಿಗಳಿಗೆ, ಊರಿನ ಹಿರಿಯರಿಗೆ, ಗಣ್ಯ ವ್ಯಕ್ತಿಗಳಿಗೆ, ವ್ಯಾಘ್ರೇಶ್ವರಿ ಅವತಾರದಲ್ಲಿ ಪೂಜಾರರು ಹಂಚುತ್ತಾರೆ.
ಬಾಳೆದಂಡಿಗಿ, ದೇವರಮನಿ, ಪಾಯಸದವರಮನಿ, ಅಮ್ಮನವರ ಮನಿ, ಯಲಿಶೇಟಿ ಅವರ ಮನಿಗಳಲ್ಲಿ ಹುಲಿಗೆಮ್ಮ ದೇವಿಯ ಪೂಜೆಗಳು ನಡೆಯುತ್ತವೆ. ಇದರ ಮನೆಗಳಲ್ಲಿ ಜಗಲಿಯ ಮೇಲೆ ಗುಲಿಗೆಮ್ಮ ಮೂರ್ತಿಯನ್ನು ಇಟ್ಟಿರುತ್ತಾರೆ. ಆದುದರಿಂದ ಪೂಜೆಗಳು ನಡೆಯುತ್ತವೆ. ಜೊತೆಗೆ ಹಡ್ಲಿಗಿ ಪೂಜೆ ನಡೆಯುತ್ತದೆ. ಭಕ್ತಾದಿಗಳಿಗೆ ಊಟ ಹಾಕಿಸುತ್ತಾರೆ. ಅವರು ಭಕ್ತಾದಿಗಳಿಗೆ ಊಟ ಹಾಕಿದ ಮೇಲೆಯೇ (ಜೋಗಪಂಕ್ತಿ) ಒಂದೊತ್ತು ಬಿಡುತ್ತಾರೆ. ಏಕೆಂದರೆ ಅಲ್ಲಿಯವರೆಗೆ ಉಪವಾಸವಿರುತ್ತಾರೆ. ಹಾಲು ಹಾಗೂ ಹಣ್ಣು ಮಾತ್ರ ಅವರ ಉಪಹಾರವಾಗಿರುತ್ತದೆ. ಕಂಕಣ ಕಟ್ಟಿದಾಗಿನಿಂದ ವೈಶಾಖ ಬಹಳ ಪ್ರತಿಪದದಿಂದ ಹಿಡಿದು ಪಾಯಸದ ಕಾರ್ಯಕ್ರಮ ನಡೆಯುವವರೆಗೆ ಉಪವಾಸ ಇರುತ್ತಾರೆ. ಒಂಭತ್ತು ದಿನ ಉಪವಾಸವಿರುತ್ತಾರೆ.
ಪರಿಷೆ v/s ಮಾನ್ಯೇವು: ೫. ಪ್ರಸರಣ ಹಾಗೂ ಭಕ್ತ ಪರಂಪರೆ
ಹುಲಿಗಿಯ ದೇವಾಲಯದಲ್ಲಿ ಹುಲಿಗೆಮ್ಮನ ಶಿರವೂ, ಹೊಸೂರಿನಲ್ಲಿ ತಂಗಿ ಹೊಸೂರಮ್ಮನೊಂದಿಗೆ ಮುಂಡವೂ ಉಳಿದಿದೆಯೆಂದು ಭಕ್ತ ಪರಂಪರೆ ನಂಬುವ ಹುಲಿಗೆಮ್ಮ ಹಾಗೂ ಹೊಸೂರಮ್ಮ ಈ ಇಬ್ಬರು ದೇವತೆಗಳನ್ನು ಭಕ್ತಾದಿಗಳು ಅಕ್ಕ ತಂಗಿಯರೆಂದು ಪೂಜಿಸುತ್ತಾರೆ. ಇವರುಗಳ ಹೆಸರುಗಳೇ ನೆಲೆಸಿರುವ ಊರುಗಳಿಗೆ ಬಂದಿವೆ. ಜಿಲ್ಲಾವಾರು ದೃಷ್ಟಿಯಿಂದ ದೇವತೆಗಳಿಬ್ಬರೂ ಬೇರೆ ಬೇರೆ ಪ್ರದೇಶಗಳಿಗೆ ಸೇರುತ್ತಾರಾದರೂ ಹರಿವ ತುಂಗಭದ್ರ ನದಿಯ ದಡವು ಇಬ್ಬರನ್ನೂ ಒಂದು ನೆಲೆಗೆ ತರುತ್ತದೆ. ಜನಪದರ ನಂಬಿಕೆಯ ಪ್ರಕಾರ ಹುಲಿಗೆಮ್ಮ ಹಾಗೂ ಹೊಸೂರಮ್ಮ ಮೂಲತಃ ಹೊಸೂರಿನ ಹೆಣ್ಣುಮಕ್ಕಳು. ಅದರಲ್ಲೂ ಒಂದೇ ತಾಯಿಯ ಮಕ್ಕಳಾದ ಇವರು ಅಕ್ಕ-ತಂಗಿಯರು. ಹೊಸೂರಮ್ಮನು ಸಂಪತ್ತನ್ನು ತನ್ನದೆಂದು ಗುರುತಿಸಿ ಕೊಳ್ಲುತ್ತಿರುವಾಗಲೇ, ಹುಲಿಗೆಮ್ಮನು ಜನಪರಳಾಗುತ್ತಾಳೆ. ತನ್ನದೆನ್ನುವ ಎಲ್ಲಾ ವಸ್ತುಗಳನ್ನು ಭಕ್ತರಿಗೆ ಕೊಡುತ್ತಾಳೆ. ಕೊನೆಗೆ ತನ್ನ ಹೊಸ ಸೀರೆಯನ್ನು ಭಕ್ತರಿಗೆ ನೀಡುತ್ತಾಳೆ. ಇದರಿಂದ ಸಿಟ್ಟಿಗೆದ್ದ ತನ್ನ ತಾಯಿಯನ್ನು ಸಹಿಸಲಾರದೆ ಹೊಸೂರಿನಿಂದ ಕಾಲ್ತೆಗೆದು ಹುಲಿಗೆಗೆ ಬಂದು ನೆಲೆಸುತ್ತಾಳೆ. ಅಂದರೆ ಇಲ್ಲಿ ಹೊಸೂರಮ್ಮನು ಸಾಂಸ್ಥಿಕವಾಗಿಯೂ, ಹುಲಿಗೆಮ್ಮನು ಜನಪದಗಳಾಗಿಯೂ ಪ್ರಚಲಿತಗೊಂಡ ಸುಳಿವುಗಳನ್ನು ಕಾಣಬಹುದು.
ಹೊಸೂರಮ್ಮ, ಹುಲಿಗೆಮ್ಮ ಈ ಇಬ್ಬರೂ ದೇವತೆಗಳಿಗೂ ಮೂಲ ಎಲ್ಲಮ್ಮನ ಆರಾಧನೆಯ ಪರಂಪರೆ (Culture) ಅದ್ದರಿಂದ ಮಾತೃ ಪ್ರಧಾನ ವ್ಯವಸ್ಥೆಗೆ ಪೂರಕವೆಂಬಂತೆ ಕತೆ – ಐತಿಹ್ಯ – ನಂಬಿಕೆ – ಆಚರಣೆಗಳು ಬೆಳೆದು ಬಂದಿವೆ. ನಾಗಜೋಗಿ ಮತ್ತು ಬಸವ ಜೋಗಿಯು ಇವರ ಮೂಲ ಆರಾಧಕರಾಗುತ್ತಾರೆ. ಹಾಗೆಯೇ ದೇವತೆಗಳಿಗೆ ಸಂಬಂಧಿಸಿದಂತೆ ಜೋಗಿ-ಜೋಗತಿ ಸಂಪ್ರದಾಯ ಬೆಳೆದು ಮುಂದುವರಿದಿದೆ. ಅಕ್ಕ-ತಂಗಿಯರೆನಿಸಿಕೊಳ್ಳುವ ಹುಲಿಗೆಮ್ಮ-ಹೊಸೂರಮ್ಮನಿಗೆ ಮೂಲ ಎಲ್ಲಮ್ಮನೆಂಬಲ್ಲಿ ಜನಪದ ನೆಲೆಯೂ, ಪೌರಾಣಿಕ ವ್ಯಾಪ್ತಿಯಾಗಿ ರೇಣುಕೆಯ ದೃಢೀಕರಣವೂ ಈ ಇಬ್ಬರಿಗೆ ಹಿನ್ನೆಲೆಯಾಗುತ್ತಾ ಹೋಗುತ್ತದೆ. ಇದು ಶಿಷ್ಟ ಮತ್ತು ಜನಪದಗಳ ವ್ಯಾಪ್ತಿ ವಿಸ್ತಾರಗಳನ್ನು ಹೇಳುತ್ತದೆ. ಆದರೆ ಶಿಷ್ಟ ಪರಂಪರೆಯಲ್ಲಿ ರೇಣುಕೆಗೆ ದೈವೀ ನೆಲೆಯ ಆರಾಧನೆ ಇದ್ದಂತೆ ಕಂಡುಬುರುವುದಿಲ್ಲ.
ಮಾತೃ ಪ್ರಧಾನ ಕುಟುಂಬ ವ್ಯವಸ್ಥೆಗೆ ಪುರುಷನು ಕಡಿವಾಣ ಹಾಕಲು ಪ್ರಾರಂಭಿಸಿದ ಹಂತಗಳನ್ನು ರೇಣುಕೆಯ ಕಥೆಯಲ್ಲಿ ಕಾಣಬಹುದು. ಜಮದಗ್ನಿ ಮತ್ತು ಪರಶುರಾಮ ಇವರಿಬ್ಬರೂ ರೇಣುಕೆಯನ್ನು ನಿಯಂತ್ರಿಸಿದರು ಎಂಬುದು ಸ್ಪಷ್ಟವಾಗುತ್ತದೆ. ಅಲ್ಲದೆ ರಾಜನ ಮಗಳಾದ ರೇಣುಕೆಯು ಋಷಿ ಪತ್ನಿಯಾಗಿ ಆಶ್ರಮದ ನಿಯಮಗಳಿಗೆ ಅಧೀನಳಾಗಿದ್ದರೂ ಗಂಧರ್ವರಾಜನನ್ನು ಕಂಡಾಗ ಚಂಚಲ ಚಿತ್ತಳಾಗುತ್ತಾಳೆ. ಏಕೆಂದರೆ ಅವಳು ಹುಟ್ಟಿ ಬೆಳೆದ ರಾಜ್ಯತ್ವದ ವೈಭವಕ್ಕೆ ಮಾರು ಹೋಗುವುದು ಸಹಜವಾಗುತ್ತದೆ. ಇಲ್ಲಿ ಎರಡು ವರ್ಗಗಳ ಬದುಕಿನ ವಿಶಿಷ್ಟತೆಗಳೇ, ರೇಣುಕೆ ಜಮದಗ್ನಿ ಪರಶುರಾಮನಿಗೆ ವೈರುಧ್ಯಗಳಾಗುತ್ತವೆ.
ಋಷಿ ಜಮದಗ್ನಿ ಹಾಗೂ ರಾಜರು ಕಾರ್ತಿಕೆ ವಿರಾರ್ಜುನನಲ್ಲಿ ಆಸ್ತಿ ಹಾಗೂ ಸಂಪತ್ತಿನ ಸೌಲಭ್ಯಗಳನ್ನು ಉಳಿಸಿಕೊಳ್ಳಲು ಹವಣಿಕೆ-ಹೋರಾಟಗಳು ನಡೆಯುತ್ತಲೇ ಇದ್ದವು ಎಂಬುದಕ್ಕೆ ಕಾಮಧೇನು ಮತ್ತು ರೇಣುಕೆ ಉದಾಹರಣೆಗಳಾಗುತ್ತಾರೆ. ಪರಶುರಾಮನು ತಂದೆಯ ಆಜ್ಞೆಗೆ ಅನುಗುಣವಾಗಿ ತಾಯಿಯನ್ನು ಕೊಂದು ನಂತರ ತಂದೆಯ ವರದಿಂದಲೇ ಬದುಕಿಸಿಕೊಂಡನಾದರೂ ಜಮದಗ್ನಿ ರೇಣುಕೆಯಲ್ಲಿ ಅನ್ಯೋನ್ಯತೆ ಇಲ್ಲದೆ ಹೋಗುತ್ತದೆ. ಮುಂದೆ ಪರಶುರಾಮನು ರಾಜರನ್ನು ಕೊಲ್ಲತ್ತಾ ಹೋಗುವುದು ತಂದೆಯ ಪ್ರತಿಷ್ಠೆಯನ್ನು ಉಳಿಸಿಕೊಳ್ಳುವುದಕ್ಕೆ.
ಈ ಪುರಾಣ ಹಿನ್ನೆಲೆಯುಳ್ಳ ಎಲ್ಲಮ್ಮನು ಜನಪದರಲ್ಲಿ ರೇಣುಕೆಯು; ಋಷಿ ಪತ್ನಿ, ಆಶ್ರಮ ಎಂಬ ಪ್ರತಿಷ್ಠೆಗಳನ್ನು ಧಿಕ್ಕರಿಸಿ ಸ್ವತಂತ್ರ ನೆಲೆಯಲ್ಲಿ ನಿಂತಳೆಂಬ ಕಲ್ಪನೆಯಾಗಿದೆ. ಜೋಗಪ್ಪ- ಗವ್ವಗಳೆಂದು ಭಕ್ತರಾಗುವ ಆರಾಧಕ ಅಸ್ಥಿತ್ವವು ಹಲವು ಕಾರಣಗಳಿಂದ ವಿಸ್ಮಯವನ್ನು ಮೂಡಿಸುತ್ತದೆ. ಸಾಮಾಜಿಕ ನೆಲೆಯ ದಾಂಪತ್ಯ ಜೀವನ ಹಾಗೂ ಕೌಟುಂಬಿಕ ಚೌಕಟ್ಟುಗಳನ್ನು ಮೀರುವ ಈ ಭಕ್ತ ವಲಯವು ವಿಶಿಷ್ಟವೆನಿಸುವುದು ಎರಡು ಕಾರಣಗಳಿಂದಾಗಿ.
೧. ಈ ಭಕ್ತ ವಲಯ ಪುರುಷರು-ಸ್ತ್ರೀಯರಿರಲಿ ಇವರು ಎಲ್ಲಮ್ಮನ ಸತಿಯರು. ಇವರಿಗೆ ಗಂಡನ ಹೊಣೆಯನ್ನು ಹೊರುವಂಥದ್ದು ಎಲ್ಲಮ್ಮ ಅಥವಾ ಅವರ ಅವತಾರವೆಂದು ಭಾವಿಸುವ ಹುಲಿಗೆವ್ವ, ಹೊಸೂರವ್ವ ಇತ್ಯಾದಿ ಜನಪರ ದೇವತೆಗಳು. ಇಲ್ಲಿ ಸ್ತ್ರೀ ದೈವವು ತನ್ನ ಅರಾಧಕ ಭಕ್ತ ವಲಯಕ್ಕೆ ಪತಿಯಾಗಿ ಜವಾಬ್ದಾರಿ ನಿರ್ವಹಿಸುವುದರಿಂದ ಜೋಗಪ್ಪಗಳು ಸಹ ಜೋಗವ್ವಗಳ ವೇಷಭೂಷಣಗಳನ್ನು ನಡೆ-ನುಡಿ, ಜೀವನ ಕ್ರಮಗಳನ್ನು ಪಾಲಿಸುತ್ತಾರೆ.
೨. ಎರಡನೆಯದಾಗಿ ಸಾಮಾಜಿಕವಾಗಿ ಮದುವೆಯ ವ್ಯವಸ್ಥೆಯನ್ನು ಜೋಗಪ್ಪ- ಜೋಗವ್ವಗಳು ಮುರಿಯುತ್ತಾರೆ. ಅಲ್ಲದೆ ಕೆಲವು ಜೋಗಪ್ಪಗಳು ಮರ್ಮಾಗ ಅಂಗ ವಿಚ್ಛೇದನ ಮಾಡಿಸಿಕೊಂಡು ದೇವತೆಯ ಹೆಸರಿನಲಿ ಬೇರೆ ಗಂಡಸರೊಂದಿಗೆ ಹೆಂಗಸರಂತೆ ಸಂಪರ್ಕವಿರಿಸಿಕೊಳ್ಳುತ್ತಾರೆಂದು ಕೆಲವರು ಹೇಳುತ್ತಾರೆ.
ಜೋಗಪ್ಪ-ಜೋಗವ್ವಗಳ ಪರಂಪರೆಯಲ್ಲಿ ಶಿಷ್ಯ ಪರಂಪರೆಗೂ ಸಂತಾನ ಪರಂಪರೆಗೂ ಭಿನ್ನತೆಗಳುಂಟು ಅಂದರೆ ಇವರ ಮಕ್ಕಳೇ ಈ ಪರಂಪರೆಯನ್ನು ಬೆಳೆಸಬೇಕೆಂದಿಲ್ಲ. ಸಮಾಜದ ಯಾವುದೇ ವರ್ಗ ಅಥವಾ ಯಾವುದೇ ಜಾತಿಯ ಸ್ತ್ರೀ-ಪುರುಷರು ಜೋಗಿ ಪರಂಪರೆಗೆ ಸೇರಬಹುದು.
ಸಾಮಾನ್ಯವಾಗಿ ಶೂದ್ರ ವರ್ಗದ ಕೆಳಜಾತಿಗಳ ಜನರು ಹೆಚ್ಚಾಗಿ ಜೋಗಪ್ಪ-ಜೋಗವ್ವಗಳಾಗಿರುತ್ತಾರೆ. ಜಾತಿ ಹಾಗೂ ಬಡತನದ ಕಾರಣದಿಂದ ತುಳಿತಕ್ಕೆ ಒಳಗಾದವರು ಇವರುಗಳಾಗಿರುತ್ತಾರೆ. ದೇವತೆಯು ತಮ್ಮ ಸಂಕಷ್ಟಗಳನ್ನು ಪರಿಹರಿಸುತ್ತಾಳೇಂಬುದು ಇವರ ನಂಬಿಕೆ. ಸಾಮಾಜಿಕವಾಗಿ ಬಹಿಷ್ಕೃತರಾದವರು ಕೆಲವರು ಮತ್ತೆ ಗೌರವದಿಂದ ಬದುಕಲು ಜೋಗಪ್ಪ- ಜೋಗವ್ವರಾಗುತ್ತಾರೆ.
ದೇವಿಯ ಸೇವಕರೆಂಬ ಕಾರಣಕ್ಕಾಗಿ ಇವರಿಗೆ ತಮ್ಮ ಸಮಾಜದಲ್ಲಿ ಮಾನ್ಯತೆ ಇರುತ್ತದೆ. ಪುರುಷತ್ವವಿಲ್ಲದವರು, ಸಂತಾನವಿಲ್ಲದವರು, ಗಂಡು ಸಂತಾನ ಹಡೆಯುದ ಮಹಿಳೆಯರು ಇಂಥವರು ತಮ್ಮ ಕೊರಗುಗಳಿಂದ ಪಾರಾಗಲು ಜೋಗಿ ಪರಂಪರೆಗೆ ಸೇರುತ್ತಾರೆ. ಭಕ್ತರೆನ್ನುವ ಕಾರಣಕ್ಕಾಗಿ ಇವರನ್ನು ಯಾರು ಅವಹೇಳನ ಮಾಡುವುದಿಲ್ಲ. ಶೈಶವಾವಸ್ಥೆ ಅಥವಾ ಬಾಲ್ಯಾವಸ್ಥೆಯಲ್ಲಿ ಜಡೆ ಬೆಳೆದ ಗಂಡು-ಹೆಣ್ಣು ಮಕ್ಕಳನ್ನು ಈ ಪರಂಪರೆಗೆ ಸೇರಿಸುತ್ತಾರೆ. ಕೆಲವರು ಸಂತಾನ ಫಲಕ್ಕಾಗಿ ಹರಕೆ ಹೊರುತ್ತಾರೆ. ಹರಕೆಗೆ ಅನುಗುಣವಾಗಿ ಹುಟ್ಟಿದ ಹೆಣ್ಣು ಕೂಸನ್ನು ಜೋಗವ್ವನನ್ನಾಗಿ ಮಾಡುತ್ತಾರೆ. ಬಂದೊದಗಿದ ರೋಗ-ರುಜಿನಗಳಿಂದ ಪಾರಾದರೆ ಆ ಮಗುವನ್ನು ಜೋಗಿ ಮಾಡುವುದಾಗಿ ಹರಕೆ ಹೊತ್ತು ನಂತರ ಅದರಂತೆ ನಡೆದುಕೊಳ್ಳುತ್ತಾರೆ. ದೊಡ್ಡವರು ಇಂಥ ಕಾರಣಗಳಿಂದ ಮುಕ್ತರಾದರೆ ಜೋಗಪ್ಪ/ವ್ವನಾಗುವುದಾಗಿ ಪ್ರಾರ್ಥನೆ ಮಾಡಿಕೊಂಡಿರುತ್ತಾರೆ. ಅದಕ್ಕೆ ಅನುಗುಣವಾಗಿ ಸ್ವ ಇಚ್ಛೆಯಿಂದ ಸೇರುತ್ತಾರೆ. ಹೀಗೆ ಹಲವು ಕಾರಣಗಳಿಂದಾಗಿ ಈ ಸಂಪ್ರಾದಾಯಕ್ಕೆ ಬದ್ಧರಾಗುವ ಪರಂಪರೆಯ ವ್ಯಾಪ್ತಿ ಹೆಚ್ಚುತ್ತಾ ಹೋಗುತ್ತದೆ.
ಜ್ಞಾನ, ವೈರಾಗ್ಯ, ಸಮೃದ್ಧ ಮಳೆ-ಬೆಳೆ, ಸಂತಾನ ಭಾಗ್ಯ, ರೋಗ ನಿವಾರಣೆ, ಸದ್ ಬುದ್ಧಿ, ಶಿಶು ಮಕ್ಕಳಿಗೆ ತಾಯಿಯ ಹಾಲಿನ ಸಮೃದ್ಧಿ ಇತ್ಯಾದಿ ಆಶಯಗಳು ಈ ಆರಾಧನಾ ಪರಂಪರೆಯಲ್ಲಿವೆ.
ಹುಲಿಗೆಮ್ಮ ಹಾಗೂ ಹೊಸೂರಮ್ಮ ದೇವತೆಗಳು ಮಾತೃ ಪರಂಪರೆಯನ್ನು ಬಿಂಬಿಸುವ ದೇವತೆಗಳಾಗಿದ್ದು ಇವರು ಜಲ ಸಂಸ್ಕೃತಿಯನ್ನು ಪ್ರತಿನಿಧಿಸುತ್ತಾರೆ. ತುಂಗ ಭದ್ರನದಿಯ ದಡದಲ್ಲಿ ನೆಲೆಯಾಗಿರುವ ಈ ಇಬ್ಬರೂ ಗಂಗ ಮತಸ್ಥರ ಮೂಲ ಆರಾಧನಾ ದೈವಗಳಾಗಿದ್ದಾರೆ. ಎಲ್ಲಮ್ಮ ದೆವತೆಯ ಆರಾಧನೆಯನ್ನು ಸ್ಥಳೀಯವಾಗಿ ಆರಾಧಿಸಿಕೊಂಡು ನಾಗಜೋಗಿ ಬಸವಜೋಗಿ, ಗಂಗ ಮತಸ್ಥರಾಗಿದ್ದು ಇವರೇ ಈ ದೇವತೆಗಳ ಮೂಲ ಆರಾಧಕರು. ಶಿಷ್ಟ ಪರಂಪರೆಯ ರೇಣುಕೆಯ ಜನಪದರಲ್ಲಿ ಎಲ್ಲಮ್ಮನಾದಾಗ ಅವಳ ಕಲ್ಪನೆ (imagie) ವಿಶೇಷತೆಗಳನ್ನು ಪಡೆಯುತ್ತದೆ. ಅದು ಹೇಗೆಂದರೆ ಶಿಷ್ಟ ಪುರಾಣದಲ್ಲಿ ಜಮದಗ್ನಿಯ ಕೋಪಕ್ಕೆ ಗುರಿಯಾದ ರೇಣಿಕೆ ಮಗ ಪರಶುರಾಮನಿಂದ ಕೊಲ್ಲಲ್ಪಟ್ಟು ಮತ್ತೆ ಬದುಕಲ್ಪಡುತ್ತಾಳೆ. ಆದರೆ ಜನಪದರಲ್ಲಿ ಎಲ್ಲಮ್ಮ ನಾಗುವಳು ಜಮದಗ್ನಿಯ ಶಾಪದಿಂದ ಮತ್ತೆ ಕುರೂಪಿಯೂ, ರೋಗ ಪೀಡಿತಳೂ ಆಗುತ್ತಾಳೆ. ಅಶ್ವನಿ ದೇವತೆಗಳಿಂದ ಶಾಪ ನಿವಾವರಣೆಯಾದರೂ ಜಮದಗ್ನಿಯು ಅವಳನ್ನು ಸ್ವೀಕರಿಸದೆ ಹಿಮಾಲಯಕ್ಕೆ ತಪಸ್ಸಿಗೆ ಹೋಗುತ್ತಾನೆ. ಅವಳು ಆಶ್ರಮದಲ್ಲಿಯೇ ನೆಲಸಿ ದೇವತೆಯಾಗುತ್ತಾಳೆ. ಪಿತೃ ವಾಕ್ಯ ಪರಿಪಾಲನೆಯನ್ನು ಧಿಕ್ಕರಿಸಿ ಅವಳನ್ನು (ತಾಯಿಯನ್ನು) ಕೊಲ್ಲುವ ಧೈರ್ಯ ತೋರದೆ, ತಂದೆಯ ದೃಷ್ಟಿಯಲ್ಲಿ ಷಂಡರಂತೆ ಕಂಡ ಇತರೆ ಗಂಡು ಮಕ್ಕಳು ಜೋಗಪ್ಪ-ಜೋಗಮ್ಮಗಳಾಗಿ ಆಶ್ರಮದಲ್ಲಿ ತಾಯಿಯ ಸೇವೆಯನ್ನು ಮಾಡಿಕೊಂಡಿರುತ್ತಾಳೆ.
ಮತ್ತೊಂದು ಪಾಠಾಂತರದ ಪ್ರಕಾರ ಜಮದಗ್ನಿಯಿಂದ ತಿರಸ್ಕೃತಳಾದ ಎಲ್ಲಮ್ಮನೂ ಯಾರಲ್ಲಿಯೂ ನ್ನೆಲೆಸುವುದಿಲ್ಲ. ಜೋಗಪ್ಪಗಳು ಆಶ್ರಯ ನೀಡತ್ತರಾದರೂ ಇವಳ ನೈಜತೆಯ ಮೂಲವನ್ನು ತಿಳಿದ ನಂತರ ಆಶ್ರಯ ಕೊಡುವುದಿಲ್ಲ. ಅಂದರೆ ಇಲ್ಲಿ ಜೋಗಪ್ಪಗಳು ಶಿಷ್ಟ ಪುರಾಣದ ಕಲ್ಪನೆಯ ರೇಣುಕೆಯ ಅಸ್ಥಿತ್ವವನ್ನು, ಗಂಡನೊಬ್ಬನಿಗೇ ಮೀಸಲಾಗುವ ಪಾವಿತ್ರ್ಯದ ಪರಿಧಿಯನ್ನು ತಿರಸ್ಕರಿಸಿದ ಸುಳಿವು ಇದಾಗಿರಬಹುದು. ಇದೇ ಶಿಷ್ಟ – ಜನಪದಗಳ ವೈರುದ್ಯವೂ ಆಗಿದೆ.
ವೀರಶೈವ ಪರಂಪರೆಯ ಶಿವಶರಣರು ಏಕದೈವೋಪಾಸನೆ ಹಾಗೂ ಸರಳವಾದ ಪೂಜಾ ವಿಧಿಗಳಿಂದ ಅತ್ಯುನ್ನತ ಭಕ್ತಿಯ ನೆಲೆಗಳನ್ನು ಕಾಣಿಸಲು ಯತ್ನಿಸಿದರು. ಜನಪದ ದೈವಗಳ ಪರಿಕಲ್ಪನೆಯನ್ನೆ ಹೊಡೆದು ಹಾಕಲು ಯತ್ನಿಸಿದರು. ಇಂಥಾ ಸಂದರ್ಭಗಳೂ ಸಹ ಶಿಷ್ಟ – ಜನಪದಗಳ ವೈರುದ್ಯಗಳಿಗೆ ಕಾರಣವಾಗುತ್ತವೆ.
ಒಂದು ಕಾಲದಲ್ಲಿ ಮೈಲಾರಲಿಂಗನ ಆರಾಧಕ ಸಮುದಾಯದೊಂದಿಗೆ ಎಲ್ಲಮ್ಮನ ಆರಾಧಕರ ಮುಖಾಮುಖಿ ಘರ್ಷಣೆಗಳು ನಡೆದು ಅಂಬಿಗಾರದ ಗಂಗ ಮತಸ್ಥರೊಂದಿಗೆ ಘರ್ಷಣೆಯು ಹೊಂದಾಣಿಕೆಯಾಗಿ ಮಾರ್ಪಟ್ಟಿದೆ. ಹೀಗೆ ಗಂಗಮತಸ್ಥರ ಮೂಲ ಆರಾಧನಾ ದೇವತೆಗಳಾಗುವ ಹುಲಿಗೆಮ್ಮ ಮತ್ತು ಹೊಸೂರಮ್ಮ ವಿಜಯನಗರ ಕಾಲದ ಹಾಗೂ ನಂತರದಲ್ಲಿ ಪಾಳೆಯಗಾರರ ಆರಾಧನಾ ದೇವತೆಗಳಾಗಿದ್ದರು. ವಿಜಯನಗರದ ಪತನದ ನಂತರ ಸೈನಿಕರು ಜೋಗಮ್ಮಗಳ ವೇಷದಲ್ಲಿ ಆರಾಧನೆ ಮಾಡುತ್ತಿದ್ದರೂ ಈ ಪ್ರದೇಶದ ಪಾಳೇಯಗಾರರ ಮೇಲೆ ಟಿಪ್ಪು ಆಕ್ರಮಣ ನೆಡೆಸಿದಾಗಲೂ ಅವನ ಸೈನ್ಯದ ಮೇಲೆಯೂ ಈ ಪ್ರಭಾವಗಳಾಗಿವೆ ಎಂಬುದಕ್ಕೆ ಹಲವು ಕಥೆಗಳು ಹುಟ್ಟಿಕೊಂಡಿವೆ.
ಬ್ರಿಟಿಷರ ಕಾಲದ ರೈಲ್ವೆ ಯೋಜನೆಯು ಹುಲಿಗಿಯ ಬಳಿ ದೇವಾಲಯಕ್ಕಿಂತ ಸ್ವಲ್ಪ ದೂರದಲ್ಲಿ ಸ್ಥಾಪನೆಯಾಗಲು ಭಕ್ತ ಪರಂಪರೆ ಪ್ರೇರಕವಾಗಿದೆ.
ಹುಲಿಗೆಮ್ಮನ ಭಕ್ತ ಪರಂಪರೆಯನ್ನು ನಾಥಪಂಥದ ಮೂಲದಿಂದ ಗುರ್ತಿಸುತ್ತಾರೆ. ನಾಥ ಪಂಥ ಹಾಗೂ ಸಿದ್ಧ ಪಂಥಗಳ ಸಂಘರ್ಷವನ್ನು ಹುಲಿಗೆಮ್ಮನಿಗೆ ಸಂಬಂಧಿಸಿದ ಪುರಾಣ ಗಾತೆಗಳಲ್ಲಿ ಗುರ್ತಿಸಬಹುದಾಗಿದೆ. ಅವಳು ಸಿದ್ಧರ ತಲೆಗಳಿಗೆ ಮೊಳೆ ಹೊಡೆದು ನಾಶಪಡಿಸಿದಳೆಂಬ ಮಾಹಿತಿ ಇದೆ. ಸುಡುಗಾಡು ಸಿದ್ಧರ ಮನೆದೇವತೆ ಇವಳೇ ಎಂಬುದು ಇಲ್ಲಿ ಮುಖ್ಯವಾಗುತ್ತದೆ. ಅಂದರೆ ಸಿದ್ಧಪಂಥದೊಂದಿಗೆ ಹುಲಿಗೆಮ್ಮನ ಆರಾಧಕ ವರ್ಗವು ಸಾಮರಸ್ಯ ಮೂಡಿಸಿಕೊಂಡ ಸಂದರ್ಭವಿದ್ದಿತೆಂಬುದು ಸ್ಪಷ್ಟವಾಗುತ್ತದೆ.
ಹುಲಿಗೆಮ್ಮ ಹಾಗೂ ಹೊಸೂರಮ್ಮ ಇವರಿಬ್ಬರೂ ಒಂದೇ ಎಂಬ ಕಲ್ಪನೆ ಕೆಲವರಲ್ಲಿದ್ದರೆ ಮತ್ತೆ ಕೆಲವರು ಇಬ್ಬರೂ ಒಂದೇ ತಾಯಿಯ ಮಕ್ಕಳು , ಅಕ್ಕ – ತಂಗಿಯರು ಎಂಬ ನಿಲುವನ್ನು ತಾಳಿದ್ದಾರೆ. ಇನ್ನೂ ಹಲಾವಾರು ದೇವಿಯ ಅವತಾರಗಳಲ್ಲಿ ಭಿನ್ನರಾದಂಥವರು; ಹುಲಿಗೆಮ್ಮನು ಅದಿಶಕ್ತಿಯ ಅವತಾರ. ಆದ್ದರಿಂದ ಇವರಿಗೆ ಬಲಿಕೊಡುವ ಮಾಂಸಾಹಾರವನ್ನು ನೈವೇದ್ಯ ಮಾಡುವ ಕ್ರಮವಿದೆ ಎನ್ನುತ್ತಾರೆ. ಹಾಗೆಯೇ ಹೊಸೂರಮ್ಮನನ್ನು ಪಾರ್ವತಿಯ ಅವತಾರವೆಂದೂ ಶಾಂತ ರೂಪಳೆಂದೂ ಗುರುತಿಸುತ್ತಾರೆ, ಆದ್ದರಿಂದಲೇ ಸಸ್ಯಾಹಾರಕ್ಕೆ ಸಂಬಂಧಿಸಿದ ನೈವೇದ್ಯ ಪ್ರಸಾದಗಳನ್ನು ಹೊಸೂರಮ್ಮನಿಗಾಗಿ ಹಂಚಿಕೆ ಮಾಡುತ್ತಾರೆ.
ಹುಲಿಗೆಮ್ಮನಿಗೆ ಇರುವಷ್ಟು ಭಕ್ತ ವಲಯ ಮೌಖಿಕ ಪ್ರಚಾರ ಹೊಸೂರಮ್ಮನಿಗೆ ಇಲ್ಲ. ಹುಲಿಗೆಮ್ಮನಿಗೆ ಸಂಬಂಧಿಸಿದ ಜನಪದ ಆಚರಣೆಗಳೂ, ಜೋಗಪ್ಪ – ಜೋಗವ್ವ ಆರಾಧಕ ವರ್ಗ ಹೊಸೂರಮ್ಮನಲ್ಲಿ ಶಿಷ್ಟ ಅಂಶಗಳನ್ನು ಪಡೆದುಕೊಳ್ಳುತ್ತದೆ. ಹೊಸೂರು ಮತ್ತು ಹುಲಿಗಿಯು ಈ ದೇವಾಲಯಗಳನ್ನು ಗಮನಿಸಿದರೆ ಹೊಸೂರಿನ ಪರಿಸರವು, ಹುಲಿಗಿಗಿಂತ ಪ್ರೌಢವೂ, ಹುಲಿಗಿಯ ಪರಿಸರವು ಸರಳವೂ ಆಗಿರುವಂತೆ ಅನಿಸುತ್ತದೆ. ಹೊಸೂರಿನ ದೇವಾಲಯದ ಭಕ್ತ ವಲಯ ದೇವಿಯ ಪೂಜಾಕ್ರಮಗಳು ಅಚರಣೆ ವಿಧಿ – ವಿಧಾನಗಳು ಸಾಂಸ್ಥಿಕ ವ್ಯವಸ್ಥೆಗೆ ಬಹುಪಾಲು ಬದ್ಧವೆನಿಸುತ್ತವೆ.
ಹುಲಿಗಿಯ ವಾತಾವರಣವು ತೀರ ಜಾನಪದೀಯವಾಗಿದೆ. ಹೊಸೂರಿನ ದೇವಾಲಯಕ್ಕೆ ದೊರೆತ ರಾಜರ ಅಥವಾ ಪಾಳೆಯಗಾರರ ಆರ್ಥಿಕ ಬೆಂಬಲ ಹುಲಿಗೆಮ್ಮನಿಗೆ ದೊರೆತಂತೆ ಅನಿಸುವುದಿಲ್ಲ . ಹುಲಿಗೆಮ್ಮನ ಪರಂಪರೆಯಲ್ಲಿ ಭಕ್ತರ ಬೆಖವಣಿಗೆಯನ್ನು ಹೇರಳವಾಗಿ ಕಾಣಬಹುದು.
ಹೊಸೂರಮ್ಮನ ಮೂರ್ತಿ, ದೇವಾಲಯದ ಪರಿಸರ ಪೂಜೆಗೆ ಸಂಬಂಧಿಸಿದ ಆಚರಣೆಗಳು ಪ್ರಸಾದದ ಪದಾರ್ಥ ಇತ್ಯಾದಿಗಳ ಮೇಲೆ ಶಿಷ್ಠತೆಯ ಪ್ರಭಾವ ಹೆಚ್ಚುತ್ತಾ ಹೋಗಿರುವುದನ್ನು ಗಮನಿಸಬಹುದು. ಉದಾಹರಣೆಗೆ ಶ್ರೀಪಾದರಾಯರು ಹೊಸೂರಮ್ಮನ ಗುಡಿಯಲ್ಲಿ ವಿತರಣೆ ಮಾಡುತ್ತಿದ್ದ ಬದನೆಕಾಯಿ ಪ್ರಸಾದವನ್ನು ಬೇಸರಗೊಂಡರೆಂದೂ, ಈ ಕಾರಣದಿಂದ ಪ್ರಸಾದದಲ್ಲಿ ಬದಲಾವಣೆ ಮಾಡಿದರೆಂದೂ ಹೇಳುತ್ತಾರೆ. ಅವರು ಹೊಸೂರಮ್ಮನ ಗುಡಿಯಲ್ಲಿ ವೇಣುಗೋಪಾಲಸ್ವಾಮಿಯ ಆರಾಧನೆ ನಡೆಸಿ, ದೇವಿಯ ವಿಗ್ರಹದ ಕಣ್ಣುಗಳಿಗಾಗಿ ಎರಡು ಸಾಲಿಗ್ರಾಮಗಳನ್ನು ನೀಡಿದರೆಂದೂ ಹೇಳುತ್ತಾರೆ. ಅದೇ ಸಾಲಿಗ್ರಾಮಗಳನ್ನು ದೇವಿಯ ವಿಗ್ರಹದ ಕಣ್ಣುಗಳಿಗೆ ಇಟ್ಟಿದ್ದಾರೆಂದೂ ತೋರಿಸುತಾರೆ.
ಹುಲಿಗೆಮ್ಮ ಹೊಸೂರಮ್ಮ ಜನಪದ ಪರಂಪರೆಯ ದೇವತೆಗಳಲ್ಲಿ ವಿಶಿಷ್ಟರೆನಿಸುವುದು ಒಂದು ಕಾರಣಕ್ಕಾಗಿ ಅದೆಂದರೆ, ಕೆಲವು ದೇವತೆಗಳಿಗೆ ಇರುವಂಥ ಹಲವು ದೈವಗಳೊಂದಿಗಿನ ಸಂಬಂಧ ಬೆಸುಗೆ ಇವರಿಗೆ ಇಲ್ಲ. ಅಂದರೆ ಈ ದೇವತೆಗಳಿಬ್ಬರೂ ಅಕ್ಕ-ತಂಗಿಯರು ಎಂಬುದನ್ನು ಹೊರತುಪಡಿಸಿದರೆ, ಇವರಿಬ್ಬರಿಗೂ ಅಣ್ಣ-ತಮ್ಮಂದಿರಾಗಲಿ, ಗಂಡ-ಮಕ್ಕಳಾಗಲಿ ಇತ್ಯಾದಿ ಸಂಬಂಧಗಳ ಬಂಧವೇ ಇಲ್ಲ. ಆದರೂ ಹೊಸೂರಮ್ಮನನ್ನು ಏಕನಾಥೇಶ್ವರಿ ಎಂದು ಕರೆಯುತ್ತಾರೆ. ಮಾತೃ ಪ್ರಧಾನ ಕುಟುಂಬ ವ್ಯವಸ್ಥೆಯ ಮೇಲೆ “ಏಕನಾಥನ” ಹಿಡಿತದ ಪ್ರಯತ್ನಗಳು ಇಲ್ಲಿ ಗಮನಾರ್ಹವೆನಿಸುತ್ತವೆ. ಚಿತ್ರದುರ್ಗದ ಏಕಾಂತಮ್ಮನೆಂಬ ಜನಪದ ದೇವತೆ ಶಿಷ್ಟತೆಯ ಪ್ರಭಾವದಿಂದ ಏಕನಾಥೇಶ್ವರೀ ಎಂಬ ಹೆಸರು ಪಡೆದಿರುವುದನ್ನು ಇಲ್ಲಿ ಸ್ಮರಿಸಬಹುದು.
ಶಿಷ್ಟ ದೈವದ ಕಲ್ಪನೆಯಲ್ಲಿ ತಮ್ಮ ವಿರೋಧಿಗಳು ಹಾಗೂ ತಮ್ಮ ಬಗ್ಗೆ ಅಸಮಾಧಾನ ತಾಳಿದ ವಲಯವನ್ನು ದೇವತೆಗಳು ಶತ್ರುಗಳಂತೆ ಭಾವಿಸುತ್ತಾರೆ. ಅಂತಹ ವೈರಿಗಳನ್ನು ನಾಶಪಡಿಸುತ್ತಾರೆ. ಆದರೆ, ಜನಪದ ದೇವತೆಗಳು ತಮ್ಮನ್ನು ವಿರೋಧಿಸುವವರನ್ನು ಅನುಭವದ ಗರಡಿಯಲಿ ಪಳಗಿಸುವಂತೆ ಮಾಡಿ ತಮ್ಮ ಭಕ್ತರನ್ನಾಗಿಸಿ ಕೊಳ್ಳುತ್ತಾರೆ. ಹುಲಿಗೆಮ್ಮನಾಗಲಿ, ಹೊಸೂರಮ್ಮನಾಗಲಿ ಸರಳ ತಂತ್ರಗಳ ಮೂಲಕ ಭಕ್ತರಲ್ಲದವರನ್ನು ಭಕ್ತರನ್ನಾಗಿ ಒಲಿಸಿಕೊಳ್ಳುವುದೇಕೆಂದರೆ, ಕಷ್ಟ- ಕಾರ್ಪಣ್ಯಗಳ ಜೀವನಾನುಭವದಿಂದ ಪರಿಪಕ್ವಗೊಳಿಸಿ ಪಳಗಿಸುವುದು. ಅನುಭವದ ಚಿಂತನೆಯಲ್ಲಿ ಸರಿ- ತಪ್ಪುಗಳನ್ನು, ಮನವರಿಕೆಯಾಗುವಂತೆ ಮಾಡುವುದರ ಮೂಲಕ ಭಕ್ತರಿಗೆ ಒಲಿದು ತನ್ನತ್ತ ಒಲಿಸಿಕೊಳ್ಳುವ ಸಾಮರ್ಥ್ಯ ಈ ಇಬ್ಬರು ದೇವತೆಗಳ ಕಥೆ-ಐತಿಹ್ಯಗಳಿಂದ ತಿಳಿಯುತ್ತದೆ. ಉದಾ: ಮಲೈಶೆಟ್ಟಿಯ ಕಥೆ. ಹಾಗೆಯೇ ಅಣ್ಣ- ತಂಗಿಯರ ಕಥೆಯಲ್ಲಿ ಭಕ್ತಿಯೇ ಇಲ್ಲದ ಶ್ರೀಮಂತ- ಜಿಪುಣ ಹಾಗೂ ನಿಷ್ಕರುಣೆ ಮಲ್ಲರೆಡ್ಡಿಯನ್ನು ಒಳ್ಳೆಯವನನ್ನಾಗಿ ಮಾಡುವುದು ಹಾಗೂ ಭಕ್ತಳಾದ ಬಡವಿ ನೀಲವ್ವನಿಗೆ ಐಶ್ವರ್ಯಗಳನ್ನು ನೀಡುವುದರೊಂದಿಗೆ ಶ್ರೀಮಂತಗೊಳಿಸುತ್ತಾಳೆ.
ಪರಿಷೆ v/s ಮಾನ್ಯೇವು: ೬. ಉಪಸಂಹಾರ
ರೇಣುಕೆ-ಜಮದಗ್ನಿ ಪರಶುರಾಮರಿಗೆ ಸಂಬಂಧಿಸಿದ ಪುರಾಣದ ಘಟನೆ ಜಾನಪದೀಯವಾದಾಗ ಹಲವು ತಿರುವುಗಳನ್ನು ಪಡೆಯುತ್ತದೆ. ತಂದೆ ಜಮದಗ್ನಿಯ ಆಜ್ಞೆಯಂತೆ ಪರಶುರಾಮ ತಾಯಿ ರೇಣುಕೆಯ ಶಿರಚ್ಛೇದನ ಮಾಡುತ್ತಾನೆ. ಇದರಿಂದ ಸಂತೋಷಗೊಂಡ ಜಮದಗ್ನಿಯು ಪರಶುರಾಮನಿಗೆ ‘ನಿನಗೆ ಏನು ಬೇಕು ಕೇಳು’ ಎಂದಾಗ, ನನ್ನ ತಾಯಿಯ ಶಿರಕ್ಕೆ ಜೀವ ಕೊಡು ಎಂದು ಬೇಡಿದೆ. ಅದರಂತೆ ಜೀವ ಪಡೆದ ಶಿರವು ಎಲ್ಲಮ್ಮನಾಯಿತು. ಅದರಂತೆ ಎಲ್ಲಮ್ಮದೇವರಿಗೆ ಶಿರವಿದೆಂಬುದಿದೆ. ಆದರೆ, ಹುಲಿಗೆಮ್ಮ ಹೊಸೂರಮ್ಮರಿಗೆ ಶಿರವಿದೆ ದಿಂಬವಿಲ್ಲವೆಂಬುದು ಕುತೂಹಲದ ಸಂಗತಿಯಾಗುತ್ತದೆ. ಹುಲಿಗೆಮ್ಮ, ಹೊಸೂರಮ್ಮ ದೇವತೆಗಳಿಗೆ ದಿನಾಲೂ ಪೂಜೆಗಳು ನಡೆಯುತ್ತವೆ. ಹಾಗೂ ಮಂಗಳವಾರ, ಶುಕ್ರವಾರಗಳಂದು ವಿಶೇಷ ಪೂಜೆ ಆಚರಣೆಗಳು ಜರುಗುತ್ತವೆ. ಅಲ್ಲದೆ, ಪ್ರತಿ ಹುಣ್ಣಿಮೆ-ಅಮವಾಸ್ಯೆ ಮತ್ತಿತರ ಹಬ್ಬ- ಹರಿದಿನಗಳಂದು ಒಂದಲ್ಲ ಒಂದು ಆರಾಧನೆಗಳು ನಡೆಯುತ್ತವೆ.
ಹುಲಿಗೆಮ್ಮನ ದೇವಸ್ಥಾನಕ್ಕೆ ನಾಯಕ ಸಮುದಾಯದ ‘ಕಳ್ಳ ಒಕ್ಕಲು’ ಮತ್ತು ‘ಗಜ್ಜಲ’ರು ಎಂಬ ಬೆಡಗಿನವರು ಹೋಗುವುದಿಲ್ಲ. ಆದರೆ, ಇವರ ಮನೆದೇವರು ಹುಲಿಗೆಮ್ಮನಾಗಿರುತ್ತಾಳೆ. ಆದರೆ ಹೊಸೂರು ಗ್ರಾಮವಾಸಿಗಳಲ್ಲಿ ಬಹುಪಾಲು ನಾಯಕ ಸಮುದಾಯದವರಿದ್ದು, ಹಬ್ಬ ಹರಿದಿನಗಳಲ್ಲಿ ದೇವಿಯ ಉತ್ಸವ-ಆಚರಣೆಗಳಿಗೆ ಸಂಬಂಧಿಸಿದ ಮುಖಂಡತ್ವವನ್ನು ಇವರು ವಹಿಸುತ್ತಾರೆ. ಹುಲಿಗೆಮ್ಮನಿಗೆ ಭಕ್ತಾದಿಗಳ ಆಚರಣೆಗಳಿಗೆ ಅಮವಾಸ್ಯೆ-ಹುಣ್ಣಿಮೆಗಳೆರಡಕ್ಕೂ ಪ್ರಾಶಸ್ತ್ಯ. ಹುಲಿಗೆಮ್ಮನಿಗೆ ಇರುವ ಪ್ರಾಣಿ ಬಲಿಯಂಥ ಜನಪದ ಆಚರಣೆಗಳು ಹೊಸೂರಮ್ಮನಿಗೆ ಇಲ್ಲ. ಏಕೆಂದರೆ ಈ ದೈವವು ಕಾಲಾನಂತರ ಶಿಷ್ಟ ಸಂಸ್ಕೃತೀಕರಣಕ್ಕೆ ಒಳಪಟ್ಟಿದ್ದು, ದೇವಾಲಯ ಆಸ್ತಿ ಇತ್ಯಾದಿ ಹೊಂದಿದ್ದು, ರಾಜರ-ಪಾಳೆಯಗಾರರ ಕಾಲದಿಂದಲೂ ಆಸ್ತಿಯ ಸಂಪತ್ತನ್ನು ರೂಢಿಸಿಕೊಳ್ಳುತ್ತಾ ಸಾಂಸ್ಥಿಕ ರೂಪವನ್ನು ಪಡೆದುಕೊಂಡಿದೆ.
ಶ್ರೀ ಕ್ಷೇತ್ರ ಹುಲಿಗಿ, ಹುಲಿಗೆಮ್ಮ ದೇವಿಯಿಂದ ಪ್ರಸಿದ್ಧಿಯನ್ನು ಪಡೆದಿದೆ. ಕೊಪ್ಪಳ ಜಿಲ್ಲೆಯ ಕೊಪ್ಪಳ ತಾಲೂಕಿನಲ್ಲಿ ನೆಲೆಸಿರುವ ಈ ಕ್ಷೇತ್ರ ಪುಣ್ಯಕ್ಷೇತ್ರವಾಗಿದೆ. ಹೊಸಪೇಟೆಯಿಂದ ೮ ಕಿ. ಮೀ. ದೂರವಿರುವ ಈ ಕ್ಷೇತ್ರ ನೂರಾರು ಭಕ್ತರಿಂದ ಪ್ರಸಿದ್ಧಿ ಪಡೆದಿದೆ. ಪೂಜೆಯ ಹಲವಾರು ವಿಧಗಳು ಇಂದಿಗೂ ಉಳಿದು ಬರುವುದಕ್ಕೆ ಈ ಕ್ಷೇತ್ರವೇ ಕಾರಣ, ಪ್ರತಿ ಮಂಗಳವಾರ ಹಾಗೂ ಹುಣ್ಣಿಮೆ ದಿನ ಸಾವಿರಾರು ಭಕ್ತರು ಹುಲಿಗೆಮ್ಮ ದೇವಿಯ ಆಶೀರ್ವಾದ ಪಡೆಯಲು ಬರುತ್ತಾರೆ. ಹುಲಿಗೆಮ್ಮ ದೇವಿಯ ಹೆಚ್ಚಿನ ಭಕ್ತರು ಮೊದಲಿನಿಂದ ನೆಲೆಸಿರುವುದು ಬಳ್ಳಾರಿ ಜಿಲ್ಲೆ, ಕೊಪ್ಪಳ ಜಿಲ್ಲೆ ಹಾಗೂ ರಾಯಚೂರು ಜಿಲ್ಲೆಗಳಲ್ಲಿ. ಪ್ರತಿ ಮಂಗಳವಾರ ಹಾಗೂ ಹುಣ್ಣಿಮೆ ದಿನ ಈ ತಾಯಿಕೆ ಪೂಜೆ ಸಲ್ಲಿಸಲು ಬರುತ್ತಾರೆ. ಹಿಂದುಳಿದ ಸಮುದಾಯಗಳಾದ ನಾಯಕರು, ಕಬ್ಬೇರು, ಹರಿಜನ, ಗಿರಿಜನ, ಕುರುಬರು ಮುಂತಾದವರು ಹೆಚ್ಚಾಗಿ ಈ ದೇವರಿಗೆ ನಡೆದುಕೊಳ್ಳುತ್ತಾರೆ.
ಇಲ್ಲಿನ ಬಹುಪಾಲು ಜನರ ಮನೆದೇವರು ಹುಲಿಗೆಮ್ಮ. ಹಲವಾರು ಹರಕೆಗಳನ್ನು ಮೊದಲಿನಿಂದಲೂ ಸಮುದಾಯದವರು ಈ ದೇವರಿಗೆ ನೆರೆವೇರಿಸಿದ್ದಾರೆ. ಈಗಲೂ ಸಹ ಬೆಳೆಗೆ ಸಂಬಂಧಿಸಿದಂತೆ, ರೋಗಗಳಿಗೆ ಸಂಬಂಧಿಸಿದಂತೆ, ಇತರ ಸಮಸ್ಯೆಗಳಿಗೆ ಸಂಬಂಧಿಸಿದಂತೆ, ಹರಕೆಗಳನ್ನು ಕೊಡುತ್ತಾ ಬಂದಿದ್ದಾರೆ, ಮೂಲತಃ ಈ ದೇವರು ಶಕ್ತಿ ದೇವರು. ಹಾಗಾಗಿ ಕುರಿ, ಕೋಣಗಳನ್ನು ಬಲಿ ಕೊಡುವುದು ಸಹ ಇವರ ಹರಕೆಯಾಗಿದೆ. ಜೋಗುತಿ ನೀಡುವುದು, ದೀಡು ನಮಸ್ಕಾರ ಪಂಕ್ತಿ , ನೀಡುವುದು, ಉಡುಗೆ ತೊಡುವುದು, ತಲೆ ಮುಡಿ ಕೊಡುವುದು, ಕಾಣಿಕೆ ಅರ್ಪಿಸುವುದು ಇವರ ಹರಕೆಯ ವಿಧಿ- ವಿಧಾನಗಳಾಗಿವೆ. ಬಳ್ಳಾರಿ ಜಿಲ್ಲೆಯ ಹೊಸಪೇಟೆ , ಹಗರಿಬೊಮ್ಮನಹಳ್ಳಿ, ಕೂಡ್ಲಿಗಿ, ಹಡಗಲಿ, ಹರಪನಹಳ್ಳಿ ಮತ್ತು ಬಳ್ಳಾರಿ ತಾಲೂಕಿನ ಜನರು ಹೆಚ್ಚಾಗಿ ಈ ದೇವರಿಗೆ ಬರುತ್ತಾರೆ. ಪ್ರತಿ ಹುಣ್ಣಿಮೆಯ ದಿನ ಕಡ್ಡಾಯವಾಗಿ ಬರುವುದು ಸಹ ಇದೆ. ಅದೇ ರೀತಿ ರಾಯಚೂರು, ಕೊಪ್ಪಳ ಜಿಲ್ಲೆಯ, ಕುಷ್ಟಗಿ, ಗಂಗಾವತಿ ಮುಂತಾದ ತಾಲೂಕಿನಿಂದ ಹೆಚ್ಚು ಜನರು ಈ ದೇವರಿಗೆ ನಡೆದುಕೊಳ್ಳುತ್ತಾರೆ. ಹರಕೆಯ ವಿಧಿ- ವಿಧಾನಗಳನ್ನು ನೀಡುತ್ತಾರೆ. ಶ್ರೀಕ್ಷೇತ್ರ ಹುಲಿಗಿಯಲ್ಲಿ ಪ್ರತಿ ಮಂಗಳವಾರ ಜಾತ್ರೆಯ ವಾತಾವರಣ ಕಂಡು ಬರುತ್ತದೆ. ಹುಲಿಗೆಮ್ಮನ ಭಕ್ತಾದಿಗಳು ಬೆಳಿಗೆ ಎದ್ದು ಏನೂ ತಿನ್ನದೇ ಬಂದು ದೇವಿಯ ದರ್ಶನ ಪಡೆಯುತ್ತಾರೆ. ದರ್ಶನವಾದ ನಂತರ ಉಪಹಾರ ತೆಗೆದುಕೊಳ್ಳುತ್ತಾರೆ. ಪ್ರತಿ ಮಂಗಳವಾರ ಹುಲಿಗೆಮ್ಮ ಕ್ಷೇತ್ರದಲ್ಲಿ ಹರಿಯುತ್ತಿರುವ ತುಂಗಭದ್ರಾ ನದಿಯಲ್ಲಿ ಪ್ರತಿ ಮಂಗಳವಾರ ಸ್ನಾನ ಮಾಡುವವರ ಸಂಖ್ಯೆ ಗಣನೀಯವಾದ ರೀತಿಯಲ್ಲಿ ಇರುತ್ತದೆ. ಎಲ್ಲೆಲ್ಲೂ ಭಕ್ತಾದಿಗಳ ಉಧೋ – ಉಧೋ ಎನ್ನುವ ಝೆಂಕಾರ ಕೇಳಿಬರುತ್ತದೆ.
ಶ್ರೀಕ್ಷೇತ್ರ ಹುಲಿಗೆಮ್ಮನಿಗೆ ಹೋಗುವ ಭಕ್ತಾದಿಗಳಿಗೆ ಅಮವಾಸ್ಯೆ ಮುಖ್ಯವಾಗಿ ಕಂಡುಬರುವುದಿಲ್ಲ. ಹುಣ್ಣಿಮೆ ಮಾತ್ರ ಅವರಿಗೆ ಮುಖ್ಯವಾಗಿ ಕಂಡುಬರುತ್ತದೆ. ಅಮವಾಸ್ಯೆ ದಿನ ಹೆಚ್ಚಾಗಿ ಭಕ್ತಾದಿಗಳು ಈ ಕ್ಷೇತ್ರದಲ್ಲಿ ಕಂಡು ಬರುವುದಿಲ್ಲ. ಹುಣ್ಣಿಮೆ ದಿನ ಅವರಿಗೆ ಮುಖ್ಯವಾಗಿ ಕಂಡುಬರುತ್ತದೆ. ಪ್ರತಿಯೊಬ್ಬ ಭಕ್ತಾದಿಗಳ ಮೇಲೆ ಹುಲಿಗೆಮ್ಮನ ಭಂಡಾರ ಹುಣ್ಣಿಮೆ ದಿನ ಕಂಡುಬರುತ್ತದೆ. ಪ್ರತಿ ಹುಣ್ಣಿಮೆ ದಿನ ಹುಲಿಗೆಮ್ಮ ನಿಗೆ ವಿಶೇಷ ಪೂಜೆ ನಡೆಯುತ್ತದೆ. ಈ ದೇವರಿಗೆ ನಡೆದುಕೊಳ್ಳುತ್ತಿರುವ ಭಕ್ತಾದಿಗಳಲ್ಲಿ ಗಂಡಸರಿಗಿಂತ ಹೆಂಗಸರು ಹೆಚ್ಚಾಗಿ ಕಂಡು ಬರುತ್ತಾರೆ.
ರಾಯಚೂರು, ಬಳ್ಳಾರಿ ಜಿಲ್ಲೆಗಳಲ್ಲಿ ಸಾಮಾನ್ಯವಾಗಿ ಎಲ್ಲಾ ತಾಲೂಕುಗಳಲ್ಲಿ ಹುಲಿಗೆಮ್ಮ, ಹುಲಗೆಪ್ಪ, ಎಂಬ ಹೆಸರಿನವರು ಅತಿ ಹೆಚ್ಚಾಗಿ ಕಂಡು ಬರುತ್ತಾರೆ. ಈ ದೇವರ ಪ್ರಭಾವ ದಟ್ಟವಾಗಿ ಈ ಎರಡು ಜಿಲ್ಲೆಗಳಲ್ಲಿ ಹರಡಿದೆ. ಈ ಹೆಸರಿನವರು ಹುಲಿಗೆಮ್ಮನ ಜಾತ್ರೆಗೆ ಹೋಗಬೇಕೆಂದು ನಂಬಿಕೆ ಇದೆ. ಪ್ರತೀತಿ ಇದೆ. ಹಾಗಾಗಿ ಹುಲಿಗೆಮ್ಮನ ಜಾತ್ರೆಗೆ ಹೋಗುತ್ತಾರೆ. ಹುಲಿಗೆಮ್ಮನ ಜಾತ್ರೆಯ ದಿನ ಒಂದು ಲಕ್ಷದಿಂದ ಒಂದೂವರೆ ಲಕ್ಷದವರೆಗೆ ಭಕ್ತಾದಿಗಳು ಈ ಕ್ಷೇತ್ರದಲ್ಲಿ ಕಂಡು ಬರುತ್ತಾರೆ. ಈ ಕ್ಷೇತ್ರದ ಸುತ್ತಲೂ ಬಿಡಾರಗಳನ್ನು ಹಾಕಿರುತ್ತಾರೆ.
ಹುಲಿಗೆಮ್ಮ ಮತ್ತು ಹೊಸೂರಮ್ಮನ ಭಕ್ತ ಪರಂಪರೆಯಿಂದ ತಿಳಿದು ಬರುವ ಸಂಗತಿಗಳೆಂದರೆ.
ಹೊಸೂರಮ್ಮ ಸಂಸ್ಕೃತೀಕರಣಕ್ಕೆ ಒಳಗಾಗಿದ್ದಾಳೆ. ಹುಲಿಗೆಮ್ಮ ಆರೆ ಸಂಸ್ಕೃತೀಕರಣಕ್ಕೆ ಒಳಗಾಗಿದ್ದಾಳೆ. ಹುಲಿಗೆಮ್ಮನಿಗೆ ಬಲಿ ಆಚರಣೆ ಇದೆ. ಹಾಗೆಯೇ ಜೋಗತಿ ಸಂಪ್ರದಾಯ ಇದೆ. ಹುಲಿಗೆಮ್ಮನಿಗೆ ಜನಪ್ರಿಯತೆ ಇದೆ. ಹೊಸೂರಮ್ಮನಿಗೆ ಆಸ್ತಿ ಇದೆ. ಹುಲಿಗೆಮ್ಮನಿಗೆ ಇರುವ ಭಕ್ತರ ಸಂಖ್ಯೆ ಜಾಸ್ತಿ. ಹುಲಿಗೆಮ್ಮನ ಹತ್ತಿರ ಭೂಮಿ, ಆಸ್ತಿ ಮುಂತಾದವು ಇಲ್ಲ. ಹುಲಿಗೆಮ್ಮ ಇನ್ನೂ ತನ್ನ ಮೂಲದ ಆಚರಣೆಗಳನ್ನು ಬಿಟ್ಟುಕೊಟ್ಟಿಲ್ಲ. ಹುಲಿಗೆಮ್ಮ ಈಗಲೂ ಜನಪದ ದೈವವಾಗಿದ್ದಾಳೆ.
ಸಾಮಾನ್ಯವಾಗಿ ಹುಲಿಗೆಮ್ಮನ ಜಾತ್ರೆ ಒಂದು ತಿಂಗಳಿಗಳವರೆಗೆ ನಡೆಯುತ್ತದೆ. ಒಂದು ತಿಂಗಳವರೆಗೆ ಜಾತ್ರೆ ನಿಮಿತ್ತ ಹಾಕಿದ ಅಂಗಡಿಗಳು, ಜಾತ್ರೆ ಸಾಮಾನುಗಳು ಹಾಗೆಯೇ ಇರುತ್ತವೆ.
ರಾಜ ಮಹಾರಾಜರು, ಸಾಮಂತರರು ಜಾಗೀರು ಕೊಟ್ಟಿರುವುದಕ್ಕೆ ಮಾನ್ಯೇವು ಎಂದು ಕರೆಯುತ್ತಾರೆ. ಹೊಸೂರಮ್ಮನಿಗೆ ಕೊಟ್ಟಿರುವ ಮಾನ್ಯೇವು ೧೯೭೪ರಲಿ ಅವಾರ್ಡ ಆಗಿ ಎಲ್ಲ ಭೂಮಿಗಳು ಜನರಿಗೆ ಹೋದವು. ಬಹಳ ಆಸ್ತಿ ಹೊಸೂರಮ್ಮನದು ಇತ್ತು ಎಂಬುದು ಎಲ್ಲರ ಅನಿಸಿಕೆ.
ಹೊಸೂರಮ್ಮ ಗ್ರಾಮ ದೇವತೆ. ಹೊಸೂರು ಒಂದು ಗ್ರಾಮ. ಹೊಸೂರು ಗ್ರಾಮಕ್ಕೆ ಹೊಸೂರಮ್ಮ ಗ್ರಾಮ ದೇವತೆ ಆಗಿದ್ದಾಳೆ. ಹೊಸೂರಮ್ಮ ಪಾರ್ವತಿ ಸ್ವರೂಪದ ದೇವತೆ. ಆದುದರಿಂದ ಈಕೆಗೆ ಕುರಿ, ಕೋಳಿ ಬಲಿಕೊಡುವುದಿಲ್ಲ. ಹೊಸೂರಮ್ಮ ಮೂಲತಃ ಶಾಂತಿ ದೇವತೆ. ಶಾಂತಿ ಸ್ವರೂಪ, ಹೊಸೂರಿನ ದೇವಸ್ಥಾನ, ನಾರಾಯಣ, ದೇವರ ಕೆರೆಯಲ್ಲಿ ಮುಳುಗಿದ ದೇವಸ್ಥಾನ ಎರಡು ಒಂದೇ ರೀತಿ ಇದ್ದವು. ಹೊಸೂರಮ್ಮ, ಹುಲಿಗೆಮ್ಮ ದೇವರುಗಳ ಮೂರ್ತಿ ಎರಡು ಒಂದೇ ರೀತಿ ಇವೆ. ಆಚರಣೆ ಪೂಜೆ ವಿಧಾನ ಹಬ್ಬ ಎರಡು ಒಂದೇ ತರ ಇವೆ. ಅಲ್ಲಿಯೂ ಸಹ ಕೆಂಡವಿದೆ. ಪಾಯಸ ಕಾರ್ಯಕ್ರಮವಿದೆ.
ಹೊಸೂರಮ್ಮನ ಪಾಯಸ ಏಕಾದಶಿ ದಿನ ಆಗುತ್ತದೆ. ಹೊಸೂರಮ್ಮನ ಅಗ್ನಿ (ಕೆಂಡ) ಕೂಡಾ ಏಕಾದಶಿ ದಿನ ಆಗುತ್ತದೆ. ಹುಲಿಗೆಮ್ಮನ ಮತ್ತು ಹೊಸೂರಮ್ಮನ ಕಂಕಣವನ್ನು ಕಾರಿ ಹುಣ್ಣಿಮೆಯ ದಿನ ಬಿಚ್ಚುತ್ತಾರೆ. ಇಬ್ಬರ ಕಂಕಣವನ್ನು ಒಂದೇ ದಿನ ಬಿಚ್ಚುತ್ತಾರೆ. ಹುಲಿಗೆಮ್ಮ ಪಾದಗಟ್ಟಿಯ ಹತ್ತಿರ ನಿಂತು ಕಹಳೆ ಊದೂತ್ತಾರೆ ಇಬ್ಬರ ಕಂಕಣವನ್ನು ಆ ಸಮಯದಲ್ಲಿ ಬಿಚ್ಚುತ್ತಾರೆ.
ಹೊಸೂರಮ್ಮನ ಕೆಂಡ, ಪಾಯಸಕ್ಕಿಂತ ಮುಂಚಿತವಾಗಿ ಹೂವನ್ನು ಕೇಳುತ್ತಾರೆ. ಐದು ಹೂವಿನ ಹುಂಡಿಯನ್ನು ಹೊಸೂರಮ್ಮನಿಗೆ ಇಟ್ಟು ಹೂ ಕೇಳುತ್ತಾರೆ. ಆ ಐದು ಹೂವಿನ ಹುಂಡಿಯನ್ನು ಹೊಸೂರಮ್ಮ ಎಸೆಯುತ್ತಾಳೆ. ಎಸೆದ ಮೇಲೇಯೇ ಪಾಯಸ ಕಾರ್ಯಕ್ರಮ ಪ್ರಾರಂಭವಾಗುತ್ತದೆ. ಹೂ ಕೇಳುವಾಗ ಸಾರ್ವಜನಿಕರು ನೋಡುತ್ತಾರೆ. ಹೂ ಎಸೆಯುವುದನ್ನು ಸಾರ್ವಜನಿಕರು ಕುತೂಹಲದಿಂದ ವೀಕ್ಷಿಸುತ್ತಾರೆ.
ಹೊಸೂರು ಗ್ರಾಮದಲ್ಲಿ ನಾಯಕ ಸಮುದಾಯದವರು ಹೆಚ್ಚಿನ ಸಂಖ್ಯೆಯಲ್ಲಿ ವಾಸಿಸುತ್ತಿದ್ದಾರೆ. ಹೊಸೂರು ಕ್ಷೇತ್ರದಲ್ಲಿ ಹಬ್ಬ ಹರಿದಿನಗಳಲ್ಲಿ ಹೊಸೂರಮ್ಮನ ಮುಖಂಡರು ಅವರೇ. ಅವರ ಸಮ್ಮುಖದಲ್ಲಿ ಕಾರಕ್ರಮ ಶುರುವಾಗುತ್ತದೆ. ನಾಯಕ ಸಮುದಾಯಗಳು ಮೊದಲಿನಿಂದಲೂ ಇಲ್ಲಿ ನೆಲೆಸಿದ್ದಾರೆ. ಹೊಲಗದ್ದೆಗಳಲ್ಲಿ ಹೊಸೂರಮ್ಮನ ಸುತ್ತಲೂ ಮಾಡುವವರು ಇವರೇ ಆಗಿದ್ದಾರೆ. ಹಬ್ಬ ಇತ್ಯಾದಿ ಕಾರ್ಯಕ್ರಮಗಳಲ್ಲಿ ಹೆಚ್ಚಿನ ಸಂಖ್ಯೆಯಲ್ಲಿ ಭಾಗವಹಿಸುವ ಜನರೆಂದರೆ ನಾಯಕ ಜನಾಂಗದವರು. ಹೊಸಪೇಟೆ ಕೇರಿಗಳಲ್ಲಿ ವಾಸಿಸುವ ನಾಯಕ ಸಮುದಾಯದವರೇ ಈಗ ಹೊಸೂರಮ್ಮನ ದೇವಾಸ್ಥಾನದಲ್ಲಿ ನೆಲೆಸಿದ್ದಾರೆ. ಇವರಿಂದ ಹೊಸೂರು ಒಂದು ಗ್ರಾಮವಾಗಿ ಇಂದಿಗೂ ಉಳಿದುಬಂದಿದೆ. ವಿಶೇಷ ಪೂಜೆಗಳು ಹೊಸೂರಮ್ಮ ದೇವಾಸ್ಥಾನದಲ್ಲಿ ನಡೆಯುತ್ತವೆ.

